
NAQQIISSUT 

 

Siunnersuut ulloq 8. februar 2014-imeersoq taarserpaa, pissutigalugu aaqqissuussinikkut 

allannguuteqartitsisoqarmat, ilanngullugu nassuiaatini erseqqissaasoqarluni. 

 

Uunga siunnersuut: Unammilleqatigiinneq pillugu Inatsisartut inatsisaat nr. xx, xx. 

2014-imeersoq (unammilleqatigiinnermut inatsit) 

 

Kapitali 1 

Siunertaa atorneqarfissaalu 

 

  § 1.  Inatsisartut inatsisaanni siunertaavoq suliffeqarfinnut atuisunullu iluaqutaasumik 

sunniuteqartumik unammilleqatigiinnikkut inuiaqatigiinni sunniuteqarluartumik 

isumalluutinik atuinissamik siuarsaanissaq. 

 

  § 2.  Inatsisartut inatsisaanni inuussutissarsiorluni suliaqarneq sunaluunniit kiisalu 

inuussutissarsiorluni suliaqarnissamut pisortat aningaasaatai atorlugit tapersiisarneq 

pineqartunut ilaapput.  

  Imm. 2.  Unammilleqatigiinnermik killiliineq pisortat maleruagassiinerisa toqqaannartumik 

malitsigisimappagu imaluunniit pisariaqartumik malitsigisariaqarsimappagu, kapitali 2-imi, 3-

imi aamma 4-imi maleruagassat atuutissanngillat. Unammilleqatigiinnermik killiliineq 

kommunalbestyrelsimit aalajangersarneqartoq, kommunalbestyrelsip inatsisit naapertorlugit 

suliassanik naammassinnissinnaanissaanut pisariaqarsimappat aatsaat toqqaannartumik 

imaluunniit pisariaqartumik tamanut maleruagassiinerup malitsigisimassavaa. 

  Imm. 3.  Aalajangiineq kommunit ataatsimoorlutik aalajangigaat, takuuk 

inuussutissarsiornikkut suliaqarnermut il.il. aningaasaliinikkut inuussutissarsiornermik 

ineriartortitsinissamut iluaqusiinissamut kommunit periarfissaqarnerat pillugu Inatsisartut 

inatsisaat, aalajangiinernut kommunalbestyrelsimit aalajangerneqartunut sanilliunneqassaaq, 

takuuk imm. 2. 

  Imm. 4.  Unammilleqatigiinnermut ataatsimiititaliaq isumaqarpat tamanut maleruagassiineq 

imaluunniit tapersiisarnermut aaqqissuussaq unammilleqatigiinnermut ajoqusiisumik 

sunniuteqarsinnaasoq imaluunniit allatigut inuiaqatigiinni isumalluutinik 

sunniuteqarluartumik atuinissamut akornusiisinnaasoq, Unammilleqatigiinnermut 

ataatsimiititaliaq unammilleqatigiinnermut ajoqusiisumik sunniuteqarnerinik uparuaalluni 

Naalakkersuisunut tunngavilersukkamik oqaaseqaateqarsinnaavoq kiisalu suliassaqarfimmi 

unammilleqatigiinnissamik siuarsaasussanik siunnersuuteqarsinnaalluni. Naalakkersuisut 

Unammilleqatigiinnermut ataatsimiititaliap oqaaseqaataata tiguneranit kingusinnerpaamik 

sapaatit akunnerisa 4-it qaangiunneranni Unammilleqatigiinnermut ataatsimiititaliap 

oqaaseqaataanut akissuteqassapput. Unammilleqatigiinnermut ataatsimiititaliap piffissaliussaq 

sivitsorsinnaavaa. 

 

  § 3.  Inatsisartut inatsisaanni aningaasarsianut sulinermullu pissutsit pineqartunut 

ilaanngillat. Taamaattoq Unammilleqatigiinnermut ataatsimiititaliap suliaqarnerminut 

atugassatut kattuffinnit suliffeqarfinnillu aningaasarsianut sulinermullu pissutsit pillugit 

paasissutissat piumasinnaavai. 

 

  § 4.  Kapitali 2-imi aalajangersakkat suliffeqarfiup imaluunniit suliffissuup ataatsip iluani 

isumaqatigiissutinut, akuersinernut aamma suleriaatsinut ataqatigiissitanut atuutinngillat. 

  Imm. 2.  Naalakkersuisut Unammilleqatigiinnermut ataatsimiititaliap oqaaseqaataanik 

piniareernermini imm. 1-ip atorneqarnera pillugu maleruagassanik aalajangersaasinnaapput, 

ilanngullugit suliffeqarfiup imaluunniit suliffissuup ataatsip iluani isumaqatigiissutit, 

akuersinerit aamma suleriaatsit ataqatigiissitat qanoq paasineqassanersut pillugu 

maleruagassat. 

 

  § 5.  Inatsisartut inatsisaat manna malillugu niuerfiit attuumassuteqartut 

killissalersorneqarnerat piumanninnermut aamma neqeroortitsinermut taarsiisarnermik 

aamma unammilleqatigiinnissamut periarfissaqarneranik misissuinerit tunngavigalugit 

pissaaq. Unammilleqatigiinnissamut periarfissaqarnera misissorneqassaaq, suliffeqarfiit 

akuusut niuerfimmi attuumassuteqartumi inissisimanerat uppernarsarneqarsimagaangat, 

aammalu inissisimaneq taanna Inatsisartut inatsisaat unioqqutinneqarsimanersoq 

nalornissuteqalersitsisimagaangat. 

  Imm. 2.  Unammilleqatigiinnermut ataatsimiititaliaq imm. 1 malillugu naliliinermut 

atugassatut sulianik ilisimasalinnik avataaneersunik peqataatitsisinnaavoq. 

 

Kapitali 2 

Unammilleqatigiinnermik killilersuisumik isumaqatigiissuteqarnissamut inerteqquteqarneq 

 

  § 6.  Suliffeqarfiit isumaqatigiissutinik toqqaannartumik imaluunniit toqqaannanngitsumik 

unammilleqatigiinnermik killiliinissamik siunertaqartunik imaluunniit malitseqartussanik 

isumaqatigiissuteqarnissaat inerteqqutaavoq. 

  Imm. 2.  Imm. 1 malillugu isumaqatigiissutit assersuutigalugu imarisinnaavaat: 

1)  pisinissamut imaluunniit tunisinissamut akiusunik imaluunniit allanik niuernermut 

tunngavissarititaasunik aalajangersaanerit, 

2)  tunisassiornerup, tunisisarnerup, teknikkikkut inerisaanerup imaluunniit aningaasaliinerit 

killilersornissai imaluunniit nakkutigineqarnissai, 

3)  niuerfiit imaluunniit pilersuiffiit aggulunnissaat, 

4)  niuernermi suleqatinut sullississutinut assigiimmik naleqartunut naligiinngitsumik 

atugassarititaasussanik atuinissaq, taamaaliornikkut unammilleqatigiinnermik 

ajornerulersitsisussaq, 

5)  isumaqatigiissuteqaqatigineqartup tapiliussatut sullississutit pissusissamisoornerminni 

imaluunniit niuernermi pissusiusartut malillugit isumaqatigiissummut attuumassuteqanngitsut 

akuerisassagai, isumaqatigiissuteqarnermut atugassarititaasussatut piumasaqaatigineqassasoq, 

6)  suliffeqarfiit marluk amerlanerusulluunniit, suliassanut aalajangersimasunut 

suleqatigiiffimmik pilersitsinermikkut, unammilleqatigiinnikkut pissusilersornerminnik 

ataqatigiissitsinerat, imaluunniit 

7)  tuniseqqinnerni akiusunik saneqqunneqarsinnaanngitsunik aalajangersaanerit imaluunniit 

allatut iliornikkut niuernermi suleqataasup ataatsip arlallilluunniit tunisinermi akiusussanut 

ilitsersuinernik saneqqutsisinnaanngitsinniarneri. 

  Imm. 3.  Imm. 1 aamma suliffeqarfiit kattusimaffiata iluani akuersinernut aammalu 

suliffeqarfiit akornanni ataqatigiissitamik suleriaaseqarnernut atuuppoq. 

  Imm. 4.  § 6, imm. 1-imik unioqqutitsinerit unitsinniarnissaat siunertaralugu, 

Unammilleqatigiinnermut Ataatsimiititaliaq peqqusissuteqarsinnaavoq, takuuk § 28. Imm. 1-

imut atatillugu Unammilleqatigiinnermut Ataatsimiititaliap nangaanartoqartitsinera 

sillimaffiginiarlugu, ataatsimiititaliap aamma suliffeqarfiup neriorsuuteqarneri 

saneqqunneqarsinnaanngitsutut inississinnaavai, takuuk § 29.  

  Imm. 5.  Isumaqatigiissutit akuersinerillu imm. 1-3 malillugit inerteqqutaasut, taakkua § 7 

malillugu ilaatinneqanngitsunut ilaasimanngippata, § 8 malillugu atuutsitsiviunngitsunut 

ilaasimanngippata, § 9 malillugu nalunaarummi pineqartunut ilaasimanngippata imaluunniit § 

10 malillugu ataatsimoortunik pineqartunut ilaatitsinnginnermi ilaasimanngippata, 

atuuttussaanngillat. 

 

  § 7.  § 6, imm. 1-imi inerteqquteqarneq atuutissanngilaq: 

1)  isumaqatigiissut suliffeqarfiit niuerfinni kalluarneqartuni unammilleqatigiittut imaluunniit 

unammilleqatigiilersinnaasut akornanni isumaqatigiissuteqarneq pisimappat, niuerfinni 

arlaanniluunniit attuumassuteqartuni isumaqatigiissummi kalluarneqartuni 

isumaqatigiissuteqarnermi suleqataasut ataatsimut katillugu niuerfimmiititaat 10 procentimit 

annertunerunngippata, taamaattoq takuuk imm. 2 aamma 3,  

2)  isumaqatigiissut suliffeqarfiit niuerfinni kalluarneqartuni unammilleqatigiinngitsut 

imaluunniit unammilleqatigiilersinnaanngitsut akornanni isumaqatigiissuteqarneq pisimappat, 

niuerfinni arlaanniluunniit attuumassuteqartuni isumaqatigiissummi kalluarneqartuni 

isumaqatigiissuteqarnermi suleqataasut ataatsimut katillugu niuerfimmiititaat 15 procentimit 

annertunerunngippata, taamaattoq takuuk imm. 2 aamma 3, imaluunniit 

3)  isumaqatigiissummi suleqataasut ataatsimut katillugu kaaviiaartitaat 5 millioner koruuninit 

amerlanerunngippata, taamaattoq takuuk imm. 2 aamma 3. 

  Imm. 2.  imm. 1-imi ilaatitsinnginneq atuutissanngilaq, suliffeqarfiit imaluunniit 

suliffeqarfiit kattuffiata isumaqatigiissutigippagu, ataqatigiissippagu imaluunniit akuerippagu: 

1)  nioqqutissanik imaluunniit kiffartuussissutinik tunisinermut imaluunniit akiusut, 

iluanaarutissat il.il., 

2)  tunisassiornermik imaluunniit tunisinermut killilersuinissaq, 

3)  niuerfinnik imaluunniit sullitanik agguluineq, imaluunniit 

4)  sioqqutsisumik neqeroorutinik iluarsiinissaq, neqerooruteqarnissamut ammaassinissamut 

tunngavissarititaasunik aalajangersaaneq, neqeroorutinik kinguartitsineq, neqeroorutinik 

sioqqutsisumik nalunaaruteqarneq imaluunniit neqerooruteqarnissaq sioqqullugu 

qanorluunniit ilusilimmik suleqatigiinnissaq. 

  Imm. 3.  § 6, imm. 1-imi inerteqquneqarneq atuutissaaq, imm. 1-imi suliffeqarfiit akornanni 

isumaqatigiittoqarnera, suliffeqarfiit kattuffiata iluani akuersineq aamma suliffeqarfiit 

akornanni suleriaatsinik ataqatigiissitsineq apeqqutaatinnagu, taakkua isumaqatigiissutit, 

akuersinerit imaluunniit suleriaatsinik ataqatigiissitsinerit assingusut, 

unammilleqatigiinnermik killiliisimappata. 

  Imm. 4.  Isumaqatigiissut unammilleqatigiit akornanni imaluunniit unammilleqatigiinngitsut 

akornanni isumaqatigiissutaasoq immikkoortikkuminaassimappat, killissaliussatut naliusoq 10 

procentiusoq atuutissaaq. 

  Imm. 5.  Imm. 1-imi ilaatitsinnginneq atuutissaaq, nr. 1-imi aamma  2-imi niuerfimmiititat 

killissaliussamut naliusunit 10 procentiusumit 15 procentiusumillu, qaammatisiutit malillugit 

ukiuni tulleriinni marlunni 2 procentpointinik 2-init annertunerusumik 

annertunerusimanngippata. 

  Imm. 6.  Naalakkersuisut Unammilleqatigiinnermut Ataatsimiititaliamit 

oqaaseqaateqaqqusereernermik kingorna,  imm. 1, nr. 3 malillugu kaaviiaartitanik 

naatsorsuisarneq pillugu maleruagassanik, kiisalu imm. 1, nr. 1-imi aamma 2-imi, takuuk 

imm. 5, niuerfimmiititat annertussusissaannik annikinnerusumik qaangiinermi 

ilaatitsinnginnermut maleruagassanik aalajangersaasinnaapput. 

 

  § 8.  Unammilleqatigiinnermut Ataatsimiititaliap nalunaaruteqartoqarnerata kingorna 

suliffeqarfiit akornanni isumaqatigiissutit, suliffeqarfiit kattuffiata iluani akuersinerit 

imaluunniit suliffeqarfiit akornanni suleriaatsinik ataqatigiissitsinerit § 6, imm. 1-imi 

inerteqquteqarnermi ilaatinngissinnaavai, Unammilleqatigiinnermut Ataatsimiititaliaq 

naliliiguni tamanna: 

1)  tunisassiornerup imaluunniit nioqqutissanik imaluunniit kiffartuussissutinik 

siammarterinerup sunniuteqarluartumik ingerlanerata pitsanngorsarnissaanut iluaqutaasoq 

imaluunniit teknikkikkut aningaasaqarnikkulluunniit ineriartornermik siuarsaasoq, 

2)  taamaaliornermi atuisartut pisisartullu iluaqutissartaasunik naleqquttumik pissarsinissaat 

qulakkeerneqartoq, 

3)  suliffeqarfinnut siunnerfiusut taakkua angunissaannut pisariaqanngitsumik killilersuisunik 

pisussaaffiliinngitsut, aamma 

4)  nioqqutissat imaluunniit kiffartuussissutit pineqartut ilaannut annertuumut 

unammilleqatigiinnissamik mattussinissamik suliffeqarfinnut periarfissiinngitsoq. 

  Imm. 2.  Isumaqatigiissummik, akuersinermik imaluunniit suleriaatsimik ataqatigiissitamik 

pineqartumik imm. 1 malillugu ilaatinneqannginnissamik piumasaqarluni nalunaaruteqarneq 

Atuisartoqarnermut Unammilleqatigiinnermullu Aqutsisoqarfimmut tunniunneqassaaq. 

Unammilleqatigiinnermut Ataatsimiititaliaq nalunaaruteqartarneq pillugu maleruagassanik 

aalajangersaassaaq, ilanngullugu immikkut nalunaaruteqarnermi immersugassanik atuinissaq. 

  Imm. 3.  Imm. 1 malillugu aalajangiinerni allanneqassaaq ilaatitsinnginneq piffissami sumi 

atuunnersoq. Ilaatitsinnginneq siusinnerpaamik piffissamit nalunaaruteqarnerup pineranit 

atuutilersinnaavoq. Ilatitsinnginneq atugassarititaasussat tunngavigalugit 

akuerineqarsinnaavoq.  

  Imm. 4.  Nalunaaruteqareernerup kingorna Unammilleqatigiinnermut Ataatsimiititaliaq 

naliliippat imm. 1-imi tunngavissarititaasut suli piusut, Unammilleqatigiinnermut 

Ataatsimiititaliap ilaatitsinnginneq sivitsorsinnaavaa. Imm. 3 taamatuttaaq atuutissaaq. 

  Imm. 5.  Unammilleqatigiinnermut Ataatsimiititaliap imm. 1 imaluunniit imm. 4 malillugu 

aalajangiineq allanngortissinnaavaa imaluunniit utertissinnaavaa, imaattoqarpat: 

1)  aalajangiinermut immikkoortumi pingaaruteqartumi pissusiviusut allannguuteqarsimasut, 

2)  isumaqatigiissummi, akuersinermi imaluunniit suleriaatsimi ataqatigiissitami peqataasut, 

atugassarititaasussat malinngippasigit, imaluunniit 

3)  aalajangiineq isumaqatigiissummi, akuersinermi imaluunniit suleriaatsimi ataqatigiissitami 

peqataasunit paasissutissat eqqunngitsut imaluunniit uukapaatitsisut tunngavigalugit 

pisimappat. 

 

  § 9.  Unammilleqatigiinnermut Ataatsimiititaliap suliffeqarfimmit imaluunniit suliffeqarfiit 

kattuffiannit nalunaaruteqareernerup kingorna nalunaarutigisinnaavaa, isumaqatigiissut, 

akuersineq imaluunniit suleriaaseq ataqatigiissitaq pissutsit Unammilleqatigiinnermut 

Ataatsimiititaliap ilisimasai malillugit  § 6, imm. 1-imi inerteqquteqarnermi pineqartunut 

ilaanngippata, taamaattumillu § 6, imm. 4 malillugu peqqusissuteqarnissamut 

tunngavissaqanngitsoq. Unammilleqatigiinnermut Ataatsimiititaliaq nalunaaruteqartarneq 

pillugu maleruagassanik aalajangersaassaaq, ilanngullugu nalunaaruteqarnermi immikkut 

immersugassamik atuinissaq pillugu maleruagassat. 

 

  § 10.  Naalakkersuisut Unammilleqatigiinnermut Ataatsimiititaliamit 

oqaaseqaateqaqqusereernermi kingorna  isumaqatigiissutinut, akuersinernut imaluunniit 

suleriaatsinik ataqatigiissitanut ataatsimoortunut § 8, imm. 1-imi tunngavissarititaasunik 

naammassinnittunut § 6, imm. 1-imi inerteqquteqarnermi ilaatitsinnginnissaq pillugu 

maleruagassanik aalajangersaasinnaapput. 

  Imm. 2.  Suliffeqarfinnut kattuffiup iluani isumaqatigiissutit, akuersinerit imaluunniit 

suleriaatsit ataqatigiissitat, ataatsimoortumik ilaatitsinnginnermi  imm. 1 malillugu 

akuerineqarsimasumi pineqartunut ilaasut, pisumi aalajangersimasumi § 8, imm. 1-imi 

tunngavissarititaasunut naapertuutinngitsumik sunniuteqarsimappata, 

Unammilleqatigiinnermut Ataatsimiititaliap suliffeqarfinnut isumaqatigiissummi akuusunut 

ataatsimoortumik ilaatitsinnginneq atorunnaarsissinnaavaa. 

 

Kapitali 3 

Pissaaneqarnerusumik inissisimanermik atornerluisarneq 

 

  § 11.  Suliffeqarfimmut ataatsimut arlalinnulluunniit pissaaneqarnerusumik inissisimanermik 

atornerluinissaq inerteqqutaavoq. 

  Imm. 2.  Imm. 1 malillugu atornerluineq assersuutigalugu pisimasinnaavoq: 

1)  toqqaannartumik imaluunniit toqqaannanngitsumik pisinermi imaluunniit tunisinermi 

akiusunik naapertuutinngitsunik imaluunniit allanik niuernermi tunngavissarititaasunik 

naapertuutinngitsunik pinngitsaaliissuteqarnermi, 

2)  tunisassiornermi, tuniniaanermi imaluunniit teknikkikkut inerisaanermi atuisartunut 

pisisartunullu ajoqutaasumik killilersuinermi, 

3)  niueqatigisanut sullississutinut assigiimmik naleqartunik atugassarititaasunik 

naligiinngitsunik atuinermi, taamaaliornermilu unammilleqatigiinnermi ajornerusumik 

inissisimatitsilernermi, imaluunniit 

4)  isumaqatigiissuteqarnermut atugassarititaasussatut, isumaqatigiissuteqaqataasup 

tapiliussatut sullississutit, pissusissamisoornerminni imaluunniit niuernermi pisartut malillugit 

isumaqatigiissummi ilaasunut attuumassuteqanngitsut, akuerissagai piumasaqaateqarnermi. 

  Imm. 3.  Imm. 1-imik unioqqutitsinerit unitsinnissaat siunertaralugu 

Unammilleqatigiinnermut Ataatsimiititaliaq § 28 naapertorlugu peqqusissuteqarsinnaavoq. 

Unammilleqatigiinnermut Ataatsimiititaliap imm. 1-imut tunngatillugu 

nangaanartoqartitsinera sillimaffiginiarlugu, ataatsimiititaliap aamma neriorsuutit 

suliffeqarfiup tunniussimasai saneqqunneqarsinnaanngitsunngortissinnaavai,  takuuk § 29. 

  Imm. 4.  Unammilleqatigiinnermut Ataatsimiititaliaq suliffeqarfimmit ataatsimit 

arlalinniilluunniit nalunaaruteqareernerup kingorna nalunaaruteqarsinnaavoq, pissusilersorneq 

aalajangersimasoq, pissutsit Unammilleqatigiinnermut Ataatsimiititaliap ilisimasai malillugit 

imm. 1-imi pineqartunut ilaanngitsut, taamaattumillu imm. 3 malillugu 

peqqusissuteqarnissamut tunngavissaqanngitsoq. 

  Imm. 5.  Unammilleqatigiinnermut Ataatsimiititaliap apeqquteqartoqarneratigut 

nalunaaruteqassaaq, suliffeqarfik ataaseq arlallilluunniit pissaaneqarnerusumik 

inissisimanermik atuinersut. Unammilleqatigiinnermut Ataatsimiititaliaq nalunaaruteqarpat, 

suliffeqarfik pissaaneqarnerusumik inissisimanermik atuinngitsoq, Unammilleqatigiinnermut 

Ataatsimiititaliap taassuminnga utertitsinissaata tungaanut nalunaaruteqarneq 

allanngortinneqarsinnaanani atuutissaaq. 

  Imm. 6.  Unammilleqatigiinnermut Ataatsimiititaliaq najoqqutassat imm. 4 imaluunniit 5 

malillugit aalajangiinissamut atugassat pigineqartussat pillugit maleruagassanik 

aalajangersaasinnaavoq. 

Kapitali 4 

Unammilleqatigiinnermik equtitsisumik tapersiisarneq 

 

  § 12.  Unammilleqatigiinnermut Ataatsimiititaliaq peqqusissuteqarsinnaavoq, 

inuussutissarsiornermi suliaqarnernut aalajangersimasunik iluseqartunut iluaqutaasumik 

pisortat aningaasaatai atorlugit tapersiissuteqarneq unitsinneqassasoq imaluunniit 

utertinneqassasoq. 

  Imm. 2.  Peqqusissuteqarneq nalunaarutigineqarsinnaavoq, tapersiissutaasoq: 

1)  toqqaannartumik imaluunniit toqqaannanngitsumik unammilleqatigiinnermik 

equtitsinissamik siunertaqarpat imaluunniit malitseqarpat, aamma 

2)  pisortat maleruagassiisarnerat naapertorlugu inatsisinut naapertuutinngippat. 

  Imm. 3.  Tapersiissuteqarnerup utertinneqarnissaa pillugu peqqusissuteqarneq, 

inuussutissarsiornermik suliffeqarfinnut namminersortunut, sullissivinnut imminut pigisunut 

kiisalu suliffeqarfinnut tamakkiisumik ilaannaasumilluunniit pisortanit pigineqartunut 

ingerlatseqatigiiffittut ingerlanneqartunut, sammitinneqarsinnaavoq. Tapersiissuteqarnerup 

utertinneqarnissaa pillugu imm. 1 malillugu peqqusissuteqarneq aamma suliffeqarfinnut 

tamakkiisumik ilaannaasumilluunniit pisortanit pigineqartunut, ingerlatseqatigiiffinnut 

assigusumik iluseqartumik ingerlanneqartunut, erseqqinnerusumik aalajangerneqartunut 

sammitinneqarsinnaasoq pillugu maleruagassanik Naalakkersuisut aalajangersaasinnaapput. 

  Imm. 4.  Unammilleqatigiinnermut Ataatsimiititaliap pisortanit tapiissutit 

utertinneqarnissaannik peqqusissuteqarnissamut piginnaatitaanera, tapersiissutit 

tunniutereernerisa kingorna, maleruagassat nalinginnaasut malillugit pisoqalisassaaq. 

Piffissaliussaq atorunnaarsinneqarsinnaavoq, Unammilleqatigiinnermut Ataatsimiititaliap 

nammineerluni suliniuteqarnermigut imaluunniit naammagittaalliortoqarnera tunngavigalugu 

suliamik aallartitsinera aallarnerfigalugu aammalu ataatsimiititaliap aalajangiinissaata 

tungaanut. Unammilleqatigiinnermut Ataatsimiititaliaq kingusinaartumik akiliuteqarnermi 

il.il. ernialiussat pillugit inatsit malillugu, utertitsillugit akiliuteqarnermut atatillugu ernianik 

naatsorsuissaaq, ilanngullugu unammilleqatigiinnermik equtitsisumik tapersiissutip 

tunniunneqartup ernialersorneqarsinnaanera.  

  Imm. 5.  Unammilleqatigiinnermut Ataatsimiititaliaq nalunaaruteqartoqareernerata kingorna 

nalunaaruteqarsinnaavoq,  pissutsit Unammilleqatigiinnermut Ataatsimiititaliap ilisimasai 

malillugit pisortanit tapersiissutit imm. 2, nr. 1-imi aamma 2-imi pineqartunut ilaanngitsut, 

taamaattumillu peqqusissuteqarnissaq tunngavissaqanngitsoq. Unammilleqatigiinnermut 

Ataatsimiititaliaq nalunaaruteqartarneq pillugu maleruagassanik aalajangersaasinnaavoq, 

ilanngullugu nalunaaruteqarnermi immikkut immersugassamik atuinissaq pillugu 

maleruagassat. 

 

  § 13.  Namminersorlutik Oqartussat, kommunit il.il. inuussutissarsiornermik suliaqarnermik 

taamaattumik inatsimmi § 2, imm. 1-imi taaneqartumik ingerlataqarnerat unitseqqullugu 

Unammilleqatigiinnermut Ataatsimiititaliaq peqqusissuteqarsinnaavoq, suliaqarneq taanna: 

1)  niuerfimmi pineqartumi sunniuteqarluartumik unammilleqatigiinnissamut tunngaviusunik 

equtitsippat, imaluunniit equtitsisinnaappat, imaluunniit 

2)  sunniuteqarluartumik unammilleqatigiinnissamut tunngaviusut piunerannik imaluunniit 

ineriartortinneqarnerannik kigaalaqusersuippat, imaluunniit kigaalaqusersuinissatut 

atuussinnaappat. 

  Imm. 2.  Inuussutissarsiornermik suliaqarneq inatsimmi tunngaveqartumik ingerlanneqarpat 

peqqusissuteqarneq nalunaarutigineqarsinnaanngilaq. 

  Imm. 3.  Allatut aalajangiisoqanngippat peqqusissuteqarneq ingerlaannaq atuutilissaaq. 

 

  § 14.  § 13-imi maleruagassat atuupput suliffeqarfinnut, peqatigiiffinnut, 

aningaasaateqarfinnut il.il. pisortani oqartussaasut toqqaannartumik imaluunniit 

toqqaannanngitsumik piginnittuunermikkut, aningaasalersuinermi peqataanermikkut, 

maleruagassani atuuttuni imaluunniit allatut ittumik immikkoortortamut aalajangiisuusumik 

sunniuteqarfigisaannut. 

 

Kapitali 5 

Suliffeqarfiit kattunnerannik nakkutiginninneq 

 

  § 15.  Kapitalimi matumani aalajangersagaq atorneqassaaq, suliffeqarfiit peqataasut 

ataatsimut katillugu ukiumut Kalaallit Nunaanni minnerpaamik 100 mio. koruuninik 

kaaviiaartitaqarpata, aammalu suliffeqarfinni peqataasuni minnerpaamik marluk tamarmik 

immikkut ataatsimut katillugu ukiumut Kalaallit Nunaanni minnerpaamik 50 mio. koruuninik 

kaaviiaartitaqarpata.  

  Imm. 2.  Kattunneq suliffeqarfiup ataatsip arlallilluunniit ilaannik pisinikkut pilersimappat, 

tunisisumut imaluunniit tunisisunut tunngatillugu imm. 1-imi kaaviiaartitanik naatsorsuinermi 

taamaallaat kaaviiaartitat pigisanut tiguneqartunut tunngasut eqqarsaatigineqassapput. 

  Imm. 3.  Taamaattoq imm. 2-imi pineqartutut pisinerit marluk arlallilluunniit, inuit 

imaluunniit suliffeqarfiit taakkua akornanni ukiut marluk iluanni pisut, kattunnertut 

ataasiinnartut piffissami kingullermik akiliinermi pisimasutut isigineqassapput. 

  Imm. 4.  Naalakkersuisut Unammilleqatigiinnermut Ataatsimiititaliap 

oqaaseqaateqaqquneqareernerata kingorna imm. 1 malillugu kaaviiaartitanik naatsorsuisarneq 

pillugu maleruagassat erseqqinnerusut aalajangersassavaat, ilanngullugu suliffeqarfinnut 



 

11 
 

aningaasanik suliaqartunut kaaviiaartitanut killissaliussat taaneqartut nalillit allat 

tunngavigalugit naatsorsorneqartassasut pillugu maleruagassat. 

 

  § 16.  Kattunneq Inatsisartut inatsisaanni matumani paasineqarpoq tassaasoq: 

1)  suliffeqarfiit marluk imaluunniit arlallit maannamut imminnut 

attuumassuteqarsimanngitsut suliffeqarfimmut ataasiinnarmut ataatsimuulersinneqarpata, 

imaluunniit 

2)  inuk ataaseq imaluunniit inuit arlallit, minnerpaamik suliffeqarfimmik ataatsimik 

imaluunniit suliffeqarfimmik ataatsimik arlalinnilluunniit nakkutigisaqareersut, 

piginneqataassutinik pisiortornikkut imaluunniit pigisanik isumaqatigiissuteqarnikkut 

allatulluunniit suliffeqarfimmi ataatsimi arlalinniluunniit allani tamakkiisumik imaluunniit 

ilaannik toqqaannartumik imaluunniit toqqaannanngitsumik nakkutiginnilerpata. 

  Imm. 2.  Suliffeqarfiit akornanni inuussutissarsiornermi suliassami suleqatigiinnissamik 

pilersitsineq, ataavartussamik tunngaveqartumik inuussutissarsiornermi suliassap atuuffiinik 

tamaginnik namminersortumik isumaginniffiusussaq, imm. 1, nr. 2 malillugu kattunneruvoq. 

  Imm. 3.  Inatsit manna malillugu suliffeqarfimmut nakkutiginninneq, pisinnaatitaaffitsigut, 

isumaqatigiissutitigut imaluunniit allatut iluseqartumik, ataasiakkaarlugit imaluunniit 

ataatsimoortillugit suliffeqarfiup ingerlanneqarneranut aalajangiisuusumik 

sunniuteqarnissamut periarfissaqalersitsisumik anguneqartarpoq. 

  Imm. 4.  Imm. 1 naapertorlugu kattunneq pisanngilaq: 

1)  taarsigassarsiniartarfiit, suliffeqarfiit aningaasalersuisartut imaluunniit sillimmasiisarfiit, 

pappiaqqanik aningaasanik nalilinnik nammineq akilikkaminnik imaluunniit allat akiligaannik 

aningaasanik nuussisarnermik niuernermillu ilaqartumik nalinginnaasumik suliaqartut, 

tuniniaaqqinnissaq siunertaralugu piginneqataassutinik suliffeqarfimmi pisiarisimasaminnik 

pigisaqarallartuuppata, suliffeqarfiup unammilleqatigiinnikkut pissusilersorneranik 

aalajangersaanissaq siunertaralugu piginneqataassutinut taakkununnga atasumik 

taasisinnaatitaanerminnik atuinatik imaluunniit suliffeqarfiup taassuma imaluunniit taassuma 

pigisaanik imaluunniit piginneqataassutinik taakkuninnga tamakkiisumik 

ilaannaasumilluunniit tuninissaanik piareersaanissaq siunertaralugu taasisinnaatitaanermik 

taassuminnga atuillutik  aammalu tunisineq pigisaqalernerup kingorna kingusinnerpaamik 

ukiup ataatsip qaangiunnerani tunisineq pilluni, 

2)  nakkutiginninneq inummit akiliisinnaajunnaartarneq il.il. pillugu inatsit malillugu 

suliffeqarfimmik pigisaqarsinnaasumik pigineqalerpat, imaluunniit 

3)  imm. 1, nr. 2-imi aningaasanik nuussinerit taaneqartut ingerlatseqatigiiffinnik piginnittunit 

tamatuma saniatigut namminersorlutik inuussutissarsiornermi suliaqarnermik ingerlatsinatik 

taamaallaat suliffeqarfinnik allanik piginnittuusunit ingerlanneqarpata, taamaattoq 

taasisinnaatitaanerit piginneqataassutinut atasut pigisaat, pingaartumik suliffeqarfinni 

piginneqataassuteqarfiusuni pisortatut oqartussaasussani aamma nakkutilliinermik 

oqartussaasussani ilaasortassanik toqqaanermut atatillugu, aningaasaliinerit taakkua 

tamakkiisumik nalingannik attassiinnarnissamut taamaallaat atorneqarnissaat aammalu 

toqqaannartumik imaluunniit toqqaannanngitsumik suliffeqarfinni taakkunani 

unammilleqatigiinnikkut pissusilersornermik aalajangiinissamut atorneqannginnissaat 

killilersuutigineqarluni. 

  Imm. 5.  Unammilleqatigiinnermut Ataatsimiititaliap piumasaqartoqarneratigut imm. 4, nr. 

1-imi piffissaliussaq sivitsorsinnaavaa, taarsigassarsiniartarfiup, suliffeqarfiup 

aningaasalersuisartup imaluunniit sillimmasiisarfiup uppernarsarpagu, piffissaliussatut 

aalajangersagaasup iluani tunisinissamut naleqquttumik periarfissaqarsimanngitsoq. 

 

  § 17.  Kattunneq Inatsisartut inatsisaanni matumani pineqartunut ilaasoq, kattunnissamut 

isumaqatigiissutip atsiorneqareernerata kingorna, tigusinissamut neqeroorutip tamanut 

ammasumik saqqummiunneqareernerani imaluunniit piginneqataassutaasoq 

nakkutiginnitsitsisoq pisiarineqareeraangat aammalu taassuma 

piviusunngortinneqannginnerani Atuisartoqarnermut Unammilleqatigiinnermullu 

Aqutsisoqarfimmut nalunaarutigineqassaaq. 

  Imm. 2.  Atuisartoqarnermut Unammilleqatigiinnermullu Aqutsisoqarfiup kattunnissaq 

nalunaarutigineqarsimasoq tamanut ammasumik saqqummiussinnaavaa. Tamanut 

ammasumik saqqummiussinermi ilaassapput kattunnermi peqataasut atii, kattunnerup 

suussusaa aammalu aningaasaqarnikkut suliassaqarfiit kalluarneqartut. 

  Imm. 3.  Naalakkersuisut Unammilleqatigiinnermut Ataatsimiititaliamut 

oqaaseqaateqaqqusereernermik kingorna kattunnernik nalunaarutiginnittarneq pillugu 

maleruagassanik erseqqinnerusunik aalajangersaasinnaapput, ilanngullugit 

nalunaarutiginninnermi immersugassanik immikkut ittunik atuinissaq pillugu maleruagassat, 

aammalu kattunnissamik nalunaarutiginninnermik isertuussassaanngitsutut ilusilimmik 

nassiussisarneq pillugu. 

 

  § 18.  Naalakkersuisut kattunnermik nalunaarutiginninnermut akiliummik 

aalajangersaasinnaapput. 

  Imm. 2.  Akiliutit nalunaarutiginninnermut peqatigitillugu Atuisartoqarnermut 

Unammilleqatigiinnermullu Aqutsisoqarfimmut akilerneqassapput. Akiliinermut uppernarsaat 

nalunaarutiginninnermut ilanngunneqassaaq. § 23, imm. 1-imi piffissaliussaq ulloq 

aqutsisoqarfiup nalunaarutiginninnerup tamakkiisup saniatigut akiliummik akiliisimanermut 

uppernarsaammik tigusinerata aallarnerfigalugu aallartissaaq. 

  Imm. 3.  Kattunneq nalunaarutigineqarsimasutut isigineqassanngilaq, imm. 2 malillugu 

piumasaqaateqartoqaraluartoq akiliut akilerneqarsimanngippat. 

  Imm. 4.  Imm. 2 malillugu akiliummut akiliutaareersoq utertillugu akilerneqassanngilaq, 

imaattoqarsimanngippat: 

1)  aningaasanik nuussineq nalunaarutigineqartoq nalunaarutigineqartussaatitaanngitsoq, 

2)  nalunaaruteqarnerup tamakkiisuunissaa sioqqullugu nalunaaruteqarneq tunuartinneqartoq, 

imaluunniit 

3)  § 22, imm. 1 imaluunniit 7 malillugu aalajangiisoqarnissaa sioqqullugu nalunaaruteqarneq 

tunuartinneqartoq, aammalu tunuartitsinermut oqartussaasup allap suliffeqarfiit kattunnermik 

nalunaarutiginninnermi ilaasut ataatsimoortilernissaannut itigartitsisimaneranik pissuteqartoq. 

 

  § 19.  Unammilleqatigiinnermut Ataatsimiititaliaq aalajangiissaaq kattunneq 

akuerineqarsinnaanersoq imaluunniit inerteqquteqarfigineqassanersoq, taamaattoq takuuk 

imm. 7. 

  Imm. 2.  Kattunneq unammilleqatigiinnerup sunniuteqarluarnissaanik, pingaartumik 

pilersitsinerup malitsigisaanik imaluunnit pissaaneqarnerusumik inissisimanermik 

nukittortitsisumik, annertuumik akimmisaartitsinngitsoq akuerineqassaaq. Kattunneq 

unammilleqatigiinnerup sunniuteqarluarnissaanik, pingaartumik pilersitsinerup 

malitsigisaanik imaluunniit pissaaneqarnerusumik inissisimanermik nukittortitsisumik, 

annertuumik akimmisaartitsisoq inerteqquteqarfigineqassaaq. 

  Imm. 3.  Suliassanut suleqatigiilernermik pilersitsisoqartillugu § 16, imm. 2 malillugu 

kattunnerusumik, aammalu suliffeqarfiit imminnut attuumassuteqanngitsut 

unammilleqatigiinnermi pissusilersornerisa ingerlaannarnissaannik siunertaqartumik 

imaluunniit ataqatigiissitsisumik, ataqatigiissitsineq taanna aningaasanik nuussineq 

akuerineqarsinnaanersoq aalajangersinnaajumallugu  §  6, imm. 1-imi aamma § 8, imm. 1-imi 

tunngavissarititaasut malillugit nalilersorneqassaaq. 

  Imm. 4.  Imm. 3 malillugu nalilersuinermi Unammilleqatigiinnermut Ataatsimiititaliap 

pingaartumik mianerissavai: 

1)  ataatsikkut suliffeqarfiit marluk amerlanerusulluunniit pilersinneqartut, suliassanut 

suleqatigiilernermi pineqartumisuulli malunnarluartumik niuerfimmiilernersut imaluunniit 

niuerfimmut tassunga imaluunniit niuerfimmut tassunga assingusumut niuerfimmut tassunga 

qanittumik atasumut tunngatillugu niuerfimmi suliaqarnerup siornaniilernersut imaluunniit 

kingornaniilernersut, aamma 

2)  suliffeqarfiit peeqataasut suliassanut suleqatigiilernermik pineqartumik pilersitsinermik 

toqqaannartumik pissuteqartumik ataqatigiilernerminni, nioqqutissat imaluunniit 

kiffartuussissutit pineqartut annertunersaannut unammilleqatigiinnissamut akornusiinissamut 

periarfissaqalernersut. 

  Imm. 5.  Kattunneq Inatsimmi matumani pineqartunut ilaasoq, 

nalunaarutigineqareersimanngikkuni imaluunniit Unammilleqatigiinnermut Ataatsimiititaliaq 

imm. 1 naapertorlugu akuersissuteqareersimanngippat, piviusunngortinneqassanngilaq. 

Tamanna kattunneq piaartumik Atuisartoqarnermut Unammilleqatigiinnermullu 

Aqutsisoqarfimmut nalunaarutigineqarpat aammalu pisisup taasisinnaatitaanerit pappiaqqanut 

nalilinnut pineqartunut atasut atunngippagit imaluunniit aningaasaliinermi nalingata 

tamakkiisup  pigiinnarnissaa siunertaralugu aammalu Unammilleqatigiinnermut 

Ataatsimiititaliap immikkut ittumik saneqqutsinissamut akuersissuteqarneratigut, takuuk imm. 

6, tamanut ammasumik tigusinissamut neqeroorummik imaluunniit pappiaqqani nalilinni 

tulleriissaartumik aningaasanik nuussinermik piviusunngortitsinissamut akornutaanngilaq, 

ilanngullugit taamaattut, allanut pappiaqqanut nalilinnut allanngortinneqarsinnaasut, 

niuerfimmi aningaasanut niuerfittut ittuni tunineqarsinnaasut, taamaaliornikkut tuniniaasunit 

assigiinngitsunit nakkutiginninnermik pisisoqartarluni, takuuk § 16. 

  Imm. 6.  Unammilleqatigiinnermut Ataatsimiititaliaq imm. 5-imi aalajangersakkap 

saneqqunneqarnissaanut immikkut ittumik akuersissuteqarsinnaavoq aammalu tassunga 

atatillugu unammilleqatigiinnerup sunniuteqarluartuunissaata qulakkeerneqarnissaa 

siunertaralugu atugassarititaasussanik ilanngussisinnaalluni imaluunniit 

peqqusissuteqarsinnaalluni. 

  Imm. 7.  Atuisartoqarnermut Unammilleqatigiinnermullu Aqutsisoqarfiup imm. 1 

apeqqutaatinnagu, suliassanik suliarinninneq pisariillisagaasoq malillugu kattunneq 

akuerisinnaavaa, aqutsisoqarfik isumaqaruni kattunneq paasissutissat pigineqartut 

tunngavigalugit aqutsisoqarfiup tungaaniit akerliliissuteqarnissamut 

pissutissaqalersitsinngitsoq. 

 

  § 20.  Nalunaarutiginninnerup tamakkiisup tigunerata kingorna kingusinnerpaamik 

ulluinnaat 40-it qaangiunneranni, taamaattoq takuuk § 18, imm. 2, kattunneq 

akuerineqarsinnaanersoq aalajangiisoqassaaq, ilanngullugu kattunneq suliassanik 

suliarinninneq pisariillisagaasoq malillugu akuersissuteqarfigineqarsinnaanersoq. 

Piffissaliussap taassuma iluani kattunneq immikkut misissuiffigineqassanersoq pillugu 

aalajangiisoqarsinnaavoq. 

  Imm. 2.  Kattunnerup immikkut misissuiffigineqarnera aallartinneqarpat, takuuk imm. 1, 

oqaaseqatigiit aappaat, imm. 1-imi piffissaliussap taaneqartup naareernerata kingorna 

kingusinnerpaamik ulluinnaat 90-it qaangiunneranni kattunnissaq pillugu 

akuersissuteqarnissaq imaluunniit inerteqquteqarnissaq pillugu aalajangiisoqassaaq. 

  Imm. 3.  Suliffeqarfiup peqataasup ataatsip arlallilluunniit neriorsuut nutaaq imaluunniit 

iluarsisaq siunnersuutigippassuk, imm. 2-imi piffissaliussaq ulluinnaat 20-it tikillugit 

sivitsorneqassaaq. Piffissaliussaq taamaallaat sivitsorneqassaaq piffissami neriorsuummik 

tunniuissiffiusumi imm. 2 malillugu aalajangiisussaagaluarnermit ulluinnat 20-init ikinnerusut 

sinnerussimappata, taamaalillunilu neriorsuut nutaaq imaluunniit iluarsisaq tunngavigalugu 

kattunnermik nalilersuinissamut ataatsimut katillugit ulluinnaat 20-iullutik. 

  Imm. 4.  Aammattaaq imm. 2-imi piffissaliussaq Unammilleqatigiinnermut Ataatsimiititaliap 

aalajangiineratigut sivitsorneqarsinnaavoq, tunngavissarititaalluni suliffeqarfik imaluunniit 

suliffeqarfiit nalunaarutiginnissimasut tamatuminnga piumasaqarsimassasut imaluunniit 

taamaattoqarnissaanik akuersisimallutik. Sivitsuineq ulluinnarnit 20-init 

sivisunerusinnaanngilaq. 

  Imm. 5.  Piffissaliussat imm. 1-4 malillugit piffissaliunneqartut iluanni 

aalajangiisoqarsimanngippat, tamanna kattunnermik akuersilluni aalajangiisimanertut 

isigineqassaaq. 

 

  § 21.  Unammilleqatigiinnermut Ataatsimiititaliaq kattunnermut akuersissuteqarnermut, 

takuuk § 19, imm. 2, atugassarititaasunik ilanngussisinnaavoq imaluunniit 

peqqusissuteqarsinnaalluni, ilanngullugu suliffeqarfiit peqataasut kattunnerup ajoqutaasumik 

sunniuteqarnissaa peerniarlugu neriorsuummik Unammilleqatigiinnermut Ataatsimiititaliamut 

tunniussimasaminnik naammassinninnissaasa qulakkeerneqarnissaa. 

  Imm. 2.  Atugassarititaasut imaluunniit peqqusissuteqarneq ilaatigut tassaasinnaapput 

suliffeqarfiit peqataasut: 

1)  suliffeqarfik, suliffeqarfiup ilaa, pigisat imaluunniit allat piginnittut soqutigisaat 

tunissagaat, 

2)  allanik isersinnaasoqassasoq nassuerutigissagaat imaluunniit 

3)  allanik sunniuteqarluartumik unammilleqatigiinnermik siuarsaasinnaasunik 

iliuuseqassasut. 

  Imm. 3.  Kattunnerup akuersissuteqarfigineqareernerata kingorna Unammilleqatigiinnermut 

Ataatsimiititaliaq suliffeqarfiit peqataasut ataatsimiititaliamut neriorsuutaannik piffissaq 

eqqorlugu aammalu eqqortumik naammassinninnissaasa qulakkeernissaannut pisariaqartumik 

peqqusissuteqarsinnaavoq, takuuk imm. 1. 

   

  § 22.  Unammilleqatigiinnermut Ataatsimiititaliap kattunnermik akuersissuteqarneq 

utertissinnaavaa: 

1)  Unammilleqatigiinnermut Ataatsimiititaliap aalajangiinera annertuumik 

annertussusilimmik paasissutissanik, suliffeqarfiit peqataasut ataatsip arlallilluunniit 

pisuussutigisaanik, eqqunngitsunik uukapaatitsisunillu tunngaveqarsimappat, imaluunniit 

2)  suliffeqarfiit peqataasut atugassarititaasumik imaluunniit peqqusissutaasumik 

malinninngippata, takuuk § 21, imm. 1.  

 

  § 23.  Unammilleqatigiinnermut Ataatsimiititaliaq § 19, imm. 1 malillugu kattunnermik 

piviusunngortinneqareersimasumik inerteqquteqarnissaq pillugu aalajangiinermigut, 

suliffeqarfiit imaluunniit pigisat tiguneqartut imaluunniit kattussimasut aggulunnissaannik 

imaluunniit ataatsimoorullugu nakkutiginninnerup imaluunniit allap suulluunniit 

sillimaniarnermut maleruagassap unitsinneqarnissaanik peqqusissuteqarsinnaavoq, 

sunniuteqarluartumik unammilleqatigiinnermik pilersitseqqissinnaasussamik. 

Kapitali 6 

Tamanut ammatitsineq aamma allagaatinik takunnissinnaaneq 

 

  § 24.  Pisortat ingerlatsinerat pillugu paasitinneqarsinnaatitaaneq pillugu Inatsisartut 

inatsisaat Inatsisartut inatsisaat manna malillugu sulianut atuutinngilaq, tassani ilaanatik § 4, 

imm. 2, § 7, imm. 6, § 8 imm. 2, oqaaseqatigiit aappaat, § 9, oqaaseqatigiit aappaat, § 10, 

imm. 1, § 11, imm. 6, § 12, imm. 3, oqaaseqatigiit aappaat aamma imm. 5, oqaaseqatigiit 

aappaat, § 15, imm. 4, § 17, imm. 3, § 26, imm. 3, aamma § 34, imm. 3 malillugit 

aalajangersakkanik aalajangersaanissaq pillugu suliat. Taamaattoq pisortat ingerlatsinerat 

pillugu paasitinneqarsinnaatitaaneq pillugu Inatsisartut inatsisaanni § 4, imm. 2, aamma § 6 

atuutissapput. Paasissutissat Inatsisartut inatsisaat manna malillugu pissarsiarineqarsimasut 

ingerlatsivimmut oqartussamut allamut tunniunneqarsimappata oqaaseqatigiit siulliit aamma 

oqaaseqatigiit aappaat aamma atuutissapput. 

  Imm. 2.  Unammilleqatigiinnermut Ataatsimiititaliap oqaaseqaataa tunngavilersugaasoq 

aamma Naalakkersuisut § 2, imm. 4 malillugu akissuteqaataat, kiisalu 

Unammilleqatigiinnermut Ataatsimiititaliap Inatsisartut inatsisaat malillugu aalajangiineri 

tamanut ammasumik saqqummiunneqassapput. Aammattaaq aalajangiinerit 

Unammilleqatigiinnermut Ataatsimiititaliaq sinnerlugu Atuisartoqarnermut 

Unammilleqatigiinnermullu Aqutsisoqarfimmit aalajangiunneqartut, aalajangiineq Inatsisartut 

inatsisaata atorneqarneranik paasinninnissamut pingaaruteqartutut imaluunniit allatigut 

tamanut ammasumik soqutiginaateqartutut nalilerneqarpat, tamanut ammasumik 

saqqummiunneqassapput. Suliani § 38 innersuussutigalugu akileeqqusissuteqarnermik 

pineqaatissiisoqartillugu imaluunniit aalajangiisoqartillugu, pineqaatissiineq, 

akileeqqusissuteqarnermik akuersineq imaluunniit taassuma naalisarnera tamanut ammasumik 

saqqummiunneqassaaq. 

  Imm. 3.  Unammilleqatigiinnermut Ataatsimiititalia suliaqarnera aammalu nalinginnaasumik 

nassuiaasiai pillugit paasissutissat Unammilleqatigiinnermut Ataatsimiititaliap tamanut 

ammasumik saqqummiussinnaavai. 

  Imm. 4.  Imm. 2 aamma 3 malillugit tamanut ammasumik saqqummiinermi pissutsit 

teknikkimut tunngasut, ilanngullugit ilisimatusarneq, tunisassioriaatsit, tunisassiat kiisalu 

ingerlatsinermi niuernermilu isertuussassat, pillugit paasissutissat, inummut imaluunniit 

suliffeqarfimmut paasissutissanik peqarfiusumut aningaasaqarnikkut annertuumik 

pingaaruteqarsimappata, tamanut ammasumik saqqummiunneqassanngillat. Aammattaaq 

suliffeqarfinni Aningaasaqarnermut nakkutilliisoqarfimmit nakkutigineqartuni sullitat 

ataasiakkaat pillugit paasissutissat tamanut ammasumik saqqummiunneqassanngillat. 

  Imm. 5.  Unammilleqatigiinnermut Ataatsimiititaliamut paasissutissanik tunniussisussaq, 

ataatsimiititaliap siulitaasuanut piumasaqarsinnaavoq, paasissutissat imm. 4 naapertorlugu 

tunniuteqqusaanngitsut imaluunniit tamanut ammasumik 

pissarsiarineqarsinnaasussaanngitsut, aamma ataatsimiititaliami ilaasortanut 

tunniunneqassanngitsut. Siulittaasup inaarutaasumik aalajangissavaa paasissutissat qanoq 

annertutigisumik aammalu qanoq iluseqartumik tunniunneqartariaqaraluarnersut. 

 

  § 25.  Pisortat ingerlatsineranni suliassat suliarineqartarnerat pillugu Inatsisartut inatsisaat 

Inatsisartut inatsisaat manna malillugu suliani atuuppoq. Suliani pisortat ingerlatsineranni 

suliassat suliarineqartarnerat pillugu Inatsisartut inatsisaat malillugu suliami akuusumut 

tusarniaaffiusussaasuni, aalajangiinissamut missingiut tamaat suliamut akuusumut 

tusarniaassutigineqarnissaa pineqartunut ilaavoq. Oqaaseqaateqarnissamut piffissaliussaq 

minnerpaamik sapaatit akunnerinik 3-inik sivisussuseqassaaq, tamatumani suliaq 

Unammilleqatigiinnermut Ataatsimiititaliamut saqqummiunneqareersimanngippat. 

 

Kapitali 7 

Unammilleqatigiinnermut oqartussaasoq, aaqqissuussaaneq aamma piginnaatitaaffiit 

 

  § 26.  Unammilleqatigiinnermut Ataatsimiititaliap Inatsisartut inatsisaata matuma aammalu 

peqqussutit Inatsisartut inatsisaat manna malillugu aalajangersarneqartut malinneqarnissaat 

nakkutigissavaa. Unammilleqatigiinnermut Ataatsimiititaliap suliassaq nammineerluni 

suliniuteqarnermigut, nalunaarutiginnittoqarnerani imaluunniit naammagittaalliuutaasoq 

tunngavigalugu suliarisinnaavaa. Unammilleqatigiinnermut Ataatsimiititaliap aalajangissavaa 

suliami misissuinissamut imaluunniit aalajangiinissamut naammattumik pissutissaqarnersoq, 

ilanngullugu suliassamik suliarinninneq utaqqiisaasumik imaluunniit inaarutaasumik 

unitsinneqassanersoq. Taamatuttaaq suliffeqarfiit siusinnerusukkut § 29 malillugu 

neriorsuuteqareersimappata, Unammilleqatigiinnermut Ataatsimiititaliaq aalajangersinnaavoq 

suliassaq suliariniarnagu. 

  Imm. 2.  Atuisartoqarnermut Unammilleqatigiinnermullu Aqutsisoqarfik Inatsisartut 

inatsisaat manna malillugu suliani Unammilleqatigiinnermut Ataatsimiititaliamut 

allattoqarfiuvoq aammalu Unammilleqatigiinnermut Ataatsimiititaliaq sinnerlugu Inatsisartut 

inatsisaannik ulluinnarni allaffissornikkut aqutsineq isumagisaralugu. Atuisartoqarnermut 

Unammilleqatigiinnermullu Aqutsisoqarfik sulinermini  Unammilleqatigiinnermut 

Ataatsimiititaliaq assigalugu arlaannaannulluunniit attuumassuteqanngitsumik atuuppoq. 

  Imm. 3.  Unammilleqatigiinnermut Ataatsimiititaliap suleriaasissaa aammalu 

Unammilleqatigiinnermut Ataatsimiititaliap aamma Atuisartoqarnermut 

Unammilleqatigiinnermullu Aqutsisoqarfiup sulinerannut maleruagassat erseqqinnerusut 

Unammilleqatigiinnermut Ataatsimiititaliamut ilaasortassanik inassuteqartarnermut 

toqqaasarnermullu, Unammilleqatigiinnermut Ataatsimiititaliap siulittaasuanit 

inassuteqaateqarnikkut piffissap atuuffissaasup naanissaa sioqqullugu ataatsimiititaliami 

ilaasortanik soraarsitsisarnermut maleruagassat kiisalu Unammilleqatigiinnermut 

Ataatsimiititaliami ilaasortat Inatsisartuni Naalakkersuisunilu il. il. ilaasortat 

aningaasarsiaqartitaanerat il. il. pillugit Inatsisartut inatsisissaannut naapertuuttumik 

aningaasarsiaqartinneqarnissaat pillugu maleruagassat Naalakkersuisut aalajangersassavaat.  

 

  § 27.  Unammilleqatigiinnermut Ataatsimiititaliaq siulittaasoqarpoq aammalu 6-inik 

ilaasortaqarluni. Siulittaasoq aamma ilaasortat piffissamut ukiut 4-it tikillugit 

sivisussusilimmut Naalakkersuisunit toqqarneqassapput. Unammilleqatigiinnermut 

Ataatsimiititaliaq pisortani namminersortunilu inuussutissarsiornermi suliffeqarfinnut 

tamatigoortumik ilisimasaqassaaq, ilanngullugu pissutsit inatsisilerinermut, 

aningaasaqarnermut, aningaasalersuisarnermut aamma atuisartoqarnermut tunngassuteqartut. 

Siulitaasoq aamma Unammilleqatigiinnermut Ataatsimiititaliami ilaasortat pingasut 

inuussutissarsiornermi atuisartoqarnermilu soqutigisaqarnermut attuumassuteqassanngillat. 

Ilaasortaq ataaseq inuussutissarsiornermut kattuffinnit ataatsimoortunit inassuteqarnerat 

malillugu, ilaasortaq ataaseq atuisartoqarnermut kattuffinnit ataatsimoortuni inassuteqarneq 

malillugu aamma ilaasortaq ataaseq immikkut pisortat inuussutissarsiornermik 

ingerlatsinerannik ilisimasaqartoq Naalakkersuisut aamma KANUKOKA-p ataatsimoorlutik 

inassuteqarnerat malillugu Naalakkersuisut toqqassavaat. Unammilleqatigiinnermut 

Ataatsimiititaliami ilaasortat inuttut suliatigullu piginnaasaqarnerat tunngavigalugu 

toqqarneqassapput, aammalu sulinerminni arlaannaannulluunniit attuumassuteqanngitsumik 

atuutissallutik. 

 

  § 28.  Peqqusissuteqarnerit Unammilleqatigiinnermut Ataatsimiititaliap 

unammilleqatigiinnermi killilersuinerni ajoqutaasumik sunniutaasut unitsinneqarnissaat 

siunertaralugu § 6, imm. 4, oqaaseqatigiit siulliit, imaluunniit § 11, imm. 3, oqaaseqatigiit 

siulliit malillugit nalunaarutigisinnaasaat, ilaatigut tassaasinnaapput: 

1)  tamakkiisumik imaluunniit ilaannaasumik isumaqatigiissutit, akuersinerit, niuernermi 

tunngavissarititaasut atorunnaarsinneqarneri, 

2)  akiusut imaluunniit iluanaarutit allassimasut qaangerneqaqqusaanngitsut, imaluunniit 

akiusunik imaluunniit iluanaarutinik naatsorsuinermi naatsorsuinermut maleruagassat 

aalajangersimasut atorneqassasut peqqusissuteqarneq, 

3)  suliffeqarfiit pineqartut ataaseq arlallilluunniit tunisinermut assingusumut suliffeqarfiup 

nalinginnaasumik atugassarititaatitai atuuttut malillugit pisisartunut erseqqinnerusumik 

allassimasunut tunisisarnissamik pisussaaffeqartut. Taamaattoq suliffeqarfik tamatigut 

aningaasanngorlugit akiliisarnissaq imaluunniit toqqissisimanartumik 

qularnaveeqqusiisarnissaq piumasarisinnaavaa, 

4)  attaveqarnermi atortorissaarutinik, nioqqutissamik imaluunniit kiffartuussissummik 

neqerooruteqarsinnaanissamut pisariaqartunik atuisinnaatitsisoqassasoq peqqusissuteqarneq, 

imaluunniit 

5)  peqatigiilluni niuernermut tunngavissarititaasut nalinginnaasut Atuisartoqarnermut 

Unammilleqatigiinnermullu Aqutsisoqarfimmut nalunaarutigisarnissaannik pisussaaffeqartut. 

  Imm. 2.  Imm. 1, nr. 5 malillugu peqqusissuteqarneq, piffissamit aalajangiinerup 

inaarutaasumit pineranit ukiuni marlunni atuuppoq. 

 

  § 29.  Neriorsuutit suliffeqarfinnit tunniunneqartut aammalu Unammilleqatigiinnermut 

Ataatsimiititaliap § 6, imm. 1-imut, imaluunniit § 11, imm. 1-imut tunngatillugu 

nalorninartoqartitsinerinik naammassinnittut, ataatsimiititaliamit suliffeqarfinnit 

saneqqunneqarsinnaanngitsinneqarsinnaapput. Neriorsuut piffissamut killiligaasinnaavoq. 

  Imm. 2.  Neriorsuutip saneqqunneqarsinnaanngitsinneqareernerani, takuuk imm. 1, 

Unammilleqatigiinnermut Ataatsimiititaliaq neriorsuutip tunniunneqartup piffissaq eqqorlugu 

aammalu eqqortumik naammassineqarnissaata qulakkeerneqarnissaanut pisariaqartumik 

peqqusissuteqarsinnaavoq. 

  Imm. 3.  Unammilleqatigiinnermut Ataatsimiititaliap imm. 1 malillugu aalajangiineq 

utertissinnaavaa, imaattoqarpat: 

1)  pissusiviusut aalajangiinermut immikkoortumi pingaaruteqartumi 

allannguuteqarsimappata, 

2)  isumaqatigiissummi, akuersinermi imaluunniit suleriaatsimi ataqatigiissinneqartumi 

peqataasut, neriorsuummut tunniunneqartumut akerliusumik iliuuseqarpata, imaluunniit 

3)  aalajangiineq isumaqatigiissummi, akuersinermi imaluunniit suleriaatsimi ataqatigiissitami 

peqataasunit paasissutissat eqqunngitsut imaluunniit uukapaatitsisut tunngavigalugit 

pisimappat. 

 

  § 30.  Unammilleqatigiinnermut Ataatsimiititaliap paasissutissat pissutsit Inatsisartut 

inatsisaanni aalajangersakkani pineqartunut ilaanersut naliliinissamut pisariaqartut tamaasa 

piumasarisinnaavai. 

  Imm. 2.  Unammilleqatigiinnermut Ataatsimiititaliap ilanngullugu naatsorsuutit, 

naatsorsuutinut najoqqutassat, atuakkanit pappialanngortitat, niuernermi pappiaqqat allat 

aamma nalunaarsuutit elektroniskimik toqqortarineqartut saqqummiunneqarnissaat 

piumasarisinnaavaa. 

 

  § 31.  Atuisartoqarnermut Unammilleqatigiinnermullu Aqutsisoqarfik  

Unammilleqatigiinnermut Ataatsimiititaliap suliaqarneranut atugassanik nakkutiginnilluni 

misissuisinnaavoq, Atuisartoqarnermut Unammilleqatigiinnermullu Aqutsisoqarfiup 

suliffeqarfiup imaluunniit kattuffiup inaataannut aamma assartuussissutaanut paasissutissanik 

sunilluunniit ilisimannilernissaq imaluunniit assilinerinik tigusinissaq siunertaralugu 

isersinnaalernissamik kinguneqartumik, ilanngullugit naatsorsuutit, naatsorsuutinut 

najoqqutassat, atuakkat allallu niuernermi pappiaqqat, paasissutissanut saqqummersitsiviusup 

ilusaa apeqqutaatinnagu. Nakkutiginnilluni misissuinermut atatillugu Atuisartoqarnermut 

Unammilleqatigiinnermullu Aqutsisoqarfiup ilisimannilernissaa aammalu pisariaqarpat 

taakkua assilinerinik tigusisinnaanissaa siunertaralugu, Atuisartoqarnermut 

Unammilleqatigiinnermullu Aqutsisoqarfiup oqaasiinnartigut nassuiaanissaq 

piumasarisinnaavaa, kiisalu inuit nakkutiginnilluni misissuinermi pineqartunut ilaasut 

kaasarfimmik, taskimik ilaalu ilanngullugit imaani takutitsinissai piumasarisinnaallugu.  

  Imm. 2.  Suliffeqarfiup imaluunniit kattuffiup paasissutissaatai avataani qarasaasiamik 

suliaqartartumi paarineqarpata imaluunniit suliarineqarlutik, Atuisartoqarnermut 

Unammilleqatigiinnermullu Aqutsisoqarfik paasissutissanik ilisimannilernissaq aammalu 

assilinerinik tigusinissaq siunertaralugu avataaneersumut qarasaasiamik suliaqartartumut 

isersinnaalersinnaavoq. Isersinnaalernissamut tunngaviussaaq Atuisartoqarnermut 

Unammilleqatigiinnermullu Aqutsisoqarfik paasissutissanik pineqartunit toqqaannartumik 

suliffeqarfimmit imaluunniit kattuffimmit nakkutiginnilluni misissuiffigineqartunit 

pissarsisinnaanera ajornartoq. 

  Imm. 3.  Imm. 1 malillugu misissuinermut atatillugu paasissutissanik sunilluunniit 

ilisimannilernissaq aammalu assilinerinik tigusinissaq siunertaralugu Atuisartoqarnermut 

Unammilleqatigiinnermullu Aqutsisoqarfik sulisut namminneerlutik angerlarsimaffiini 

misissuiniarluni isersinnaalersinnaavoq, ilanngullugit naatsorsuutit, naatsorsuutinut 

najoqqutassat, atuakkat allallu niuernermi pappiaqqat, paasissutissanut saqqummersitsiviusup 

ilusaa apeqqutaatinnagu.  

  Imm. 4.  Atuisartoqarnermut Unammilleqatigiinnermullu Aqutsisoqarfiup imm. 1-3 

malillugit nakkutilliilluni misissuineri taamaallaat Kalaallit Nunaanni Eqqartuussivinnit 

eqqartuussinermi aalajangiinermik piniareernerup kingorna aammalu peqqissaartumik 

kinaassutsimut uppernarsaammik takutitsilluni pisinnaavoq. 

 

  § 32.  § 31 malillugu nakkutilliilluni misissuinermut atatillugu Atuisartoqarnermut 

Unammilleqatigiinnermullu Aqutsisoqarfik elektroniskimik paasissutissaasivinni 

paasissutissat imarisaannik nakkutilliilluni misissuinermi pineqartunut ilaasunik 

tarrarsuisinnaavoq, aammalu najoqqutassat tarrarsukkat tamatuma kingorna misissornissaat 

siunertaralugu nassarsinnaallugit. Atuisartoqarnermut Unammilleqatigiinnermullu 

Aqutsisoqarfiup suliffeqarfiup imaluunniit avataani qarasaasiamik suliaqartartup inaatai 

imaluunniit sulisup angerlarsimaffia qimappagit, najoqqutassat tarrarsukkat ammarnaveerlugit 

matuneqassapput. Suliffeqarfik imaluunniit tassanngaaniit aallartitaasoq, najoqqutassat 

ammarnaveerlugit matusimasut ammarneqalerpata aammalu Atuisartoqarnermut 

Unammilleqatigiinnermullu Aqutsisoqarfiup najoqqutassat tarrarsukkat misissulerpagit 

najuussinnaatitaavoq, sulisut angerlarsimaffimminni misissuiffigitittut taamatut aamma 

pisinnaatitaaffeqarput. Atuisartoqarnermut Unammilleqatigiinnermullu Aqutsisoqarfiup 

nakkutilliilluni misissuinerup kingorna kingusinnerpaamik ulluinnaat 40-it qaangiunneranni, 

paasissutissanit assilillugit tigusat, Atuisartoqarnermut Unammilleqatigiinnermullu 

Aqutsisoqarfiup najoqqutassanit tarrarsukkanit tigusimasinnaasai ataatsimoortut, 

nakkutilliilluni misissuiffigineqartumut tunniutissavai. Najoqqutassat tarrarsukkat 

misissorneqarnerat naammassippat, najoqqutassat tarrarsukkat ammarnaveerlugit 

matusimatillugit uninngasuutigineqassapput. Atuisartoqarnermut Unammilleqatigiinnermullu 

Aqutsisoqarfik naliliippat suliaq unammilleqatigiinnermut maleruagassanik 

unioqqutitsinermut uppernarsaatitaqanngitsoq, najoqqutassat tarrarsukkat nunguterlugit 

piiarneqassapput. Atuisartoqarnermut Unammilleqatigiinnermullu Aqutsisoqarfiup suliamik 

ingerlatitseqqinnissaq aalajangiuppagu,  suliaq inaarutaasumik aalajangiiffigineqareerpat 

najoqqutassat tarrarsukkat nunguterlugit piiarneqassapput. 

  Imm. 2.  Suliffeqarfimmi imaluunniit kattuffimmi pissutsit pissutaallutik, ulloq taanna 

nakkutilliilluni misissuinermik ingerlatsiviusoq, paasissutissanik pissarsinissaq imaluunniit 

assilillugit tigusinissaq Atuisartoqarnermut Unammilleqatigiinnermullu Aqutsisoqarfimmut 

ajornarsimappat, Atuisartoqarnermut Unammilleqatigiinnermullu Aqutsisoqarfiup niuerfimmi 

init paasissutissallu attuumassuteqartut tamatuma kingorna ulluinnaat pingasut tikillugit 

ammarnaveerlugit matusinnaavai. 

  Imm. 3.  Imm. 2-imituulli piumasaqaatitaqartumik Atuisartoqarnermut 

Unammilleqatigiinnermullu Aqutsisoqarfiup uppernarsaalluni atsiornertalimmik,  

paasissutissat imaluunniit paasissutissaasivik paasissutissat inissisimaffigisaat, assilillugit 

tigusinissaq siunertaralugu nassarsinnaavaa. Najoqqutassat Atuisartoqarnermut 

Unammilleqatigiinnermullu Aqutsisoqarfimmit nassarneqartut assilillugit tiguneqartunut 

allattuiffik ilanngullugu, aammalu paasissutissat assilineri ataatsimoortut  Atuisartoqarnermut 

Unammilleqatigiinnermullu Aqutsisoqarfiup erseqqinnerusumik misissuinissamut atugassatut 

tigusimasai, suliffeqarfimmut imaluunniit kattuffimmut nakkutilliilluni misissuereernerup 

kingorna kingusinnerpaamik ulluinnaat pingasut qaangiunneranni utertillugit 

tunniunneqassapput. 

  Imm. 4.  Atuisartoqarnermut Unammilleqatigiinnermullu Aqutsisoqarfiup immikkut 

pisoqartillugu imm. 1-3-imi piffissaliussat sivitsorsinnaavai. 

 

  § 33.  Politiit Atuisartoqarnermut Unammilleqatigiinnermullu Aqutsisoqarfimmut § 31, 

imm. 1, 2 aamma 3, aamma § 32, imm. 1-3 malillugit piginnaatitaanernik atuinerani 

ikiuutissapput. 

 

  § 34.  Atuisartoqarnermut Unammilleqatigiinnermullu Aqutsisoqarfiup nunani allani 

unammilleqatigiinnermut oqartussaasunut, suleqatigiinneq apeqqutaatillugu, paasissutissat   

Atuisartoqarnermut Unammilleqatigiinnermullu Aqutsisoqarfiup 

nipangiussisimasussaatitaanerani pineqartunut ilaasut, aammalu nunat taakkua 

unammilleqatigiinnermut inatsisaannik atuutsitsinissamik siuarsaanissamut pisariaqartut 

ingerlateqqissinnaavai, ilanngullugit Kalaallit Nunaata Naalagaaffeqatigiinnerup iluani 

suleqatigiit marluk akornanni imaluunniit suleqatigiit arlallit akornanni pisussaaffiinik 

naammassinninnissaq siunertaralugu. 

  Imm. 2.  Nunani allani unammilleqatigiinnermut oqartussaasunut paasissutissanik 

ingerlatitseqqilluni tunniussinissamut Atuisartoqarnermut Unammilleqatigiinnermullu 

Aqutsisoqarfiup ingerlatitseqqilluni tunniussinissamut piumasaqaatitalersinnaavaa, 

paasissutissat: 

1)  tigusisumi taamatuttaaq nipangiussisimasussaatitaaneq atuutissasoq, 

2)  suleqatigiit marluk imaluunniit suleqatigiit arlallit isumaqatigiissutaanni atuuttumi 

siunertamut aalajangersarneqartumut, paarlaasseqatigiinneq taanna malillugu pisimappat, 

taamaallaat atorneqassasut, aamma 

3)  taamaallaat Atuisartoqarnermut Unammilleqatigiinnermullu Aqutsisoqarfimmit 

erseqqissumik akuersissutitaqartumik ingerlateqqinneqarsinnaasut aammalu taamaallaat 

siunertamut akuersinermi pineqartunut ilaasumi. 

  Imm. 3.  Atuisartoqarnermut Unammilleqatigiinnermullu Aqutsisoqarfiup paasissutissanik 

Inatsisartut inatsisaanni nipangiussisimasussaatitaanermi pineqartunut ilaasunik nunanit 

allamiunut oqartussanut ingerlatitseqqilluni tunniussisarneq pillugu maleruagassanik 

erseqqinnerusunik Naalakkersuisut aalajangersaasinnaapput. 

 

Kapitali 8 

Naammagittaalliuuteqartarneq 

 

  § 35.  Unammilleqatigiinnermut Ataatsimiititaliap Inatsisartut inatsisaat malillugu 

aalajangiineri allaffissornikkut oqartussaasumut allamut suliakkiissutigineqarsinnaanngillat.  

  Imm. 2.  Unammilleqatigiinnermut Ataatsimiititaliap Inatsisartut inatsisaat malillugu 

aalajangiineri Kalaallit Nunaata Eqqartuussivianut siullertut oqartussaasumut 

suliakkiissutigineqarsinnaapput. 

  Imm. 3.  § 24, imm. 4 malillugu aalajangiinerit suliakkiissutigineqarneri, kinguartitsinermik 

sunniuteqassapput. Aalajangiinernik allanik suliakkiissuteqarnerit Unammilleqatigiinnermut 

Ataatsimiititaliamit imaluunniit Kalaallit Nunaata Eqqartuussivianit kinguartitsinermik 

sunniuteqartinneqarsinnaapput. 

 

  § 36.  Aalajangiinerit Kalaallit Nunaata Eqqartuussivianut suliakkiissutigineqarnerat, 

pineqartumut aalajangiinerup nalunaarutigineqareernerata kingorna, kingusinnerpaamik 

sapaatit akunneri 4 qaangiutsinnagit pissaaq. Tunngaviusut immikkut ittut 

tunngavissaqartippassuk, Kalaallit Nunaata Eqqartuussiviata suliakkiissuteqarnissamut 

piffissaliussap qaangertinneqarnera akuerisinnaavaa. 

 

Kapitali 9 

Pineqaatissiisarnermut aalajangersakkat il.il. 

 

  § 37.  Naalakkersuisut imaluunniit Naalakkersuisunit tamatumunnga piginnaatitaasoq, ullut 

tamaasa imaluunniit sapaatit akunneri tamaasa pinngitsaaliissumik akileeqqusissummik 

pisussaaffiliisinnaapput: 



 

23 
 

1)  paasissutissanik Unammilleqatigiinnermut Ataatsimiititaliap Inatsisartut inatsisaat manna 

malillugu piumasaqaatigisinnaasaannik tunniussinngitsunut, 

2)  atugassarititaasumik imaluunniit peqqusissutaasumik Inatsisartut inatsisaat manna 

malillugu nalunaarutigineqartumik malinninngitsunut, imaluunniit 

3)  neriorsuummik saneqqunneqarsinnaanngitsinneqartumik malinninngitsunut, takuuk § 29. 

 

  § 38.  Akileeqqusissummik pineqaatissinneqarsinnaavoq piaaraluni imaluunniit 

sakkortuumik mianersuaalliorluni: 

1)  § 6, imm. 1-imik unioqqutitsisoq, 

2)  § 8, imm. 3, oqaaseqatigiit pingasuat, imaluunniit imm. 4, oqaaseqatigiit aappaat 

naapertorlugit atugassarititaasussamik nalunaarutigineqarsimasumik unioqqutitsisoq 

imaluunniit malinninngitsoq, 

3)  § 11, imm. 1-imik unioqqutitsisoq, 

4)  § 12, imm. 1 malillugu peqqusissummik unioqqutitsisoq imaluunniit malinninngitsoq, 

5)  § 13, imm. 1 malillugu inerteqquteqarnermik malinninngitsoq, 

6)  § 17, imm. 1 naapertorlugu kattunnermik nalunaarutiginninngitsoortoq,  

7)  § 19, imm. 2 naapertorlugu tamatuminnga inerteqquteqartoqareeraluartoq kattunnermik 

piviusunngortitsisoq, § 19, imm. 5, oqaaseqatigiit siulliit naapertorlugit tamatuma 

akuersissuteqarfigineqannginnerani kattunnermik piviusunngortitsinissamik 

inerteqquteqarnermik unioqqutitsisoq, § 19, imm. 6, imaluunniit § 21, imm. 1 imaluunniit 3 

malillugit atugassarititaasussamik imaluunniit peqqusissummik malinninngitsoortoq, 

imaluunniit § 23 naapertorlugu peqqusissummik nalunaarutigineqartumik 

malinninngitsoortoq, 

8)  § 28 malillugu peqqusissummik unioqqutitsisoq imaluunniit malinninngitsoortoq, 

9)  neriorsuummik § 29, imm. 1 malillugu saneqqunneqarsinnaanngitsinneqartumik 

unioqqutitsisoq imaluunniit malinninngitsoortoq, 

10)  § 29, imm. 2 malillugu peqqusissummik unioqqutitsisoq imaluunniit 

malinninngitsoortoq, 

11)  § 30 malillugu piumasaqaammik malinninngitsoortoq, imaluunniit 

12)  paasissutissanik eqqunngitsunik imaluunniit uukapaatitsisunik Unammilleqatigiinnermut 

Ataatsimiititaliamut imaluunniit Atuisartoqarnermut Unammilleqatigiinnermullu 

Aqutsisoqarfimmut tunniussisoq imaluunniit paasissutissanik suliamut paasissutissanik 

piniarfigineqarsimasumut pingaaruteqartunik nipangiussiinnartoq. 

  Imm. 2.  Imm. 1, nr. 1, piffissamit isumaqatigiissutip, suliffeqarfiit kattuffiata iluani 

akuersinerup imaluunniit suleriaatsip ataqatigiissitap § 8, imm. 1 imaluunniit imm. 4 

malillugit Unammilleqatigiinnermut Ataatsimiititaliamut nalunaarutigineqarneranit, aammalu 

Unammilleqatigiinnermut Ataatsimiititaliap § 8, imm. 1 imaluunniit imm. 4 malillugit 

aalajangiinerminik nalunaaruteqarnissaa tikillugu atuutissanngilaq. 

  Imm. 3.  Peqqussutini Inatsisartut inatsisaat manna malillugu aalajangersarneqartuni 

iliuusissanik aalajangersaasoqarsinnaavoq Kalaallit Nunaanni pinerluttulerinermut inatsit 

malillugu akileeqqusissutitut iluseqartunik. 

  Imm. 4.  Inatsisartut inatsisaat imaluunniit peqqussutit Inatsisartut inatsisaat malillugu 

aalajangersarneqartut akileeqqusissummik aalajangersaanissamik tunngavissaqartitsippata, 

akileeqqusissut Kalaallit Nunaanni pinerluttulerinermut inatsimmi maleruagassat malillugit 

pisussaatitaasoq pisinnaatitaasorlu akileeqqusissummik pisussaaffilerneqarsinnaavoq. 

  Imm. 5.  Akileeqqusissutit imm. 1 aamma imm. 3-4 malillugit pisussaaffiliunneqartut Nunap 

karsianut tutsinneqassapput.  

  Imm. 6.  Unioqqutitsineq piaarineruppat aammalu pingaartumik unioqqutitsinerup 

annertussusaa imaluunniit ajoqusiisumik sunniuteqarnera malitseqarsinnaasoq 

tunngavigalugit sakkortuumik iliorneruppat, § 6, imm. 1-imut akerliusumik niuernikkut 

unammilleqatigiinnermik annikillisitsisumik isumaqatigiissuteqartumut iliuusissat Kalaallit 

Nunaanni pinerluttulerinermut inatsit malillugu aalajangersarneqarsinnaapput. Oqaaseqatigiit 

siulliit malillugit niuernikkut unammilleqatigiinnermik annikillisitsisumik 

isumaqatigiissuteqarneq paasineqassaaq tassaasoq isumaqatigiissut, suleriaaseq 

ataqatigiissitaq imaluunniit suliffeqarfiit assigiimmik kaaviiaartitatigut inissisimasut 

akornanni akuersinerit makkua pillugit: 

1)  tunisinermut imaluunniit nioqqutissanik imaluunniit kiffartuussissutinik tuniseqqinnermi 

akiusut, iluanaarutit assigisaalluunniit, 

2)  tunisassiornermi imaluunniit tunisinermi killilersuutaasut, 

3)  niuerfinnik imaluunniit sullitanik agguluineq, imaluunniit 

4)  neqeroorutinik ataqatigiissaarineq. 

  Imm. 7.  § 6, imm. 1-imut akerliusumik, immikkut sukannersunik pisoqartillugu immikkut 

annertussuseqartumik niuernikkut unammilleqatigiinnermik annikillisitsisumik 

isumaqatigiissuteqartut, Kalaallit Nunaanni pinerluttulerinermut inatsit malillugu 

iliuuseqarfigineqarsinnaapput. Immikkut sukannersumik pisoqarneri pingaartumik 

unioqqutitsineq annertoorujussuarmik annertussuseqarluni imaluunniit annertoorujussuarmik 

ajoqusiinermik malitseqarsinnaalluni pisutut isigineqarpoq. 

 

  § 39.  Niuernikkut unammilleqatigiinnermik annikillisitsisumik isumaqatigiissuteqarluni § 6-

imut akerliusumik iliuuseqartoq, akileeqqusissummut imaluunniit paarnaarussaanissamut 

unammilleqatigiinnermik annikillisitsinermi peqataanerminut pineqartup 

pisussaaffigisussaagaluagaanut eqqartuunneqannginnissamik angusaqarsinnaavoq, 

qinnuteqartoq siulliulluni oqartussaasunut saaffiginnikkuni, aammalu 

unammilleqatigiinnermik annikillisitsineq pillugu paasissutissanik oqartussaasut 

qinnuteqarnerup nalaani pigisarinngisaannik saqqummiussilluni. Paasissutissat makkua 

pineqartuussapput: 

1)  pissutsit pineqartut pillugit oqartussaasut nammineerlutik nakkutiginninnermi 

misissuinnginnerminni imaluunniit ornigullutik misissuinnginnerminni, oqartussaasut 

pissutsit pineqartut pillugit nakkutiginninnermi misissuinermik, ornigullutik misissuinermik 

imaluunniit politiinut nalunaarutiginninnermik aallartitsinissamut pissutaasoq 

aalajangersimasoq oqaatigissavaat, imaluunniit 

2)  pissutsit pineqartut pillugit oqartussaasut nakkutiginninnermi misissuereerneranni 

imaluunniit ornigullutik misissuereerneranni, oqartussaasut niuernermi 

unammilleqatigiinnermik annikillisitsisumik suliaqarnertut iluseqartumik unioqqutitsinermik 

paasisaqarsinnaalersimassasut. 

  Imm. 2.  Unnerluutiginninnginnissaq aatsaat anguneqarsinnaavoq, qinnuteqartoq: 

1)  suliap suliarineqarnera tamaat oqartussasunut suleqataappat, 

2)  kingusinnerpaamik qinnuteqaatip tunniunneqarnerani niuernermi unammilleqatigiinnermik 

annikillisitsisumik peqataanerminik unitsitsippat, aamma 

3)  allanik niuernermi unammilleqatigiinnermik annikillisitsisumik peqataanissamut 

pinngitsaaliisimanngippat. 

  Imm. 3.  Qinnuteqartup unnerluutiginninnginnissamut tunngavissarititaasut imm. 1, nr. 1-imi 

imaluunniit 2-imi taaneqartut qinnuteqartup naammassisimanngippagit, qinnuteqaat 

akileeqqusissummik annikillisitsinissamik qinnuteqaatitut isigineqassaaq, takuuk § 40, imm. 

1. 

 

  § 40.  Niuernermi unammilleqatigiinnermik annikillisitsisumik isumaqatigiissuteqarluni § 6-

imut akerliusumik iliuuseqartoq, akileeqqusissutip pineqartup niuernermi 

unammilleqatigiinnermik annikillisitsisumik isumaqatigiissuteqarnermi peqataanermini 

pisussaaffigiligassaraluata annikillineqarnissaanik angusaqarsinnaavoq: 

1)  qinnuteqartoq niuernermi unammilleqatigiinnermik annikillisitsisumik 

isumaqatigiissummut tunngatillugu paasissutissanut oqartussaasut pigeriigaannut 

naleqqiullugu annertuumik naleqarnerulersitsisunik paasissutissanik  saqqummiiguni, aamma 

2)  qinnuteqartup § 39, imm. 2-imi tunngavissarititaasut allassimasut naammassisimagunigit. 

  Imm. 2.  Qinnuteqartumut siullermut imm. 1-imi tunngavissarititaasunik 

naammassinnittumut akileeqqusissummik annikillisitsineq, akileeqqusissutip pineqartup 

niuernermi unammilleqatigiinnermik annikillisitsisumik isumaqatigiissuteqarnermi 

peqataanermini pisussaaffigiligassaraluata 50 procentiatut annertussuseqarpoq. Qinnuteqartup 

aappaanut imm. 1-imi tunngavissarititaasunik naammassinnittumut akileeqqusissummik 

annikillisitsineq 30 procentiuvoq. Qinnuteqartunut taakkua kinguliiniittunut imm. 1-imi 

tunngavissarititaasunik naammassinnittunut, akileeqqusissummik annikillisitsineq 20 

procentit tikillugit annertussuseqarpoq. 

 

  § 41.  Unnerluutigineqannginnissamik imaluunniit akileeqqusissummik 

annikillisitsinissamik qinnuteqaat Atuisartoqarnermut Unammilleqatigiinnermullu 

Aqutsisoqarfimmut tunniunneqassaaq. Suliani inuit imaluunniit suliffeqarfiit 

unnerluutigisaappata, imaluunniit Immikkut Aningaasaqarnikkut aamma Nunani tamalaani 

Pinerluttuliornermut Naalagaaffimmi eqqartuussissuserisoq niuernermi 

unammilleqatigiinnermik annikillisitsisumik isumaqatigiissuteqarluni unioqqutitsinermik 

pasitsaanneqartumik misissuinermik aallartitsisimappat, pineqaatissiissutinik 

qasukkartitsinissamut qinnuteqaat aamma Immikkut Aningaasaqarnikkut aamma Nunani 

tamalaani Pinerluttuliornermut Naalagaaffimmi eqqartuussissuserisumut 

tunniunneqarsinnaavoq. 

  Imm. 2.  Imm. 1 malillugu qinnuteqaat, suleriaaseq manna malillugu suliarineqassaaq: 

1)  Oqartussaasoq qinnuteqaammik tigusaqartoq, takuuk imm. 1, taassuma tigusimaneranut 

uppernarsaassaaq. 

2)  Oqartussaasoq aalajangiisussaasoq, takuuk § 42, imm. 1, neriorsuutaagallartumik 

tunisissaaq, § 39, imm. 1-imi imaluunniit § 40, imm. 1-imi tunngavissarititaasut 

naammassineqarsimanersut, aammalu piffissami tassani qinnuteqaatip itigartinneqarnissaanut 

tunngavissaqarsimanersoq, pissutigalugu § 39, imm. 2-imi tunngavissarititaasut 

naammassineqarsimanngitsut naliliisoqarmat, paasissutissanik imaqartumik. 

3)  Suliami paasissutissat nalilersuinerlu inaarutaasumik naammassereerpata, oqartussaasoq 

aalajangiisussaq, takuuk § 42, imm. 2, qinnuteqartup § 39, imm. 2-imi tunngavissarititaasut 

naammassisimanerai nalunaaruteqassaaq, aammalu taamaattoqarsimappat 

neriorsuutaagallartumut nr. 2 malillugu qinnuteqartup pissarsiarisimasaanut naapertuuttumik 

unnerluussinnginnissaq imaluunniit akileeqqusissummik annikillisitsineq 

nalunaarutigissallugu. 

 

  § 42.  Neriorsuutaagallartoq oqartussaasumit § 41, imm. 1-imut naapertuuttumik 

qinnuteqaammik tigusisimasumit tunniunneqassaaq. Oqartussaasup § 41, imm. 2, nr. 2 

malillugu neriorsuutaagallartumik tunniussinissaa sioqqullugu, neriorsuut Atuisartoqarnermut 

Unammilleqatigiinnermullu Aqutsisoqarfiup aamma  Immikkut Aningaasaqarnikkut aamma 

Nunani tamalaani Pinerluttuliornermut Naalagaaffimmi eqqartuussissuserisup akornanni 

oqaluuserineqarsimassaaq. Akileeqqusissutip atorunnaarsinnissaanut neriorsuutaagallartoq 

taamaallaat tunniunneqarsinnaavoq, oqartussaasut taakkua tamanna 

isumaqatigiissutigippassuk. 

  Imm. 2.  § 41, imm. 2, nr. 3 malillugu unnerluutiginninnginnissamik nalunaaruteqarneq, 

Immikkut Aningaasaqarnikkut aamma Nunani tamalaani Pinerluttuliornermut 

Naalagaaffimmi eqqartuussissuserisumit Atuisartoqarnermut Unammilleqatigiinnermullu 

Aqutsisoqarfimmut tusarniaareernerup kingorna unnerluutiginninnginnissatut iluseqartumik 

nalunaarutigineqassaaq. § 41, imm. 2, nr. 3 malillugu akileeqqusissummik annikillisitsinissaq 

pillugu nalunaaruteqarneq, Atuisartoqarnermut Unammilleqatigiinnermullu 

Aqutsisoqarfimmut tusarniaareernerup kingorna Immikkut Aningaasaqarnikkut aamma 

Nunani tamalaani Pinerluttuliornermut Naalagaaffimmi eqqartuussissuserisumit, suliami 

aalajangersimasumi tassani akileeqqusissuteqarsimasumit imaluunniit suliamik 

eqqartuussivinnut tunniussisimasumit, nalunaarutigineqassaaq. 

 

  § 43.  Suliffeqarfinnit assigiinngitsunit qinnuteqaatit, qinnuteqartut suliffissuarmi 

ataatsimoorlutik atasimanngikkunik aammalu qinnuteqaammi immikkut allassimappat 

ingerlatseqatigiiffiit sorliit qinnuteqaammi pineqartunut ilaanersut, pineqaatissiinerit 

qasukkartinnissaat pillugu ataatsimoortumik qinnuteqaatitut tunniunneqarsinnaanngillat, 

aammalu qinnuteqaat. 

  Imm. 2.  Suliffeqarfimmit imaluunniit kattuffimmit qinnuteqaammi ingerlaannartumik 

maannakkut siusinnerusukkullu siulersuisuni ilaasortat, sulisut aqutsisuneersut imaluunniit 

atorfillit allat pineqartunut ilaapput, tunngavissarititaalluni pineqartup § 39, imm. 2-imi 

tunngavissarititaasut naammassisimassagai. Suliami paasissutissat nalilersuinerillu 

inaarutaasumik naammassineqareerpata, Immikkut Aningaasaqarnikkut aamma Nunani 

tamalaani Pinerluttuliornermut Naalagaaffimmi eqqartuussissuserisup, takuuk § 42, imm. 2, 

nalunaarutigissavaa inuup § 39, imm. 2-imi tunngavissarititaasut naammassisimanerai, 

taamaattoqarsimappallu neriorsuutaagallartumik suliffeqarfiup imaluunniit kattuffiup § 41, 

imm. 2, nr. 2 malillugu pissarsiarisimasaanut naapertuuttumik, unnerluutiginninnginnissaq 

imaluunniit akileeqqusissummik annikillisitsinissaq nalunaarutigissallugu. 

 

Kapitali 10 

Atuutilersitsinermut ikaarsaariarnermullu aalajangersakkat il.il. 

 

  § 44.  Inatsisartut inatsisaat ulloq 1. juli 2014 atuutilerpoq.  

  Imm. 2.  Peqatigisaanik unammilleqatigiinneq pillugu Inatsisartut inatsisaat nr. 16, 19. 

november 2007-imeersoq atorunnaarsinneqarpoq. 

  Imm. 3.  Nalunaarutit unammilleqatigiinneq pillugu Inatsisartut inatsisaat nr. 16, 19. 

november 2007-imeersoq malillugu atuutilersinneqartut, maleruagassanit Inatsisartut 

inatsisaat manna malillugu aalajangersarneqartunit taarserneqarnissamik imaluunniit 

atorunnaarsinneqarnissamik tungaanut atuutiinnassapput: 

1)  Unammilleqatigiinnermut Ataatsimiititaliap suleriaasia aamma ingerlatsinera pillugu 

Namminersornerullutik Oqartussat nalunaarutaat nr. 2, 1. februar 2008-imeersoq. 

2)  Suliffeqarfinnut pisortanit pigineqartunut aalajangersimasunut tutsinneqarsimasunik 

tapiissutit utertillugit akilernissaat pillugu Namminersornerullutik Oqartussat nalunaarutaat 

nr. 18, 27. juni 2008-imeersoq. 

3)  Unammilleqatigiinneq pillugu inatsisartut inatsisaanni kaaviiaartitat ilaalu ilanngullugit 

naatsorsortarnerannut Namminersornerullutik Oqartussat nalunaarutaat nr. 22, 1. juli 2008-

imeersoq. 

NAQQIISSUT 


 


Siunnersuut ulloq 8. februar 2014-imeersoq taarserpaa, pissutigalugu aaqqissuussinikkut 


allannguuteqartitsisoqarmat, ilanngullugu nassuiaatini erseqqissaasoqarluni. 


 


 


Inatsisissatut siunnersuummut nassuiaatit 


 


Nassuiaatit nalinginnaasut 


1. Allaqqaasiut 


Unammilleqatigiinneq pillugu Inatsisartut inatsisaanni nr. 16, 19. november 2007-imeersumi 


atuuttumi inerteqquteqarnermut tunngaviusoq tunngavigineqarpoq, taanna malillugu  


pineqartunut ilaannginnissaq anguneqarsimappat isumaqatigiissutit pissusilersornerillu 


unammilleqatigiinnermut killilersuisussat inerteqqutaapput. 


 


2013-imi upernaakkut Inuussutissarsiornermut, Aatsitassaqarnermut Suliffeqarnermullu 


Naalakkersuisoq aalajangerpoq inatsit iluarsaanneqartariaqartoq, pingaartumik 


Danmarkimitut Europamitullu annertussuseqartumut naleqqussakkamik niuernikkut 


unammilleqatigiinnermik annikillisitsisumik isumaqatigiissuteqarnerni inatsimmi § 6, imm. 1-


imi  inerteqquteqarnermik unioqqutitsinermut pineqaatissiissuteqarnissamik 


periarfissaqarnissaq siunertaralugu, kiisalu unammilleqatigiinnermut oqartussaasoq 


inuussutissarsiornermut oqartussaasunut pisortani oqartussaasunit ingerlanneqartunut 


akuliunnissamut periarfissarissaarnerulersinneqarnissaa. Inatsimmut allannguutissamut 


matumunnga akisussaaffik pingaarneq Inuussutissarsiornermut, Aatsitassaqarnermut 


Suliffeqarnermullu Naalakkersuisoqarfimmiippoq.  


Malittarisassatut aalajangersarneqartut tunngavigalugit Inuussutissarsiornermut, 


Aatsitassaqarnermut Suliffeqarnermullu Naalakkersuisoqarfiup inatsimmut allannguutissatut 


siunnersuut suliaraa, inatsisissatut siunnersuummi matumani takuneqarsinnaasoq. Inatsisartut 


inatsisaanni nr. 16, 19. november 2007-imeersumi atuuttumi aalajangersakkat ataasiakkaat 


nutarterneqarput, kisianni isumaqatigiissutinut unammilleqatigiinnermik killilersuisunut 


tunngatillugu inerteqquteqarnermut tunngaviusut, suliffeqarfinni ataatsimoortitani 


akuersisarnerit, suleriaaseq ataatsimoortitsiviusoq aamma atorfimmi oqartussaanerusutut 


inissisimanermik atornerluisarneq, tunngaviusumik allanngortinneqaratik. Siunnersuummi 


maannakkut nalunaaruteqariaatsimut Unammilleqatigiinnermut nakkutilliisoqarfiup 


suliffeqarfiit kattunnerat pillugu ilisimatinneqartarneranik kisiannili 


akuersisussaannginneranik malitseqartumit allaanerusumik, suliffeqarfiit kattunneranni 


misissuisarnissarpiaq atuutsinneqalissasoq siunnersuutigineqarpoq.  


 


Inatsisit atuuttut: 

Unammilleqatigiinneq pillugu Inatsisartut inatsisaat nr. 16, 19. november 2007-imeersoq 


2008-imili  Unammilleqatigiinnermut ataatsimiititaliap sulinerani qitiusumik tunngaviuvoq. 


Unammilleqatigiinneq pillugu inatsimmi, oqaatigineqartutut inerteqquteqarnermut 


tunngaviusumik tunngaveqartoq, unammilleqatigiinnermik siuarsaanissamik taamaalillunilu 


tunisassiornermi aamma nioqqutissanik kaaviiaartitsinermi sunniuteqarluartumik 


ingerlatsinermut nukittorsaanissamik, kiisalu unammilleqatigiinnermut oqartussaasut 


misissuinissamut piginnaatitaaffilernerisigut aammalu suliffeqarfinnik 


akileeqqusissuteqarnissamik inassuteqaateqarnissamut periarfissinneqarnerisigut 


unammilleqatigiinnermik killiliisunik isumaqatigiissuteqarnissanik pinngitsoortitsinissamik 


aammalu niuerfimmi pissaaneqarnerusumik inissisimanermik atornerluinnginnissamik 


siunertaqarpoq. 


 


Unammilleqatigiinnermut inatsimmi inuussutissarsiorluni suliaqarneq tamarmi pineqartunut 


ilaavoq, taamaattoq inatsimmi akuliunnissamut piginnaatitsissuteqarfiusut pisortanut 


aammalu inuussutissarsiornermi suliffeqarfinnut pisortanit maleruagassiivigineqartunut 


atorneqarsinnaanngillat, taamatullu tuniseqqinnermi akiusunik 


saneqqunneqarsinnaanngitsunik aalajangersaanissamut inerteqquteqarneq suliffeqarfinnut 


taamaattunut atuutinngilaq. 


 


Unammilleqatigiinneq pillugu inatsimmi aningaasarsianut sulinermilu pissutsit pineqartunut 


ilaanngillat.  


Unammilleqatigiinneq pillugu inatsit suleqatigiinnit oqartussaasunit arlaannaannulluunniit 


attuumassuteqanngitsumit, Unammilleqatigiinnermut ataatsimiititaliamit, siulittaasoqartumit 


aammalu 6-inik ilaasortaqartumit allaffissornikkut aqunneqarpoq. Siulittaasoq aammalu 


ilaasortat 3-it inuussutissarsiornermik soqutigisaqarnermut attuumassuteqanngillat. 


Unammilleqatigiinnermut ataatsimiititaliaq inuussutissarsiornermi pissutsinik 


tamatigoortumik ilisimasaqarpoq, ilanngullugit pissutsit inatsisilerinermut, 


aningaasaqarnermut, aningaasalersuinermut aammalu atuisartoqarnermut tunngassuteqartut. 


 


Unammilleqatigiinnermut ataatsimiititaliaq suliani tunngaviusumik imaluunniit allatigut 


annertuumik pingaaruteqartuni aalajangiisartuuvoq. Unammilleqatigiinnermut 


ataatsimiititaliaq allattoqarfeqartinneqarpoq, ataatsimiititaliap aalajangiinissaannik 


piareersaasartumik suliaqartartumillu, kiisalu ataatsimiititaliap sulinera pillugu tamanut 


ammasumik ingerlaavartumik ilisimatitsissuteqartarnermik isumaginnittuusumik. 


Ataatsimiititaliap aalajangiineri Kalaallit Nunaanni Eqqartuussivinnut 


suliassanngortinneqarsinnaapput. 


Inatsimmi sunniiniutaasut inatsimmik unioqqutitsinerit unitsinneqarnissaannut 


peqqusissuteqarnissamik periarfissiipput, kiisalu akileeqqusissuteqarfigineqarnissaat 


siunertaralugu suliffeqarfimmik eqqartuussivimmut suliakkiissuteqarnissamik 

periarfissiillutik. Tamatuma saniatigut unammilleqatigiinnermut oqartussaasoq 


paasissutissanik tamaginnik sulineranut pisariaqartutut naliliiffigineqartunik 


piumasaqarsinnaatitaavoq, aammalu peqqusissuteqarnerit malinneqarnissaat imaluunniit 


paasissutissat nassiunneqarnissaat qulakkeerniarlugu, suliffeqarfinnik pinngitsaaliissummik 


ataatsimiigiaqqusinissamik pisussaaffiliisinnaatitaalluni. 


Inerteqquteqarnissamut aalajangersakkani ilaapput unammilleqatigiinnermik killilersuisumik, 


pingaartumik niuernermi unammilleqatigiinnermik annikillisitsisumik isumaqatigiissutinik 


isumaqatigiissuteqarnissamut inerteqquteqarnerit, kiisalu pissaaneqarnerusumik 


inissisimanermik atornerluinissamut inerteqquteqarnerit. Aammattaaq inatsimmi 


Unammilleqatigiinnermut ataatsimiititaliap unammilleqatigiinnermik equtitsisumik pisortat 


tapersiissutaasa unitsinneqarnissaat imaluunniit utertillugit akilerneqarnissaat pillugu 


peqqusissuteqarsinnaaneranut tunngavissaqartitsisoqarpoq. 


Inatsimmi inerteqquteqarnissamut aalajangersakkat, kiisalu unammilleqatigiinnermik 


equtitsisumik pisortat tapersiissutaasa unitsinneqarnissaat pillugu peqqusissuteqarnissaq 


pillugu maleruagassat, unammilleqatigiinnermik killilersuinermut imaluunniit tapersiissutinut 


pisortanit maleruagassiinermi tunngaveqartunut atuutinngillat. 


 


Unammilleqatigiinnermut ataatsimiititaliap suliaqarnera pisortat ingerlatsinerat pillugu 


paasitinneqarsinnaatitaaneq pillugu Inatsisartut inatsisaanni pineqartunut ilaatinneqanngilaq, 


aalajangersakkat arlallit, Naalakkersuisut Unammilleqatigiinnermut ataatsimiititaliamut 


nalunaarutiginninnermut atugassarititaasussanik aalajangersaavigisinnaasaat, malillugit 


aalajangiinerit ilaatinneqaratik. 


 


2. Siunnersuummi immikkoortut pingaarnerit 


a) Siunertaasoq 


Siunnersuut saqqummiunneqartoq unammilleqatigiinneq pillugu Inatsisartut inatsisaanni 


sapinngisamik annertunerpaamik kiffaanngissuseqartumik sunniuteqarluartumillu 


unammilleqatigiinneq qulakkeerneqassasoq pingaarnertut anguniagaatillugu suliarineqarpoq. 


Tamatuma kingunerisaanik siunnersuut ilusilersorneqarpoq unammilleqatigiinnermi 


killilersuinerit, unammilleqatigiinnermik aammalu niuerfiup sunniuteqarluartumik 


ingerlanissaanut akimmisaartitsisut sapinngisamik annertunerpaamik 


eqqorneqartussanngorlugit. Siunnersuummi suliffeqarfiit niuerfimmeereersut akornanni 


unammilleqatigiinneq siuarsarniarneqarpoq, aammalu suliffeqarfinnut nutaanut 


kiffaanngissuseqartumik niuerfimmiinnermi unammilleqatigiinnissaq qulakkeerniarneqarluni. 


Tassunga ilanngutissaaq atuisartunik pisisartunillu mianerinninneq, aamma 


mianerisassarpassuarnut unammilleqatigiinnermut inatsimmi inuiaqatigiinni isumalluutinik 


sunniuteqarluartumik atuinissamik siuarsaanissaq pillugu ataatsimut isigalugu anguniakkani 


ilaasoq. Atuisartunik pisisartunillu mianerinninnissaq arlalippassuartigut 


isumagineqarsinnaavoq, ilaatigut sullissinerup imaluunniit pitsaassutsit 

qaffasinnerulersinnerisigut, siaruarterisarnermi pitsanngorsaanikkut aammalu 


aningaasartuutikillisaanikkut. 


 


Siunnersuummi siunertaavoq suliffeqarfiit akornanni Kalaallit Nunaanni niuerfinni 


pitsaanerusumik unammilleqatigiinnissamik qulakkeerinissaq. Unammilleqatigiinneq 


atorsinnaasoq suliffeqarfiit ilaatigooriarlutik iluanaarutaannut qaffasissunut, atuisartunut 


pisisartunullu atituumik isigalugu iluaqutaasumik, appartitsinissamut tatisimannissinnaavoq. 


Iluanaarutissat annikilliartortut inuussutissarsiummik ingerlataqartunut aningaasartuutinik 


annikillisaanikkut aamma / imaluunniit tunisassianik inerisaanikkut niuernerminnik 


sunniuteqarluarnerulersitsinissamut pinngitsaaliisarput, tamannalu inuiaqatigiinni kalaallini 


sunniuteqarluarnerusumik isumalluutinik atuinissamik inerneqartarpoq. 


 


Sverige-mi aamma Finland-imi inatsisit isumassarsiorfigalugit, siunnersuummi Kalaallit 


Nunaanni niuerfinni unammilleqatigiinnermi akuliutinnginnissaq atuutsinneqalissaaq. 


Unammilleqatigiinnermi akuliutinnginnissaq suliffeqarfiit inuussutissarsiornermi 


suliffeqarfinnit pisortani oqartussaasunit ingerlanneqartunit naapertuutinngitsumik 


unammilleqatigiinnermi tatisimaneqannginnissap qulakkeerneqarnissaanut iluaqutaassaaq, 


tassami suliffeqarfiit taamaattut amerlanertigut imminut akilersinnaanissamut aamma 


sinneqartooruteqarnissamut, namminersorlutik suliaqartutut piumasaqaatinik taamatut 


sakkortutigisunik malitassaqartanngillat.  


 


Unammilleqatigiinneq pillugu inatsit atuuttoq malillugu Unammilleqatigiinnermut 


Nakkutilliisoqarfik Kalaallit Nunaanni suliffeqarfiit kattunneri pillugit 


ilisimatinneqartartussaavoq, kisianni nakkutilliisoqarfiup kattunnerit 


akuersissuteqarfigisartussaanngilai imaluunniit itigartittartussaanagit. Tamatumunnga 


Kalaallit Nunaanni inuussutissarsiornerup ilusaa immikkuullarissoq, suliffeqarfinnik 


mikisunik amerlasuunik sunnersimaneqartoq tunngavilersuutigineqarpoq. Kisiannili 


kattunnerit anginerusut amerlasuut inatsisip atuutilerneranili pisimasut, annertuallaamik 


katersuuttoqarnissaa malitsigisaanillu pisaaneqarnerusumik inissisimanermik 


atornerluisoqalersinnaannginnissaa imaluunniit Kalaallit Nunaanni atuisartunut pisisartunullu 


ajoqutaasumik niuerfinnik agguluilernissaq pinngitsoortinniarlugit, Kalaallit Nunaanni 


niuerfinni ineriartornerup nakkutigineqarnerulernissaanik pisariaqartitsinermik 


erseqqissititsipput. Taamaattumik Inatsisartut inatsisaanni kattunnerit 


nakkutigineqarnissaannik atuutsitsisoqalissaaq, suliffeqarfiit katersuunnerat niuerfimmi 


sunniuteqarluartumik unammilleqatigiinnissamik akimmisaartitsilissasoq naliliisoqarpat, 


Unammilleqatigiinnermut ataatsimiititaliaq kattunnernik itigartitsisinnaanissaanut 


periarfissaqartillugu.   


Inatsisip atuutilernerani Unammilleqatigiinnermut Nakkutilliisoqarfiup taaguutaa 


allanngortinneqassaaq Atuisartoqarnermut Unammilleqatigiinnermullu 

Aqutsisoqarfinngorlugu. Atuisartoqarnermut Unammilleqatigiinnermullu Aqutsisoqarfimmi 


suliassaq, unammilleqatigiinnermut inatsimmut tunngatillugu, suliassanit 


Unammilleqatigiinnermut Nakkutilliisoqarfiup ullumikkut isumagisaanit allaanerussanngillat. 


Taaguutaata allanngortinneqarnissaa siunnersuutigineqarpoq, pissutigalugu 


Siunnersuisooqatigiinnut Aalajangiisartunullu Aqutsisoqarfimmi Unammilleqatigiinnermut 


Nakkutilliisoqarfiup inissisimaffigisaani, allaffissornikkut aaqqissuusseqqinneq pissutigalugu.   


Inatsimmi Unammilleqatigiinnermut ataatsimiititaliaq aamma siunissami nassuiaatinik 


nalinginnaasumik tamanut ammasumik saqqummiussisinnaasoq tunngaviusoq 


ingerlateqqinneqarpoq, ilanngullugit suliassaqarfinni misissuinerit aamma tulleriissaartumik 


aaqqissuussaasumik, assersuutigalugu akinut iluanaarutinullu pissutsinik, sanilliussilluni 


misissuinerit. Taamaaliortoqarpoq tamat unammilleqatigiinnermi pissutsini atuuttuni 


annertunerusumik ilisimasaqartilerniarlugit. 


 


b) Unammilleqatigiinnermut killilersuinermut inatsimmi tunngaviusunut tunngatillugu 


aalajangiinissamut piginnaatitaaffeqarneq. 


Inatsisartut inatsisaanni Naalakkersuisut imaluunniit naleqqutsillugu kommunimi 


nakkutilliinermut oqartussaasup, unammilleqatigiinnermik killilersuineq toqqaannartumik 


imaluunniit pisariaqartumik pisortat maleruagassiinerisa malitsigineraa aalajangiinissamut 


piginnaatitaanerat atorunnaarsinneqarpoq. Siunissami Atuisartoqarnermut 


Unammilleqatigiinnermullu Aqutsisoqarfik tassani nalilersuisassaaq, naliliisoqarmat 


unammilleqatigiinnermik killilersuisoqarnersoq misissuinermi taamatut nalilersuinissaq 


aqutsisoqarfiup suliassanik suliarinninnerani pissusissamisoortumik ilaassasoq.   


Unammilleqatigiinnermut ataatsimiititaliaq isumaqaruni unammilleqatigiinnermik 


killilersuisoqartoq imaluunniit unammilleqatigiinnermik equtitsisumik pisortanit 


tapersiissuteqarneq inatsimmi tunngavissaqartoq, ataatsimiititaliaq Naalakkersuisunut 


unammilleqatigiinnerup ajoqutaasumik sunniuteqarnera uparuarlugu tunngavilersukkamik 


oqaaseqaateqarnissamut suli periarfissaqassalluni, aammalu Unammilleqatigiinnermut 


ataatsimiititaliaq suliassaqarfimmi unammilleqatigiinnissamik siuarsaanissamut 


siunnersuuteqassalluni.   


 


c) Unammilleqatigiinnermik killilersuisumik isumaqatigiissuteqarnissamut ilaalu 


ilanngullugit inerteqquteqarneq. 


Inatsisartut inatsisaat suli qitiusumik suliassaqarfittut unammilleqatigiinnermik 


killilersuisumik isumaqatigiissuteqarnissamut, suliffeqarfiit akornanni ataqatigiissitamik 


suleriaaseqarnissamut, kiisalu suliffeqarfiit kattuffiata iluani aalajangiinissamut 


inerteqquteqassaaq. Unammilleqatigiinnermik killilersuisumik isumaqatigiissuteqarnerit 


inerteqqutaasut siunnersuummi allattorneqarnerat tamakkiisuunngilaq. Taamaaliornikkut 


Unammilleqatigiinnermut ataatsimiititaliap unammilleqatigiinnermik killilersuisumik 

isumaqatigiissuteqarnernut ullumikkut ilisimaneqanngitsunut siunissami akuliunnissamut 


periarfissaqarnissaa qulakkeerneqarpoq. 


Unammilleqatigiinnermik killilersuisumik isumaqatigiissuteqarnissamut nalinginnaasumik 


inerteqquteqarnermi ilaatinneqanngillat annikitsuinnarmik isumaqatigiissutinik taaneqartartut, 


niuerfimmi ilaaneranni kaaviiaartitaannilu killilerneqarsimasut. Akiusut aalajangersimasut 


aammalu niuernermi unammilleqatigiinnermik killiliisumik neqerooruteqarneq 


(isumaqatigiissutit inatsimmi ilaatinnginneqarsinnaanngitsut) pineqarsimappata, taamaattoq 


inerteqquteqarneq suliffeqarfiit niuerfimmi ilaanerisa annertussusaat imaluunniit 


kaaviiaartitaat apeqqutaatinnagu tamakkiisumik atuutissaaq. 


 


Inerteqquteqarnermut aalajangersakkanik unioqqutitsinerit unitsinneqarnissaat siunertaralugu 


siunnersuutigineqarpoq, Unammilleqatigiinnermut ataatsimiititaliaq 


peqqusissuteqarsinnaassasoq, taamatullu suliffeqarfiit Unammilleqatigiinnermut 


ataatsimiititaliap saneqqunneqarsinnaanngitsissinnaasaanik  neriorsuuteqarsinnaanissamut 


periarfissaqassasut. 


Siunnersuut Unammilleqatigiinnermut ataatsimiititaliap nalunaarutiginninnikkut 


inerteqquteqarnermit ilaatinneqannginnissamik akuersisinnaaneranut tunngavissamik 


imaqarpoq, taamatullu Unammilleqatigiinnermut ataatsimiititaliap nalunaarutiginninnikkut 


isumaqatigiissut, akuersineq imaluunniit suleriaaseq ataqatigiissitaasoq pissutsit 


Unammilleqatigiinnermut ataatsimiititaliap ilisimasai malillugit inerteqquteqarnermut 


ilaanngitsoq nalunaarutigisinnaavaa. Tamatuma saniatigut siunnersuut Naalakkersuisut 


isumaqatigiissutinik ataatsimoortukkaartunik inerteqquteqarnermit 


ilaatitsinngissinnaanerannik tunngavissanik imaqarpoq, taakkua taaneqartarput 


ataatsimoortukkaanik ilaatitsinnginnerit. 


Inerteqquteqarnermik unioqqutitsineq suliffeqarfimmut akileeqqusissuteqarnermik 


pineqaatissiinermik malitseqarsinnaavoq. Unioqqutitsineq peqqarniitsumik imaluunniit 


immikkut annertuumik peqqarniitsumik iluseqarpat, pisortap aamma/imaluunniit sulisut 


aqutsisuusut paarnaarussaanissaannik pineqaatissiisoqarsinnaassaaq. 


 


d) Pissaaneqarnerusumik inissisimanermik atornerluinissamut inerteqquteqarneq. 


Siunnersuut suliffeqarfiit Kalaallit Nunaanni niuerfimmi imaluunniit taassuma ilaanni 


pissaaneqarnerusumik inissisimanerminnik atornerluinissaannik inerteqquteqarnermik 


imaqarpoq. Aalajangersagaq ukiuni arlalinni unammilleqatigiinnermut inatsimmut 


ilaasimavoq, aammalu § 11-imut atuuttumut assingulluni. 


 


Inerteqquteqarnermik unioqqutitsineq Unammilleqatigiinnermut ataatsimiititaliamit 


unioqqutitsinerup unitsinneqarnissaanik peqqusissuteqarnikkut pakkersimaarneqarsinnaavoq, 


taamatullu siunnersuut neriorsuuteqarnissamik Unammilleqatigiinnermut ataatsimiititaliap 


saneqqunneqarsinnaanngitsissinnaasaanik periarfissamik imaqarpoq. Tamatuma saniatigut 

siunnersuut suliffeqarfiup pissusilersornera pissutsit Unammilleqatigiinnermut 


ataatsimiititaliap ilisimasai malillugit inerteqquteqarnermi pineqartunut ilaanngitsoq  


Unammilleqatigiinnermut ataatsimiititaliap nalunaarutiginninnerup kingorna 


nalunaarutigisinnaagaa tunngavissamik imaqarpoq.  


 


Aammattaaq apeqquteqartoqarnerata kingorna Unammilleqatigiinnermut ataatsimiititaliaq 


suliffeqarfik pissaaneqarnerusutut inissisimanngitsoq saneqqunneqarsinnaanngitsumik 


nalunaaruteqarsinnaassasoq  siunnersuutigineqarpoq. 


Inerteqquteqarnermik unioqqutitsineq akileeqqusissuteqarnermik pineqaatissiinermik 


malitseqarsinnaavoq. 


 


e) Unammilleqatigiinnermut equtitsisumik pisortat inuussutissarsiornermik suliaqarnerat. 


Unammilleqatigiinnermik equtitsisumik pisortat tapersiissuteqarnissaannik ataatsimut 


isigalugu inerteqquteqarneq maannakkut inatsimmi § 12-imiittoq atuutsiinnarneqarpoq. 


Siunnersuutip atuutilernerani Unammilleqatigiinnermut ataatsimiititaliap 


unammilleqatigiinnermut ajoqutaasumik pisortat ingerlatsinerannut akuliunnissaanut 


periarfissat annertunerulissapput, taamaalilluni ataatsimiititaliaq isumaqaruni 


inuussutissarsiornermik suliaqarneq pisortani oqartussaasumit ingerlanneqartoq 


unammilleqatigiinnermut ajoqutaasumik sunniuteqartoq, suliaqarneq taanna Kalaallit 


Nunaanni Eqqartuussivinnut suliakkiissutigisinnaallugu, aammalu inuussutissarsiornermik 


ingerlatamik ingerlatitsiinnarnissamik inerteqquteqartitsisinnaalluni. 


 


Eqqartuussiviup Unammilleqatigiinnermut ataatsimiititaliap naliliineranut isumaqataaguni, 


pisortani oqartussaasup unammilleqatigiinnermut ajoqutaasumik suliaqarnerminik 


ingerlatitsiinnarnissaa inerteqqutigisinnaavaa, aammalu taamaattumik inerteqquteqarneq 


erngertumik malinneqassaaq. Inerteqquteqarneq pisortani oqartussaasunut, aammalu pisortani 


oqartussaasut aalajangiisumik sunniuteqarfigisaannut ingerlatseqatigiiffinnut, 


aningaasaateqarfinnut, peqatigiiffinnut assigisaannulluunniit nalunaarutigineqarsinnaavoq. 


 


Inerteqquteqarnissamik aalajangiineq Unammilleqatigiinnermut ataatsimiititaliap 


qinnuiginninneratigut Kalaallit Nunaanni Eqqartuussivinnit aalajangiunneqassaaq, Tamanna 


suliaqarnikkut isumaqarpoq Unammilleqatigiinnermut ataatsimiititaliaq pissutsinik 


unammilleqatigiinnermut inatsisitigut nalilersuissasoq, tamannalu tunngavigalugu suliaq 


eqqartuussivimmut saqqummiunneqassanersoq aalajangiissalluni. Unammilleqatigiinnermut 


ataatsimiititaliaq naliliinngippat apeqqutip eqqartuussivimmut suliakkiissutiginissaanut 


naammattumik pissutissaqartoq, suliffeqarfiit suliami inatsisitigut soqutigisaqartut 


namminneerlutik unammilleqatigiinnermut ajoqutaasumik pisortat inuussutissarsiornermik 


suliaqarnersut pillugu apeqqut Kalaallit Nunaanni Eqqartuussivinnut 


suliakkiissutigisinnaavaat.   

Pisortat inuussutissarsiornermik suliaqarnerat inatsimmi tunngaveqartoq 


inerteqquteqarnermut aalajangersakkani pineqartunut ilaanngilaq. 


Pisortani oqartussaasut inerteqquteqarnermik malinninngitsut akileeqqusissuteqarnikkut 


pineqaatissinneqarsinnaapput.   


Siunnersuutip atuutilernerani tapersiissutaasoq inuussutissarsiornermi suliaqarnernut 


aalajangersimasumik iluseqartunut iluaqutaasumik pisortanit aningaasaliissutinit 


ikiorsiissutigineqartoq unitsinneqassasoq imaluunniit utertillugu akilerneqassasoq pillugu  


Unammilleqatigiinnermut ataatsimiititaliap peqqusissuteqarnissaa periarfissaqalissaaq. 


Peqqusissuteqarneq nalunaarutigineqarsinnaavoq tapersiissutaasoq ilaatigut toqqaannartumik 


imaluunniit toqqaannanngitsumik Kalaallit Nunaanni niuerfimmi taassumaluunniit ilaanni 


unammilleqatigiinnermik siunertaqarpat imaluunniit malitseqarpat, aammalu ilaatigut pisortat 


maleruagassiinerat malillugu inatsisinut naapertuutinngippat. 


Siunnersuut malillugu tapersiissutip inatsisinik naapertuutinngitsup unitsinneqarnissaa 


imaluunniit utertillugu akilerneqarnissaa pillugu peqqusissutaasumik unioqqutitsineq 


imaluunniit malinninngitsoorneq akileeqqusissuteqarnermik malitseqarsinnaavoq. 


 


Unammilleqatigiinnermik equtitsisumik tapersiissuteqarneq pillugu aalajangersakkanik 


unioqqutitsineq akileeqqusissuteqarnermik malitseqarsinnaavoq. 


 


f) Suliffeqarfiit kattunnerinik nakkutiginninneq. 


Siunnersuummi suliffeqarfiit kattunnerannut nalunaarutiginninnissamik pisussaaffik 


atuutsinneqalerpoq, tassani suliffeqarfiit peqataasut Kalaallit Nunaanni ukiumut 


kaaviiaartitaat minnerpaamik ataatsimut katillugu 100 mio. koruuniussalluni, aammalu 


minnerpaamik suliffeqarfiit peqataasut marluk ataatsimut katillugu ukiumut minnerpaamik 50 


mio. koruuninik kaaviiaartitaqassallutik. Kalaallit Nunaanni niuerfinni suliffeqarfiit 


katersuunnerinik alapernaarsuinerup annertunerulernissaanik kissaateqarnermik tamanna 


pissuteqarpoq. Killissaliussanut naliusut Kalaallit Nunaanni inuussutissarsiortunut 


naleqqussagaapput, taamaalillutik suliffeqarfiit kiffaanngissuseqartumik kattussinnaallutik, 


pissutigalugu taakkua unammilleqatigiinnermut pingaaruteqarnerat kattunneq niuerfimmi 


annertuumik pingaaruteqartussanngorlugu qaqutiguinnaq taamatut annertussuseqassammat.  


Siunnersuummi Naalakkersuisut nalunaarutiginnittarnermut maleruagassanik 


aalajangersaanissamut periarfissinneqarput, ilanngullugu pisariillisakkamik 


nalinginnaasumillu nalunaarutiginnittarnermik atuutsitsilernissamik periarfissaqarnissaq. 


Marlunnut avillugu nalunaarutiginninneq taamaattoq nunanit avannarlernit allanit 


ilisimaneqarpoq, taakkunani suliffeqarfiit kattunnerat unammilleqatigiinnermut 


annertunerusumik sunniuteqassasoq naliliisoqarani. Pisuni taamaattuni suliffeqarfik 


unammilleqatigiinnermut oqartussaasunut paasissutissanik annikinnerusunik 

annikinnerusumillu sukumiissuseqartunik nassiussisinnaavoq. Tamatuma suliffeqarfinnut 


taamatullu unammilleqatigiinnermut oqartussaasunut suliassaq oqinnerulersittussaavai. 


Unammilleqatigiinnermut ataatsimiititaliap suliffeqarfiit kattunnerat akuerisinnaavaa 


imaluunniit itigartissinnaallugu. Suliffeqarfiit kattunnerat unammilleqatigiinnermut 


sunniuteqarluartumut annertuumik akimmisaartitsinngitsoq naliliisoqarpat akuerineqassaaq. 


Paarlattuanik suliffeqarfiit kattunnerat itigartinneqarsinnaavoq, naliliisoqarpat 


taamaaliornikkut unammilleqatigiinneq annertuumik akimmisaartinneqalissasoq, 


pingaartumik pissaaneqarnerusumik inissisimalernermik pilersitsinermi imaluunniit 


nukittunerulersitsinermi.  


 


g) Allaffissorneq. 


Inatsit atuuttoq malillugu pisutut allaffissornikkut aqutsineq Unammilleqatigiinnermut 


ataatsimiititaliamit isumagineqassaaq. Unammilleqatigiinnermut ataatsimiititaliap 


allattoqarfimmi sullinneqarnera Atuisartoqarnermut Unammilleqatigiinnermullu 


Aqutsisoqarfimmit isumagineqassaaq. Unammilleqatigiinnermut ataatsimiititaliaq suliassanik 


tunngaviusunik imaluunniit immikkut annertuumik pingaaruteqartunik kiisalu suliassanik 


immikkut nalorninartoqartinneqartunik suliarinnittassasoq naatsorsuutigineqarpoq, 


ulluinnanili allaffissornikkut aqutsineq Atuisartoqarnermut Unammilleqatigiinnermullu 


Aqutsisoqarfimmi ataatsimiititaliaq sinnerlugu isumagineqassasoq naatsorsuutigineqarluni. 


 


Atuisartoqarnermut Unammilleqatigiinnermullu Aqutsisoqarfiup politikkikkut imaluunniit 


allanik soqutigisanit attuumassuteqanngitsumik inissisimanerata inatsisitigut 


aalajangersarneqarneranik aammattaaq siunnersuut imaqarpoq. Inatsisini aalajangersaanermut 


tassunga siunertaavoq oqartussaasut aamma suliffeqarfiit inuiaqatigiinni pisunut allanut 


attuumassuteqanngitsumik assigiiaartumik aammalu naligiimmik pineqartarnissamik 


qulakkeeriffigineqarnissaat, tamannalu inuiaqatigiinni kalaallini sulerusussuseqarnermut 


aningaasaliisarnernullu tunngaviusussatut pingaaruteqartoq naliliisoqarpoq. 


 


h) Inatsisinik atuutsitsiniarneq. 


Unammilleqatigiinnermut inatsit atuuttoq malillugu pisartutut Unammilleqatigiinnermut 


ataatsimiititaliaq paasissutissanik piumasaqarsinnaavoq aammalu nakkutiginnilluni 


misissuinernik suliaqarsinnaalluni, tamatumalu kingunerisaanik Atuisartoqarnermut 


Unammilleqatigiinnermullu Aqutsisoqarfik Kalaallit Nunaanni Eqqartuussivinnit 


eqqartuussinermi aalajangiinermik piniareernermini suliffeqarfiup inaataannut aamma 


assartuussissutaannut isersinnaalersinnaavoq. Inatsisissatut siunnersuutip atuutilernerani 


Atuisartoqarnermut Unammilleqatigiinnermullu Aqutsisoqarfik aamma pisortat aamma 


sulisut aqutsisuusut nammineerlutik angerlarsimaffiini misissuinermik 


suliaqarsinnaalissapput. Aammattaaq avataaneersup qarasaasiakkut paasissutissanik 


suliarinnittartup inaataannut isersinnaanissamik piumasaqarnissaq periarfissaqassaaq, 

elektroniskimik paasissutissaasiviit paasissutissat imarisaat tarrarsorneqarsinnaalissallutik, 


niuernermi init attuumassuteqartut ammarnaveerneqarsinnaalissallutik aammalu 


suliffeqarfimmit paasissutissat nassarneqarsinnaalissallutik. Taamatuttaaq inatsit atuuttoq 


malillugu pisartutut politiit  Atuisartoqarnermut Unammilleqatigiinnermullu Aqutsisoqarfiup 


inatsit malillugu piginnaatitaaffimminik atuinerani ikiuuttussaapput. 


 


i) Pineqaatissiisarnermut aalajangersakkat. 


Unammilleqatigiinnermut inatsit atuuttoq malillugu pisartutut, inatsisissatut siunnersuutip 


atuutilernerani ullut tamaasa imaluunniit sapaatit akunneri tamaasa pinngitsaaliissummik 


akileeqqusissutinik pisussaaffiliisoqarsinnaavoq, 


piviusunngortinneqartussanngortinneqarsinnaasunik. 


Tamatuma saniatigut inatsisissatut siunnersuutip atuutilernerani Inatsisartut inatsisaanni 


aalajangersakkat arlallit, ilanngullugit inerteqquteqarnermut aalajangersakkat, piaaraluni 


imaluunniit sakkortuumik mianersuaalliorluni unioqqutinneqarpata akileeqqusissuteqarluni 


pisussaaffiliisoqarsinnaavoq. 


 


Siunnersuummi unammilleqatigiinnermik killilersuisumik niuernikkut 


unammilleqatigiinnermik annikillisitsisussamik peqatigiilernikkut 


isumaqatigiissuteqarnissamik inerteqquteqarnermik unioqqutitsinermut pineqaatissiisarnerit 


sukannernerulersinneqarnissaat siunnersuutigineqarpoq, tassami eqqartuussivik pisortanik 


aamma sulisunik aqutsisuusunik niuernikkut unammilleqatigiinnermik annikillisitsisussamik 


peqatigiilernermut peqataasunut paarnaarussivimmut inissinneqarnissamut 


pineqaatissiinissamut periarfissinneqarpoq. 


 


Danmarki kingullermik unammilleqatigiinnermut inatsimmik iluarsiinermini niuernermi 


unammilleqatigiinnermik annikillisitsisussamik peqatigiilernermut taamaaqataanik 


pineqaatissiisarnissamik atuutsitsilerpoq, tassami niuernermi unammilleqatigiinnermik 


annikillisitsisumik peqataalluni suliaqarneq allanut aningaasaqarnikkut pinerluuteqarnernut 


sanilliunneqarput, tassani pillaatissiissutit annertunerujussuarmik sukannernerusut 


atorneqarajullutik. Isumaliutersuutit taamaattut aallaavigalugit, paarnaarussivimmi 


inissiinissamik qunusaarinerup qunulernissamik sunniuteqarnissaanik ilimagisaqarnermut 


ataqatigiissillugu, siunnersuuteqartoq naliliivoq Kalaallit Nunaanni inatsisini 


paarnaarussivimmut inissiinissamik periarfissamik atuutsitsilertoqartariaqaraluartoq. 


 


3. Aningaasaqarnikkut allaffissornikkullu pisortanut sunniutaasussat 


Siunnersuut pisortanut allaffissornikkut imaluunniit aningaasaqarnikkut sunniuteqassasoq 


ilimagineqanngilaq. 

Unammilleqatigiinnermut Nakkutilliisoqarfiup Atuisartoqarnermut 


Unammilleqatigiinnermullu Aqutsisoqarfinngorlugu allanngortinneqarnissaanik 


siunnersuutaasoq, allaffissornikkut isumalluutinik pigineqareersunik allanngortitsineruvoq, 


aammalu pisortanut annertunerusumik aningaasartuuteqartitsisussaanani. 


 


Siunnersuummi suliffeqarfiit kattunnerinut nakkutiginnivinnissaq atuutsinneqalersaaraluartoq, 


tamanna Atuisartoqarnermut Unammilleqatigiinnermullu Aqutsisoqarfiup ulluinnarni 


unammilleqatigiinnermut maleruagassanik allaffissornikkut aqutsinerata iluaniissinnaassasoq 


naatsorsuutigineqarpoq, taamaalillunilu isumalluutissanik annertunerusunik ilassusiinissamik 


pisariaqartitsiviussanani. Tamatuma saniatigut siunnersuummi § 18, imm. 2-3-imi 


Naalakkersuisut suliffeqarfiit kattunnerinik nalunaarutiginninnermut akiliummik, 


taamaalillunilu suliffeqarfiit kattunnerinik nakkutiginninnermi immikkut 


aningaasartuutaasimasinnaasunut akiliisarnissaannik aalajangersaasinnaanissamut 


periarfissaqalernerat ammaanneqarpoq.  


 


Kommunit inuussutissarsiornermi aningaasaliinissamik pilersaaruteqarnerminnik, kommunit 


inuussutissarsiutini il.il. aningaasaliinermikkut inuussutissarsiutinik 


ineriartortitseqataanissaminnut periarfissaat pillugit Inatsisartut inatsisissaat nr. 23, 18. 


december 2003-imeersoq malillugu Atuisartoqarnermut Unammilleqatigiinnermullu 


Aqutsisoqarfimmut saqqummiisussaajunnaassapput.  


 


Tamatumunnga taarsiullugu ingerlataq sunniuteqarluartumik unammilleqatigiinnissamut 


tunngaviusunik equtitsippat imaluunniit equtitsisinnaappat, imaluunniit sunniuteqarluartumik 


unammilleqatigiinnissamut tunngaviusuni piusunik ineriartortitsinissamilluunniit 


akimmisaartitsisinnaappat imaluunniit akimmisaartitsinissamut atorneqarsinnaappat 


kommunit aalajangersakkani pisortani oqartussaasut inuussutissarsiummik 


ingerlataqarnissaannik inerteqquteqartuni pineqartunut ilaalissapput.   


 


4. Aningaasaqarnikkut allaffissornikkullu inuussutissarsiortunut sunniutaasussat 


Siunnersuummi matuma siuliani oqaatigineqartutut suliffeqarfiit kattunneranni 


nalunaarutiginninnermut akiliummik aalajangersaasoqarsinnaavoq. Periarfissamik 


taassuminnga atuinermi suliffeqarfinnut nalunaarutiginnittunut aningaasaqarnikkut 


sunniuteqassaaq, kisianni taamaallaat Atuisartoqarnermut Unammilleqatigiinnermullu 


Aqutsisoqarfiup nakkutiginninnermini aningaasartuutaattut annertussuseqartunik.  


 


5. Avatangiisinut, pinngortitamut inuillu peqqissusaannut sunniutaasussat 


Siunnersuut avatangiisinut, pinngortitamut aamma inuit peqqissusaannut sunniuteqartussatut 


nalilerneqanngilaq. 

6. Innuttaasunut sunniutaasussat 


Siunnersuut innuttaasunut allaffissornikkut sunniuteqassasoq naliliisoqanngilaq. 


 


7. Sunniutaasussat annertuut allat 


Siunnersuut allanik annertuunik sunniuteqassasoq naliliisoqanngilaq. 


 


8. Oqartussaasunut kattuffinnullu il.il. tusarniaaneq 


Siunnersuut piffissami 23. december 2014 – 20. januar 2014 makkunani 


tusarniaassutigineqarpoq: 


Naalakkersuisut Siulittaasuata Naalakkersuisoqarfia, Aningaasaqarnermut Nunamullu 


Namminermut Naalakkersuisoqarfik, Aalisarnermut, Piniarnermut Nunalerinermullu 


Naalakkersuisoqarfik, Ilaqutariinnermut Inatsisinillu Atortitsinermut Naalakkersuisoqarfik, 


Ilinniartitaanermut, Ilageeqarnermut, Kultureqarnermut Naligiissitaanermullu 


Naalakkersuisoqarfik, Ineqarnermut Naalakkersuisoqarfik, Kalaallit Nunaanni Politimesteri, 


Kalaallit Nunaanni Sulisitsisut Peqatigiiffiat, Kalaallit Nunaanni Advokatit, Grønlands 


Revisionskontor, Deloitte, KPMG, BDO, Kalaallit Nunaanni Atuisartunut 


siunnersuisooqatigiit, Unammilleqatigiinnermut ataatsimiititaliaq, GrønlandsBANKEN, 


KANUKOKA, NUSUKA, Greenland Business aamma BankNordik. 


 


Siunnersuut piffissami tassani Namminersorlutik Oqartussat tusarniaanermut nittartagaanni 


tamanut ammasumik tusarniaassutigineqarpoq. 


 


Tusarniaanermut akissuteqaatit makkunanngaaneersut tiguneqarput: 


Aningaasaqarnermut Nunamullu Namminermut Naalakkersuisoqarfik, Kommune Kujalleq, 


Qeqqata Kommunia, Grønlands Banken, Kalaallit Nunaanni Sulisitsisut Peqatigiiffiat, 


Nusuka, Kalaallit Nunaanni Advokatit, Transparency Greenland. 


 


Tulliuttuni tusarniaanermut akissuteqaatit aammalu allannguutissatut siunnersuutit 


tusarniaanerup nalaani tiguneqartut sammineqassapput. Oqaatigineqassaaq tusarniaanermut 


akissuteqaatit uingasumik allassimasut, pingaaruteqarnerinik nalilersuineq tunngavigalugu 


pingaarnertigut taamaallaat issuarneqarmata. 


 


Aningaasaqarnermut Nunamullu Namminermut Naalakkersuisoqarfiup siunnersuutigaa 


siunnersuummi § 18, imm. 1-imut nassuiaatini aningaasartanut killissaliussanut 75 mio. 


koruuniusumut aamma 35 mio. koruuniusumut nassuiaammik ilanngussisoqassasoq.  


 


§ 18, imm. 1-imut nassuiaatini nassuiaaneq ilaliunneqarpoq. 

Aningaasaqarnermut Nunamullu Namminermut Naalakkersuisoqarfiup oqaatigaa 


ukiumoortumik naatsorsuutinut malittarisassiat suut innersuussutigineqarnersut § 19, imm. 4, 


nr. 3-imut nassuiaatini allassimanngitsoq, tamannalu erseqqissumik 


allassimasariaqaraluartoq. 


 


Inatsisip oqaasertaa allanngortinneqarpoq imaalerlugu ”Kalaallit Nunaannut ukiumoortumik 


naatsorsuutinut inatsit sukkulluunniit atuuttoq”. 


 


Aningaasaqarnermut Nunamullu Namminermut Naalakkersuisoqarfiup oqaatigaa, 


Atuisartoqarnermut Unammilleqatigiinnermullu Aqutsisoqarfiup akuliussinnaatitaaneranut 


tunngatillugu, aammalu oqartussaasoq taamatut sooq akuerisaassanersoq, kiisalu nammineq 


angerlarsimaffimmi ujaasisinnaatitaanermi piginnittut aamma siulersuisunut ilaasortat 


pineqartunut sooq ilaatinneqannginnersut, erseqqinnerusumik nassuiaasoqartariaqartoq. 


 


Nakkutiginnilluni misissuisinnaanermik periarfissaqarnissaq Atuisartoqarnermut 


Unammilleqatigiinnermullu Aqutsisoqarfiup (FKST) uppernarsaatissanik qulakkeerinissamut 


periarfissaqarnissaanut aalajangiisuulluinnartumik pingaaruteqarpoq. Kisiannili 


erseqqissarneqassaaq periarfissaq taanna inatsisinik unioqqutitsisoqarneranik 


aalajangersimasumik pasitsannartoqarnersoq naliliinermik killilerneqartussaammat. 


Taamaattoqarsimappat suliassaq  SØK-mut eqqartuussisarnermut inatsimmi maleruagassat 


malillugit misissuinermik ingerlatsisussamut tunniunneqassaaq.  


 


FKST-p atisanik, kaasarfinnik, taskinik il.il. misissuisinnaanera pisariaqarpoq, pissutigalugu 


taamaattoqanngippat suliffeqarfiit paasissutissat nalunaarsukkat unioqqutitsisoqarneranik 


uppernarsaataasussat, taakkua inunnut inissiinnarlugit nakkutiginnilluni misissuinissamut 


pissarsiarineqarsinnaajunnaartissinnaammasigit. Malugiuk FKST taskinik, kaasarfinnik il.il. 


misissuisinnaatitaanngimmat, kisiannili taakkua imaasa takutinneqarnissaat 


piumasariinnarsinnaallugu. Inuit ujaasiffigineqavinnissai politiinut suliakkiunneqassaaq.  


 


Suliaqarnermi amerlanertigut piginnittut pisortallu assigiittussaapput, taamaassimanngippallu 


piginnittup suliap pissusissamisoornerani suliffeqarfiup nakkutigineqarnera ulluinnarni 


aqutsisunut suliakkiussimassavaa. Taamaattumik piginnittut immaqa ilisimasaqanngitsut 


misissuiffigineqarnissaat ingasappallaassaaq. Isumaliutersuutit taamaattut aamma 


siulersuisunut ilaasortanut tunngatillugu atuupput. Siulersuisuni ilaasortat tunngaviatigut 


ulluinnarni suliaqarnermut sunniuteqartanngimmata, taakkua angerlarsimaffiini 


misissuinissamik periarfissaqartitsinissaq ingasappallaassaaq.   


 


Kommune Kujalleq siunnersuummi § 2, imm. 2-ip aamma kommunit inuussutissarsiutini il.il. 


aningaasaliinermikkut inuussutissarsiutinik ineriartortitseqataanissaminnut periarfissaat 

pillugit Inatsisartut inatsisaata nr. 23, 18. december 2003-imeersup akornanni pissutsit 


erseqqissarneqarnissaannik kissaateqarpoq, pingaartumik Unammilleqatigiinnermut 


ataatsimiititaliap aningaasaliinernik taakkuninnga sioqqutsisumik 


akuersissuteqartarnissaanut periarfissaq inatsisissatut siunnersuummi matumani 


atorunnaartussaanera eqqarsaatigalugu. 


 


Inatsisartut inatsisaat nr. 23, 18. december 2003-imeersoq malillugu kommuni 


aningaasaliisimappat, aningaasaliineq taanna unammilleqatigiinnermut oqartussaasunit 


uparuarneqarsinnaassanngilaq, pissutigalugu kommuni aningaasaliinissamut erseqqissumik 


inatsisitigut tunngavissaqarmat, taamaattumillu inatsisissatut siunnersuummi matumani § 2, 


imm. 2-imi pineqartunut ilaalluni. Aningaasaliinerit sioqqutsisumik 


akuersissuteqarfigineqartarnerat atorunnaarpat, aningaasaliinerit inatsisinut 


naapertuunnerannik nakkutilliineq kommuninut nakkutilliinermut oqartussaasut 


suliassarilissavaat.       


  


Kommune Kujalliup oqaatigaa kommunit suliaat matuma siuliani taaneqartumi 


aningaasaliisarnermut inatsimmi pineqartunut ilaanngitsut immikkut 


unammilleqatigiinnermut inatsit malillugu nalilersorneqartarnissaat 


pisariaqanngissorineqartoq, pissutigalugu suliaq oqaatigineqartoq aamma kommunip 


piginnaatitaanerannut killissaliussat avataaniittoq naatsorsuutigineqartariaqarmat, 


imaluunniit oqartussaasut suliaqarnerattut isikkoqassalluni, taamaalillunilu inatsisissatut 


siunnersuummi § 2, imm. 2-imi pineqartunut ilaalluni.  


 


Ilumoorpoq suliaq aningaasaliisarnermut inatsimmi taaneqartumi pineqartunut ilaanngitsoq, 


imaluunniit oqartussaasut suliaqarnerattut isikkoqavinngitsoq, kommunit piginnaatitaaffiinut 


maleruagassat malillugit akuerineqarsinnaasut avataaniittoq naatsorsuutigineqartariaqartoq, 


taamaattumillu kommunit taamaattunik suliaqarpata tamanna inatsisinik 


unioqqutitsinerusussaasoq, tamannalu kommuninut nakkutilliisoqarfimmit 


suliarineqarsinnaavoq. Kisianni siunnersuummi §§ 13-17 kommuninuinnaq 


tunngatinneqanngillat, kisiannili pisortani oqartussaasut tamaasa maleruagassiivigineqarlutik, 


tassanilu kommunit ilaallutik.  


 


Siunnersuummi Naalakkersuisut kissaatigaat innuttaasut unammilleqatigiinnermut 


equtitsisumik  pisortat suliaqarnerannik naammagittaalliutiginnissinnaanerat 


pisariillisinneqassasoq, aammalu aalajangiisinnaatitaaneq taanna unammilleqatigiinnermut 


oqartussaasuniitinneqarpat pissusissamisoortoq naliliisoqarpoq. 


Kommune Kujalliup siunnersuummi § 13-imi oqaatsimut tunngatillugu paatsoorneq 


tikkuarpaa, tassami nunaqarfinni aqutsisut kommunit ataaniimmata aammalu najukkami 


oqartussaasuunatik nammineersinnaasut. 

Aalajangersagaq iluarsineqarpoq, aammalu nunaqarfinni aqutsisut aalajangersakkap 


oqaasertaanit peerneqarpoq. 


 


Kommune Kujalliup naggataatigut §§ 15-17-imi ilusiliussassatut siunnersuutigineqartoq 


isumanerluuteqarfigalugu oqaatigaa, aammalu suliaqarnikkut taamatullu inatsiseqarnikkut 


ajornartorsiutit arlallit tikkuarlugit. Kommunip inassutigaa ilusiliineq 


unammilleqatigiinnermut oqartussaasut aalajangiisarnerat, tamatumalu kingorna Kalaallit 


Nunaanni eqqartuussivinni misiliisinnaaneq attatiinnarneqassasoq.  


 


Kommune Kujallermit aamma Kalaallit Nunaanni Advokatinit tusarniaanermut akissuteqaatit 


ilusiliussassatut siunnersuutigineqartup nutaamik isumaliutigineqarnissaanut 


pissutissaqalersitsipput, aammalu Naalakkersuisut aalajangerput aalajangersakkat 15, 16 


aamma 17 atorunnaarsissallugit, tamatumunngalu taarsiullugu ilusiliaq 


unammilleqatigiinnermut oqartussaasut aalajangiisarnerat, tamatumalu kingorna taassuma 


Kalaallit Nunaanni eqqartuussivinnut suliakkiissutigineqarsinnaanissaa malillugu 


aaqqiisoqassasoq  


 


Qeqqata Kommunia siunnersuummut oqaaseqaatissaqarsimanngilaq. 


 


Grønlandsbanken-ip aalajangersakkanik unammilleqatigiinnermik equtitsisumik pisortat 


inuussutissarsiornermik suliaqarnissaannik inerteqquteqarfiusunik atuutsitsisoqalernissaa 


neriulluarnartuutippaa, kisianni unammilleqatigiinnermi naapertuutinngitsumik 


tatisimanninneq qanoq nassuiarneqassanersoq kinaassusersiunngitsumillu 


aalajangerneqassanersoq ersarippallaanngissoralugu.  


 


Suliffeqarfiit namminersortut unammilleqatigiinnermi equtitsisumik pisortat 


inuussutissarsiornermik suliaqarnerannit misigisaqartinneqartannginnissaat, 


unammilleqatigiinnermi naligiinnissaq pillugu aalajangersakkani qulakkeerneqassaaq. 


 


§ 11 malillugu nalilersuinermi pissaaneqarnerusumik inissisimaneq atuunnersoq naliliinermi 


niuerfimmiititanik danskit naatsorsuisarnerannik isornartoqartitsinani atuisarnissaq 


Grønlandsbanken-ip mianersoqqussutigaa. 


 


Kalaallit Nunaanni niuerfiit qularutissaanngitsumik Danmarkimi taamaaqataannit 


annikinnerummata, qaqugukkut pissaaneqarnerusumik inissisimaneq atuunnersoq danskit 


aammalu Europamiut malittarisassiaasa atornissaat ajornartorsiutitaqassanngitsoq 


naliliisoqarpoq. Aammattaaq oqaatigineqassaaq pissaaneqarnerusumik inissisimanermik 


unammilleqatigiinnermut inatsisitigut nalilersuineq taamaallaat suliffeqarfiup 

niuerfimmiititaannut tunngatinneqartarmat. Kiisalu oqaatigineqassaaq § 11-imi suliffeqarfiit 


pissaaneqarnerusumik inissisimanissaat inerteqqutigineqanngimmat, kisiannili 


inissisimanerup taassuma atornerlunneqarnissaa inerteqqutigineqarmat.  


 


Suliffeqarfiit kattunnerinik nakkutiginninnerup atuutsinneqalernissaa Grønlandsbanken-imit 


neriulluarnartoqartinneqarpoq, kisianni isumaqarluni qaqugukkut kattunneq 


nalunaarutigineqartassanersoq killissaliussat annertunerulersinneqartariaqaraluartut. 


 


Suliffeqarfiit kattunnerinik nalunaarutiginninnissamut killissaliussat pillugit § 18, imm. 1-


imut nassuiaatit erseqqissarneqarput. Killissaliussat allanngortinneqarnissaannik inassuteqaat 


malinneqarpoq. 


 


Grønlandsbanken isumaqarpoq suliffeqarfiit kattunnerannut maleruagassat 


sukannerpallaartumik allaffissornikkut aqunneqartariaqanngikkaluartut, pissutigalugu 


suliffeqarfiit kattunneri amerlanertigut ingerlatseqatigiiffiit ajornartorsiortut 


ilusilersoqqinneqaneranni, kinguaariit nikinneranni aamma ilusiliussanik naleqqussaanerni 


atorneqartarmata. 


 


Suliffeqarfiit kattunnerat akuerineqassanersoq, inerteqqutigineqassanersoq imaluunniit 


atugassarititaasunik ilaqartillugu akuerineqassanersoq Unammilleqatigiinnermut 


ataatsimiititaliap naliliinera, kattunnerup unammilleqatigiinnermut sunniinissaanik 


aalajangersimasumik naliliineruvoq, ilanngullugu niuerfiit kattunnermit kalluarneqartussat. 


 


Suliffeqarfiit kattunnerannik nakkutiginninnermut maleruagassat suliassanik 


suliarinnittarnerup sivisusarnissaanik malitseqannginnissaat pingaaruteqartoq 


Grønlandsbanken-ip oqaatigaa.  


 


Suliffeqarfiit kattunnerannut sulianik suliarinnittarneq piffissaliussanik ilaqartinneqarpoq, 


takuuk § 23. Unammilleqatigiinnermut ataatsimiititaliaq kattunneq akuerineqarsinnaanersoq 


imaluunniit kattunneq immikkut misissuiffigineqassanersoq ulluinnaat 40-it iluanni 


aalajangiisussaavoq (alloriarneq siulleq). Immikkut misissuineq ingerlanneqarpat 


kingusinnerpaamik ulluinnaat suli allat 90-it qaangiunneranni kattunnermut 


akuersissuteqarnissaq imaluunniit itigartitsissuteqarnissaq pillugu aalajangiisoqassaaq 


(alloriarnerup aappaa). Suliassanik suliarinnittarnermut inatsisissatut siunnersuummi 


piffissaliussani suliffeqarfiit sukkasuumik aalajangiiffigineqartarnissaat qulakkeerneqassaaq. 


 


Kalaallit Nunaanni Sulisitsisut Peqatigiiffiata  inatsimmi atuuttumi § 2, imm. 4-imi inatsisinik 


malinninnissamik nakkutiginninnerup unammilleqatigiinnermut oqartussaasunut 


nuunneqarnera iluarisimaarpaa, kisianni inatsisitigut pisinnaatitaaffiit eqqarsaatigalugit 

oqartussanut arlaannaannulluunniit attuumassuteqanngitsumut inissinneqarnissaa 


iluarissallugu, pissutigalugu unammilleqatigiinnermut oqartussaasoq suliani 


unammilleqatigiinnermut ajoqusiisumik pisortat maleruagassiinerannut tunngasuni 


suleqataasarmat. Kalaallit Nunaanni Sulisitsisut Peqatigiiffiata aamma oqaatigaa inatsimmi 


atuuttumi § 2 aamma 12 malillugit suliassat suliarineqartarnersut nalornissutigalugu, 


aammalu pisortat unammilleqatigiinnermut killiliinerinut naammagittaalliuutinik 


suliarinnittarnissamik unammilleqatigiinnermut oqartussaasup inatsisitigut 


pisussaaffeqarnissaanik atuutsitsilernissaq kissaatigalugu.  


 


Unammilleqatigiinnermut oqartussaasoq suliani unammilleqatigiinnermut ajoqutaasumik 


pisortat maleruagassiinerannut tunngasuni suleqataasoq eqqunngilaq. 


Unammilleqatigiinnermut ataatsimiititaliaq aamma Atuisartoqarnermut 


Unammilleqatigiinnermullu Aqutsisoqarfik oqartussaasuupput arlaannaannulluunniit 


attuumassuteqanngitsut. Taamaattumik naliliisoqarpoq aalajangiinissamut piginnaatitaanerup 


unammilleqatigiinnermut oqartussaasuni inissinneqarnera inatsisitigut piginnaatitaaffinnut 


sunniuteqarnerlussanngitsoq. Unammilleqatigiinnermut oqartussaasup aalajangiineri 


tamatuma saniatigut Kalaallit Nunaanni eqqartuussivinnut 


suliassanngortinneqarsinnaassapput. 


 


Kalaallit Nunaanni Sulisitsisut Peqatigiiffiata §§ 2-imi aamma 12-imi aalajangersakkat 


naammaattumik suliarineqarsimanersut isumanerluuteqarneranut tunngatillugu 


oqaatigineqarsinnaavoq, unammilleqatigiinnermut oqartussaasup suliassat 


saqqummiunneqartut tamaasa suliarisassagai naatsorsuutigineqarmat. Oqaatigineqarsinnaavoq 


piffissami 2008-2013-imi § 12 malillugu suliassat 41-it suliarineqarsimammata, inatsisilli 


malinneqarnerat pillugu apeqqummik naliliineq (§ 2) suliassani tamaginni ilaasarpoq, tassani 


kapitali 2-imi aamma 3-imi aalajangersakkat malillugit aalajangiisoqartarluni. Taamaattumik 


naliliisoqarpoq oqartussaasumik immikkoortumik § 2, imm. 4 malillugu naliliisartussamik 


pilersitsinissaq pisariaqanngitsoq. 


 


Kalaallit Nunaanni Sulisitsisut Peqatigiiffiata unammilleqatigiinnerup naligiinnissaa pillugu 


maleruagassat tapersersorpai. 


Kalaallit Nunaanni Sulisitsisut Peqatigiiffiata suliffeqarfiit kattunnerannik 


nakkutiginninnermut tunngatillugu oqaatigaa, Kalaallit Nunaat inuussutissarsiornikkut 


annertoorujussuarnik unammilligassaqartoq, ilusiligaanerup naleqqussarneqarneratigut 


aatsaat iluarsineqarsinnaasunik. Taamaattumik peqatigiiffiup suliffeqarfiit kattunnerannik 


nakkutiginninneq ilusiligaanerup naleqqussarneqarnissaanut pisariaqartumut 


ajoqutaaginnarsinnaanersoq isumanerluutigaa. Kiisalu peqatigiiffiup siunnersuutigaa 


killissaliussat nalingi 100 aamma 50 mio. koruuninut qaffanneqassasut. 

Suliffeqarfiit kattunnerannik nakkutiginninnissamut siunertaavoq unammilleqatigiinnermut 


oqartussaasut kattunnernut sunniuteqarluartumik unammilleqatigiinnissamik akornusiisunut 


akuliussinnaanissaat. Suliffeqarfiit kattunnerannik nakkutiginninnerup Kalaallit Nunaanni 


inuussutissarsiortunut allaffissornikkut pisariaqanngitsumik nammakkersuisoqarnissaa 


siunnersuummi siunertarineqanngilaq. 


Kalaallit Nunaanni Sulisitsisut Peqatigiiffiata killissaliussat nalingisa 100 aamma 50 mio. 


koruuninut qaffannissaat pillugu, takuuk § 18, imm. 1, siunnersuutaa malinneqarpoq. 


 


Kalaallit Nunaanni Sulisitsisut Peqatigiiffiata oqaatigaa, danskit unammilleqatigiinnermut 


oqartussaasuini suliassanik suliarinnittarnermut piffissarititaasut alloriarnermi siullermi, 


siunnersuummi Kalaallit Nunaanni ulluinnarnit 40-init allaanerullutik, ulluinnarnik 25-inik 


sivisussuseqartinneqartut. 


 


Kalaallit Nunaanni unammilleqatigiinnermut oqartussaasut isumalluutissaasa killeqarnerisa 


eqqarsaatigineqarnerata kingunerisaanik, alloriarneq siullermi suliassanik suliarinnittarnermut 


piffissaliussaq, takuuk § 23, imm. 1, ulluinnarnut 40-inut aalajangerneqarpoq. Oqartussaasoq 


sapinngisamik sukkanerpaamik aalajangiisassaaq, taamaattumik aalajangiineq piffissaliussaq 


naatinnagu pisinnaassalluni. 


 


Kalaallit Nunaanni Sulisitsisut Peqatigiiffiata siunnersuutigaa, suliffeqarfiit kattunnerannik 


nalunaarutiginninnermut suliarinninnissamut akiliuteqartitsisarnissamik piginnaatitsissut 


atorunnaarsinneqassasoq. Peqatigiiffik isumaqarpoq suliffeqarfiit aningaasartuutaat 


annertusitinneqartariaqanngitsut, taamaalillutik unammillersinnaassuseqarnerat aammalu 


aaqqissuussaanermi pisariillisaanissamut kajumissuseqarnerat sanngiinnerulersillugit. 


Kalaallit Nunaanni Sulisitsisut Peqatigiiffiata oqaatigaa akiliutissat pingaartumik 


suliffeqarfinnut minnerusunut nammakkiisorujussuussasut. 


 


Killissaliussat nalingi 100 aamma 50 mio. koruuninut tagginneqarput. Taamaattumik 


suliffeqarfiit kattunnerannik suliarinninnissamut akiliutissaq suliffeqarfinnut minnerusunut 


eqquissanngitsoq naliliisoqarpoq. Suliffeqarfiit kattunnerisa ataatsimut katillugu 100 mio. 


koruuninik amerlanerusunilluunniit kaaviiaartitaqartut kisimik imaluunniit suliffeqarfiit 


kattunnerinik suliassat pisariussusaat kiisalu suliassanik suliarinnittarnermut piffissaliussat 


sukannersut eqqarsaatigalugit, suliffeqarfiit akiliuteqarnerisigut suliffeqarfiit kattunnerisa 


oqartussaasunit suliarineqartarnerisa aningaasalersorneqarnissaat naleqquttuusoq 


naliliisoqarpoq. 


 


Taamaattumik inassuteqaat malinneqanngilaq. 

Suliffeqarfiit kattunnerannut suliassaalertussatut naatsorsuutigineqartut amerlassusaat 


kiisalu suliffeqarfiit kattunnerannik nakkutiginninnermi allaffissornikkut 


aningaasartuutaasussat erseqqinnerusumik misissuiffigeqqissaarneqarnissaat Kalaallit 


Nunaanni Sulisitsisut Peqatigiiffiata ujartorpaa. 


 


Unammilleqatigiinnermut inatsimmi atuuttumi ataatsimut katillugu 20 mio. koruuninik 


amerlanernilluunniit kaaviiaartitaqarfiusumik suliffeqarfiit kattunnerannut 


nalunaarutiginnittussaatitaaneq atuuppoq. 2008-imi martsimili inatsit atuutilermat 


unammilleqatigiinnermut oqartussaasuni suliffeqarfiit kattunnerannik nalunaarutiginninnerit 


11-it suliarineqarput. Killissaliussat nalingisa qaffanneqarnerat tunngavigalugu 


naatsorsuutigineqarpoq suliffeqarfiit kattunnerannut suliassat amerlassusaat ukiumut 1-ip 


missaanniissasoq. 


 


Suliffeqarfiit kattunnerinut suliassanik oqartussaasuni suliarinninnissamut akiliutit, 


tunngaviusumik akiliutissaq suliffeqarfiit kattuttut kaaviiaartitaasa promillinngorlugu 


annertussusiliussamik ilallugu aalajangersarneqassasoq naatsorsuutigineqarpoq. Ilusiliami 


tassani suliffeqarfiit angissusaat eqqarsaatigineqarpoq, taamaalilluni kattunnerit suliffeqarfiit 


minnerusut kattutsillugit akiliutissamik annikinnerusumik akiliisassallutik. Akiliummit 


iluanaarutit oqartussaasut suliffeqarfiit kattunnerannik suliassanik suliarinninnerannut 


aningaasartuutinut matussutaassapput. 


 


Kalaallit Nunaanni Sulisitsisut Peqatigiiffiat isumaqanngilaq paarnaarussivimmi 


inissiisarnerup atuutsinneqalernera nalinginnaasumik pinaveersaartitsinermik 


sunniuteqarnavianngitsoq, taamaattumillu isumaqarluni siunnersuut atorunnaartariaqartoq. 


 


Pinaveersaartitsinermik sunniuteqarnera paarnaarussivimmi inissiisarnissamik 


periarfissamiittoq, qanorluunniit pisoqaraluarpat aningaasanngorlugu 


pineqaatissiiginnartarnermit annertunerusussaavoq. Tamanna niuernikkut 


unammilleqatigiinnermik annikillisitsisumik isumaqatigiissuteqarnerit sunniuteqarneranut 


ataqatigiissillugu, aningaasaqarnikkut pinerluttuliornerni allani sunniutaasartunut 


takuneqartartunut sanilliunneqarsinnaavoq, soorlu assersuutigalugu aningaasanik 


paarisaminik peqqusersuuteqarneq, peqquserluttuliorneq assigisaaluunniit, tamarmik 


paarnaarussivimmi inissiinermik pineqaatissiivigineqarsinnaasut, niuernikkut 


unammilleqatigiinnermik annikillisitsisumik isumaqatigiissuteqarnerit taamatut aamma 


pineqaatissiivigineqarsinnaasariaqarnissaat pissusissamisuulersippaat. Pingaartumik 


niuernikkut unammilleqatigiinnermik annikillisitsisumik isumaqatigiissuteqarnerit 


inuiaqatigiinni kalaallini annertoorujussuartigut annertuumik sunniuteqartarneri 


eqqarsaatigalugu, tassanilu aningaasanik paarisaminik peqqusersuuteqarneq aamma 


peqquserluttuliorneq taamaallaat ikittuinnarnik kalluarneqartunik sunniisarluni.  

Kalaallit Nunaanni Sulisitsisut Peqatigiiffiat isumaqarpoq nakkutiginnilluni misissuinermut 


atatillugu inuit nammineq angerlarsimaffiini misissuiartorsinnaaneq pisariaqanngitsoq 


aammalu inuit angerlarsimaffimminni eqqissisimaarnerannik innarliisussaasoq. 


 


Teknologiikkut ineriartorneq ilutigalugu sulisut aqutsisutut inissisimasut amerliartuinnartut 


angerlarsimaffimminni suliffeqarsinnaalerput, imaluunniit nammineq angerlarsimaffimmit 


suliffimmi attaveqaatinut attavilertinnissamik periarfissaqarlutik. Teknologiikkut 


ineriartornerup taassuma unammilleqatigiinnermut oqartussaasut inuit nammineq 


angerlarsimaffiinut isersinnaanissaat pisariaqalersippaa, tassami suliffeqarfiit 


taamaattoqanngippat najoqqutassat pasineqarnerulersitsisussat oqartussaasunit 


takuneqarsinnaajunnaarlugit ajornanngitsuaqqamik inissiisinnaalissapput. 


 


Nammineq angerlarsimaffimmi misissuinerit tamarmik eqqartuussivimmi 


akuersissuteqarnissamik pisariaqartitsiviussapput, taamaattumillu eqqartuussisuni 


nakkutigineqartussaallutik aammalu akuliunnissami siunnersuutigineqartumi 


annertoqqatigiimmik iliuuseqarfiginninnissamik nalilersuisoqartartussaalluni. Naliliisoqarpoq 


inatsisinik unioqqutitsisumik niuernikkut unammilleqatigiinnermik annikillisitsisumik 


isumaqatigiissuteqarnikkut suliaqarnerit paasineqarnissaat paasinarsisinneqarnissaallu 


eqqarsaatigalugu, pisuni unammilleqatigiinnermut oqartussaasup inuit nammineq 


angerlarsimaffiini misissuinissap pisariaqarnera ilimanarnerulersissinnaappassuk, inuit 


namminneq angerlarsimaffimminni eqqissisimatinneqarnissaannik mianerinninnissaq 


illuartinneqartariaqartoq. 


 


Kalaallit Nunaanni Sulisitsisut Peqatigiiffiata unammilleqatigiinnermut oqartussaasut 


suliassanik suliarinninnerannut piffissaliussanik ilanngussisoqassasoq kissaatigaa. 


 


Suliaqarnikkut unammilleqatigiinnermi suliassat ataasiakkaat annertussusaat 


assigiinngitsorujussuusarpoq, taamaattumik suliassanik suliarinnittarnermut piffissaliussanik 


aalajangersaanissaq ajornakusoortorujussuusussaalluni. Inatsimmi piffissaliussanik 


aalajangersaasoqassappat, suliassat ilai naammattumik sukumiissusilimmik 


suliarineqarsinnaasassanngillat. Unammilleqatigiinnermut oqartussaasuni isumalluutit 


killeqarmata, tamatuma saniatigut suliassat arlallit ataatsikkoortut assigiittut, 


suliarineqarnissaasa taamaatittariaqarnerinik inerneqarsinnaallutik pisoqarsimasinnaavoq. 


Taamaattumik Naalakkersuisut inatsisissatut siunnersuummiittut saniatigut suli allanik 


suliassat suliarineqarnissaannut piffissaliussanik ilanngussinianngillat. 


 


Nusukap inatsisissatut siunnersuummi § 2, imm. 4 malillugu Naalakkersuisut 


akissuteqarnissaannut piffissaliussap qaammatinut marlunnut sivikillisinneqarnissaa 

kissaatigaa, inuiaqatigiinni ikittuinnarnik inoqartuni suliassani sukkasuumik 


aalajangiisarnissap pingaaruteqarnera pissutigalugu. 


 


Qaammatinik sisamanik piffissaliussineq unammilleqatigiinnermut suliassat pisariusarneri 


kiisalu Inatsisartut ataatsimiinnissaasa tungaanut tamatumalu nalaani amerlanertigut piffissat 


taakkua ulapaarfiusarneri eqqarsaatigalugit aalajangersarneqarpoq. Taamaattumik 


naliliisoqanngilaq piffissaliussaq sivikinneruppat naleqqutissasoq. 


 


Nusukap inatsisissatut siunnersuummi § 6-imik niuernikkut unammilleqatigiinnermik 


annikillisitsisumik isumaqatigiissuteqarnikkut inatsisinik unioqqutitsinermut 


pineqaatissiinissamut periarfissat annertusineqarnissaat kissaatigaa; inuussutissarsiummik 


ingerlataqarnissamut akuersissutip atorunnaarsinneqartarnissaa aammalu suliffeqarfimmik 


allamik aallartitsisinnaatitaanermik arsaarinnittarnissaq kissaatigineqarpoq. 


 


Inatsisissatut siunnersuut malillugu niuernikkut unammilleqatigiinnermik annikillisitsisumik 


isumaqatigiissuteqarnikkut § 6-imik unioqqutitsineq akileeqqusissuteqarnikkut imaluunniit 


paarnaarussivimmi inissiinikkut pineqaatissiivigineqarsinnaavoq. Suliffeqarfiit aamma 


matunissamik pinngitsaalineqartassappata imaluunniit sulisut aqutsisuusut suliffeqarfimmit 


qimagunnissamik pinngitsaalineqartassappata, tamanna inuiaqatigiinni sunniuteqarluartumik 


isumalluutinik atorluaanissamik mianerinninnissamut naapertuutissanngitsoq naliliisoqarpoq. 


 


Kalaallit Nunaanni Advokatit inatsisissatut siunnersuummi § 41, imm. 6-imut aamma 7-imut 


nassuiaatit oqaasertai ersarinnerusunngorteqquai. 


 


Inatsisip oqaasertaa aamma nassuiaatit iluarsineqarput. 


 


Kalaallit Nunaanni Advokatit inatsisissatut siunnersuummi §§ 15-17-imi 


unammilleqatigiinnerup naligiinnissaa pillugu suliani sulianik ingerlatsitsisarnissap 


ingerlasarnissaata siunnersuutigineqartup naleqquttuuneranut arlalinnik apeqquteqarput.  


 


Aalajangersakkat taakkua inatsisissatut siunnersuummit peerneqarput. Matuma siuliani 


Kommune Kujallermut oqaaseqaatit innersuussutigineqarput. 


 


Kalaallit Nunaanni Advokatit inatsisissatut siunnersuummi suliffeqarfiit kattunnerinik 


nakkutiginninnermut aalajangersakkat inatsisitigut ataqatigiittut isumaqarput, suliassap 


annertussusaanik suliassallu amerlassusissaannut naatsorsuutigineqartut erseqqinnerusumik 


nassuiarneqanngippata annertussusaasa naliliiffigiuminaannera nalornissutigalugu.  

Pingaartumik Kalaallit Nunaanni Sulisitsisut Peqatigiiffiata tusarniaanermut akissuteqaataanut 


oqaaseqaatit innersuussutigineqarput. 


 


Kalaallit Nunaanni Advokatit oqaatigaat nammineq angerlarsimaffinni ujaasiffiginnittarneq, 


taamaallaat ujaasiffiginnittarnermut maleruagassanut nalinginnaasunut naapertuuttumik 


ingerlanneqarsinnaassappat naleqqutissagaluartoq.  


 


Kalaallit Nunaanni Sulisitsisut Peqatigiiffianut matuma siuliani oqaaseqaatit 


innersuussutigineqarput, ilassutigalugulu oqaatigineqassaaq inatsisissatut siunnersuummi 


aalajangersakkani nakkutiginnilluni misissuinerit suulluunniit ingerlaannartumik nammineq 


angerlarsimaffinnik ilaatinneqartassasut siunnerfigineqanngimmat, kisianni tamanna 


taamaallaat immikkut eqqartuussivimmi aalajangiinikkut pisinnaalluni.  


 


Kalaallit Nunaanni advokatit inatsisissatut siunnersuummi § 42-imi qasukkartitsinissamut 


aalajangersakkat ajornartorsiutitaqarnerarpaat, pingaartumik oqartussaasut qanoq 


pisoqaraluarpalluunniit nakkutiginnilluni misissuinermik suliaqarsimassagaluarnerisa 


pingaaruteqarnera qanoq annertutigisumik pingaartinneqassanersoq, imaluunniit tamanna 


paasissutissat nakkutiginnilluni misissuinerup aallartereernerata kingorna tunniunneqartut, 


qanorluunniit pisoqaraluarpat misissuinerup nalaani saqqummertussaagaluarnerannut 


qanoq pingaaruteqarnersoq allassimanngimmat. 


 


§ 42-imi aalajangersagaq aamma § 43-imi pineqaatissiissutip appartinneqartarnera pillugu 


aalajangersagaq, unammilleqatigiinneq pillugu inatsimmit nr. 16, 19. november 2007-


imeersumit allannguuteqartinnagit nuunneqarput, taamaalillutillu inatsisit Inatsisartunit 


akuerineqarsimasut atuutereerlutik.  


 


Aalajangersakkap oqaasertaa malillugu pineqaatissiissutip atorunnaarsinneqarnissaanut 


periarfissaq taamaallaat inuk imaluunniit suliffeqarfik paasissutissanik oqartussaasut 


qinnuteqarnerup nalaani pigeriinngisaannik tunniussippat taamaallaat periarfissaassaaq. 


Tamanna unammilleqatigiinnermut oqartussaasoq nakkutiginnilluni misissuinissamik 


pilersaaruteqareersimagaluartoq pisinnaasoq eqqarsaatigineqarsinnaavoq.  


 


Transparency Greenland isumaqarpoq unammilleqatigiinnermut inatsisip nutarterneqarnera 


pingaaruteqartoq naleqqullunilu, pingaartumik Kalaallit  Nunaannut pinerluttulerinermut 


inatsit malillugu pineqaatissiissuteqarnissamut periarfissat sukannernerulersinneqartut, 


kisianni uparuarlugu inatsisissatut siunnersuummi § 41, imm. 6-7-imi aalajangersakkat 


ersarinngitsut. Tamatuma saniatigut Transparency Greenland-ip suliffeqarfiit 


aaqqissuussaasumik aningaasaqarnikkut pinerluuteqartutut eqqartuuneqarsimasut, 


assersuutigalugu niuernikkut unammilleqatigiinnermik annikillisitsisumik 

isumaqatigiissuteqarnikkut suliaqartut, pisortat suliariumannittussarsiuussinerannit 


mattunneqartassasut kissaatigaa. 


 


Suliffeqarfiit eqqartuussinikkut pineqaatissinneqarsimasut pisortat 


suliariumannittussarsiuussinerannit mattunneqartassanersut pillugu apeqqut, inatsit 


neqeroorutinut suliariumannittussarsiuussinermullu maleruagassiiviusoq malillugu 


aalajangiivigineqartussaassaaq. Aalajangersakkanik taamaattumik inatsimmi 


unammilleqatigiinnermik maleruagassiiviusumi atuutsitsisoqalissappat tamanna 


naleqqutissanngilaq. 


 


§ 41, imm. 6-7-imut tunngatillugu matuma siuliani Kalaallit Nunaanni Advokatinut 


oqaaseqaatit innersuussutigineqarput. 

Siunnersuummi aalajangersakkanut ataasiakkaanut nassuiaatit 


 


§ 1-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 1-imik ingerlatitseqqiineruvoq. Unammilleqatigiinneq pillugu inatsimmut 


siunnersuutigineqartumut pingaarnertut siunertaavoq sunniutilimmik unammilleqatigiinnikkut 


inuiaqatigiinni isumalluutit sunniuteqarluartumik atorneqarnissaat. Suniuteqarluartumik 


isumalluutinik atuinissamut tunngavissarititaavoq inuiaqatigiit aningaasaqarneranni 


sunniuteqarluarnermik oqaariaaseq. Inuiaqatigiit aningaasaqarneranni sunniuteqarluarnermik 


oqariaatsimiipput sunniuteqarluarnera taannaaginnartoq aammalu sunniuteqarluarnera 


allanngorartuartoq aammalu inuiaqatigiinni isumalluutinik pitsaanerpaamik 


atorluaasoqarnerani, atuisartut pisisartullu atungarissaarnerisa 


annertunerpaamiitinneqalersimanissaasa ilimagineqarneranik tunngaveqarluni. 


 


Siunnersuutip atuutilernerani erseqqissarneqarpoq isumalluutinik atorluaanissamik siunertap 


angunissaanut sakkussaq pingaarutilik tassaasoq unammilleqatigiinneq uummaarissoq, 


unammilleqatigiinnerlu uummaarissoq suliffeqarfinnut atuisunullu iluaqutaassaaq. 


Unammilleqatigiinneq uummaarissoq sakkutut pitsaanerpaatut isigineqarpoq nioqqutissat 


sullissinerillu atuisut pileriginerusaasa neqeroorutiginissaannut, pitsaassutsimut akinullu 


tunngatillugu. Atuisartut pisisartullu mianerineqarnerat assigiinngitsorpassuartigut 


isumagineqarsinnaavoq, ilaatigut sullissinerup pitsaassutsillu qaffasinneruneratigut, 


siammaasarnerup pitsanngorsarneratigut, aningaasartuutit ikilisarneratigut aamma 


nioqqutissat sullissinerillu neqeroorutigineqartut assigiinngisitaarneratigut kiisalu 


nutartertuarnikkut. 


 


Sakkussaq taanna inuiaqatigiinni niuernermik ilisarnaatilinni pissusissamisoorpoq, tassa 


unammilleqatigiinneq uummaarissoq nalinginnaasumik pisuussutinik atorluaanermik 


kinguneqarajuttarmat. Kisianni aamma taamaattoqanngissinnaanera takorloorneqarsinnaavoq. 


Soorlu ippinnanngitsumik kisermaassisoqarnera, assersuutigalugu inuiaqatigiinni 


attaveqatigiinnermut aningaasaliissutit ilaannut tunngatillugu, pisuussutinik 


atorluaanerulernermik kinguneqarsinnaavoq, uummaarissumik unammilleqatigiinnut 


pitsaanerusumik. Pissutsinili taamaattuni qulakkeertariaqarpoq pissusissamisoortumik 


kisermaassinerup pisuussutit pitsaanerusumik atorneqarnissaannik anguniagaqarneq 


navianartorsiortissanngikkaa. 


Assersuutigalugu tamanna pisinnaavoq attaveqatigiinnermut atortorissaarutit ataatsimoorussat 


naligiimmik atorneqarsinnaanerat qulakkeeraanni inuiaqatigiinni pisussaaffiit tamatumani 


atuuttut mianeralugit. 

Oqariaaseq uummaarissumik unammilleqatigiinneq aaqqissuuseeriaatsimut 


pissusilersoriaatsimullu tunngasunut atuuppoq. Aaqqissuusseriaatsimut tunngasut niuernermut 


uummaarissumik unammilleqatigiiffiusumut ilisarnaataasussaq ilaatigut tassaavoq niuernermi 


peqataasut naammattumik amerlassuseqassasut annertuumik ingerlatsinerup pitsaaqutai 


niuerfimmullu isernerup killilerneqannginnissaa mianeralugit. Pissusilersoriaatsimiipput 


ilaatigut suliffeqarfiit niuernermi peqataasut allanut pituttorsimanatik aalajangiisarnerata 


naatsorsuutigineqarnera. Unammilleqatigiinneq taamaallaat pitsaasumik uummaarissumillu 


ingerlasinnaavoq suliffeqarfiit tunngaviusumik naqisimaneqaratik 


isumaqatigiissuteqarsinnaappata aningaasanullu tunngasut namminneq aqussinnaallugit. 


Taamatut aningaasatigut naqisimaneqarani aalajangiisinnaaneq aamma tassaavoq 


unammillertigisat niuerfimmi pissusilersornerannut naqisimaneqarani naleqqussarneq. 


Akerlianik unammilleqatigiinneq uummaarissoq nukillaarsarneqassaaq atorunnaarluniluunniit 


suliffeqarfiup niuerfimmut attaveqarnera taarserneqarpat isumaqatigiissutinik 


periutsinilluunniit ataatsimoortillugit aaqqitanik, taakkunani siunertaalluni imaluunniit 


kingunerissallugu maannarpiaq unammillertip unammillertigilersinnaasalluunniit 


pissusilersornerata sunniutigineqarfiginiarnera, imaluunniit siunertaalluni 


malitsigissalluguluunniit suliffeqarfiit unammillertaasut siunissami niuerfimmi 


pissusilersornissaanik ilisimasaqalernerat. Aatsaat unammilleqatigiinnikkut tatineqartuarunik 


suliffeqarfiit nioqqutissiornerup kaaviaartitaqarnerullu qaffasinnerpaamik inissisimanissaanut 


pinngitsaalineqartuarsinnaapput. 


Siunnersuutip malitsigissavaa Unammilleqatigiinnermut Ataatsimiititaliap siunnersuutip 


anguniagaanut aalajangersakkat innersuussutigalugit siunissami aamma assersuutigalugu 


akinut iluanaarutinullu tunngassuteqartut tamanut saqqummiussinnaassammagit. Tamassuma 


saniatigut siunnersuut malillugu akinut iluanaarutinullu akuliuttoqarnissamut 


periarfissaqassaaq, soorlu arlaatigulluunniit malunnartumik unammillerfiunngitsuni, 


tassani niuerfinnut ataavartumik tatisimannittoqanngimmat, niuernikkut immikkut 


iluseqartitsisoqannginnerata malitsigisaanik imaluunniit akinut suleqatigiinniarluni 


unioqqutitsisumik isumaqatigiittoqarsimanerata malitsigisaanik. 


 


§ 2-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 2-imik ingerlatitseqqiineruvoq. Taamaattoq imm. 4, imm. 6 aamma imm. 7 


siunnersuummi matumani peerneqarput. Imm. 5 imm. 4-inngorluni siuartinneqarpoq, 


oqaasertai allannguuteqanngillat.  


 


Siunnersuummi § 2-mi unammilleqatigiinnermut inatsisip atuuttup paarlattuanik pisortat 


namminersortullu inuussutissarsiutigalugu suliffeqarfii naligiissinneqarput, tassani 


inerteqquteqarnernut akuliunnernullu aalajangersakkat inuussutissarsiutigalugu 







 


26 
 


suliffeqarfinnut naalagaaffimmit, Namminersornerullutik Oqartussanit kommunillu 


aqutsisoqarfiinit ingerlanneqartunut atuunnatik. 


 


Imm. 1-imut 


§§ 3 aamma 4 peqatigalugit siunnersuummi atuuffissaa aalajangersakkami 


killilersorneqarpoq. Inatsimmut siunnersuut malillugu inuussutissarsiummik ingerlatsineq 


tamarmi pineqartunut ilaavoq. Tassalu siunnersuutip atuuffissaa tassaavoq 


inuussutissarsiornermik suliaqarneq. 


 


Oqaaseq "inuussutissarsiornermik suliaqarneq" siunnersuut manna malillugu atituumik 


paasineqassaaq, taamaalilluni aningaasatigut ingerlatsineq sunaluunniit nioqqutissanik 


sullissinernillu niuerfimmi ingerlanneqartoq inatsimmi ilaalluni. Aningaasanik iluanaarnissaq 


piumasarineqanngilaq. Taamaalilluni suliffeqarfik iluanaarniarfiunngitsoq, 


inuussutissarsiummik ingerlatsinermik oqariaatsimi aamma ilaassaaq. Ingerlatseqatigiiffiup 


qanoq ittuunissaanik toqqaaneq aktiaatileqatigiiffik, piginneqatigiiffik, suliassaqarfimmut 


peqatigiiffik, suliffeqarfik imminnut pigisoq il.il. siunnersuutip atortinnissaanut 


pingaarnerunngilaq. Naatsorsuutigineqarpoq sumut killeqarnikkut ajornartorsiutaajunnartut 


Unammilleqatigiinnermut Ataatsimiititaliap inatsit atuuttoq malillugu periaasia nangillugu 


aaqqinneqassasut. Tassalu maannamut periaaseq naapertorlugu inuussutissarsiornermik 


ingerlatsineq atituumik nassuiarneqarpoq inuussutissarsiornerup sukkasoorujussuarmik 


ineriartornissaa illuatungilerumallugu. 


Inuussutissarsiutigalugu suliffeqarfimmik oqarnermi pisortat namminersortullu 


inuussutissarsiutigalugu suliffeqarfiuteqarneri pineqarput. 


Pisortat inuutissarsiutigalugu suliffeqarfiuteqarnerat imatut paasineqarpoq 


inuussutissarsiutigalugu suliffeqarfiuteqarneq naalagaaffimmit, Namminersorlutik 


Oqartussanit kommuniluunniit ingerlatsivinni ingerlanneqartoq, tassaalluni nioqqutissat 


imaluunniit sullissinerit unammilleqatigiinnermut pingaaruteqartut neqeroorutigineqartarlutik 


pisiariniarneqartarlutilluunniit. Tamatuma kinguneraa pisortat inuutissarsiutigalugu 


suliffeqarfiutaat nioqqutissanik sullissinernillu niuerfimmut neqerooruteqaruni 


pissarsiniaruniluunniit siunnersuummut ilaasoq. Pissarsiniarnermik oqarnermi 


eqqarsaatigineqarpoq pisortat inuussutissarsiutigalugu suliffeqarfii pisiniartuusut, 


tamatumuunakkullu unammilleqatigiinneq sunnerlugu sunnersinnaalluguluunniit. 


 


Pisortat inuutissarsiutigalugu suliffeqarfiutaannut assersuutissat ilaatigut 


nassaarineqarsinnaapput suliassaqarfinni pisortat nukissiorfiini, pisortat angallassineranni, 


pisortat umiarsualivimmi ingerlatsineranni aamma eqqaaveqarnermi. Suliffeqarfiit 


isertitatigut matusisartut pisortat sullissiviini arlalinnit ingerlanneqartut aamma pisortat 


inuutissarsiutigalugu suliffeqarfiutigissavaat. Tamatuma saniatigut kommunit allat sinnerlugit 

kommunit suliassaanik isumaginninnerat tassaasinnaavoq pisortat inuutissarsiutigalugu 


suliaqarnerat. 


 


Oqartussaasutut suliaqarneq inuussutissarsiutigalugu suliffeqarfiuteqarnerup avataaniippoq 


taamaattumillu Inatsisartut inatsisaannut ilaassanani. Pisortatut ingerlatsinermut assersuutitut 


taaneqarsinnaapput aqutsinermut allakkiat, malittarisassanik saqqummiinerit, 


malittarisassanik nassuiaanerit, malittarisassanik atortitsinerit aamma Inatsisartut, 


Naalakkersuisut kommunalbestyrelsillu sullinneqarnerat. 


 


Pisortat inuutissarsiutigalugu suliffeqarfiuteqarnerannik oqartarneq imatut paasineqassaaq, 


pisortat inuussutissarsiutigalugu suliffeqarfiutaat niuerfimmi nioqqutissanik 


sullissinernilluunniit neqerooruteqaratillu pisiniarneq ajortut inatsisip atuuffiata 


iluaniinngitsut. Tamatumunnga patsisaavoq inuussutissarsiutigalugu suliffeqarfiit taamaattut 


inuussutissarsiutinik ingerlatsinermi unammilleqatigiinnermut toqqaannartumik 


sunniuteqarneq ajormata. 


Inuussutissarsiutigalugu suliffeqarfiit ingerlataannut ilaapput Namminersornerullutik 


Oqartussat kommunilluunniit nioqqutissanik sullissinernilluunniit pilersitsisarnerat 


namminneq sulisutik atorlugit namminnerlu atugassaminnik pissarsiniarlutik. 


Nammineq atugassanik nioqqutissiornermut assersuutitut taaneqarsinnaapput kommunip 


nammineq naqitikkatigut assassornikkullu suliassanik kommunip nammineq atugassaanik 


suliaqartarneri. 


Pisortat namminneq atugassaminnik nioqqutissiortarnerata ilanngunneqannginnera inatsit 


atuuttoq malillugu pisarnermik nangitsineruvoq. 


Namminersortut inuussutissarsiutigalugu suliffeqartarnerannut tunngatillugu 


Unammilleqatigiinnermut Ataatsimiititaliap periaasia nangillugu pineqarput 


inuussutissarsiutigalugu suliffeqarfiit suusulluunniit niuernermi ingerlatsisunit 


namminersortunit ingerlanneqartut. 


 


Imm. 2-imut 


Inuutissarsiutigalugu suliffeqarfiup unammilleqatigiinnermik killiliineri pisortat aqutsinerata 


toqqaannartumik pisariaqartumilluunniit kingunerisai kapitali 2-mi 3-milu malittarisassanut 


ilaanngillat. 


"Pisortat aqutsineranni" pineqarput inatsisartut inatsisaat, Inatsisartut peqqussutaat, 


nalunaarutit, missingersuusiornermut malittarisassat nalinginnaasut, allagaliat aalajangikkallu 


kommunit pisinnatitaaffiisa kiisalu kommunit ileqqoreqqusaasa killingisa iluaniittut. 


Kommunalbestyrelsimit aalajangikkanut naligititaapput kommunit ataatsimoorfiini 


siulersuisut aalajangigaat, tak. Kommunit inuussutissarsiutini il.il. aningaasaliinermikkut 


inuussutissarsiutinik ineriartortitseqataanissaminnut periarfissaat pillugit Inatsisartut 


inatsisaat. 

§ 2, imm. 2-mi siunertaavoq qulakkeerneqassasoq inatsisini maleruagassiinerit 


aalajangiinerillu aalajangersimasut inatsisini tunngaveqartut Unammilleqatigiinnermut 


Ataatsimiititaliamit saneqqunneqarsinnaassanngitsut, tassami maleruagassiinerit 


aalajangiinerillu taakkua unammilleqatigiinnermit allaanerusunik inuiaqatigiinni 


mianerisariaqartunik tunngaveqarsinnaammata. Tunngavippiaavoq unammilleqatigiinnermut 


oqartussaasut maleruagassiinerit aalajangiinerillu taamaattut inatsisinik eqqortitsisuunersut 


misissorlugilluunniit misilissinnaanngikkaat. 


 


Tassalu siunnersuutip atuutilernerani inerteqquteqarnernut aalajangersakkat pisortat 


toqqaannartumik pisariaqartumilluunniit maleruagassiinerisa malitsigisaannik 


unammilleqatigiinnermik killiliinernut atuutinngillat. Siunnersuut unammilleqatigiinneq 


pillugu Inatsisartut inatsisaanni atuuttumi § 2, nr. 1, oqaaseqatigiit aappaanni 


aalajangersakkamik assingusumik erseqqissaaneruvoq. 


 


Pisoq alla tassaavoq akuliuffiusinnaasut immikkorluinnaq ittumik inatsiseqarnerup 


malitsigisai, soorlu assersuutigalugu nalunaarasuartaateqarnermut tunngassuteqartut, 


ilaaginnassammata oqartussaaffimmiillu pineqartumit malitsitsivigineqassallutik. 


 


Naapertuuttutut isigisariaqarpoq akuliuttoqarsinnaaneranut atatillugu 


Unammilleqatigiinnermut Ataatsimiititaliap susassaqarfimmilu oqartussaasoqarfiup 


suliniutitik ataavartumik ataqatigiissaassagaat qaleriisitsineq immikkulluunniit assortuuttunik 


aalajangiinerit pinngitsoornissaat siunertaralugu. 


 


Tassalu inatsisitigut tunngavissaqalersinnaasariaqanngilaq Unammilleqatigiinnermut 


Ataatsimiititaliaq susassaqarfimmi immikkut oqartussaasutut pissutsimut ataatsimut 


akuliunnissamut pisinnaatitaalerlutik. 


Tamatuma saniatigut inatsisitigut inissisimaneq, susassaqarfimmi oqartussaasup imaluunniit 


Unammilleqatigiinnermut Ataatsimiititaliap akuliuffigisinnaanngisaa, 


pilersinnaasariaqanngilaq. 


 


Tamatumani pisariaqarpoq pisortat aqutsinermik piviusunngortitsisinnaatitaanerat 


atortariaqartoq, unammilleqatigiinneq pillugu inatsit atuuttoq malillugu periutsip 


assinganik. Pisortani oqartussaasup malittarisassiorsinnaatitaanerata immini kingunerinngilaa 


inatsisitigut aqutsisussaatitaaneq naammassineqartoq. 


  


Imm. 3-imut 

§ 2, imm. 3-mi kommunit ataatsimoorfianni siulersuisut aalajangigaat aamma imm. 2 


malillugu kommunabestyrelsip aalajangigai naligitinneqarput, Kommunit inuussutissarsiutini 


il.il. aningaasaliinermikkut inuussutissarsiutinik ineriartortitseqataanissaminnut periarfissaat 


pillugit Inatsisartut inatsisaat malillugu. Tamatumunnga tunngaviuvoq kommunit kattuttut 


ilisarnaatigimmassuk oqartussaanerup kommuninit peqataasuniit kattuffimmut 


nuunneqartarnera. Kommunit kattuttut Kommunit inuussutissarsiutini il.il. 


aningaasaliinermikkut inuussutissarsiutinik ineriartortitseqataanissaminnut periarfissaat 


pillugit inatsimmi akuerineqartut taamaalillutik takutitsisuupput oqartussaaneq suliassallu 


agguaanneqarneranni inatsimmi aalajangigaasumi qimanneqartoq. Kommunit kattuttut suliat 


allamut ingerlateqqinneqarnerat naapertorlugu kommunit sinnerlugit ingerlatsinngillat, 


nammineerlutilli oqartussaatitaallutik. 


 


Imm. 4-imut 


Siunnersuummi § 2, imm. 4-imi erseqqissarneqarpoq Unammilleqatigiinnermut 


Ataatsimiititaliap aamma pisortat tapiissuteqartarnerannut tunngatillugu tunngavilikkamik 


oqaaseqaateqarneq aqqutigalugu unammilleqatigiinnermut sunniutit ajoqutaasinnaasut 


imaluunniit inuiaqatigiit pisuussutinik sunniuteqarluartumik atuinerannut akornutaasut allat 


uparuarsinnaagai pitsaasumillu inassuteqarluni tamatumani unammilleqatigiinneq qanoq 


iliorluni siuarsarneqarsinnaanersoq. Oqaaseqaat tunngavilersugaq Naalakkersuisunut 


tunniunneqassaaq. Sulianillu agguaanerit nalinginnaasut malillugit Naalakkersuisunut 


ilaasortamit suliassaqarfimmut akisussaasuusumit suliarineqassaaq. 


Tamatumunnga tunngatillugu naatsorsuutigineqarpoq Unammilleqatigiinnermut 


Ataatsimiititaliaq tunngavilikkanik oqaaseqaateqarsinnaasoq unammilleqatigiinnermi 


ajornartorsiutinut nalinginnaasunut annerusunut aammalu sulianut timitalinnut minnerusunut. 


 


Aammattaaq alajangersakkami erseqqissarneqarpoq Unammilleqatigiinnermut 


Ataatsimiititaliaq pisortat aqutsinerat sunaluunniit, sumilluunniit siunertaqaraluarpat, Kalaallit 


Nunaanni unammilleqatigiinnermi pissutsinut tuniluuttumik sunniuteqarsinnaappat 


tunngavilikkamik oqaaseqaateqarsinnaasoq. Naatsorsuutigineqarpoq 


Unammilleqatigiinnermut Ataatsimiititaliaq tamatumunnga tunngatillugu tunngavilikkamik 


oqaaseqaateqarsinnaasoq inatsisini malittarisassat piinnarnagit, kisianni aamma kommunit 


aalajangertagaat maleruagassiaallu pisortat aqutsinerannik tunngavillit pillugit. 


 


Naatsorsuutigineqarpoq Unammilleqatigiinnermut Ataatsimiititaliap tunngavilikkamik 


oqaaseqaateqartinnani suliaq Naalakkersuisunut oqaloqatigiissutigisassagaa. 


Tamatumuunakkut qulakkeerneqassaaq unammilleqatigiinnermi mianerisassat aamma 


inuussutissarsiornermut politikkimi mianerisassat atitunerusut ilanngunneqartassasut pisortat 


aqutsineranni tapiissuteqartarneranniluunniit unammilleqatigiinnermut ajoqutaasunik 

sunniuteqarsinnaasut imaluunniit inuiaqatigiit pisuussutinik pitsaasumik atuinerannut allatigut 


akornusiisinnaasunut. Naalakkersuisut tamatuma kingorna akissuteqaateqassapput. 


 


Assersuutigalugu akissut tassaasinnaavoq inatsimmut atuuttumut allannguutissatut 


inatsisissamut siunnersuummik saqqummiussisoqassasoq, assersuutigalugu 


suleqatigiissitaliamik pissutsinik sukumiinerusumik misissuisussamik pilersitsisoqassasoq 


imaluunniit inatsisip akuersissutigineqarneranili unammilleqatigiinnermi mianerisassat 


mianerisassanut allanut illuatungiliullugit nalilersorneqareersimasut. 


Akuutinneqartut akornanni oqaloqatigiinnissamut piffissaqartitsinissaq eqqarsaatigalugu 


Unammilleqatigiinnermut Ataatsimiititaliap oqaaseqaataata tunngavilersugaasup tiguneraniit 


akissuteqarnissamut piffissaliussaq qaammatinik sisamanik sivisussuseqarpoq. 


Unammilleqatigiinnermut Ataatsimiititaliap akissuteqarnissamut piffissaliussaq 


sivitsorsinnaavaa. 


Unammilleqatigiinnermut Ataatsimiititaliap oqaaseqaataa tunngavilersugaasoq pisortallu 


oqartussaasuisa Unammilleqatigiinnermut Ataatsimiititaliap oqaaseqaataanut akissutaa 


tamanut saqqummiunneqassapput, takuuk § 24, imm. 2. Tamanut ammasumik 


saqqummiussineq Unammilleqatigiinnermut Ataatsimiititaliap aaqqiineratigut pissaaq. 


Tamatumani tunngavigineqarpoq pisortat oqartussaasuata akissummut atatillugu 


Unammilleqatigiinnermut Ataatsimiititaliap inassutaa tunngavilersukkamik 


isummerfigissagaa. 


 


Inatsisissatut siunnersuummi § 2, imm. 4 malillugu oqaaseqaateqarnissamut oqartussaasumut 


pineqartumut innuttaasullu oqallinnerannut sapinngisamik annertunerpaamik 


pingaartitsinissaq eqqarsaatigalugu unammilleqatigiinnermut inatsisip atuuffissaata tassunga 


tunngasortaa Unammilleqatigiinnermut Ataatsimiititaliamut isumagitissallugu naapertuuttutut 


isigineqarpoq. 


 


§ 3-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 3-imik ingerlatitseqqiineruvoq. 


 


Aalajangersakkap kinguneraa inuussutissarsiummik ingerlatsivinnut akissarsiat sulinermilu 


pissutsit sumut killeqarnerisa suliarinissaat. Naatsorsuutigineqarpoq aalajangersagaq 


maannamut periusaasoq naapertorlugu aqunneqassasoq. Tamatuma kingornatigut 


ilaatitaanngitsut tassaannanngussapput pissutsit akissarsiarpianut sulinermilu pissuserpianut 


tunngasut, aammalu tamatumunnga atatillugu taamaallaat sulisitsisup sulisuusullu akornanni 


pissutsit. Tamanna atuuppoq pissutsit ataatsimoorluni isumaqatigiissutinut 


ilaagaluarpataluunniit. Isumaqatigiissutini aalajangersakkat unammilleqatigiinnerup 

kililernissaanik siunertaqartut taamatulluunniit kinguneqartut, taamaattoq taamaallaat 


inatsimmut ilaatinneqassanngillat peqataasut kalluarneqartut 


uppernarsarsinnaappassuk malittarisassat pineqartut isumaqatigiissutip pineqartup 


toqqaannartumik pisariaqartumilluunniit kingunerigai. Oqaaserisami "kattuffiit" pineqarput 


assersuutigalugu sulisitsisut aamma sulisut kattuffii, kiisalu immaqa soqutigisaqaqatigiit 


inuussutissarsiornerup iluani takkukkumaartussat. 


 


§ 4-imut 


 


Aalajangersagaq Unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 4-imik ingerlatitseqqiineruvoq. 


 


Imm. 1-imut 


Suliffeqarfiup suliffeqarfissuulluunniit iluani isumaqatigiissutit, aalajangiinerit aamma 


ataqatigiittumik suleriaaseqarneq isumaqatigiissutit unammilleqatigiinnermik killiliisut 


inerteqqutaanerat pillugu § 4 imm. 1 malillugu inatsimmut siunnersuummi kapitali 2-mi 


ilaanngillat. Tamanna imatut paasisariaqarpoq suliffeqarfittut qullersaqarfiusutut aammalu 


suliffeqarfittut immikkoortortaqarfiusutut atuunnermini suliffeqarfiup qullersaqarfiusup 


aalajangiiffiusumik sunniuteqarfigisaanik akornanni attaveqarneq tassaanngitsoq 


isumaqatigiissut imaluunniit ataatsimoortumik periuseqarneq, taamalu ilaatitsinnginnissamut 


ilaalluni. Tamatumani pisariaqarpoq suliffeqarfiit aningaasaqarnikkut ataasiussasut, 


taassumalu iluani suliffeqarfik immikkoortortaqarfiusoq suliffeqarfiilluunniit 


immikkoortortaqarfiusut niuerfimmi pissusilersornermik aalajangersarnerannut 


namminiivissinnaanatik. Suliffeqarfinnik qullersaqarfiusunik aamma 


immikkoortortaqarfiusunik oqariaatsimi tunngaviuvoq tamatumani pineqartut suliffissuit 


taakkunani aningaasanik piginnittuunikkut taasisinnaatitaanikkulluunniit aalajangiisartumik 


sunniuteqartoqarluni. 


 


Isumaqatigiissut, akuersissut imaluunniit ataqatigiimmik suleriaaseqarneq suliffeqarfimmut 


imaluunniit suliffissuarnulluunniit atatillugu isumaqatigiissutaanngippat, kapitali 2-mi 


inerteqqummut maleruagassat tamakkiisumik atuutissapput. 


 


Imm. 2-imut 


Niuernermi peqataasut inatsisitigut inissisimanerat qulaajartariaqarsinnaammat 


malittarisassallu erseqqissartariaqarsinnaammata Naalakkersuisut Unammilleqatigiinnermut 


Ataatsimiititaliaq oqaaseqartereerlugu imm. 1-ip atorneqarnissaa pillugu sukumiinerusunik 


malittarisassiorsinnaavoq. 


 


§ 5-imut 

Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 5-imik ingerlatitseqqiineruvoq. 


 


Imm. 1-imut 


Unammilleqatigiinneq pillugu inatsit malillugu niuerfiit killilersornerat aamma atuutissaaq 


unammilleqatigiinnermik killiliisumik isumaqatigiissutip inerteqqutaanera pineqarpat, takuuk 


§ 6, imm. 1, tamatumani ilanngullugit § 7, imm. 1, nr. 1-imi 2-milu annikitsualuit pillugit 


malittarisassamik taaneqartoq, § 8, imm. 1 nr. 4-mi ataasiakkaarluni ilaatinneqannginnissamut 


tunngavissarititaasut ilaat imaluunniit § 11, imm. 1-imi suliffeqarfiup ataatsip arlallilluunniit 


pissaaneqarnerusumik inissisimanerata atornerloqqusaannginnera. Suliffeqarfiit ilaatigut 


inatsisitigut isumannaatsuunissaat pillugu niuerfiit sumut killeqarneri pillugit aalajangersagaq 


ersarissoq ilanngutissallugu pissusissamisoortutut isigineqarsimavoq. 


 


Aalajangersakkami siunnersuutigineqarpoq niuerfiup attuumassuteqartup 


killissalersorneqarnerata piumanninnerup taarserneqartarneranik aamma neqeroorutit 


taarserneqartarnerannit misissuineq tunngavigalugu pisarnissaanut qulakkeerinissaq 


atuutsinneqalissasoq. Aamma isumannaatsumik atulersinneqassaaq unammillersinnaaneq 


misissorneqassasoq niuerfiup pingaarutillip sumut killilernerata kingunerippagu suliffeqarfiit 


inissisimaneranni nalorninaateqarsinnaasoq inatsit unioqqutinneqarnersoq. 


Tassalu inatsit malillugu niuerfiit sumut killilersornerat Unammilleqatigiinnermut 


Ataatsimiititaliamit imaluunniit eqqartuussivimmit pisinnaanngilaq piumanninnermut 


neqeroorutinullu taarsiissutigineqartartut misissorneqareertinnagit, uppernarsarneqartinnagit 


nalilersortinnagillu. Akerlianik aalajangersakkap kingunerinngilaa taagorneqartut saniatigut 


tunngavissat allat ilanngunneqarsinnaannginnerat. 


 


Niuerfiit pingaarutillit sumut killilersorneranni siunertaavoq unammilleqatigiinnermik 


killiliisut suliffeqarfiup ataatsip arlallilluunniit naapittagaat sorpiaanersut paasiumallugu, 


imaluunnit allatut oqaatigalugu misissorumallugu sullitat allanik pilersuiveqarnersut, nunap 


immikkoortuini nioqqutissiatigullu. Niuerfiup nioqqutissianik niuerfittut nunallu 


immikkoortuini niuerfittut killilersornissaani siunertaavoq nalorninaallisikkumallugu 


unammillertorpiaat suut suliffeqarfiit peqataasut killilersinnaanerat aamma 


unammilleqatigiinnermit pitsaasumit tatineqarlutik naqisimaneqaratik iliorsinnaanerat 


akornusersinnaaneraat. 


 


Nioqqutissianut niuerfik attuumassuteqartoq tassaatinneqarpoq nioqqutissianut imaluunniit 


kiffartuussissutinut niuerfik, nioqqutissiat kiffartuussissutillu sunik piginnaasaqarnerat, akii 


imaluunniit atornissaannut anguniakkat tunngavigalugit atuisartut pisisartullu 


taarserneqarsinaasutut isigisaat. 







 


33 
 


Nunami sumiiffimmi niuerfik tassaatinneqarpoq nunap immikkoortua suliffeqarfiit peqataasut 


nioqqutissiaminnik sullissinerminnilluunniit tunitsivigisartagaat pisiffigisartagaalluunniit, 


unammilleqatigiinnermut naammattumik assigiissunik atugassaqartitsisoq, aammalu 


sumiiffimmit saniliminit immikkoortinneqarsinnaasoq, tassani unammilleqatigiinnermut 


atugassarititat allaalluinnarmata. 


 


Piumanninnerup taarserneqarneranut misissuinermi nioqqutissiat arlallit atuisartut 


taarserneqarsinnaasutut isigisaat aalajangersarneqassapput. Tamatumani pineqarpoq 


misissussallugu atuisartut qanoq qisuariassagunarnersut suliffeqarfiup nioqqutissiaasa akii 


ataavartumik annikitsumik qaffaateqarpata. Aallaaviussapput nioqqutissiat suliffeqarfiit 


peqataasut tunisagaat sumiiffiillu tunisivigisartagaat. 


Tamanna pissaaq aalajangerumallugu nioqqutissat sumiiffiillu amerlanerusut niuerfiup sumut 


killilersornerani ilanngunneqassanersut ilanngunneqassannginnersulluunniit. Nioqqutissat 


sumiiffiillu amerlanerusut tamakkua ilanngunneqassapput suliffeqarfiit nioqqutissiaasa akiisa 


aalajangersarnerat qaninnerusoq isigalugu naammattumik sunnerunikku 


killilerunikkuluunniit. 


 


Aalajangerumallugu suliffeqarfiit sumiiffinni allaniittut atuisartunik pilersuivittut 


allatut isigineqarsinnaanersut misissorneqassaartaaq suliffeqarfiit pisisartui sumiiffinni 


allani tunisisartunut imaaliallaannaq nuussinnaanersut nuukkumanersulluunniit 


aningaasartuutaaneroqisumik immikkut annertussusilinnik kinguneqanngitsumik. 


Isumaqatigiissutip pisisartoq piffissami pissutsit malillugit nalinginnaasumi pituttorpagu, 


apeqqutaalluni piffissaq taanna immini inatsimmi § 6 malillugu isumaqatigiissutit 


unammilleqatigiinnermik killiliisut inerteqqutaanerannut akerliunnginnersoq, 


isumaqatigiissutip naareernerani pisisartup toqqaanissamut periarfissai tunngaviussapput 


piumanninnermut taarsiunneqartartut nalilersornerannut. Nunap immikkoortuini niuerfik 


sumiiffilersorlugu killilerneqassaaq nunap killeqarfii nunallu immikkoortuisa killingi 


apeqqutaatinnagit, unammilleqatigiinnermili atugassarititat aallaavigalugit. 


 


Siunnersuutikkut siunniunneqarpoq tamatuma saniatigut misissorneqassasoq neqeroorutaasut 


taarserneqartarnersut. Neqeroorutaasut taarserneqartarnerisa misissorneqarnerani ilanngullugu 


nalilerneqassaaq tunisisartut allat qaninnerusoq isigalugu akit pingaarutillit allannguutaannut 


ataavartunut annikitsunut qisuariaatitut nioqqutissiorneq nioqqutissianut pingaarutilinnut 


sullissinernulluunniit allanngortissinnaaneraat qaninnerusorlu isigalugu pilerisaarutigalugit 


immikkut ittumik annertuumik aningaasartuutaaqisunik aarlerinaatinillu 


kinguneqanngitsumik. 


Nioqqutissiat attuumassuteqartut tassaatinneqarput nioqqutissiat kiffartuussissutillu 


suliffeqarfiit peqataasut nioqqutissiaralugillu neqeroorutigisagaat. 

Misissuineq taanna immikkut pingaaruteqassaaq piumanninnermut taarsiunneqartartut 


misissorneqarnerata inernerissappagu allanik nassaassaqanngitsoq, patsisigalugu soorlu 


pineqarmat nioqqutissiaq immikkut ittoq immikkullu pitsaassusilik. 


Tamatumani suussutsit pitsaassutsillu assigiinngitsut nioqqutissanik niuerfiup annerusup 


ilaatut isigineqassapput apeqqutaatillugu tunisisartut assigiinngitsut suussutsit pitsaassutsillu 


assigiinngitsut ingerlaannaq tunisinnaaneraat siuliini allaaserineqartutut aningaasartuutinut 


annertuumik qaffaataanngitsumik. 


 


Neqerooruteqarnermut tunngatillugu taarsiussaqarnissamut periarfissat misissorneqarnerata 


takutippagu tunisisartut allat pigisareriikkatik nalillit timitallit timitaqanngitsullu, ilassummik 


aningaasaliissutit, periutsikkut pillugit aalajangiinerit assigisaallu annertuumik 


naleqqussassagaat, neqeroorutaasunik taarsiussaqarneq niuerfiit sumut killilersugaaneranni 


naatsorsuutigineqassanngilaq. 


 


Niuerfik attuumassuteqartoq killilersugaareerpat – nioqqutissatigut sumiiffikkullu – 


suliffeqarfiit niuerfimmi tassani peqataasut inissisimanerat aalajangerneqarsinnaavoq. 


Inissisimaneq nalornissutigineqarpat, imaluunniit inatsit unioqqutinneqarnersoq 


nalornissutigineqarpat siunnersuummi erseqqissarneqarpoq misissorneqassasoq 


unammillersinnaanermik nassaassaqarnersoq. Tassani misissorneqassaaq suliffeqarfinnik 


maannarpiaq niuerfimmi pineqartumiittoqannginnersoq, ungasinnerumaarli isigalugu 


niuerfimmi aallarteratarsinnaasunik. Misissuinermi tamatumani nalilersorniarneqarpoq 


unammillersinnaasut ilumut niuerfimmut isersinnaanersut tamatumalu kinguneranik 


nalilersorneqassalluni unammillertut taakkua niuerfimmi peqataassuteqalersinnaanerat. 


 


Neqeroorutinut taarsiinerup unammillernissamullu periarfissaqarnerup assigiinngissutigaat 


piffissalersugaaneri. Neqeroorutinut taarsiisarnerup misissorneqarnera pilersuisut allat 


niuernikkut suliniutaannut tunisisartut piaartumik qisuariarnerannik 


tunngaveqarpoq, akerlianilli unammillersinnaasut misissorneqarnerat tunisisartut allat 


ungasinnerumaaq isigalugu qisuariarnerannik tunngaveqarluni. 


 


Neqeroorutinut taarsiissutaasut unammillersinnaasullu pillugit tunngaviit kingunerissavaat 


nioqqutissiaq nioqqutissianit allanit taamaallaat immikkut ittumik ilusiligaanermigut 


imaluunniit nioqqutissiamut atatillugu tusaamasaanermigut assigiinngissuteqartoq immikkut 


nioqqutissianik niuerfittut ilissanngimmat. Tamatumunnga patsisaavoq unammillernermi 


pitsaaqutit taamaattut isumaqarfigisariaqarmata suliffeqarfiit unammilleqatigiittut 


ajugaaffigisinnaasat namminneq ilusilersuinermik ineriartortitsinermikkut, 


pilerisaarinermikkut il.il. 


 


Imm. 2-imut 

Siunnersuummi imm. 2-mi erseqqissarneqarpoq Unammilleqatiginnermut 


Ataatsimiititaliamut periarfissaasinnaasoq niuerfiup pingaarutillip unammillersinnaasullu 


misissornerannut atugassatut paasisimasallit ilanngunneqarnerat, pingaartumik 


Unammilleqatigiinnermut Ataatsimiititaliaq imaluunniit Atuisartoqarnermut 


Unammilleqatigiinnermullu Aqutsisoqarfik pisarialinnik akissaqanngippat imaluunniit 


suliaqarfimmut tunngasunik naammattumik suliamut tunngasunik ilisimasaqanngippat. 


 


§ 6-imut 


 


Imm. 1-imut 


Inerteqquteqarnerit nalinginnaasut: 


§ 6-miipput isumaqatigiissutit, akuersissutit imaluunniit periutsit naligiissut 


unammilleqatigiinnermit killiliinermik nalinginnaasumik inerteqqutit. 


Aalajangersakkami aallaaviuvoq isumaqatigiissutit unammilleqatigiinnermik killiliisut, 


aalajangiinerit periutsillu naligiissut tamarmik inerteqqutaasut, § 7, imm. 1, nr. 1-3-mi 


amerlassusissanut tunngaviusunit ikinnerunngikkunik. Aamma inerteqqummut ilaanngillat: 


 suliffeqarfiup imaluunniit suliffissuup ataatsip iluani isumaqatigiissutit, akuersinerit 


aamma suleriaatsit ataqatigiissitat, takuuk § 4, imm. 1, 


 isumaqatigiissutit, § 8, imm. 1 imaluunniit § 10, imm. 1 malillugit 


ilaatinneqannginnissamik angusaqarsimasut, kiisalu 


 isumaqatigiissutit, akuersinerit imaluunniit suleriaatsit ataqatigiissitat 


Unammilleqatigiinnermut ataatsimiititaliap tunngavissat pigineqartut tunngavigalugit 


inerteqquteqarnerup avataaniittutut nalunaarutigisimasai, takuuk § 9. 


 


Suliffeqarfiit akornanni isumaqatigiissutit: 


§ 6-ip atuuffissaani pingaarnerupput isumaqatigiissutit unammilleqatigiinnermik killiliisut. 


Suliffeqarfiit marluk arlallilluunniit isumaqatigiissuteqarsinnaapput. Piumasarineqanngilaq 


isumaqatigiissut inatsisitigut pituttuisuussasoq. Assersuutigalugu isumaqatigiissummik 


qilersorsimanngitsumik isumaqatigiissimaneq, eqqartuusivikkut malersorneqarsinnaangitsoq 


imaluunniit maleruagassat nalinginnaasut malillugit malersorneqarsinnaanginnermik 


 gentleman  s agreement  isumaqatigiissummik paasinnittaatsimi ilaasinnaa oq. 


Isumaqatigiissuteqarnermi pineqarsinnaapput paaseqatigiilluni isumaqatigiissutit aamma 


qullersaasut isumaqatigiissutaat silittumik nassuiarneqartussat. Ilaatigut isumaqatigiissummik 


oqariaaseq naammassineqarsimassaaq oqartoqarsinnaappat peqataasut marluk assigiimmik 


piumassuseqartut. Pingaarnerunngilaq assigiimmik piumassuseqarneq qanoq 


saqqummernersoq peqataasut iliuusaasut iliuusaasigut takussaarpiaruni. Taamaattumik 


piumasaqaataanngilaq allaganngorlugu oqaasiinnakkulluunniit 


isumaqatigiissuteqartoqarsimassasoq. 

Isumaqatigiissut qanoq taaguuteqarnersoq qanorlu ilusilersugaanersoq siunnersuummi § 6-ip 


atortinneqarneranut pingaaruteqanngilaq. 


Assersuutigalugu tunngavissarititaasut assigiissaakkat niuernermi pissutsinut 


nalinginnaasunut pilersuisuusup pisisartuisalu akornanni ilaasut pissutsit atuuttut malillugit § 


6-imut ilaapput. 


Atugassarititat akiligassiissutip oqaasertaani ilaasoq isumaqatigiissutitut isigineqarsinnaavoq 


pisisartup oqaaseqarani akuerippagu, soorlu pisisartut atugassarititaasut taaneqartut 


malippatigit, imaluunniit pisisartup maannamut atugassarititaasut akerliuffiginagit 


pisiariumasat nutaat akuerippagit. 


 


Isumaqatigiissuteqartoqareersimappat aamma isumaqatigiissutip piviusunngortinnissaa 


qulakkeerumallugu illuatungaannaata iliuusai isumaqatigiissutip tamarmiusup ilaattut 


isigineqarsinnaapput. Taamaalilluni suliffeqarfiup isumaqatigiinniaqqeriaatsip iluani 


unammilleqatigiinnermik killiliisumik isumaqatigiinniaqqinniarnikkut iliuusai § 6-imut 


ilaapput. Assersuutigalugu tunisisartup isumaqatigiinniarnernik immikkut 


tuniseriaaseqarnissamut piumasaasunik naammassinnissimagaluartunik itigartitsiniarluni 


aalajangernera, kisianni tunisinermut pituttuutinik nioqquteqartunut tunisisartup 


isumaqatiginiakkanut isumaqatigissutinik malinnikkumannginnera iliuusiussaaq § 6-imut 


atasoq, tassami itigartitsinermi siunertaammat tunisinermik pituttuisut tunisisartup 


nioqquteqartartullu akornanni isumaqatigiinnermut tunngaviusut malinneqarnissaata 


qulakkeernissaa. 


 


Paarlattuanik suliffeqarfik namminersuutigalugu iliuuseqarpat isumaqatigiissutitut 


akuerisatulluunniit oqaatigineqarsinnaanngilluinnartumik, ersarissumik oqaatigalugu 


nipangiinnarluniluunniit, aammalu pissusiat allanngunngitsoq isumaqatigiissummut 


ilaasinnaanngorlutik § 6-imi isumaqatigiissutinik oqartarnermut ilaasinnaanngillat. 


Pissutsit qanoq innerat malillugu namminersuutigivillugu iliuutsit taamaattut 


pissaaneqarnerusumik inissisimanerup atornerlugaanera pillugu kapitali 3-mi 


aalajangersakkanut ilaasinnaapput. 


 


Suliassanut suleqatigiinnissamik isumaqatigiissuteqarnikkut, suliffeqarfimmik 


immikkoortumik, pilersitsinissamik suliffeqarfiit marluk arlallilluunniit isumaqatigiissutaat, 


suliffeqarfinnit pilersitsisunit ataatsimoorussamik nakkutigineqartoq, aallaaviatigut aamma § 


6-imi inerteqquteqarnermut ilaatinneqassaaq. Suliassanut suleqatigiinnissamik 


isumaqatigiissuteqarnikkut peqatigiilernissaq suliffeqarfimmik namminersorluni 


atuuttussamik pilersitsinissaq siunertaralugu pilersinneqarsimappat, pissutsini 


tunngavissarititaasut allat naammassineqarsimappata, pilersitsineq inatsimmi kapitali 5-imi 


maleruagassat malillugit nalunaarutigineqassaaq. Tamatumunnga taarsiullugu suliassanut 


suleqatigiilernissamik isumaqatigiissuteqarnikkut peqatigiilerneq pineqarpat, suliffeqarfiit 

kattunnerannut maleruagassat malillugit nalunaarutigineqartussaanngitsoq, isumaqatigiissutip 


kisimiilluni § 8 malillugu ilaatinneqannginnissamik angusaqarsinnaanera imaluunniit 9 


malillugu akuliutinnginnissaq pillugu nalunaaruteqarnissamik angusaqarsinnaanera 


periarfissaqarpoq. 


Qaqugukkut suliassanut suleqatigiinnissamik isumaqatigiissuteqarnikkut peqatigiilerneq 


namminersorluni atuuttoq pineqarnersoq § 16-imut oqaaseqaatini annertunerusumik 


sammineqarpoq. 


 


Suliffeqarfiit kattuttut iluanni akuersinerit: 


§ 6-imut ilaapputtaaq suliffeqarfiit kattuttut iluanni aalajangikkat oqartussaasuinit 


aalajangigaasut. Aalajangikkanik oqartarnermi ilaasinnaapput malittarisassat, aalajangikkat 


aamma peqqussutit. Piumasarineqanngilaq aalajangigaq ilaasortanut inatsisitigut 


pituttuisuussasoq. Suliffeqarfinnik kattuttunik oqariaatsimut ilaapput suliassaqarfinni 


peqatigiiffiit suusulluunniit aamma suliffeqarfiit akornanni aaqqissukkamik suleqatigiinnerit 


allat suusulluunniit, tak. § 6, imm. 3. 


Akuersinernut assersuutitut taaneqarsinnaapput suliassaqarfinni peqatigiiffiit akuersineri 


ilaasortanut pituttuisuuppata najoqqutassaappataluunniit. 


 


Suleriaatsit ataqatigiissinneqartut: 


Ataqatigiissitamik suleriaaseqarnerup atuunneranni suliffeqarfiit marluk arlallilluunniit 


isumaqatigiissuteqartoqavissimanani pissusilersornerminnik ataqatigiissaarisarput. Taamatut 


pissusilersorneq inerteqquteqarnermit eqqorneqassaaq, takuuk § 6, imm. 3. Taamaattorli 


naatsorsuutigineqarpoq suliffeqarfiit akornanni arlaatigut attaveqaqatigiittoqarsimassasoq, 


soorlu ataatsimiilluni paasissutissalluunniit paarlaateqatigiillugit. 


 


Suliffeqarfiit piumassutsimik naleqqussanngikkaluarlutik niuerfimmi assigiiaartumik 


pissusilersortut, ingiaqatigiimmik pissusilersornermik taagorneqartoq, inerteqquteqarnermit 


eqqorneqassanngillat. 


Paarlattuanik ataqatigiissitamik suleriaaseqarnermik oqariaatsimi aamma suliffeqarfiit 


akornanni toqqaannartumik toqqaannanngitsumilluunniit attaveqarnerit suusulluunniit 


pineqartunut ilaasinnaapput, tassani siunertaalluni malitsigissalluguluunniit maannakkorpiaq 


unammillertip unammillertigilersinnaasalluunniit niuernermi pissusilersornera sunnissallugu 


imaluunniit niuernermi pissusilersorneq aalajangiussimasaq – imaluunniit eqqarsaatigisaq – 


pillugu unammilleqat taamaattoq ilisimatissallugu. Soorlu taamaattoqarsinnaavoq 


suliffeqarfiit ataatsimiinnerni akit nioqqutissiallu amerlassusiat imaluunniit niuernermi 


isertukkat taamaaqatai pillugit paasissutissanik paarlaateqatigiippata, tassanilu 


siunertaasimalluni kingusinnerusukkut niuerfimmi pissusilersornerup ataatsimut 


aaqqissornissaa. 

Ataqatigiissitamik suleriaaseqarnerup inerteqquteqarnermut ilaanerata ulluinnarni pingaarutaa 


pingaartumik uppernarsaateqarnermut tunngavoq, tassami tamatumuunakkut 


pissusilersornerup piunera isumaqatigiissutivimmik peqarnikkut 


uppernarsarneqarsinnaanngitsoq eqqorneqarsinnaammat. 


 


Suliffeqarfimmik oqartarnerup suussusia: 


Inuussutissarsiutigalugu suliffeqarfiup suussusia pillugu § 2, imm. 1-imut nassuiaatit 


innersuussutigineqarput. 


Unammilleqatigiinnermik killiliinermik oqartarneq. 


Unammilleqatigiinnermik killiliineq sunaluunniit § 6-imi inerteqqummit eqqorneqassaaq. 


Aalajangersakkami ilaapput unammilleqatigiinnerup akornuserneqarnera, killilerneqarnera 


equtinneqarneralu, aammalu ilaallutik isumaqatigiissutit, takuuk § 6, imm. 3, akuersissutit 


periaatsillu ataqatigiissut "toqqaannartumik toqqaannanngitsumilluunniit siunertaqartut 


kinguneqartussalluunniit" unammilleqatigiinnerup killiligaaneranik. Oqariaaseq 


"siunertaqartoq kinguneqartussarluunniit" tunngavimmikkut assigiinngitsuupput. 


Tassalu inerteqquteqarnermi eqqorneqarput isumaqatigiissutit ilaalu ilanngullugit 


killiliinermik siunertaqartut taamatut sunniuteqanngikkaluarlutik, aamma isumaqatigiissutit 


ilaalu ilanngullugit taamatut sunniuteqartut siunertaasut apeqqutaatinnagit. Tassalu § 6-imi 


piumasarineqanngilaq ilumut sunniuteqartoqarsimanersoq. 


 


Unammilleqatigiinnermik killiliisutut isigineqanngilaq suliffeqarfiit arlallit suliassaqarfiup 


iluani kaaviaartitaqarfimmi assigiimmiittut peqatigiillutik suliassaq aalajangersimasoq 


suliariniarlugu qinnuteqarpata, suliffeqarfiit pineqartut kisimiillutik suliassaq 


naammassisinnaassanngippassuk soorlu ilisimasaqassutsimik (knowhow), 


piginnaasaqassutsimik aningaasanilluunniit sillimmateqassutsimik piumasaqaatit 


patsisaallutik. 


 


Imm. 2-imut 


Unammilleqatigiinnermut killiliissutit inerteqqutaasut: 


§ 6, imm. 2, nr. 1-7-imi isumaqatigiissutinut unammilleqatigiinnermik killiliisunut 


assersuutissat arlallit taaneqarput. Nr. 1-7-mi nalunaarsukkat tamakkiisuunngillat, 


taamaallaalli assersuutaallutik. 


§ 6, imm. 2, nr. 1-imi ilaapput ilaatigut isumaqatigiillutik niuertut unammilleqatigiinnermik 


annertuumik killiliisinnaasut, assersuutigalugu patsisigalugu akitigut unammilleqatigiinneq 


nalinginnaasoq peerneqarmat imaluunniit annertuumik killilerneqarmat isumaqatigiissutitigut 


imaluunniit nioqqutissiortut siammaaqqittartullu akornanni periaaseq ataatsimut aaqqissugaq 


atorneqarmat. Tamanna atuupportaaq suliassaqarfimmi kattuffiup, pisiniartarnermut 


kattuffiup assigisaasaluunniit iluanni akit aalajangersarneqartillugit, takuuk imm. 3. Aamma 

inerteqqummut ilaapput nioqqutissiortut akit aalajangertarnerat imaluunniit akikilliliissutinik 


isumaqatigiissusiornerit atorlugit imminnut unammillertut akunnerminni isumaqatigiissutaat. 


 


Akit pillugit suleqatigiinnerit ilitsersuutitut pissusillit, tamatumani ilanngullugit akit qummut 


killingi assigiissut allattorsimaffii, ilaatigut suliassaqarfinnut kattuffinnit 


nassiunneqarajuttartut inerteqqummut ilaapput. Paasinarsisimavoq akit allattorsimaffii 


tamakkua akinik aqutsisuugajuttartut. 


Inerteqqummi ilaapputtaaq soorlu akit aalajangernerat, tamatumani ilanngullugit 


akikilliliissutit bonusillu pillugit isumaqatigiissutit, pillugu nioqqutissiortup tuniniaasartullu 


akornanni kaaviiaartitaqarfimmut tullermut tuniseqqittarnermi qummut killiligaanngitsumik 


isumaqatigiissutaat. 


 


Oqariaatsip "niuernikkut tunngavissarititaasut allat" ataaniipput ilaatigut peqatigiilluni 


tunisinermut atugassarititaasut unammilleqatigiinnermik killiliisut, akiliisarnermut 


atugassarititaasut, qularnaveeqqusiinerit aamma akikilliliissutit. 


§ 6, imm. 2, nr. 2-mi ilaatigut ilaapput imminut killilerneq pillugu isumaqatigiissutit 


nioqqutissiap neqeroorutigineqarnerata killilernera aqqutigalugu akit qaffasittuarnissaannik 


siunertaqartoq. Ilanngullugu suliffeqarfimmut ataatsimut ataatsimoorluni mattussinermik 


aaqqissuussinerit inerteqqutaapput. 


Suliffeqarfiup tunniunneqarneranut atatillugu unammilleqatigiinnermut immikkut 


isumaqatigiissutit inerteqqummut ilaatinneqassapput, immikkut isumaqatigiissut piffissaq 


tunisassiornerlu eqqarsaatigalugit aammalu nunap sortaaniinneranut sunniuteqassappat. 


 


Taamaattoq isumaqatigiissutit unammilleqatigiinnermik killiliisut ilai tamatuma ataaniittut 


ajortuinnavinnik sunniuteqanngillat. Tamatumani pineqarput soorlu siammaaqqittarnermut 


immikkut isumaqatigiissutit, immikkut ilisimasaqarnissaq pillugu isumaqatigiissutit, 


ilisimatusarneq ineriartornerlu pillugit isumaqatigiissutit aamma akuersissutit pillugit 


isumaqatigiissutit. Oqimaalutaareernikkut isumaqatigiissut pigineqartoq allanut tunngatillugu 


ima pitsaatigisunik sunniuteqassappat allaat tamanna akuerineqartariaqarluni, taava 


isumaqatigiissummut ataasiakkaarluni ilaatinneqannginnissaq akuerineqarsinnaavoq, 


takuuk § 8. 


 


§ 6, imm. 2, nr. 3-mi ilaapput ilaatigut unammilleqatigiit akornanni niuerneq pillugu 


isumaqatigiissutit qaffaseqatigiissut, soorlu nunap immikkoortui, pissarsiassat killilikkat 


imaluunniit pisisartut assigiinngitsut agguarnerat aqqutigalugit. Aamma niuerfiup agguarnera 


pillugu isumaqatigiissutit qaffaseqatigiinngitsut, amerlanertigut nioqqutissiortut 


siammaaqqittartullu akornanni isumaqatigiissutit, soorlu nunap immikkoortuini tunitsiviit 


sumut killilersukkat, pisartut agguarnerat il.il. inerteqqutaapput. 


 







 


40 
 


§ 6, imm. 2, nr. 4-mi ilaagajupput isumaqatigiissutit qummut assigiimmik killeqanngitsut 


unammilleqatigiinnermik killiliisut, soorlu pineqarlutik akitigut immikkoortitsineq, akiliinerit 


il.il. pisisartunik assigiinngitsunik immikkoortitsisut. Akikilliliinerit assigiimmik 


qaffaseqatigiit pillugit isumaqatigiissutit § 6, imm. 2, nr. 1-imut toqqaannartumik ilaassapput, 


tassami akikilliliinerit pillugit unammileqatigiit akunnerminni isumaqatigiissutaat 


toqqaannanngitsumik akinik aalajangiinerummata imaluunniit akit qaffasissusiannik 


aqutsinerullutik. Suliffeqarfiup ataatsip namminiinnaq pissusilersornera immikkoortitsinermik 


kinguneqartoq § 6, imm. 2, nr. 4-mut ilaassanngilaq, tassami § 6, imm. 1-imi piumasaasut 


nalinginnaasut naammassineqarsimassammata. Pissutsilli malillugit taamatut pissusilersorneq 


suliffeqarfik pissaaneqarnerusumik inissisimasimappat § 11, imm. 1-imi inerteqquteqarnermi 


ilaasimasinnaavoq. 


 


Malittarisatut pingaarnertut akikillileeriaatsit bonusileeriaatsillu aningaasartuuteqarnermik 


tunngavilersugaasut, tassalu tunisisup aningaasartuutinut sipaarutaanik tunngaveqartut 


unammillernermut ajoqutaasumik sunniuteqartussatut isigineqanngillat. Akerlianik 


unammilleqatigiinneq pitsaasoq siuarsarsinnaavaat arlaannulluunniit pitussimanngitsunik 


naapertuuttunillu tunngaveqartunik pisisartunillu ilisimaneqartunik. 


 


Akikillileeriaatsinut bonusisitseriaatsinullu tunisisup aningaasartuutinik sipaaruteqarneranik 


illuatungilerneqanngitsunut, kisiannili tunisisartup tuniniaanikkut politikkianut 


nalinginnaasumut ilaasunut tunngatillugu akikillileeriaatsit arlallit suliffeqarfiit akornani 


unammilleqatigiinneq sunnersinnaavaat, taamalu niuerfimmut isernermut sunniisinnaallutik 


pitsaassuseq aaqqissuussinikkullu naleqqussarnermut ajoqutaasumik. Tamanna pingaartumik 


atuuppoq akikilliliissutinut pisisartunik tigumminniinnarniarnermik siunertaqartunut, 


taaneqartartut akikilliliissutit upperineqarnermik patsisillit. 


 


Akikillileeriaatsimi bonusisitseriaatsimilu unammilleqatigiinnermik killiliineq suli 


sakkortusissaaq tuluit immikkut piumasaqaataannik taaneqartartoq atorneqarpat. Tuluit 


immikkut piumasaqaataannik taaneqartartup siunertaraa tunisisartup tigusisartuninngaanniit 


paasissutisseqqissaarneqarnissaa suliffeqarfiit unammillertuusut neqeroorutai orniginarnerpaat 


pillugit akit unammillertuusut akigititaannit appasinnerpaanit qaffasinnerunngitsut tamatigut 


neqeroorutiginissaat siunertaralugu. 


 


Suliffeqarfiup pissaaneqarnerusumik inissisimasup ataatsip tunniussiumannginnera 


allatulluunniit immikkoortitsinera inerteqqummit matuminnga eqqorneqassanngilaq, kisiannili 


pissaaneqarnerusumik inissisimanerup atornerlunneqarnera pillugu inatsimmut 


siunnersuummi kapitali 3-mi aalajangersakkat malillugit nalilerneqassalluni. 

§ 6, imm. 2, nr. 5-imi ilaapput ilaatigut isumaqatigiissutit unammilleqatigiinnermik killiliisut, 


niueqatigisaq isumaqatigiissuteqarnissamut piumasaqaateqarnermigut pisussaaffinnik 


annerusunik tigusinikkut, qanoq ittuunertik niuernermilu periaatsit malillugit 


isumaqatigiissummi pineqartunut tunngassuteqanngitsunik. 


Inerteqqummut salliutillugu ilaapput suliffeqarfik orniginartumik nioqqutissiaateqartoq 


taamaallaalli tuniumallugu pisisup nioqqutissat sullissinerilluunniit allat suliffeqarfimmiit 


ilanngullugit pisiariumappagit, naak taakkua allani pitsaanerugaluartut akikinnerusumillu 


pisiarineqarsinnaallutik. 


 


§ 6 imm. 2, nr. 6-imi erseqqissarneqarpoq suliffeqarfiit marluk arlallilluunniit akornanni 


suliassanut isumaqatigiissuteqarluni ataatsimuulerneq suliffeqarfiit pissusilersuutaannik 


ataatsimut aaqqissuussisoq § 6, imm. 1-imi inerteqqummut ilaavoq, § 8, imm. 1 malillugu 


ilaanngitsoortinneqarsinnaalluni. 


 


Suliassanut isumaqatigiissuteqarluni ataatsimuulernermik namminersortuunngitsumik 


pilersitsinissamik isumaqatigiissuteqarneq, suliffeqarfinnut pilersitsisunut 


iluaqutaasussatuinnaq isigisassaavoq, aammalu inatsimmi unammilleqatigiinnermik 


killiliisuik isumaqatigiissuteqarnissamut § 6, imm. 1-imi inerteqquteqarneq pillugu 


aalajangersakkat aalaavigalugit nalilersortariaqassalluni. 


 


Siunnersuummi § 6, imm. 2, nr. 1-ip, § 6, imm. 2-imut sanilliullugu aamma siunnersuummi § 


7, imm. 2, nr. 1-imut nassuiaatit malitsigaat akit pillugit isumaqatigiissutit qummut 


killileriigaanngitsut, tassa imaappoq isumaqatigiissutit toqqaannartumik 


toqqaannanngitsumilluunniit siunertaqartut imaluunniit kingunerissallugu tuniseqqinnermi 


akit aalajangersimasut minnerpaalluunniit aalajangernissaannik imaluunniit akit qaffasissusiat 


aalajangersimasoq minnerpaamilluunniit aalajangernissaannik pisisup nioqqutissamik 


tuniseqqinnermini malitassai § 6-imi isumaqatigiissutit unammilleqatigiinnermik killiliisut 


inerteqqutaanerannut ilaavoq. Siunnersuummi erseqqissarneqarpoq tuniseqqinnermi akit 


pituttuutaasut inerteqqutaanerata qanoq annertutiginera. 


 


Atuupportaaq isumaqatigiissut qummut killileriigaanngitsoq imaluunniit ataatsimoortumik 


aaqqissukkamik periuseqarneq sunaluunniit niueqammut ataatsimut arlalinnulluunniit 


tuniseqqinnissamut akinik aalajangersaaviusoq § 6-imi inerteqqummut ilaammat, akit 


pituttuisuusut isumaqatigiissummi aalajangersakkani toqqaannartumik aalajangigaanerat 


imaluunniit tunisaqartup allatut iliorluni niueqat ataaseq arlallilluunniit tunisinermi akit 


ilitsersuutaasut saneqquteqqunagit iliorniarsarippat. 


 


Aalajangersakkami pineqaannanngilaq tunisisartup qulakkeeriniarsarinera niueqatit akit 


ilitsersuutaasut saneqqutissanngikkai, aammali tunisisartup qulakkeerniarsarippagu niueqatip 

ataatsip arlallilluunniit akinit annerpaanit tunisisartup nalunaarutigisaanit appasinnerusunik 


atuissanngitsoq niueqatit tuniseqqinnermi ataqqisassaannik. 


 


"Allatulluunniit" oqarnermi erseqissarniarneqarpoq § 6-imi inerteqqummut ilaatigut ilaammat 


imatut pisoqarnera, pilersuisuusoq immikkut ittumik akikilliliilluni allatulluunniit 


iluanaarutissiilluni akit ilitsersuutaasut malitsikkumallugit. Tassalu pilersuisuusup 


tuniniaasartunut akinut ilitsersuutinut pilersuisuusup nalunaarutigisimasaanut akigititaminnik 


naleqqussaasimasunuinnaq akikilliliinerit il.il. atorpagit, taamalu tuniniaasup pilersuisuusup 


pissusilersornera nipangiinnarluni akuerippagu unammilleqatigiinnermik killiliisumik akit 


pillugit isumaqatigiissuteqartoqarpoq. 


 


Tassalu akitigut pituttuisoqarsinnavoq pilersuisuusup akit qaffasissusiannut 


aalajangersimasumut sanilliullugu tuniniaasartup iluanaarutissai imaluunniit annerpaamik 


akikilliliinerit tuniniaasartup akiligassai aalajangerpagit. Assersuut alla tassaasinnaavoq 


pilersuisuusup tuniniaasartup akissajaataanut akikilliliissutit allatulluunniit 


iluanaarutissiissutit utertitsinerilluunniit niuernini siuarsarniarlugu atorpagit, piumasaraluguli 


tunisisartup akit qaffasissusiat aalajangersimasoq malissagaa. Toqqaannanngitsumik akinut 


pituttuineq aamma pisinnaavoq tunisisartup nioqquteqartumut sioorasaarutigippagu 


mianersoqqussutigippaguluunniit tunisisarnini kinguartinniarlugu unitsinniarluguluunniit 


imaluunniit tuniseqqittarnermut isumaqatigiissut atorunnaarsinniarlugu tuniniaasartup 


tuniseqqinnermi akit qaffasissusissaat aalajangersimasoq malinngippagu. Pilersuisuusup 


akinut pituttuineq angujumallugu toqqaannanngitsumik aaqqissuussinerit taamaattut 


atorsimanerai, suliassani ataasiakkaani tamani uppernarsaatit nalilerneqarnerannik 


tunngaveqarpoq. 


 


Tamatuma kinguneraa nioqquteqartup arlaleriarluni ataasiaannarluniluunniit niueqatip 


ataatsip arlallilluunniit akinik ilitsersuutaasunik unioqqutitsinnginnissaa anguniarlugu 


kajumissaarutigippagu, apeqqutaatinnagu kajumissaarineq tunisisartut akinik eqqortitsisut 


iluanaarutissikkumallugit imaluunniit pineqaatissiineq, soorlu tunisakkat unitsillugit 


imaluunniit akinik malinninngitsut pineqaatissiinissamik sioorasaarneqarnissaat 


inerteqqutaavoq. 


 


Oqarnermi "niueqat ataaseq arlallilluunniit" erseqqissarniarneqarpoq § 6-imi inerteqqutip 


atortinnissaanut pingaarnerpaanngitsoq pilersuisuusup aaqqissuussineri nalinginnaasumik 


politikkerisap piviusunngortinnissaanut ilaagaluarpata. Aaqqissuussinerit ataasiakkaat, soorlu 


tuniniaasartumut ataatsimut, kingunerissavaat tuniniaasartup akeqartitsinini allanngortissagaa 


akillu qaffasissusiat aalajangersimasoq atuinnarlugu, aamma § 6-imi inerteqqummut 


ilaasinnaavoq. Tassalu piumasaanngilaq inerteqqutip unioqqutinneqarnera 

sioqqullugu unioqqutitsineq aalajangersimasumik arlaannik annertussuseqassanersoq. 


Atuupportaaq tunisisartup sulisuata ataatsip aaqqissuussineq aallartissimagaluarpagu, soorlu 


sioorasaarinikkut mianersoqqusinikkulluunnit, tamannalu pisortaasut ilisimanngisaannik 


pisimagaluarpat pisortaasunillu akuerisaanani. 


 


Oqaaseqatigiinni "pissarsiariumallugu" inaarutaasumik erseqqissarneqarpoq naammattoq 


pilersuisuusup tuniniaasullu pissusilersornerat § 6-mi isumaqatigiissummik paasinninnermik 


naammassinnittut, tassalu tuniseqqittarnermi akit pituttuisut pillugit isumaqatigiissuteqartoq. 


Piumasarineqanngilaq nioqquteqartup ataatsip arlallilluunniit tunisisartup tuniseqqinnermi 


akit aalajangersimasut malinneqarnissaannik kissaataa malissimaneraat. 


 


Imm. 3-imut 


Aalajangersakkami aalajangersarneqarpoq § 6, imm. 1 aamma suliffeqarfiit kattuffiata iluani 


akuersissuteqarnernut aammalu suliffeqarfiit akornanni ataqatigiissitamik suleriaaseqarnernut 


atuuttoq. 


Oqaatsit pineqartut "suliffeqarfiit kattuffiata iluani akuersissuteqarnerit" aamma 


"ataqatigiissitamik suleriaaseqarneq" imarisaannut tunngatillugu § 6, imm. 1-imut nassuiaatit 


innersuussutigineqarput. 


 


Imm. 4-imut 


Peqqusissutit aamma neriorsuutit: 


Unammilleqatigiinnermut Ataatsimiititaliap naammagittaalliortoqarneratigut 


nammineerluniluunniit paasippagu § 6, imm. 1-imi inerteqqut unioqqutinneqarsimasoq 


Unammilleqatigiinnermut Ataatsimiititaliaq allaganngorlugu peqqusissuteqarsinnaavoq. 


Peqqusissummiissaaq § 6, imm. 1-ip akerlianik unammilleqatigiinnermik killiliisoqartoq, 


aammalu unammilleqatigiinnermik killiliineq unitsinneqassasoq, takuuk siunnersuummi § 6, 


imm. 4, aamma § 28, imm. 1. 


 


Imm. 1-imut tunngatillugu Unammilleqatigiinnermut Ataatsimiititaliap nalornisoorutai 


akuersaarumallugit suliffeqarfiup neriorsuutai ataatsimiititaliap pituttuisunngortissinnaavai, 


takuuk § 6, imm. 4 aamma § 29, imm. 1, imm. 1. Tassalu Unammilleqatigiinnermut 


Ataatsimiititaliap suliaq naammassisinnaavaa suliffeqarfiup neriorsuutaasa 


pituttuisunngortinnerisigut Unammilleqatigiinnermut Ataatsimiititaliaq inerniliisariaqarani § 


6, imm. 1 unioqqutinneqarsimasoq. 


Tamatuma saniatigut pineqarsinnaavoq inatsimmik unioqqutitsinerup § 38, imm. 1, 


nr. 1 malillugu pineqaatissinneqarnermik. 


 


Imm. 5-imut 


Atorsinnaannginneq: 

Siunnersuummi § 6, imm. 5 malillugu isumaqatigiissutit aalajangiinerillu 


unammilleqatigiinnermik killiliisut § 6, imm. 1 malillugu inerteqqutaasut atorsinnaanngillat § 


7 malillugu ilaatinneqarsimanngikkunik, § 8 malillugu ilaatinneqarsimanngikkunik, 


imaluunniit § 9 malillugu oqaaseqaammut ilaanngikkunik imaluunniit § 10 malillugu 


ataatsimoortumik ilaanngitsoortitaanissamik akuerineqarsimappat. 


 


Isumaqatigiissummi aalajangersakkat unammilleqatigiinnermik killiliisut kisimik 


atunngitsuussapput, takuuk atunngitsuutitsineq taamaallaat atorsinnaasoq 


atunngitsuutitsinermut tunngavia pillugu nalinginnaasumik tunngavineqartoq. 


Isumaqatigiissut tamarmi taamaallaat atorsinnaanngilaq unammilleqatigiinnermik killiliineq 


pillugu aalajangersakkat isumaqatigiissummi aalajangersakkanit allanit 


immikkoortinneqarsinnaanngippata. Aamma atorsinnaannginnerup sunniutai kalaallit 


inatsisaanni aalajangersakkat nalinginnaasut malillugit aalajangersarneqartussaassapput. 


Aamma taamaattoqarsimappat ajoquserneqartoq taarsiiffigisariaqarsinnaavoq. 


 


§ 7-imut 


 


Imm. 1-imut 


§ 7-imi takuneqarsinnaapput qaqugukkut § 6-imi inerteqquteqarnermut maleruagassat 


unammilleqatigiinnermik killiliisumik isumaqatigiissutinut atortinneqarnissaannut 


amerlassutsikkut tunngaviit, taamaattorli akit aamma neqerooruteqarnermut suleqatigiissut 


pillugit isumaqatigiissutit aammalu isumaqatigiissutit assingusut ataatsimoortumik sunniutai 


isiginiarneqarlutik. § 7, imm. 1, nr. 1-imi 2-milu takuneqarsinnaavoq § 6, imm. 1-imi 


inerteqqut atuutissanngitsoq isumaqatigiissummi peqataasut katillugu niuernermi 


peqataassutaasa 10 procent qaangersimanngippassuk, isumaqatigiissummi peqataasut 


tassaappata unammeqatigiissuiit taamaalisinnaasulluunniit, imaluunniit isumaqatigiissummi 


peqataasut ataasiakkaat niuernermi peqataassutaasa 15 procent qaangersimanngippassuk, 


isumaqatigiissut isumaqatigiissutaappat peqataasut unamilleqatigiittuiunngitsut 


taamaaleratarsinnaanngitsulluunniit akornanni. 


 


Niuernermi peqataassut naatsorsorsinnaajumallugu niuerfik pingaarutilik arlaannut 


killilertariaqarpoq. Taanna tassaavoq nioqqutissianik niuerfik pingaarutilik aamma nunap 


immikkoortuini niuerfik pingaarutilik. Nioqqutissianik niuerfimmi ilaapput nioqqutissiat 


imaluunniit sullissinerit isumaqatigiissummut, akuersissummut imaluunniit periutsimut 


ataqatigiissumut ilaasut, aamma nioqqutissiat allat tamarmik assigiissut imaluunniit atuisunit 


assigiissutut naligiissutullu isigineqartut. Tassalu nioqqutissiat pineqartut 


tapiiffigineqarsinnaasuussapput. Taamaannersoq nalilerneqassaaq atuisut isumaat 


aallaavigalugu. Tamatumani ataatsimut nalilerneqassaaq nioqqutissiat akimikkut, 

atorsinnaassutsimikkut pissutsimikkullu allatigut atuisut pisariaqartitaannut assigiinnut 


naammaginartuusinnaagunik. 


 


Nunap immikkoortuani niuerfik tassaavoq Kalaallit Nunaanni sumiiffik isumaqatigiissutip 


il.il. sunniuteqarfigisaa. Tassalu nunap immikkoortuani niuerfimmut ilaasinnaapput nuna 


tamarmi imaluunniit nunap ilaa. Nunap immikkoortuani niuerfiup sumut killilerneranut 


pingaarutillit tassaasinnaapput siammaanermut periarfissat pisut, nioqqutissiap pineqartup 


angallannikkut aningaasatigullu isumalluuteqassusia, aammalu pisisut tunisisartut 


assigiinngitsut atornissaannut periarfissaat. Nioqqutissiamut aalajangersimasumut 


tunngatillugu nunap immikkoortuani niuerfik tassaasinnaavoq Kalaallit Nunaata ilaa 


minnerusoq, soorlu nunaqarfik, tamaani pisisartut sumiiffimmi nioqqutissiaq 


pisiariumaneruppassuk. Aamma siunnersuummi § 5-imut nassuiaatit innersuunneqarput. 


 


Aamma § 7, imm. 1, nr. 3-mi ilanngunneqarpoq "annikitsunut killissap" appasinnerpaaffia 


kaaviiaartitanik tunngaveqartoq. Annikitsunut killissap taassuma kinguneraa 


isumaqatigiissummut peqataasut kaaviiaartitaat tamarmiusut 5 million kr.-init ikinneruppata 


isumaqatigiissutit unammilleqatigiinnermik killiliisut, niuernermi peqataassutit 


apeqqutaatinnagit, § 6, imm. 1-imi inerteqqummut ilaassanngimmata. 


 


Kaaviiaartitat tamarmiusut naatsorsorneqassapput suliffissuup kaaviiaartitai aallaavigalugit 


suliffeqarfik suliffissuup ilagippagu. Suliffissuup kaaviiaartitai suliffissuup ukiumoortumik 


kaaviiaartitaattut paasineqassapput suliffissuarmi suliffeqarfiit akornanni kaaviiaartitat 


ilanngaatigalugit, takuuk imm. 6. 


 


Suliffeqarfik niuerfimmi suliffeqarfinnut allanut assingusunik isumaqatigiissuteqarsimappat 


suliffeqarfiit peqataasut kaaviiaartitaat tamarmiusut naatsorsuinermi tunngaviussapput. 


Suliassaqarfiit peqatigiiffiisa kaaviiaartitaat tassaapput peqatigiiffimmi ilaasortanut tamanut 


kaaviiaartitat tamarmiusut peqatigiiffiup nammineq kaaviiaartitai ilanngullugit. 


Suliffeqarfiup nalorniguniuk isumaqatigiissut, suliffeqarfiit akornanni imaluunnit periutsini 


ataqatigiissuni akuersissutit § 6-imi inerteqqut pillugu aalajangersakkanut 


ilaatitaannginnissamut piumasaasunik eqqortitsisuunersut, Atuisartoqarnermut 


Unammilleqatigiinnermullu Aqutsisoqarfik pisortatigoortuunngitsumik oqaaseqaqqullugu 


qinnuigisinnaavaa. 


Kisianni § 7, imm. 1, nr. 1-3-mi annikitsunut killissatut atuuffissaat § 7, imm. 2-mi 


killilerneqarpoq taassuma nr. 1-imi 2-milu imarimmagit akit isumaqatigiillunilu neqeroorutit 


sanileriissillugit assigiit qummullu killileriigaanngitsut pillugit ("hardcore") 


unammilleqatigiinnertigut inatsisini aalajangersakkat. 


 


Imm. 2-imut 

§ 7, imm. 2 atuuttoq malillugu taamaallaat akiusunut isumaqatigiissutit 


piumasaqaatitaqanngitsumik inerteqquteqarnermik malinniffiusussaapput. Tassunga 


ilanngutissaaq isumaqatigiissutinik immikkut iluarsiisarneq, neqerooruteqarnissaq 


sioqqullugu neqerooruteqartut akornanni suleqatigiiffigineqartartoq – aamma neqeroorutinik 


ataqatigiissaarinermik taaneqartartoq. Kisiannili niuerfiup avinnissaa pillugu 


isumaqatigiissutinut, sullitat avinnissaat pillugu isumaqatigiissutinut, tunisassiornerup 


killilersorneqarnissaa pillugu isumaqatigiissutinut aamma tuniniaanermik killilersuinerit 


pillugit isumaqatigiissutinut § 6, imm. 1-imi inerteqquteqarneq atuutissanngilaq, suliffeqarfiit 


kaaviiaartitaat niuerfimmiititaallu annikinnerpaaffissamut killiliussat ataaniippata. 


 


§ 7, imm. 2 allanngortinneqassasoq siunnersuutigineqarpoq, taamaalilluni akiusunut 


isumaqatigiissuteqarnerup aamma neqeroorutinik ataqatigiissaarinissamik 


isumaqatigiissuteqarnerup saniatigut aamma niuerfimmik sullitanillu avitseqatigiinnissaq 


pillugu isumaqatigiissutinut kiisalu tunisassiornermi imaluunniit tuniniaanermi 


killilersuinissaq pillugu isumaqatigiissutinut piumasaqaatitaqanngitsumik inerteqquteqarneq 


atuutissalluni.  


 


Nr. 1-imi oqaasertaliinissamut siunnersuutigineqartoq aalajangersakkamut atuuttumut 


assinguvoq, aammalu suleriaatsip atuuttup allanngortinneqarnissaa siunertarineqanngilaq. 


Erseqqissarneqassaaq aalajangersagaq inatsisit atuuttut malillugit pisartutut, 


isumaqatigiissutinut il.il. unammilleqatigiittut akornanni isumaqatigiissutigineqartunut 


(naligiinni isumaqatigiissutit) taamatullu isumaqatigiissutinut suliffeqarfiit 


unammilleqatigiinngitsut akornanni isumaqatigiissutigineqartunut (naligiinngitsuni 


isumaqatigiissutit) tunngassuteqarpoq – assersuutigalugu akiusunut isumaqatigiissut 


pilersuisuusup aamma tuniniaasartup akornanni isumaqatigiissutigineqartoq.  


 


Nr. 2-imi siunnersuutigineqarpoq isumaqatigiissutinut il.il. nioqqutissamik imaluunniit 


kiffartuussissutaasumik aalajangersimasumik suliffeqarfiit tunisassiornermik imaluunniit 


tuniniaanermik killilersuinissamik aalajangiiffigisaannut, piumasaqaatitaqanngitsumik 


inerteqquteqarnermik atuutsitsisoqalissasoq, tassa imaappoq suliffeqarfiit kaaviiaartitaat 


imaluunniit niuerfimmiititaat apeqqutaatinnagu. Piumasaqaatitaqanngitsumik 


inerteqquteqarnissamik siunnersuuteqarnermut pissutaavoq, isumaqatigiissutini taamaattuni 


unammilleqatigiinnerup ilungersunartumik killilersorneqartarnera. Tunisassiamut akiusumut 


neqerooruteqarneq piumanninnerlu apeqqutaasarmata, tamatumani suliffeqarfiit marluk 


arlallilluunniit nioqqutissamik imaluunniit kiffartuussissummik neqerooruteqarnermik 


killiliinissamik – tunisassiat imaluunniit tunisat amerlassusaannik killilersuinerusinnaasunik –


isumaqatigiissuteqarpata akiusut sunnerneqassasut qularnanngilaq. Akiusut pillugit 


isumaqatigiissuteqarnermi peqataasut taamaattumik, taamaaliornermikkut akiusut pillugit 


isumaqatigiissummik tunngavissiiniarlutik, amerlanertigut tamatuma saniatigut 

tunisassiornerminnik imaluunniit tunisaminnik killilersuinissamik isumaqatigiissuteqartarput. 


Aamma suliffeqarfiit tunisassiaminnik imaluunniit tunisaminnik killilersuinissamik 


taamaallaat isumaqatigiissimasinnaapput, tamatuma tunisassiamik akiinut sunniutigisinnaasai 


ilisimareeraluarlugit. 


 


Tunisassiornermik killilersuinissamik isumaqatigiissummi amerlassusiliussassat 


isumaqatigiissummi peqataasup piffissami aalajangersimasumi tunisassiarisinnaasai 


isumaqatigiissutigineqarsimasinnaavoq. Taamatut amerlassusissaliineq assersuutigalugu 


peqataasut niuerfimmiititaannut attuumassuteqarsinnaavoq. Isumaqatigiissut periaatsimik 


peqataasut amerlassusissaliussat malitassatik sinnerpatigit, peqataasunut tamatuma 


kingunerisaanik amerlassusissaliussanik malitassaminnik atorluaasinnaajunnaartunut, 


taarsiissutitut nassuiaanerminni malitassaannik ilaqartinneqarsimasinnaavoq. Taamaattoqarpat 


isumaqatigiissutip inernerisinnaavaa akiusut qaffasissorujussuulernerat. Tamatumunnga 


pissutaavoq suliffeqarfik amerlassusiliussatut isumaqatigiissutigineqartunit annertunerusumik 


tunisassiortup, akiusut qaffasinnerutillugit tunisisariaqalernera, taamaalilluni tamatumunnga 


isumaatigiissummi peqataasunut allanut taarsiissuteqarsinnaalerniassagami. 


 


Isumaqatigiissummi peqataasut assersuutigalugu peqataasut ilaannut tunisassiornerminik 


annertusititserusuttumut imaluunniit tunisassiorfiliornissamik kissaateqartumut 


akuersisartussaappata, aamma taanna tunisassiornermik killilersuinissaq pillugu 


isumaqatigiissutaasimasinnaavoq. Suliffeqarfiit annertuallaamik uninngasuuteqarnerup 


aammalu suliassaqarfiup iluani piumanninnerup annikilliartornerata malitsigisaanik, akiusut 


qaffasissumiitiinnarniarlugit tunisassiornermik unitsitsinissaq (utaqqiisaasumik) pillugu 


isumaqatigiissuteqarpata, aamma inatsisinut unioqqutitsisumik tunisassiornermik 


killilersuinissamik isumaqatigiissuteqartoqarsimasinnaavoq. Suliffeqarfiit ataatsip imaluunniit 


arlallit akornanni nioqqutissanik imaluunniit kiffartuussissutinik tunisisarnerminnik 


killiliinissaq pillugu isumaqatigiissut, neqeroorutinik piviusuunngitsumik killiliinermik 


kinguneqassaaq. Taamatullu tunisassiornermik killilersuinissamik isumaqatigiissutinut, 


assersuutigalugu annertussusissanut annertussusissaliussat peqataasut tunisinnaasaat kiisalu 


tamatumunnga taarsiisarnissamut aaqqissuussaq isumaqatigiissutaasimasinnaapput. 


 


Nr. 3 niuerfimmik aamma sullitanik aveqatigiinnissamik isumaqatigiissutinut tunngavoq, 


tassami taakkua sullitat toqqaanissamut periarfissaannik killiliisarmata, tamatuma 


malitsigisaanik akiusut qaffasittarlutik imaluunniit tunisassiorneq appasittarluni. Niuerfimmik 


avitsinissamut isumaqatigiissut tassaasinnaavoq tunisassianut niuerfimmik agguluisumik 


isumaqatigiissut, kisianni aamma nunami sumiiffinni niuerfinnik agguaanissamik 


malitseqarsinnaalluni. Sullitanik avitseqatigiinnissamut isumaqatigiissut sullitat ataasiakkaat 


agguarnissaannut imaluunniit sullitassanik ataatsimoortukkuutaanik (assersuutigalugu pisortat 







 


48 
 


sullissivii, ulluinnarni atugassanik pisiniarfiit aammalu naggataatigut atuisartut pisisartullu) 


sullitaqalernissamut tunngasinnaavoq. 


 


Sullitanik aveqatigiinnissamik isumaqatigiissut aamma sullitat nammineerlutik 


pilersorneqarnissamik kaammattuigaluartut, sullitaminnut pilersuinissamut peqataasunut 


inerteqquteqarnermik imaqarsinnaavoq. Taamaaliornikkut isumaqatigiissutip malitsigisaanik 


sullitanut toqqagassat periarfissaasut ikinnerulissapput aammalu akiusut 


qaffasinnerulernerinik malitseqarluni. 


 


Nr 4-ip siunnersuutigineqartup atuunnerani neqeroorutinik ataqatigiissaarinissamut 


piumasaqaatitaqanngitsumik inerteqquteqartoqarpoq, tassa imaappoq neqeroorummik 


tunniussinnginnermi neqeroorummik tunniussisussat akornanni qanorluunniit 


suleqatigiinnissamut, neqerooruteqartut akornanni unammilleqatigiinnermik 


atorunnaarsitsinermik siunertaqartumut imaluunniit malitseqartumik. Aalajangersakkami 


neqeroorutinik ataqatigiissaarineq qanorluunniit ittoq tamarmi pineqarpoq, aamma 


suliffeqarfiup misissuillutik neqerooruteqarnermik piumasaqarnerat, suliffeqarfiit 


taamaalillutik nammineq akigititaminnik naleqqussaaniarlutik unammillertiminnut 


suliariumannittussarsiuussinermut neqerooruteqarneq pillugu piumasarisartagaat, 


inerteqqutaassapput.    


 


Neqeroorutit ataatsimut aaqqissugaanerata kingunerigajussinnaavaa neqeroorutit 


qaffasinnerpaat appartinneqarnerat pisiniartoq neqeroorutit aningaasartaannik 


assigiinngisitaarpallaanik tunineqaqqunagu. Taamatut akit assigiinngippallaarnerata 


peerneqarnera neqerooruteqartut ilaannut "akisuallaartutut" isigineqartunut illersuutaavoq, 


kingusinnerusukkut soorlu nerriviup ataatigut isumaqatigiissuteqarnertigut 


isumaqatigiissuteqarnissamut sioqqutsisumik mattussaaratarsinnaanermut. Akerlianik 


neqerooruteqartut ilaat ataaseq salliutinneqarpat peqataasut sinnerisa inaarutaasumik 


neqeroorutimik aningaasartaat qaffassinnaavaat, taamaalilluni neqeroorutit pisiniartumut 


tunniunneqartut akiisa assigiinngissutaat neqerooruteqartunut salliutinneqartunut 


iluaqutaassalluni. Taakkunani tamani aaqqissuusseriaaseq pisisartup naqisimaneqarani 


toqqaasinnaaneranut sunniuteqassaaq toqqaanermullu tunngavii nikisissallugit. 


 


Neqerooruteqarnermi aningaasat ataatsimut aaqqissuussat naatsorsuutigeriikkalluunniit 


pisiniartoq akit qaffasissusiat pillugu eqqunngitsunik paasitissavaa aammalu niuerfimmi 


neqerooruteqarnermilu pissusiviusunik puullaaqinartunik paasissutississallugu, 


eqqunngitsumik paasinnitsitaaneq siunissami suliariumannittussarsiuussisarnermut 


nerriviulluunniit ataatigut neqeroorummi akinut sunniuteqarsinnaalluni. 


Taamatut neqerooruteqartut akornanni inerteqqutaasumik ataatsimoortumik 


aaqqissuussinermut aamma ilaasinnaapput akit akillu ilaasa pinerat piinnarnagu niuernermi 

piumasaasut allat, soorlu suliaq inerlugu tunniussinissamut piffissarititaasut neqeroorummi 


taaneqartut. 


 


Imm. 3-imut 


§ 7, imm. 3-mi siunertaavoq qulakkeerumallugu § 6, imm. 1-imi inerteqqut pillugu 


aalajangersakkap saneqqutaarneqannginnissaa § 7, imm. 1, nr. 1-3-mi annikitsunut 


killissat atorlugit, aammalu ajornassanani isumaqatigiissutit pissuseqatai katillutik 


unammilleqatigiinnermut ajoqutaasumik kingunillit eqqornissaat. "Isumaqatigiissutit 


pissuseqatai"-nik oqarneq imatut paasineqassanngilaq isumaqatigiissutit assigiilluinnassasut. 


Naammassaaq uppernarsassallugu isumaqatigiissutit ataqatigiissut sanilliunneqarsinnaasumik 


unammilleqatigiinnermik killiliinermik sunniuteqarnerat. 


 


Imm. 4-imut 


Isumaqatigiissut unammilleqatigiit unammilleqatigiinngitsulluunniit akornanni 


isumaqatigiissutaanersoq sunaassusersiuminaappat imm. 4 malillugu nalimut killissarititaq 10 


procent atuuppoq. 


 


Imm. 5-imut 


Imm. 5 malillugu imm. 1-imi ilaanngitsoortitsinerit atuupputtaaq nr. 1 aamma 2-mi 


niuernermi peqataassutit killissarititat 10 procentit aamma 15 procentit ukiuini tulleriinni 


marlunni 2 procentpointit sinnerlugit qaangersimanngippatigit. 


 


Imm. 6-imut 


§ 7, imm. 6 malillugu Naalakkersuisut Unammilleqatigiinnermut Ataatsimiititaliaq 


oqaaseqartereerlugu imm. 1, nr. 3 malillugu kaaviiaartitat naatsorsornerat pillugu 


sukumiinerusunik malittarisassiorsinnaavoq kiisalu imm. 1, nr. 1-2-mi, takuuk imm. 5, 


niuernermi peqataassutinik qaangiinerit annikitsut ilaatinneqannginnissaannut 


sukumiinerusunik malittarisassiorsinnaalluni. 


 


§ 8-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 8-imik ingerlatitseqqiineruvoq. 


 


Imm. 1-imut 


§ 8, imm. 1-imi § 6, imm. 1-imi inerteqqummut ilanngitsoortitaanissamut piumasaasut 


sukumiinerusut aalajangersagaapput. § 8, imm. 1 malillugu ilaanngitsoortitaasinnaanermut 


piumasaavoq isumaqatigiissut, akuersissut imaluunniit periuseq ataqatigiissoq ima 


pitsaatigisumik sunniuteqartut akuerisariaqarlutik, naak unammilleqatigiinnermik killiliisoq § 

6, imm. 1-imut ilaagaluartoq. Ilaanngitsoortitaaneq aamma inatsisip suliffeqarfinnut 


atuisartunullu iluaqutaasumik inuiaqatigiit aningaasaqarnerata pitsaasuunerata 


siuarsarnissaanut inatsisip nalinginnaasumik anguniagaanut naapertuutissaaq. 


 


§ 8, imm. 1 malillugu imm. 2 malillugu ilaanngitsoortitaaneq taamaallaat anguneqarsinnaavoq 


peqataasut isumaqatigiissut, akuersissut imaluunniit periuseq ataqatigiissoq 


ilaanngitsoortitaanissaq qinnutigalugu Unammilleqatigiinnermut Ataatsimiititaliamut 


nalunaarutigisimappatigit. Nalunaarutiginninnerup kinguneraattaaq pissutsit 


nalunaarutigineqartut nalunaarutigineqarnerminniit pillaatissiissutaasinnaajunnaarnerat. 


Kisianni Unammilleqatigiinnermut Ataatsimiititaliaq isumaqarpat 


ilaanngitsoortitsisoqarsinnaanngitsoq pillarneqarsinnaaneq atuuteqqilissaaq, takuuk § 38, 


imm. 2. 


 


Aallaqqaatitut peqataasut namminneq isumagissavaat paasissutissanik naammattunik 


pissarsinissaq Unammilleqatigiinnermut Ataatsimiititaliap aalajangersinnaaniassammagu § 8, 


imm. 1-imi piumasaasut naammassineqarsimanersut ilaanngitsoortitsinissaq akuerissaguniuk. 


Aammali Unammilleqatigiinnermut Ataatsimiititaliap nammineerluni paasissutissat 


annertunerusut peqataasunit kalluarneqartunit pissarsiarisinnaavai, takuuk § 26. 


 


Imm. 1 malillugu tunngavissarititaasut naammassineqarsorineqarpata 


Unammilleqatigiinnermut Ataatsimiititaliaq pisussaavoq isumaqatigiissut, akuersissut 


imaluunniit periuseq ataqatigiissoq ilaanngitsoortinnissaannut aalajangiiffigissallugit. 


Isumaqatigiissut § 6, imm. 1-imut akerliusoq § 6, imm. 5 malillugu atorsinnaanngilaq 


Unammilleqatigiinnermut Ataatsimiititaliaq § 8, imm. 1 malillugu ilaanngitsoortitsinissamik 


aalajangiitinnagu. Unammilleqatigiinnermut Ataatsimiititaliaq aalajangiippat isumaqatigiissut 


§ 6, imm. 1-imi inerteqqummut ilaatinngitsoortinneqarsinnaasoq isumaqatigiissut 


nalunaarutigineqarnerminiit atorsinnaalissaaq. 


 


Ilaanngitsoortinneqarnissaq angussagaanni isumaqatigiissutit, akuersissutit imaluunniit 


periuseq ataqatigiissoq § 8, imm. 1, nr. 1 aamma 2 malillugit unammilleqatigiinnermik 


killiliisut nioqqutissiornermut aamma siammaasarnermut tunngatillugu imaluunniit 


teknikkikkut aamma aningaasatigut ineriartornerup siuarsarneranut tunngatillugu, 


taaneqartartut piumasat allat pitsaasut pitsaaqutinik kinguneqassapput, tamatumalu 


peqatigisaanik qulakkeerneqassalluni atuisartut naammaginartumik pitsaaqutinik 


taakkuninnga pissarseqataanissaat, taaneqartartut piumasaasut pitsaasut 


pinngitsuugassaanngitsut. 


 


Aamma § 8, imm. 1, nr. 3 aamma 4-mi takuneqarsinnaavoq isumaqatigiissutit, akuersissutit 


imaluunniit periuseq ataqatigiissoq isumaqatigiissummi peqataasut pisariaqanngitsumik 

unammilleqatigiinnikkut killilersussanngikkaat, aammalu suliffeqarfiit nioqqutissat pineqartut 


pingaarutillit ilai pillugit unammilleqatigiinnermut mattutissanagit, tunngavissarititaasunik 


ajoqusiisunik katersuuttussanillu taaneqartartut. 


Unammilleqatigiinnermut Ataatsimiititaliaq ilaatigut missingiisinnaavoq nalilersorlugu § 8, 


imm. 1-imi tunngavissarititaasut naammassineqarsimanersut. Pissutsit Atuisartoqarnermut 


Unammilleqatigiinnermullu Aqutsisoqarfiup naliliinissaanut immikkut pingaaruteqartussat 


matuma kinguliani sammineqassapput. 


§ 8, imm. 1, nr. 1 malillugu ilaanngitsoortitaanissap angunissaanut piumasaavoq 


isumaqatigiissutit, akuersissutit imaluunniit periutsit ataqatigiissut unammilleqatigiinnermik 


killiliisut nioqqutissiornerup siammaasarnerulluunniit nukittorsarneranut imaluunniit 


teknikkikkut aningaasatigullu ineriartornerup siuarsarneranut iluaqutaassasut. 


 


Pitsaassutsip nalilerneqarnerani ingerlatsinikkut aningaasaqarnerup pitsaassusia kisimi 


naatsorsuutigineqassanngilaq, aammali inuiaqatigiit aningaasaqarnerata pitsaassusia 


ilaassalluni. § 1-imi anguniakkamut aalajangersagaq malillugu inuiaqatigiit 


aningaasaqarnerata pitsaassusia pingaarnerutinneqassaaq. Nalunaaruteqarnermi ersarissumik 


takuneqarsinnaassaaq qanoq iliorluni isumaqatigiissut, akuersissut imaluunnit periuseq 


ataqatigiissoq nioqqutissiornerup siammaasarnerulluunniit imaluunniit teknikkikkut 


aningaasatigullu ineriartorneranut ikiuutaasinnaassanersoq. Aamma pineqassapput 


isumaqatigiissutit il.il. avatangiisitigut ineriartornermik siuarsaasut, soorlu avatangiisitigut 


teknologip nutaap ineriartortinneratigut, avatangiisit ataannarnissaannut aaqqissuussinertigut 


assigisaasigullu. 


 


Immikkut ilisimasaqarnissamik isumaqatigiissutit nioqqutissiornerup siammaasarnerullu 


pitsaanerulernerat kingunerisinnaavaat soorlu annertuumik ingerlatsinerit atorluarunikkit, 


nioqqutissiornermi aningaasartuutit millisinneqarpata imaluunniit nioqqutissat 


neqeroorutigineqartut assigiinngisitaarnerusut imaluunniit pitsaassuseq qaffasinnerusoq 


kingunerigunikku. Pisinermut immikkut isumaqatigiissutit tunisinermi isumannaatsuuneq 


uneqattaartarnerlu pitsanngortissinnaavaat taamalu nioqqutissiornerup pilersaarusiornera. 


Aamma kisimiilluni nioqquteqarnissamik isumaqatigiissutit siammaasarneq 


pitsaanerulersissinnaavaat kisimiilluni nioqquteqartup pilerisaarinermini tunisinerit 


aalajangersimasut sammineruppagit. Kiisalu immikkut siammaariaatsit kingunerisinnaavaat 


atuisartunik sullissinerup pitsaanerulernera. 


 


Ataatsimoortumik ilisimatusarneq ineriartortitsinerlu pillugit isumaqatigiissutit imaluunniit 


teknologip nutaap atornissaanut akuersissutit pillugit isumaqatigiissutit, patentit 


ilisimaqassuserlu pillugit isumaqatigiissutit, teknologiikkut ineriartorneq siuarsarsinnaavaat. 


Aamma naammassisaqarsinnaavallaarneq aaqqissugaanermik patsisilik annikillisarlugu 


ikilisaanerlu pillugit peqatigiilluni isumaqatigiissutit aningaasatigut ineriartortitsineq 







 


52 
 


siuarsarsinnaavaat. Ilaanngitsoortitaanissamulli piumasaavoq suliffeqarfiit pissutsit immikkut 


ittut patsisigalugit naammassisaqarsinnaassutsip pisariaqartumik naleqqussarnera 


namminneerlutik naammassisinnaassanngikkaat. Assersuutigalugu aningaasaliissutit 


siuarsaanerata imaluunniit avatangiisinut teknologip atugaanerata inuiaqatigiit 


aningaasaqarnerata pitsaassusianiit isigalugu pisuussutit pitsaasumik atorneqarnerannut 


tunngatillugu avatangiisilluunniit ajoquserneqarnerata annikillinissaanut tunngatillugu 


kingunerisinnaavaa isumaqatigiissutit anguniakkat taakkua angusinnaanissaannut 


pisariaqartut ilaanngitsoortinneqarnerat. Ilaanngitsoortitsisoqarsinnaanngilarli pineqarpat 


isumaqatigiissut, akuersissut imaluunniit periuseq ataqatigiissoq unammilleqatigiinnerup 


killilernissaanik siunertaqartoq, naak peqataasut isumaqatigiissutit il.il. avatangiisit 


illersugaanerat innersuussutigalugu patsisilersorniaraluaraat. 


 


§ 8, imm. 1, nr. 2. Atuisartunik oqarneq atituumik paasineqassaaq. 


Eqqarsaatigineqaannanngillat naggataatigut atuisartut, aammali siammaasarnermi 


akornanniittut. 


Atuisartunut iluaqutaasinnaapput aningaasartuutit ikilinertat, siammaanerup pitsaanerulernera, 


avatangiisit pitsaanerulernerat imaluunniit sullissinerup pitsaanerulernera. Aamma 


pitsaassutip qaffasinnerulernera atuisartunut iluaqutaasinnaavoq, akit allanngunngitsut allaalli 


milliartortut anguneqarsinnaappata. 


 


Suliassaqarfiit ilaannut unammilleqatigiinnermut iluaqutaalluarsinnaapput nioqqutissiorfiit 


angisuut, nuna tamakkerlugu siammarsaasarneq assigisaalu. Suliffeqarfiit minnerusut marluk 


arlallilluunniit niuerfimmi suliffeqarfinnut anginerusunut unammillersinnaanerujumallutik 


suleqatigiikkusuppata tamatumuunalu suliassaqarfimmi pineqartumi unammilleqatigiinneq 


pitsaassuserlu qaffappata imm. 1, nr. 1-imi 2-milu piumasaasut naammassineqartutut 


isigisariaqarput. Kisianni imm. 1, nr. 3 aamma 4 malillugit piumasaasut sunniutinut 


pitsaasunut isumaqatigiissutit siammarterinerup nioqqutissiornerullu sunniuteqarluartumik 


ingerlanissaannut nukittorsaataasut atuisartunullu iluaqutaasut naleqqussarneqartariaqarput. 


 


Nalinginnaasumik maannarpiaq siunissamiluunnit unammilleqatigiinnikkut naqitsineq 


pingaaruteqarluinnartussaavoq isumaqatigiissutini, akuersissutini imaluunniit periutsini 


ataqatigiissuni pitsaaqutit atuisartunut iluaqutaanissaannut, tassami isumaqatigiissummi 


peqataasut niuerfimmi pineqartumi sakkortuumik unammillertoqarnerani 


pinngitsaalineqarsinnaammata pitsaaqutit, soorlu aningaasartuutit annikillinerat, atuisunut 


iluaqutissanngortissallugu akit appasinnerulerneratigut. Taamaattumik 


unammilleqatigiinnerup killilerneqarnerata atuisartunut pitsaaqutinik kinguneqassanersoq 


naliliiffiginerani ilaalluinnarpoq, maannakkorpiaq siunissamiluunniit unammilleqatigiinnerup 


naammattup nalilernissaa, takuuk nr. 4-mi tamatumunnga tunngavissarititaasoq. 

§ 8, imm. 1, nr. 3. Unammilleqatigiinnermik killiliisut pisariaqartut kisimik § 8, imm. 1 


malillugu ilaanngitsoortinneqarsinnaapput. Tamatuma kinguneraa piumasarineqarmat 


isumaqatigiissummi peqataasut anguniakkat assigiit angusinnaanngikkaat annikinnerusumik 


akuliuttumik aaqqissuussinertigut, annertoqqatigiimmik atugassaqartitsinissamut 


tunngaviusoq malillugu. Tassalu naammanngilaq unammilleqatigiinnermik killiliisut nr. 1 


malillugu pitsaaqutinik kinguneqarnissaat, killiliissutilli aamma pisariaqartutut 


isigineqarsinnaassapput isumaqatigiissut imaluunniit suliffeqarfiit immini taakkuninnga 


iluaqutissartaqassappata. 


 


Annertoqqatigiimmik atugassaqartitsinissamut tunngaviusup atorneqarnerata 


kingunerisinnaavaa ilaanngitsoortitaanissaq itigartinneqartoq imaluunniit isumaqatigiissut, 


akuersissut imaluunniit periuseq ataqatigiissoq arlalitsigut allanngortittariaqartut 


unammileqatigiinnermut killiliissutit isumaqatigiissutip anguniagaata pisariaqartiligaanit 


anneruppata. Assersuutitut taaneqarsinnaavoq naammassisaqarsinnaassutsip annikillinera 


pillugu isumaqatigiissutit peqatigiilluni akinik aalajangersakkanik nioqqutissiornerulluunniit 


killilersornera pillugu aalajangersakkanik imaqaqqusaanngimmata. 


 


§ 8, imm. 1, nr. 4. Tunngavissarititaasoq kingulleq malillugu unammilleqatigiinnerup 


minnerpaaffeqarnissaa attatiinnassallugu pisariaqarpoq. Isumaqatigiissutip, akuersissutip 


imaluunniit periutsip ataqatigiissup unammilleqatigiinneq nungutissaneraat pillugu 


naliliinermi naatsorsuutigisariaqarput isumaqatigiissummi peqataasut akornanni 


unammilleqatigiinneq qanoq atsigisoq sinnerutissanersoq, aammalu niuerfimmi suliffeqarfiit 


allat unammillersinnaanerat. Isumaqatigiissutip, akuersissutip imaluunniit periutsip 


ataqatigiissup kingunerissappagu isumaqatigiissummi peqataasut akunnerminni 


unammilleqatigiinnerat pingaarnerusutigut peerneqassasoq, ilaanngitsoortitaaneq taamaallaat 


akuerineqarsinnaavoq niuerfimmi suliffeqarfinnit allaniit unammillernermi naqitsineq 


annertooq ilimagineqarsinnaappat. Akerlianik isumaqatigiissutip, akuersissutip imaluunniit 


periutsip ataqatigiissup isumaqatigiissummi peqataasut akornanni unammilleqatigiinneq 


annikitsuinnarmik killilerpagu, niuerfimmi annertuumik peqataassuteqarneq immini 


ilaatitaannginnissamut akornutaassangilaq. Pissusilersornerup unammilleqatigiinnermik 


killiliisup peqataassuteqaleriartornera ilutigalugu ajornarsiartuinnassaaq isumaqatigiissummi 


peqataasut tunngavimmik tamatuminnga naammassinninnissaat taamalu § 8, imm. 1 


malillugu tunngaviusunik atunngitsoortitsisoqassalluni. 


§ 8, imm. 1 malillugu ilaanngitsoortitsisoqassappat isumaqatigiissut, akuersissut imaluunniit 


periuseq ataqatigiissoq Atuisartoqarnermut Unammilleqatigiinnermullu Aqutsisoqarfimmut 


nalunaarutigineqarsimassaaq, takuuk § 8, imm. 2. 


 


Imm. 2-imut 

Unammilleqatigiinnermut ataatsimiititaliaq nalunaarutiginnittarnermut maleruagassanik 


erseqqinnerusunik aalajangersaassaaq, ilanngullugit nalunaarutiginninnermut 


immersugassanik immikkut atuisarnissaq, takuuk imm. 2. 


 


Imm. 3-imut 


§ 8, imm. 3 malillugu ilaanngitsoortitsinissaq § 8, imm. 1 malillugu qaquguminngaanniit 


ilaanngitsoortitsinissaq atuutissanersoq allassimassaaq. Ilaanngitsoortitsinissaq aatsaat 


piffissami nalunaarutigineqarfianit atuutilissaaq. Nalunaartoqareerneraatigut akuersissut 


imaluunniit periuseq ataqatigiissoq allannguuteqartinneqarsimappata 


Unammilleqatigiinnermut Ataatsimiititaliap ilaanngitsoortitsinermut pingaartissimasaanik 


ilaanngitsoortitaaneq aatsaat atorsinnaalissaaq isumaqatigiissutip allanngortinneqarneraniit. 


Isumaqatigiissut il.il. piffissaq nalunaarutiginniffik sioqqullugu 


atortussanngortinneqarsinnaanngilaq.  


 


Aamma § 8, imm. 3-mi takuneqarsinnaavoq ilaanngitsoortitsineq piumasaqaateqarnikkut 


nalunaarutigineqarsinnaasoq. Aallaqqaatitut piumasaqaatit suliffeqarfinnut 


nanertuutaajunnaariartussapput piffissaq ilaanngitsoortitaaffik sivikilliartortillugu. 


Piumasaqaatit amerlassusiannut pingaartumik piffissap ilaatitaanngiffiup sivisussusia 


apeqqutaavoq. 


 


Imm. 4-imut 


§ 8, imm. 4-mi takuneqarsinnaavoq Unammilleqatigiinnermut Ataatsimiititaliap 


ilaanngitsoortitaaneq sivitsorsinnaagaa § 8, imm. 1-imi piumasaasut suli atorpata. 


Tamatumanili pisariaqarpoq isumaqatigiissut, akuersissut imaluunniit periutsip ataqatigiissup 


nutaamik nalunaarutigineqarnissaat Unammilleqatigiinnermut Ataatsimiititaliap 


aalajangersinnaassappagu § 8, imm. 1-imi tunngaviusut tamarmik suli atuunnersut, aammalu 


Unammilleqatigiinnermut Ataatsimiititaliap piumasaasut ilaanngitsoortitaanermut 


siusinnerusukkut atasimasut allanngortissinnaavai tamanna pisariaqarpat. § 8, nr. 4 malillugu 


ilaanngitsoortitaanerup sivitsornerani nalunaarneqassaaq ilaanngitsoortitaaneq qaqugumiit 


atuunnersoq qanorlu sivisutigisumik atuutissanersoq. 


 


Imm. 5-imut 


§ 8, imm. 5. Inatsisitigut isumannaatsuunissamik eqqarsaatit aallaavigalugit naapertuuttutut 


isigineqarsimavoq § 8-mi utertitsinissamik aalajangersagaq ilanngutissallugu. 


Ataasiakkaarluni ilaanngitsoortitaanermik aalajangiineq imaluunniit sivitsuineq aqutsinikkut 


iliuusiuvoq pitsanngorsaataasoq suliffeqarfiup inatsisitigut inissisimaneranut 


pingaaruteqarluinnartoq. Taamaattumik § 8, imm. 5-imi erseqqissarneqarpoq qaqugu pissutsit 


immikkut ittut utertitsinermut patsisaasinnaasut atuutissanersut. 

Nr. 1 malillugu Unammilleqatigiinnermut Ataatsimiititaliap ilaanngitsoortitaaneq 


utertissinnaavaa pissusiviusut aalajangiinermut pingaaruteqartukkut allanngorsimappata. 


Piumasaasoq taanna pissutsinut ilimagereerneqarsinnaanngitsunut aammalu peqataasut 


sunniuteqarfigisimanngisaannut tunngavoq. 


Pingaaruteqarnermut piumasaasumiippoq pissusiviusut minnerusumik allanngorneri 


ilaanngitsoortitaanerup utertinneranut patsisaasinnaanngimmata, pingaartumik 


ilaanngitsoortitsineq piffissamut sivikinnerusumut tunniussaappat. Ilaanngitsoortitaaneq 


ukiunut arlaqarnerusunut tunniussaappat niuernermilu pissutsit allanngornerisa 


kingunerippassuk maanna ilaanngitsoortitaaneq unammilleqatigiinnermut annertuumik 


akornusiilissasoq, utertitsineq pisariaqarsinnaavoq. Kisianni pissusiviusut minnerusumik 


allanngorneri ilaanngitsoortitaanermut piumasaasut allanngornerannut patsisaasinnaapput, 


kisianni naatsorsuutigineqarpoq Unammilleqatigiinnermut Ataatsimiititaliap periarfissaq 


taanna tunuarsimaartumik aqussagaa. Pissusiviusut allanngornerat patsisigalugu utertitsinissaq 


pisariaqarsorineqarpat peqataasut periarfissaqartinneqassapput isumaqatigiissummik, 


akuersissummik imaluunniit periutsimi ataqatigiissumik allanngortitsinissaminnut, 


taamaalillutik inatsimmut siunnersuummi § 6-imi inerteqqummit eqqorneqaqqunagit. 


 


Nr. 2 malillugu Unammilleqatigiinnermut Ataatsimiititaliap ilaanngitsoortitaaneq 


allanngortissinnaavaa utertilluguluunniit isumaqatigiissummi, akuersissummi imaluunniit 


periutsini ataqatigiissuni peqataasut piumasaasut malinngippatigit. Aqutsinermut inatsisini 


nalinginnaasuni annertoqqatigiimmik atugassaqartitsinissaq pillugu malittarisassat malillugit 


piumasaqaatit nalunaarutigineqartut minnerusumik unioqqutinnerisa kingunerissanngilaat 


ilaanngitsoortitaanerup utertinneqarsinnaanissaa. 


Suliffeqarfiit Unammilleqatigiinnermut Ataatsimiititaliaq eqqunngitsunik 


puullaaqinartunilluunniit paasissutissippassuk nalinginnaasumik Unammilleqatigiinnermut 


Ataatsimiititaliap ilaanngitsoortitaaneq utertissinnaavaa, takuuk nr. 3. Taamaattoqarpat 


aalajangiinermut tunngaviusoq kukkusuusimassaaq, pineqanngippata paasissutissat 


ilaanngitsoortitsinermut piumasaasut naammassineqarnersut naliliinermut 


pingaaruteqanngitsut. 


Paasissutissat eqqunngitsut puullaaqinartulluunnit suliffeqarfiit Unammilleqatigiinnernut 


Ataatsimiititaliap atugassaatut pissarsiarisimasaat kisimik aalajangiinerup utertinneranik 


kinguneqarsinnaapput. Paasissutissat eqqunngitsut Unammilleqatigiinnermut 


Ataatsimiititaliap peqataasuunngitsunit taakkualu sinniisorinngisaannit nammineerluni 


pissarsiarisimasai pineqarpata aalajangiineq nr. 3 malillugu utertinneqarsinnaanngilaq 


kisiannili nr. 1 malillugu. 


 


§ 9-imut 


 







 


56 
 


Aalajangersagaq Unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 9-imik ingerlatitseqqiineruvoq 


 


§ 9 atorlugu Unammilleqatigiinnermut Ataatsimiititaliaq periarfissinneqarpoq 


nalunaaruteqartoqareerneratigut paasissutissat pigineqartut tunngavigalugit periuserineqartoq 


§ 6, imm. 1 malillugu inerteqquteqarnermut aalajangersakkanut ilaanngilluinnartoq 


nalunaarutigissallugu. 


Unammilleqatigiinnermut Ataatsimiititaliaq suliffeqarfimmit nalunaaruteqartoqareerneratigut 


pisuunnginnermut uppernarsaammik imaluunniit ilaanngitsoortitaanissamut 


saqqummiussisinnaavoq, tassani Unammilleqatigiinnermut Ataatsimiititaliap aalajangerlugu 


pissutsit Unammilleqatigiinnermut Ataatsimiititaliap ilisimasai malillugit siunnersuummi § 6, 


imm. 1 malillugu patsisissaqarsorinanngitsoq isumaqatigiissut, aalajangigaq imaluunniit 


ataqatigiimmik periuseqarneq iliuuseqarfigissallugit, taamaattumillu aamma inatsimmut 


siunnersuummi § 6, imm. 4 malillugu peqqussuteqarnissamut tunngavissaqanngitsoq. 


 


§ 9 malillugu nalunaaruteqarnermut pisariaqarpoq Atuisartoqarnermut 


Unammilleqatigiinnermullu Aqutsisoqarfimmut nalunaaruteqartoqarnissaa. 


Piumasarineqarpoq suliffeqarfik imaluunniit suliffeqarfiit kattuteqatigiissut § 9 malillugu 


nalunaaruteqarsimappata Unammilleqatigiinnermut Ataatsimiititaliaq pisussaasoq 


aalajangiissalluni. § 9 malillugu Unammilleqatigiinnermut Ataatsimiititaliap 


nalunaaruteqarnerata kinguneraa akiliisitsisoqarsinnaannginnera, takuuk inatsimmut 


siunnersuummi § 38-imut nassuiaatit, tassani takuneqarsinnaalluni § 38, imm. 1-imi 


akiliisussaatitaanerup kingunerigaa suliffeqarfiit § 9 imaluunniit § 11, imm. 4 malillugit 


Unammilleqatigiinnermut Ataatsimiititaliap nalunaarutaanik tigusaqarsimasut 


akileeqquneqarsinnaanngitsut. Akuliutinnginnissamik nalunaarutip kinguneraa piaaraluni 


mianersuaalliorujussuarluniluunniit unioqqutitsineq naammassineqarsimasutut 


isigineqarsinnaanngitsoq. 


 


Suliffeqarfimmiit isigalugu pisuunnginnermut uppernarsaammik piumasaqarnerup 


pitsaaqutigaa qulaajarneqarsinnaammat, immaqa sioqqutsisumik, inerteqqutip atorneranut 


piumasaasut pingaarutillit ilumut piunersut. Nalunaarutip Unammilleqatigiinnermut 


Ataatsimiititaliaq pituttugaatippaa Unammilleqatigiinnermut Ataatsimiititaliap 


aalajangiinermut tunngavia allanngunngippat, imaluunniit Unammilleqatigiinnermut 


Ataatsimiititaliap ilisimasimanngisaanik pisoqarpat. 


 


Unammilleqatigiinnermut Ataatsimiititaliaq isumaqarpat § 9 malillugu 


nalunaaruteqartoqarsinnaanngitsoq, periuserineqartoq pineqartoq § 6-imi inerteqqummut 


ilaassaaq. Suliffeqarfik § 8 malillugu ilaanngitsoortitaanissaq pillugu nalunaaruteqanngippat 


akiliisitsisoqarsinnaavoq aammalu isumaqatigiissut atorsinnaajunnaarluni. 

Suliffeqarfiup isumaqatigiissut, akuersissut imaluunniit periuseq ataqatigiissoq 


nalunaarutigippagit § 9 malillugu nalunaarummik pissarsinissaq kisiat siunertaralugu 


Unammilleqatigiinnermut Ataatsimiititaliap nammineerluni misissorsinnaanngilaa § 8 


malillugu ilaanngitsoornissamut piumasaasut piunersut. Nalunaaruteqarnissamut inatsisitigut 


malittarisassanut tunngatillugu § 8, imm. 2-mut oqaaseqaatit innersuunneqarput. 


 


§ 10-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 10-imik ingerlatitseqqiineruvoq. 


 


Imm. 1-imut 


§ 10-mi aalajangersarneqarpoq Naalakkersuisut Unammilleqatigiinnermut Ataatsimiititaliamit 


oqaaseqaammik piniareernermigut immikkut ittunik eqimattakkaanut 


ilaanngitsoortitsisinnaanera, tassanilu isumaqatigiissutit, akuersissutit aamma periutsit 


ataqatigiissut assigiiaaniittut siunnersuummi § 6, imm. 1 malillugu inerteqqummit 


ilaanngitsoortinneqassallutik. 


Eqimattakkaat ilaanngitsoortinneqarnerannut tunngavilersuutaavoq unammilleqatigiinnermik 


killiliisumik isumaqatigiissutit il.il. ilaat inuiaqatigiinnut iluaqutaasinnaammata 


unammilleqatigiinnermik killiliissutit malitsigisaannik ajoqutaasunut iluaqutaanerullutik. 


Isumaqatigiissutit, akuersissutit aamma periutsit ataqatigiissut eqimattakkaarluni 


ilaanngitsoortitsinissamut nalunaarummi piumasaqaatinut naammassinnittut 


Unammilleqatigiinnermik Nakkutilliisoqarfimmut nalunaarutigineqassanngillat. 


Taakkua ingerlaannartumik § 6, imm. 1-imi inerteqqummit ilaanngitsoortinneqassapput. 


Taamaattorli nammineerluni nalunaaruteqarsinnaaneq mattunneqanngilaq suliffeqarfiit 


attorneqartut eqimattakkaarluni ilaanngitsoortitsinissap pineqartup annertussusaanut 


imaluunniit paasineqarnissaanut nalornisigippassuk. 


 


Imm. 2-imut 


Isumaqatigiissut ilaalu ilanngullugit § 8, imm. 1-imi piumasaqaatinut iluaqutaanngitsumik 


arlalitsigut sunniuteqarsinnaassappat, suliffeqarfiit eqimattakkaanut ilaanngitsoortitsinissamut 


peqataasut ilaanngitsoornissaat Unammilleqatigiinnermut Ataatsimiititaliap 


atorunnaarsissinnaavaa. 


 


§ 11-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 11-imik ingerlatitseqqiineruvoq 

Imm. 1-imut 


§ 11-p ilusilersorneranut isumassarsiorfiusimapput danskit unammilleqatigiinneq pillugu 


inatsisaanni atuuttumi § 11-mi aalajangersakkat. § 11, imm. 1-ip atornerani 


naatsorsuutigineqarpoq suliffeqarfik ataaseq arlallilluunniit salliullutik inissisimasut 


tamannalu atornerlunneqartoq. Salliulluni inissisimalerneq § 11, imm. 1-imi inerteqqummut 


akerliunngilaq. 


 


Inatsisip sumi atuuffissaata kingunerani imm. 1-imi inerteqqut taamaallaat salliulluni 


inissisimanerup atornerlugaaneranut atorsinnaavoq atornerluineq Kalaallit Nunaanni 


sunniuteqarpat. Sumi atuuttussaanerata kinguneraa suliffeqarfiit Kalaallit Nunaanni 


avataanilu inissisimasut inerteqqummit eqqorneqarsinnaanerat. 


 


Suliffeqarfiit Kalaallit Nunaanni niuerfimmi, taassumaluunniit ilaani, imaluunniit niuerfimmi 


Kalaallit Nunaannit annerusumi pissaaneqarnerusumik inissisimasut atornerluisimagunik § 


11, imm. 1-imi inerteqqummit eqqorneqarsinnaapput. 


 


Inatsimmi § 6-imut tunngatillugu: 


§ 11, imm. 1-imi inerteqquteqarneq suliffeqarfiit pissaaneqarnerusumik inissisimasut 


nammineerlutik pissusilersornerannut tunngavoq. Pissaaneqarnersunermik atornerluineq 


suliffeqarfiit imminnut attuumassuteqanngitsut arlallit peqatigiillutik piumassusiannik 


tunngaveqarpat, soorlu isumaqatigiissut imaluunniit ataatsimoortumik periuseqarneq, 


nalilersorneqarsinnaavoq § 6, imm. 1-mi isumaqatigiissutit unammilleqatigiinnermik 


killiliisut inerteqqutaanerat aamma § 11, imm. 1-imi inerteqqut malillugit. Inerteqqutini 


aalajangersakkat marluusut unioqqutinneqartutut oqaatigineqarpata immikkut 


uppernarsarniarneqartuassaaq inerteqqutit pillugit aalajangersagaq ataaseq 


unioqqutinneqarnersoq. 


 


Suliffeqarfimmik oqariaaseq: 


Suliffeqarfimmik oqariaaseq inuussutissarsiutigalugu suliffeqarfiup  


paasineqarnera naapertorlugu nassuiarneqassaaq inatsimmi § 2, imm. 1-imut oqaaseqaatit 


malillugit, imatut paasineqarluni aningaasanik ingerlataqarneq sunaluunniit nioqqutissanik 


sullissinerilluunniit niuerfimmi ingerlanneqartoq. 


 


Pissaaneqarnerusumik inissisimanermik paasinnittaaseq: 


Suliffeqarfik aningaasatigut pissaanilittut inissisimalerpat, niuerfimmi attuumassuteqartumi 


sunniuteqarluartumik unammilleqatigiinnerup ataannarnissaa pinngitsoortissinnaalerlugu, 


pissaaneqarnerusumik inissisimaneq atuussimassaaq, tassami suliffeqarfik annertuumik 

nammineerluni unammillertiminut sullitanullu naggataagullu atuisartunut 


pissusilersorsinnaammat. 


Pissaaneqarnerunerup ilaatigut malunnaatigisinnaavaa suliffeqarfiup neqeroorutit 


killilersinnaagai akillu qaffassinnaallugit niuerfimmi pitsaasumik unammilleqatigiinneq 


qummut akimorlugu aammalu unammillertit peqataasullu nutaat niuerfimmut 


isersinnaajunnaarsillugit. 


 


Aalajangersagaq atuutissaaq suliffeqarfiup pisisartutut tunisisartutullu pissaaneqarnerusumik 


inissisimanera apeqqutaatinnagu. 


 


Piumasarineqanngilaq suliffeqarfik kisermaassisuussasoq. Akerlianik kisermaassineq, 


inatsisitigut pisutigullu, immini paasisariaqarpoq unammilleqatigiittoqanngitsoq, 


taamaammallu suliffeqarfiup pissaaneqarneruneq pillugu piumasaqaatit naammassigai. 


 


Aamma suliffeqarfiit marluk arlallilluunniit peqatigiillutik pissaaneqarnerusumik 


inissisimappata § 11, imm. 1-imi inerteqquteqarneq atorneqarsinnaavoq apeqqutaalluni 


atornerluinermut tunngavissarititaasut aamma naammassineqarsimanersut. Peqatigiilluni 


pissaaneqarneruneq atuussimasinnaavoq suliffeqarfiit marluk arlallilluunniit niuerfimmi 


nammineertuusut aningaasatigut imatut pituttorsimalersinnaallutik niuerfimmi assigiimmik 


pissusilersorsinnaallutik. 


 


Suliffeqarfiit sullitaminnut unammillertiminnullu sanilliullugu pissaaneqarnerusumik 


inissisimassapput. Peqatigiilluni pissaaneqarnerunermut naatsorsuutaavoq niuerfimmi 


pingaartumi suliffeqarfiit akornanni pitsaasumik unammilleqatigiittoqannginnissaa. 


Peqatigiilluni pissaaneqarneruneq atuuttanngilaq suliffeqarfiit suliffissuarmut ataatsimut 


ilaappata taamalu aningaasatigut ataasiullutik. 


 


Pissaaneqarnerusumik inissisimanermut tunngaviussaaq piffissami aalajangersimasumi 


sunniuteqarsimanissaq. 


Suliffeqarfik nalinginnaasumik pissaaneqarnerusutut isigineqarsinnaavoq naammattumik 


sivisussusilimmik naammattumik niuerfimmi nukissaqarsimaguni unammilleqatinik 


sullitanillu isumalluuteqarani ingerlasinnaalluni suliffeqarfiullu taamatut inissisimanini 


atorlugu aningaasatigut iluaqutissarsisinnaalerpat. Akerlianik niuerfimmi nutaami isernermut 


aporfiit annikiffianni annertuumik niuerfimmi peqataaneq pissaaneqarnerunermut 


uppernarsaatissaatut naammassanngilaq. 


 


25 procentimik inorluguluunniit niuerfimmi peqataassuteqarneq naammassagunanngilaq 


pissaaneqarnerusumik inissisimanerup takutinnissaanut. Taamak killeqartigisumik niuerfimmi 


peqataassuteqarnikkut suliffeqarfiup niuerfimmi inissisimanini atorlugu pitsaasumik 

unammilleqatigiinneq qaqutiguinnaq pinngitsoortissinnaavaa. Niuerfimmi 25 aamma 40 


procentimik peqataassuteqarneq kisimi naammassagunanngilaq niuerfimmi niuerfinniluunniit 


pingaartumi salliunerup ersersinnissaanut. Taamaattumik pissaaneqarnerusumik inissisimaneq 


tunngavissat ilassutaasut atorlugit uppernarsarneqartariaqarpoq. 40 procent sinnerlugu 


niuernermi peqataassuteqarnikkut ilimagineqarsinnaavoq suliffeqarfiup/suliffeqarfiit 


niuerfimmi pissaaneqarnerusumik inissisimalernissaat. Qanorluunniit pisoqaraluarpat 


tamanna atuuppoq niuerfimmi peqataassut sivisunerusumik aalajangiusimaneqarsimappata.  


 


50 procentimik sinnerluguluunniit peqataassuteqarneq immini pissaaneqarnerusumik 


inissisimanermut uppernarsaataasinnaavoq. Pissaaneqarnerusumik inissisimanermut 


tunngaviussaaq sunniuteqarneq piffissami aalajangersimasumi atuussimassasoq. 


Taamaattumik niuernermi pingaarutilimmik peqataassuteqarallarneq imminermini 


pissaaneqarnerusumik inissisimanermut uppernarsaatitut naammanngilaq. 


 


Kisianni niuernermi peqataassuteqarneq sunniisut misissugassat amerlasuut ilagiinnarpaat, 


nalilersorneqarpat suliffeqarfik pissaaneqarnerusumik inissisimanersoq. Ilassutitut 


tunngavissani ilaatigut pingaartinneqartussat ilagissavaat niuerfiup aaqqissugaanera, 


unammilleqataasut inissisimanerat amerlassusiallu, niuerfimmut pineqartumut iserniarnermut 


aporfiusut, tamatumani ilanngullugit inatsisilerinikkut allaffissornikkullu aporfiit, 


suliffeqarfiup teknikkikkut pisinnaasaasa annertussusiat, aningaasaliissutit annertuumik 


piumasaqarfiusut, qummut killeriigaanngitsumik peqataanerup annertussusia. 


 


Suliffeqarfiup pissaaneqarnerusumik inissisimasup immikkut pisussaaffigaa 


iliuuseqarnermigut unammilleqatigiinnerup pitsaasup equtinneqanngitsullu 


ajoqusinnginnissaa. Tamanna imatut paasisariaqarpoq ilaatigut suliffeqarfiup salliusup 


patsisiginiarsinnaanngimmagu ileqqoq assortuussutaasoq niuernermi ilioriaatsit 


nalinginnaasut ilagiinnaraat. Taamaattoq suliffeqarfiup pissaaneqarnerusumik inissisimasup 


niuernikkut soqutigisani saassunneqarpata illersorsinnaavai. 


 


Pisortat namminersortulluunniit pilersuinikkut angallassinikkullu suliffeqarfiinut il.il. 


niuernermi pissaaneqarnerusumik inissisimasunut tunngatillugu niuerfimmi nioqqutissianik 


sullissinernilluunniit neqerooruteqartunut maannarpiaq siunissamiluunniit 


unammillertunngorsinnaasunut pissaaneqarnerusumik inissisimanermik 


atornerluisoqarsinnaavoq, suliffeqarfiup pineqartup ajornakusoortunngortippagu imaluunniit 


akornuserpagu sullissinermik pisarisariaqartumik neqeroortut allat pilersuinermut 


angallassinermulluunniit suliffeqarfiit attaveqarnerat ilanngullugit. Allat taakkua 


tassaasinnaapput sullissinernik neqerooruteqareersut nutaamilluunniit neqerooruteqartut 


niuerfimmullu iserusuttut. 

Niuerfik attuumassuteqartoq: 


Siunnersuummi § 5, imm. 1-imi takuneqarsinnaasutut suliffeqarfiup pisaaneqarnerusumik 


inissisimanerata misissugaanerani ilaasariaqarput pisiumasut tapiiffigineqarnerat, neqeroortut 


tapiiffigineqarnerat unammillersinnaasullu misissorneqarnerat ilaasariaqarput. Tamatumunnga 


ilaanngilaq pissaaneqarnerusumik inissisimanerup nalilerneqarnerani tunngavissat allat 


ilanngunneqarsinnaannginnerat. 


 


Pissaaneqarnerusumik inissisimasoqarnersoq nalilersinnaajumallugu niuerfik pingaarneq 


sumut killeqarnersoq aalajangertariaqarpoq. Niuerfiup pingaartup sumut killilernerata 


siunertaraa unammilleqatigiinnermik killiliisut suliffeqarfiup ataatsip arlallilluunniit 


naammattoortagaasa sunaassuserserpiarnissaat, imaluunniit allatut oqaatigalugu 


misissorumallugu pisisartut allanik pilersuisoqarnersut, nunap immikkoortuani 


nioqqutissiatigulluunniit. 


 


Niuerfiup pingaartup sumut killilernerata assigaa isumaqatigiissutit unammilleqatigiinnermik 


killiliisut nalilerneqarnerat. Siunnersuummi § 5, imm. 1-imut nassuiaatit 


innersuussutigineqarput. 


 


Imm. 2-imut 


§ 11, imm. 2-mi atornerluinermut assersuutit arlallit erseqqissarneqarput. Nr. 1-4-mi 


nalunaarsuineq tamakkiisuunngilaq assersuusiorfiinnaallunili. Assersuutit ilitsersuutitut 


pissusiugajuttunut takussutissaapput § 11, imm. 1 malillugu atornerluinernut. 


 


§ 11, imm. 2, nr. 1-imi ilaasut ilagaat atornerluineq, tassani akit qaffasippallaat 


aalajangerneqarnerat nioqqutissat sullissinerillu piumaneqarnerannut ajoqutaasumik. 


Kisianni immikkuualuttulersorlugu uppernarsartariaqarpoq akit qaffasippallaat 


aalajangerneqarsinnaanerat. Tamanna pisinnaavoq nioqqutissap pineqartup tunineqarnermini 


akiata nioqqutissiarineqarnermini akianut sanilliunneratigut taamalu iluanaarutissap 


aalajangerneratigut. Tamanna tunngavigalugu nalilerneqarsinnaavoq aningaasartuutaasoq iviit 


tunisinermilu akigitinniarneqartut imminnut naapertuutinnginnersut. Taamaattoqarsimappat 


misissortariaqarpoq akeq immini pinngitsaaliissutaanersoq imaluunniit nioqqutissanut 


unammillertunut sanilliullugu naapertuutinnginnersoq. Periutsit allat atorneqarsinnaapput 


qaqugu nioqqutissanut sullissinernulluunniit akit naapertuutinnginnerannut tunngavissatut. 


 


Unammilleqatigiiffimmi eqeersimaartumi akit pilersinneqarsinnaasut naliliinermi 


tunngaviussapput. 


 


Siunnersuutip kingunerissavaa nioqqutissat ataasiakkaat naatsorsorneqartarnerat 


aallaaviujuassammat. Tamanna imatut paasineqassaaq aningaasartuutit nioqqutissianut 

ataasiakkaanut ilaasut naatsorsorneqarneranni misissueqqissaarnermut aningaasartuutaasoq 


oqariaatsip misissoqqissaarnissaa. Suliffeqarfik amerlanerusunik sullissippat 


nioqqutissiorpalluunniit nioqqutissianut ataasiakkaanut tamanut naatsorsuusiortoqassaaq. 


 


Suliffeqarfimmi teknikkikkut niuernikkullu naapertuuttumik ingerlaneqartumi niuernermut 


pissutsit tunngavigalugit nalilerneqassaaq. Naatsorsueriaatsimi nalilersuinermut tunngaviit 


suliassaqarfimmi suliffeqarfimmiluunniit atugaasut aallaaviussapput. Tamatuma 


nalinginnaasumik kingunerissavaa akerpiaat tunngavigineqarnerisa atorneqarnissaat. 


Pingaarneq tassaavoq piffissami nalilerneqartumi tamarmi tunngavigisap taassuma 


atorneqarnera. Nioqqutissat ataasiakkaarlugit naatsorsueriaaseq saneqqunneqarsinnaavoq 


pissutsit pingaarutillit, tamatumani ilanngullugit ilisimatusarnermut nioqqutissiornerillu 


ineriartortitsiviulluartut malillugit tamanna pisariaqarsorinarpat. 


 


Pisinermi tunisinermilu akit ingasannersut nalilerniarneranni aalajangertariaqarpoq 


annertussutsimut sivisussutsimullu tunngatillugu akeq iluanaarutissarlu niuerfimmi 


uummaarissumik unammilleqatigiiffiusumi anguneqarsinnaagaluamit anneruneruppata. Akit 


iluanaarutissallu aalajangernerat pisariaqarpoq niuerfimmi unammilleqatigiiffiusumi qanoq 


innissaraluata nalilerneratigut. Isertitap naapertuuttup nalilernerani niuernermi pissutsit 


aallaaviusariaqarput. Suliffeqarfiup ammasumik akinik pilersitsinerup 


unammilleqatigiinnerullu ataaniittup akip qaffasissusia aalajangersimasoq 


attatiinnarsinnaappagu akeq naapertuutinngitsuunavianngilaq. 


 


Akit appasissut pitsaassuseq sullissinerlu ilanngullugit unammilleqatigiinnermi 


uuttuutaagajuttarput suliffeqarfiit niuernermi peqataassutinik pissarsiniarnerminni atortagaat. 


Tunngaviusumik isigalugu sakkortuumik akitigut unammilleqatigiinneq inuiaqatigiinnut kissa 


atiginartuuvoq, akillu appasinnerungaatsiartut annertuumik ingerlatsinerup annertuumik 


aningaasartuutitigut pitsaassusiata inernerippagu tamanna unammilleqatigiinnikkut 


akuersaarnartuinnaanngilaq, kisiannili pitsaassutsikkut anginaakkamut unammilleqatigiinneq 


pillugu inatsisiliornermut tamarmut tunngaviusumut naapertuutivissuulluni. 


 


Suliffeqarfiulli pissaaneqarnerusumik inissisimasup niuerfimmi salliulluni inissisimanini 


atornerlussinnaavaa sivisuatsiaamik akit appasippallaat atorunigit, taaneqartartoq akitigut 


toqutsiniutit (predatory pricing), unammillertut sanngiinnerusut sivisunerusumik appasissunik 


akeqartitseriarsinnaanngitsut inangernissaat siunertaralugu. Kisianni akit 


appasippallaarsinnaanerannut tungaviussaaq annertuumik ingerlatap pitsaassusia akip 


appasinneranut patsisaanngitsoq, taamaallaalli akissaqassuseq patsisaalluni. Taamaappammi 


malunnarsissaaq unammillertut niuerfimmit tunuartitaaniariarpata suliffeqarfiup akit 


qaffannissaat siunertarigaa. 

Aalajangersakkamut aamma ilaavoq atornerluineq imatut pissuseqarpat, suliffeqarfiup 


salliulluni inissisimasup piumasaralugu isertitaqarfimmut tullermut tuniseqqinnermi akit 


iluanaarutilluunniit minnerpaaffissaat malinneqassasut. Inerteqqummi ilaapput 


aalajangersakkat nalinginnaasumik kaaviiartitaqarfimmut tulliusumut sammisut aamma 


aalajangersakkat aalajangersimasut suliffeqarfinnut ataasiakkaanut tunngasut.  


 


§ 11, imm. 2, nr. 2-mut ilaavoq tunisiumannginneq, tassa suliffeqarfik assersuutigalugu 


pisisartunut tunisiumanngitsoq suliffeqarfiup salliulluni inissisimasup piumasat aalajangigai 


naammassineqanngippata. 


 


Tunisiumannginnermut aallaaviuvoq tunisisartup nammineq aalajangersinnaagaa kikkut 


niueqatigiumanerlugit. Taamaattumik naammagittaalliortup inuussutissarsiornikkut 


pisinissamut soqutigisai tunisisartup nammineerluni niueqatissaminik toqqaanissamik 


piumasaanut sanilliullugit oqimaalutarneqassapput. Tunngaviuvortaaq 


unammilleqatigiinnermik killiliineqartoq ajortumik kingunilimmik ajortumilluunniit 


kinguneqarsinnaasumik. 


 


Taamatut oqimaalutaanerit kinguneraat tunisisartoq aallaqqaatitut 


tunisiumanngissinnaanngitsoq imaassimappat: 


1) tunitsivigineqarsinnaaneq tunitsivigeqqusumut annertuumik pingaaruteqartoq, 


2) tunisisartoq niuerfimmi salliulluni inissisimasoq, aamma 


3) tunisisartoq tunisiumannginnerminut, aalajaatsumik aqunneqartumut arlaannut 


atanngitsumik, suliamut tunngasumik naapertuuttumillu patsisilersuuteqanngippat. 


 


§ 11, imm. 2, nr. 3-mi soorlu ilaavoq atornerluineq imatut pissusilik, suliffeqarfik 


nioqqutissanik sullissinernillu pisisartuminut akikilliliissutinik bonusinillu neqerooruteqarluni 


pisisartunut pissutsit taamaaqatai amerlassutsillu taamaaqatai atorlugit pisisartunut 


atuutinngitsumik. 


Malittarisatut pingaarnertut akikilliliisarnerit bonusiliisarnerillu aningaasartuutaasunik 


patsisillit, tassa akikilliliinerit aningaasartuutitigut sipaakkanik patsisillit, akinut 


unammilleqatigiinnermullu ajoqutaasunik kinguneqartartutut isigineqanngillat. Akerlianik 


unammilleqatigiinneq pitsaasoq siuarsarsinnaavaat arlaannaannulluunniit atanngitsunik 


naapertuuttunillu tunngaveqarunik pisisartunillu ilisimaneqarlutik. 


Akikilleriaatsit bonusileriaatsillu piserusussutsimik tunngavillit aamma tunisaqarusunnermik 


patsisillit, tassa akikilliliinerit taamaallaat tunisaqarnissamik tunngavillit, soorlu akikilliliinerit 


upperineqarnermik tunngavillit, akerlianik suliffeqarfiit akornanni unammilleqatigiinneq 


taamalu niuerfimmut iserneq pitsaassutsimut aaqqissugaanikkullu naleqqussarnermut 


ajoqusiisumik sunnersinnaavaat. Taamaannerussaaq niuerfinni uummaarissumik 

unammilleqatigiinnerup annikiffiini, ilaatigut patsisaallutik suliffeqarfiit 


unammilleqatigiinnermut piumasaasunut salliullutik sunniutillit. 


 


Suli sakkortusaataanerussaaq akikilliliineq bonusilu pillugit isumaqatigiissummut ilaappat, 


taaneqartartoq engelsk klausul-imik taamaalilluni suliffeqarfik salliulluni inissisimasoq 


pisisartuminiit suliffeqarfiit unammillertut neqeroorutaannik orniginarnerpaanik 


ilisimatinneqaqqissaarluni akit unammillertut neqeroorutaasa akii appasinnerpaat qummut 


akimornagit akinik neqerooruteqarnissani siunertaralugu. 


 


Kisianni pisuni ataasiakkaani tamani sukumiinerusumik misissuinerit tunngavigalugit 


timitalimmik nalilertariaqarpoq akikilliliinerit bonusiliinerillu pineqartut 


naapertuutinngitsunik sunniuteqarnersut, tamatumani ilanngullugu unammillertut allat 


taamaaqataanik rabatiliisut bonusiliisullu illuatungilerniarlugit tunniunneqarunik. 


 


§ 11, imm. 2, nr. 4-mi soorlu ilaavoq suliffeqarfiup nioqqutissiamut ataatsimut sakkortuumik 


inissisimasup pissaanini atoraa nioqqutissiamik tassannga pisisartut peqqullugit 


nioqqutissianik allannik niuerfimmi unammilleqatigiiffioqisumiittunik pisiuaqqullugit (tying). 


 


Imm. 3-imut 


§ 11, imm. 3-mi Unammilleqatigiinnermut Ataatsimiititaliaq tunngavissinneqarpoq imm. 1-


imi unioqqutinneqartoq unitsinneqarnissaannik peqqussuteqarnissamut, takuuk § 28. 


Unitsitsinissamik peqqussuteqartoqarsinnaavoq Unammilleqatigiinnermut 


Ataatsimiititaliap paasiniariarpagu imm. 1-imi inerteqqut unioqqutinneqartoq. 


Peqqussut aallaqqaatitut killilimmik piffissaligaassanngilaq, kisianni 


Unammilleqatigiinnermut Ataatsimiititaliap atuuffissaa killilersinnaavaa. Aamma 


suliffeqarfiup peqquneqartup qinnutigisinnaavaa peqqussut atorunnaarseqqullugu 


allanngorteqqulluguluunniit pissutsit allanngornerat patsisaappat.  


 


Pissusilersorneq inerteqqutaasoq unitseqqullugu peqqussut aallaqqaatitut ullormit 


peqqussuteqarfimmiit malinneqassaaq. Pissutsinili immikkut illuinnartuni 


Unammilleqatigiinnermut Ataatsimiititaliaq piffissaliisinnaavoq piffissap taassuma iluani 


pissusilersorneq inerteqqutaasoq unitsinneqassalluni. Piffissaliussaq aalajangerneqassaaq 


aallavittut oqimaalutarlugit suliffeqarfiup pissusilersornermik unammilleqatigiinnermik 


killiliisumik unitsitsilertorsinnaanera, illuatungaatigullu unammilleqatigiinnerup pitsaasup 


atuleqqinnissaa, tamatumani pingaartumik ilanngullugit suliffeqarfiit unammilleqatigiinnerup 


killilerneranit sunnigaasut. 


 


Aamma peqqussut immikkut piumasaqaatinik imaqarsinnaavoq. Tamatumunnga assersuutitut 


taaneqarsinnaapput suliffeqarfiup niuernikkut piumasaqaatini allanngortissagai, aammalu 

suliffeqarfik piumasaqaatit assigisaaluunniit sukumiinerusumik aalajangersakkat 


tunngavigalugit suliffeqarfimmut aalajangersimasumut tunisissasoq. Piumasaqaat 


unammilleqatigiinnermik killiliissutip qanoq pissuseqarneranut naleqquttuussaaq. 


 


Imm. 3 malillugu peqqussummik unioqqutitsineq aamma imm. 1 malillugu inerteqqummik 


unioqqutsitsineq pineqaatissiissutaasinnaapput, takuuk siunnersuummi § 


38 aamma § 37. 


 


Peqqussutip saniatigut § 11, imm. 3-mi aalajangersagaq periarfissiivoq 


Unamilleqatigiinnermut Ataatsimiititaliap neriorsuuteqarnissaanut suliffeqarfiup 


Unammilleqatigiinnermut Ataatsimiititaliap nalornisoorutaanut akuersaartoq 


pituttuisunngortissallugu, takuuk siunnersuummi § 29. 


Unammilleqatigiinnermut Ataatsimiititaliap neriorsuummik pituttuisunngortitsisinnaanini 


atorpagu imaanngilaq inerniliisoqassasoq § 11, imm. 1 malillugu unioqqutinneqarsimanissaa 


pillugu. 


Suliap neriorsuutitallip inaarneqarnera aalajangiineruvoq siumut isiginnittoq, imatut 


paasillugu, aalajangiinermi takuneqarsinnaassaaq suliffeqarfik siunissami sulerissanersoq 


imaluunniit sulerissannginnersoq. 


Siunnersuutigineqarpoq Unammilleqatigiinnermut Ataatsimiititaliaq neriorsuutip qanoq 


paasineqarnissaa isumaqatigiinngissutaatillugu aalajangiisinnaassasoq suliffeqarfik 


aalajangersimasumik iliussasoq piffissarititallu aalajangersimasup iluani suliffeqarfiup 


siusinnerusukkut neriorsuutigisimasaata eqqortumik piffissarlu eqqorlugu 


naammassineqarnissaa qulakkeerumallugu. 


Suliffeqarfiup § 29 malillugu neriorsuut pituttugaasoq eqqortinngippagu siunnersuummi § 38 


imaluunniit § 37 naapertorlugit pineqaatissiisoqarsinnaavoq. 


 


Imm. 4-imut 


§ 11, imm. 4-mi periarfissiisoqarpoq suliffeqarfik ataaseq arlallilluunniit, 


apeqquteqareernikkut, Unammilleqatigiinnermut Ataatsimiititaliap nalunaarutaanik 


pissarsinissaannut, tassa pissusilersuut aalajangersimasoq pissutsit Unammilleqatigiinnermut 


Ataatsimiititaliap ilisimasai malillugit § 11, imm. 1 malillugu atornerluinerunngitsut, 


taamaattumillu imm. 3 malillugu peqqussuteqarnissamut tunngavissaqanngitsoq. 


Suliffeqarfik § 11, imm. 4 malillugu nalunaaruteqarsimappat Unammilleqatigiinnermut 


Ataatsimiititaliaq aalajangiinissamut pisussaavoq. 


 


Imm. 5-imut 


§ 11, imm. 5-imi suliffeqarfik ataaseq arlallilluunniit, ataatsiarluni arlaleriarluniluuniit 


aalajangersimalluinnartunik apeqquteqaateqareernikkut, Unammilleqatigiinnermut 


Ataatsimiititaliap nalunaarutaa pissarsiariniarsinnaavaat, tassa niuerfimmi niuerfiilluuniit 

pingaartumi salliulluni inissisimasoqarnersoq. 


 


Unammilleqatigiinnermut Atatsimiititaliaq qinnuteqartup pissusilersornera pillugu 


aalajangiissanngilaq, taamaallaalli atuinerlunnermut tunngaviusoq, salliulluni inissisimaneq, 


atuunnersoq pillugu. 


Nalunaarut Unammilleqatigiinnermut Ataatsimiititaliamut pituttuisuuvoq, nalunaarutip 


Unammilleqatigiinnermut Ataatsimiititaliamit utertinneqarnissaata tungaanut. 


Taamaattumik Unammilleqatigiinnermut Ataatsimiititaliap imaaliallaannaq 


akuliutinnginnissaanut suliffeqarfimmut qulakkeerutitut isigisariaqarpoq. 


 


Imm. 6-imut 


Imm. 4 aamma imm. 5 malillugit Unammilleqatigiinnermut Ataatsimititaliaq 


sukumiinerusumik malittarisassiussaaq atortussat Unammilleqatigiinnermut Ataatsimititaliap 


suliffeqarfinniit pissarisariniarsinnaasaanik, nalunaarutiginnittup imaluunniit 


apeqquteqaateqartoq imm. 4 aamma imm. 5 malillugu aammalu imm. 4 aamma imm. 5 


malillugit aalajangiinissamut atugassaammata tunineqassapput. 


 


Aalajangersakkami § 9, uniffiup aappaani pineqartup annertunerpaatigut 


nalunaarutiginnittarnermut tunngasut assigaat taamaattumillu § 9-mut nassuiaatit 


innersuunneqarput. 


 


§ 12-imut 


 


Aaajangersagaq Unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 12-imik ingerlatitseqqiineruvoq, taamaattoq inatsimmi imm. 3 


atorunnaarsinneqarpoq tamatumalu kingorna immikkoortut siuartinneqarlutik.  


 


Siunnersuutikkut Unammilleqatigiinnermut Ataatsimiititaliaq peqqussuteqarsinnaalerpoq 


pisortat aningaasaatai atorlugit inuussutissarsiutigalugu suliffeqarfinnut aalajangersimasunut 


tapiissutit unitsinnissaannut utertillugilluunniit akilernissaannut. Peqqussuteqartoqassaaq 


tapiissutit toqqaannartumik toqqaannanngitsumilluunniit siunertarippassuk 


kingunerissalluguluunniit kalaallit niuerfianni ilaaniluunniit unammilleqatigiinnerup 


equtinneqarnissaa, aamma pisortat aqutsinerat naapertorlugu inatsisinut akerliuppat. 


 


Taamaattoq peqqussuteqarnermut aalajangersagaq, unammilleqatigiinneq pillugu Inatsisartut 


inatsisaanni aalajangersakkatut allatuulli, pisortat aqutsinerannit allanit tunulliutittariaqarpoq. 


Tamatuma kinguneraa Unammilleqatigiinnermut Ataatsimiititaliaq 


peqqussuteqarsinnaanngimmat tapiissutigineqartoq pisortat aqutsinerannik tunngaveqarpat, 


takuuk § 2. 

Siunnersuutikkut siunniunneqarpoq tapiissutit maannakkornit pitsaanerusumik 


aqunneqarsinnaalissasut, pingaartumik pisortat inuussutissarsiornikkut suliffeqarfiannut 


tapiissut unammilleqatigiinnernik equtitsisuunersoq, tamatumani pingaartumik ilanngullugu 


pisortat inuussutissarsiornikkut suliffeqarfiannut toqqaannanngitsumik tapiissut imatut 


pissusilik inuussutissarsiornikkut ingerlatat pisortat ingerlataannut allanut atatillugu 


ingerlanneqartut ilaatigut aningaasartuutit aalajangersimasut tamakkiisumik matuneqaratik.  


 


Tassalu inatsimmut siunnersuummi § 30 malillugu Unammilleqatigiinnermut 


Ataatsimiititaliaq paasissutissarsisinnaalissaaq, tamatumani ilanngullugit naatsorsuutit, 


naatsorsuutinut atortussat, allattuiffiit assilineri, niuernermi nalunaarutit allat aamma 


paasissutissat qarasaasianut toqqugaasut sulineranut pisariaqartutut isigineqartut. 


Unammilleqatigiinnermut Ataatsimiititaliap tamatumunnga atatillugu misissorsinnaavaa 


tapiissut unammilleqatigiinnermut qanoq sunniuteqarnersoq. Aamma 


Unammilleqatigiinnermut Ataatsimiititaliaq § 31 aamma 32 malillugit pisariaqarpat 


pisortaqarfinni akuusunilu allani nakkutilliilluni misissuisinnaavoq. 


Pisortat inuussutissarsiornermik ingerlatsinermut tapiissutaat niuernermi piumasaasut 


atorlugit tapiissutaaguni taamaallaat inatsisinik eqqortitsinerussammat 


Unammilleqatigiinnermut Ataatsimiititaliap tapiissutip unammilleqatigiinnermik 


equtitsisuunera pillugu naliliinera pissutsini arlalinni susassaqarfimmi oqartussaasut 


tapiissutip inatsisinik eqqortitsinerannik naliliinerannut ilaasinnaavoq. Tassalu 


aalajangersagaq peqataasinnaavoq pisortat inuussutissarsiummik ingerlatsinernut 


aalajangersimasunut tapiissutaasa unammilleqatigiinnikkut sunniutaasa 


sammineqarnerulernerannut. 


 


Imm. 1-imut 


Aalajangersagaq Unammilleqatigiinnermut Ataatsimiititaliamut tunngavissiivoq 


peqqussusiornissamut inuussutissarsiornikkut suliffeqarfinnut aalajangersimasunut pisortat 


aningaasaat atorlugit tapiissutit unammilleqatigiinnermik equtitsisut unitsinneqarnissaannut. 


Peqqussummi aamma ilanngunneqarsinnaavoq tapiissutip utertillugu akilerneqarnissaa. 


Tapiissut taamaatereersoq aamma tapiissut misiligummik piffissaliinerup nalaani atuuttooq 


uterteqqullugu peqqussutigineqarsinnaavoq. 


 


Tapersiissummik oqariaaseq: 


Tapersiissutit suunerannut ilaaginnanngillat aningaasanngorlugu tapiissutit, aammali 


toqqaannanngitsumik tapersiissutit pineqarput. Tapersiissutinut ilaavoq aningaasatigut 


pitsaaqut sunaluunniit kalaallit niuerfianni inuussutissarsiutigalugu suliffeqarfinnut 


nioqqutissianullu allanut sanilliullugu inuussutissarsiutigalugu suliffeqarfinnik 


aalajangersimasunik pitsaaqusiinerusoq. Pitsaaqutit tamakku soorlu tassaasinnaapput 

erniatigut oqilisaatit, qularnaveeqqusiissutit, tapiissutit, akileraaruteqartitaannginneq 


imaluunniit akitsuutinut oqilisaatit. 


 


Ingerlatsivimmiit ingerlatseqatigiiffinnut suliffissuarnulluunniit allamut akilersinnaasup 


akilersinnaanngitsunut akiliussisarnera tapersiissutit suunerannut ilaasinnaavoq. Allanut 


akiliussisarneq tassaavoq suliffeqarfiup niuerfimmi ataatsimi ingerlatsinerminut 


aningaasartuutit niuerfimmi allami isertitatigut matugai. Kisianni akiliussisarnerup immini 


pinngitsoorani kingunerinngilaa unammilleqatigiinnerup equtinneqarnera. Aatsaat 


taamaalisoqarsinnaavoq aningaasat unammillerfiunngitsumiit unamillerfiulluartumut 


atorneqarpata, niuernerup aningaasaqarnerani aningaasaliinermut tunngaviusumut 


naapertuutinngitsumik. 


 


Pisortat suliffeqarfiata niuerfimmi unammilleqatigiiffiunngitsumi ingerlataqartup aamma 


ingerlatseqatigiiffiup immikkoortortaqarfiusup niuerfimmi unammilleqatigiiffiusumi 


ingerlatsisup akornanni pisortat aningaasaat atorlugit ingerlatsineq pisortat aningaasai 


atorlugit tapersiissutitut isigineqarsinnaavoq. 


 


Kisianni akiliussisarneq atuutinngilaq unammilleqatigiiffioqisuni ingerlatanut tunngatillugu 


akit imatut aalajangerneqarpata, taakkununnga aningaasartuutit unammilleqatigiiffioqisup 


ingerlanneranut aningaasartuutit ingerlatsinernit allanit immikkoortillugit matuneqarlutik. 


Tamatumali aamma kinguneraa piumasaammat suliffeqarfik unammilleqatigiiffioqisumi 


ingerlataqartoq akeqanngitsumik niuernermiluunniit akiusut ataallugit isersinnaanngimmat, 


allaffinnut, nioqqutissiornermi atortunut, siammaanermut tunisisarnermullu atortorissaarutinut 


il.il. pigineqartunik piginnittoq imaluunniit suliffeqarfik peqatigalugu piginnittoq niuerfimmi 


unammilleqatigiiffiunngitsumi ingerlasunik sammisaqartoq. 


 


Aamma akiliussisoqanngilaq suliffeqarfiup unammilleqatigiiffioqisumi 


unammilleqatigiiffiunngitsumilu ingerlataasa akornanni aningaasanut aningaasartuutaasa 


toqqaannartumik toqqaannanngitsumillu aningaasartuutaasa akornanni agguarsimanerat 


naatsorsuutitigut uppernarsaaserluakkamik uppernartumillu tunngaveqarpat. 


Aningaasartuutaasoq toqqaannartuussaaq ingerlatamut pineqartumuinnaq 


tutsinneqarsinnaaguni, akerlianilli toqqaannanngitsumik aningaasartuutaasoq ingerlatamut 


ataatsimut toqqaannartumik tutsinneqarsinnaanani. Tamatuma kingunerissavaa aallavittut 


pineqarmat akiliussineq akinik aalajangiineq ingerlatami pineqartumi isuani 


aningaasartuutaaqisunik tunngaveqarpat. 


 


Unammilleqatigiinnermut Ataatsimiititaliaq tapiissutit peqqussuteqarnerup nalaani 


tunniuttakkat pillugit peqqussuteqarsinnaavoq, kiisalu tapiissutit tunniunneqareersut pillugit 


peqqussusiorsinnaalluni. 

Tassani pineqarput tapiissutit tunniuteriikkat imaluunniit suliffeqarfimmut ataatsimut 


arlalinnulluunniit tunniunneqartut. 


 


Pisoqalisoorfissalli ukiut tallimaasut, tak. §12, imm. 4, killilerpaat Unammilleqatigiinnermut 


Ataatsimiititaliaq imm. 1 malillugu peqqussissuteqaruni qanoq sivisutigisumik 


kingumoortunngortitsisinnaanersoq. 


 


"Pisortat aningaasaataat": 


 


Oqariaaseq "pisortat aningaasaataat" silittumik paasineqassaaq. Tassani ilaapput 


Namminersorlutik Oqartussat tapiissutaat aamma pisortat oqartussaasut allat tapiissutaat, 


soorlu kommunalbestyrelsip. Aamma aningaasat aningaasaateqarfimmit pisortalluunniit 


suliffeqarfiannit agguaanneqartut aqutsiveqarfik qulliusoq tapiissutit tunniunnissaannik 


aalajangernermut sunniuteqarani pisortat aningaasaataattut isigineqarput, pisortat 


oqartussaasuisa aningaasaateqarfik taanna pisortalluunniit suliffeqarfiat tapiissutinut 


aqutsisussatut toqqarsimappassuk. Tamatuma kinguneraa pisortat aningaasaataat pineqarmata, 


pisortat oqartussaasut pisortat ingerlatsiviat pilersippassuk imaluunniit toqqarpassuk pisortat 


namminersortulluunniit ingerlatsiviat tapiissutinik aqutsinissaq siunertaralugu. 


Pingaaruteqarluinnarpoq pissusilersornerup pisortat oqartussaasuisa pissussilernerata 


inerneratut tapiissut tiguneqarnersoq. 


 


"Inuussutissarsiutigalugu suliffeqarfinnut aalajangersimasunut pitsaaqusiineq": 


Oqariartaaseq "inuussutissarsiutigalugu suliffeqarfik" § 2, imm. 1-imut oqaaseqaatit malillugit 


silittumik paasineqassaaq. Tamatuma kinguneraa oqariaatsimi ilaammata aningaasatigut 


ingerlatsinerit suusulluunniit nioqqutissanut sullissinernullu niuerfimmi ingerlanneqartut. 


 


Unammilleqatigiinnermut Ataatsimiititaliaq § 12, imm. 1 malillugu 


peqqussusiorsinnaassappat inuutissarsiutigalugu suliffeqarfinnut iluaqutissanngorlugu 


tapiissuteqartoqarsimassaaq. "Iluaqutissanngorlugu" tapiisut imatut paasineqassaaq, tapiissut 


aningaasatigut aningaasaqarnikkullu tigusisumut nalinginnaasumik niuernermi piumasaasut 


ataanni taamatut angusaqarsinnaassanngikkaluartumut iluaqutaassaaq. 


 


Pisortat tapiissutaata niuernermi piumasaasut tunngavigalugit tunniunneqarsimanerata 


nalilernerani Unammilleqatigiinnermut Ataatsimiititaliap niuernikkut aningaasaqarnermi 


aningaasaliisarnermut tunngaviusut malissavai. Tamatuma kinguneraa 


Unammilleqatigiinnermut Ataatsimiititaliap misissussammagu pisortat oqartussaaffiat 


tapiissuteqartoq tapiissuteqarsimanersoq aningaasatigut uuttuutit malillugit aningaasaliisup 


namminersortoq aningaasaliisoqarnerani, taarsigassarsititsisoqarnerani il.il. malitassat 


malillugit iliorsimanersoq. Tassalu imminnut sanilliussuunneqassapput pisortat 

aningaasaliisut aningaasatigut angusaqarniarlutik suliniutigiligaat aamma periaaseq 


aningaasaliisut namminersortut malitaat. 


 


Pisortat oqartussaaffiat piginnittuuneq sakkugalugu nammineq suliffeqarfiutinut 


aningaasaliisoq niuernermi aningaasaqarnermi aningaasaliisartunut tunngaviusut malillugit 


nalilerneqassaaq. 


Naliliinermi, tapiissutit „iluaqutitut" isigineqassanersut tapiissutit unammilleqatigiinnermut 


akornutaanersut naliginnaasumik niuernernikkut aningaasalersuisarnermut naliliisarnermut 


sanilliussineqassaaq. 


Tapersiissut aamma inuussutissarsiutigalugu suliffeqarfinnut "aalajangersimasunut" 


tapiissutaassaaq, tassa immikkut ittumik toqqakkanut. 


 


Imm. 2-imut 


Unammilleqatigiinnermut Ataatsimiititaliap § 12, imm. 2 malillugu 


peqqussuteqarsinnaaneranut piumasaavoq, siullertut tapiissummi pineqartumi 


toqqaannartumik toqqaannanngitsumilluunnit siunertarineqartoq kingunerisinnaagaaluunniit 


unammilleqatigiinnerup equtinneqarnera. Aappaattut piumasaavoq tapiissut pisortat 


aqutsinerat naapertorlugu inatsisinik unioqqutitsinerunersoq. Piumasaasut marluusut 


tamarmik naammassineqarsimassapput. 


 


Tapiissut § 12, imm. 2-mut ilaappat Unammilleqatigiinnermut Ataatsimiititaliap aamma 


soorlu Unammilleqatigiinnermik Nakkutilliisoqarfiup tapiissutip unitsinneqarnissaa 


peqqussutigisinnaavaat. § 12, imm. 2, nr. 1 malillugu piumasaasoq kisimi 


naammassineqarsimappat Unammilleqatigiinnermut Ataatsimiititaliaq 


peqqussuteqarsinnaanngilaq. Taarsiullugu Unammilleqatigiinnermut Ataatsimiititaliaq 


siunnersuummi § 2, imm. 4-imi periarfissaq atorlugu naalakkersuisunut, naalakkersuisumullu 


pineqartumut imaluunniit Inuussutissarsiornermut Naalakkersuisumut saaffiginnissinnaavoq 


tapiissutip kingunerisaanik unammilleqatigiinnermik equtitsisinnaasunut sunniutaasinnaasut 


uparuarlugit. 


 


§ 12, imm. 2, nr. 1. Unammilleqatigiinnermut Ataatsimiititaliap § 12, imm. 1 malillugu 


peqqussuteqarsinnaaneranut piumasaq naammassineqartussaq siulleq tassaassaaq 


tapiissutigineqartuni siunertaasoq kingunerissagaalluunniit kalaallit niuerfianni ilaaniluunniit 


unammilleqatigiinnerup equtinneqarnera. 


Pisortat tapiissutaanni pineqartumi siunertaassaaq kingunerissalluguluunniit 


unammilleqatigiinnerup equtinneqarnissaa. Tamatuma kinguneraa tapiissut 


unammilleqatigiinnermik equtitsivissoq aamma tapiissut unammilleqatigiinnerup 


equtinnissaannaanik siunertaqartoq ilaassammata. Allatut oqaatigalugu piumasaanngilaq 

kalaallit niuerfianni ilaaniluunniit tapiissutip kinguneranik unammilleqatigiinnerup 


equtitaaneri malugineqavissimanersut. 


 


Unammilleqatigiinnermut Ataatsimiititaliap nalileruniuk tapiissummi siunertaasoq 


kingunerissaneraaluunniit kalaallit niuerfianni ilaanniluunniit unammilleqatigiinnermik 


equtitsinissaq, Unammilleqatigiinnermut Ataatsimiititaliap kisiisa nalilissanngilai imaaliinnaq 


siunertaasut imaluunniit tapiissutip imaaliallaannaq kingunissai, aammali pisortat 


tapiissutaanni toqqaannanngitsumik unammilleqatigiinnermik equtitsineq siunertaanersoq 


toqqaannangitsumilluunniit kinguneqassanersoq. 


 


Tapiissutit unammilleqatigiinnermik equtitsisut: 


Paasinnittaaseq danskit periaasiannit isumataajuvoq, taanna malillugu piumasaasut ilagalugu 


pisortaqarfik inatsisit uniorlugit tapiissuteqartoq, tapiissutip unammilleqatigiinnermi 


piumasaasut equtikkai equteratarsinnaagaaluunniit. Tassalu naammappoq tapiissut 


patsisaalluni unammilleqatigiinni equtinneqaratarsinnaasoq. Taamaalilluni paasinnittaaseq 


inatsimmut siunnersuummi § 6-imit allaaneruvoq, tassanimi unammilleqatigiinnermik 


killiliineq inerteqqutaammat. Taamaattumik tapiissuteqariaatsip unammilleqatigiinneq 


equtissinnaavaa unammilleqatigiinneq killilerneqartutut oqaatigineqarsinnaatinnagu. 


 


Paarlattuanik tapersiissut aallaqqaatitut unammilleqatigiinnermik equtitsisutut 


isigineqassanngilaq piumasaasut takulertoruminartut, arlaannaalluunniit illersuinerunngitsut 


immikkoortiterisuunngitsullu tunngavigalugit neqeroorutaaguni. 


 


§ 12, imm. 2, nr. 2: 


§ 12, imm. 1 malillugu peqqussuteqarnissamut piumasaavortaaq pisortat tapiissutaat 


unammilleqatigiinnermik equtitsisoq pisortat maleruagassiinerat naapertorlugu inatsisinut 


naapertuutinngitsoq.  


 


"Pisortat maleruagassiinerat": 


Oqariaaseq "pisortat maleruagassiinerat" inatsimmut siunnersuummi § 2, imm. 2 


naapertorlugu paasineqassaaq. Tamanna imatut paasisariaqarpoq paasinnittaatsimut ilaasut 


inatsisartut inatsisaat, inatsisartut peqqussutaat, nalunaarutit, missingersuusiornermut 


malittarisassat nalinginnaasut, uppernarsaatitut allakkiat aamma kommunit pisinnaatitaaffiata 


iluani aalajangikkat kommunillu malittarisassiaat. Kommunalbestyrelsit aalajangigaannut 


naligititaapput kommunit ataatsimoorfianni siulersuisut aalajangigaat, tak. Kommunit 


inuussutissarsiutini il.il. aningaasaliinermikkut inuussutissarsiutinik 


ineriartortitseqataanissaminnut periarfissaat pillugit Inatsisartut inatsisissaat. 


 


Imm. 3-imut 

Unammilleqatigiinnermut Ataatsimiititaliap tapiissutit utertillugit akilernissaannut peqqussut 


sammitissinnaavaa inuussutissarsiornermi suliffeqarfimmut namminersortunit 


pigineqartumut, suliffeqarfimmut imminut pigisumut kiisalu suliffeqarfinnut 


ingerlatseqatigiiffittut ingerlanneqartunut tamakkiisumik ilaannakortumilluunniit pisortanit 


pigineqartunut. Tassalu utertillugu akiliinissamik peqqussuteqarfigineqarsinnaapput 


aktiaatileqatigiiffiit soqutigisaqaqatigiiffiillu tamakkiisumik ilaannakortumilluunniit pisortanit 


pigineqartut. 


 


Aalajangersakkami aamma Naalakkersuisut pisinnaatinneqarput qulaajassallugu 


suliffeqarfinnut allanut qanoq ittunut utertitsillugu akiliinissamik peqqussut 


sammitinneqarsinnaanersoq. Oqarnermi "ingerlatseqatigiiffinnut assingusoq" soorlu 


pineqarput suliffeqarfiit imminut ingerlattut. 


 


Siunnersuummi periarfissiisoqanngilaq pisortat oqartussaasut inuussutissarsiummik 


oqartussat ingerlatsinerannit aallaanerungaanngitsumik ingerlataqartut utertillugit 


akiliinissamik peqquneqarnissaannut. Tamatumunnga tunngaviuvoq pisortat aningaasaliisartut 


pinngitsooratik aningaasaliissammata aningaasat uterteqquneqartut amerlaqataannik. 


Taamaattumik taamaattoqartillugu pisortat tapiissummik utertillugu akileeqqusinerit pillugit 


aalajangersagaliorneq sunniutissaqanngilaq. 


 


Imm. 4-imut 


Utertillugu akiliinissamik piumasaq aallaqqaatitut tapiissutit akilerneqarnerata kingornatigut 


ukiut tallimat qaangiunneranni pisoqaavallaalissaaq. Tassalu qaqugukkut tunniunneqarnerat 


pisoqalisoornerup naatsorsornissaanut pingaarnerpaajuvoq. Piffissaliussap naatsorsorneranut 


pingaaruteqanngilaq suliffeqarfimmut aalajangersimasumut tapiissuteqarniarluni 


aalajangerneq, tapiissutip tunniunneqarnera sioqquteqalugu pisimanersoq. Tapiissutit 


kittaarlugit tunniunneqartarpata pisoqalisoornissamut piffissarititaasoq tapiissutit kittaakkat 


ataasiakkaat tunniunneqarneranniit naatsorsorneqassapput. 


Pisoqalisoornermut piffissarititaasoq atorunnaarsinneqarsinnaavoq Unammilleqatigiinnermut 


Ataatsimiititaliap nammineerluni imaluunniit naammagittaalliuut tunngavigalugu suliassaq 


suliarilerpagu ataatsimiititaliap aalajangiinissaata tungaanut atunngikkallassalluni. Tassalu 


piffissaliussaq atorunnaarsinneqassanngilaq imm. 5 malillugu nalunaaruteqartoqarpat. 


 


Unammilleqatigiinnermut Ataatsimiititaliap erniat naatsorsussavai piffissamit 


tapiiffigineqartup inatsisit uniorlugit tigusisinnaanngorfiannit utertillugit akiliinerup 


tungaanut. Erniap angissusia aalajangerneqassaaq erniat kingusinaarluni akilerneqartut il.il. 


pillugit inatsit malillugu. 


§ 12, imm. 1 naapertorlugu peqqussutip unioqqutinneqarnera akiliisitaanermik 


kinguneqartinneqarsinnaavoq, takuuk § 38, imm. 1, nr. 4, aammalu § 12, imm. 1 

malillugu peqqussutip malinneqannginnera pinngitsaaliissummik akiliisitsissutaasinnaalluni, 


takuuk inatsimmi § 37. 


 


Imm. 5-imut 


Unammilleqatigiinnermut Ataatsimiititaliaq nalunaaruteqartoqareerneratigut 


oqaaseqaateqarsinnaavoq pisortat tapiissutaat aalajangersimasoq pissutsit 


Unammilleqatigiinnermut Ataatsimiititaliap nalunngisai malillugit unammilleqatigiinnermik 


equtitsisuunngitsoq paasippagu, tak. § 12, imm. 2, nr. 1. Tapiissut tunniunneqartinnagu 


pisortat oqartussaasui imaluunniit tapiissutinik pissarsiaqartunit nalunaaruteqarsinnaapput. 


Imm. 6 malillugu Unammilleqatigiinnermut Ataatsimiititaliap nalunaaruteqarnerata immini 


kinguneraa tapiissutip unitsinneqarnissaa tapiissutillu utertillugu akilerneqarnissaa pillugu 


peqqusisoqarsinnaajunnaarnera. 


 


§ 12, imm. 6 malillugu nalunaarut Unammilleqatigiinnermut Ataatsimiititaliamut 


pituttuisuuvoq, kisianni Unammilleqatigiinnermut Ataatsimiititaliap aalajangiinerat 


tunngavianit annerunngitsumik, imaluunniit pissutsit Unammilleqatigiinnermut 


Ataatsimiititaliap aalajangiinermi nalaani ilisimasimanngisai atuuppata. 


Akuliutinnginnissamik nalunaarutip sunniutigai siunnersuummi § 38, imm. 1, nr. 4 malillugu 


pineqaatissiisoqarsinnaanginnera, Unammilleqatigiinnermut Ataatsimiititaliap 


kingusinnerusukkut taannarpiaq pillugu naliliinini allanngortikkaluarpaguluunniit. 


Akiliisitaannginnissami piumasaavoq pisortat nalunaaruteqarnerminni eqqunngitsunik 


puullaaqinartunilluunniit paasissutissiisimannginnissaat. 


 


§ 13-imut 


Imm. 1-imut 


Siunnersuummi § 13-imi aalajangersakkami pisortani oqartussaasut unammilleqatigiinnermut 


ajoqutaasinnaasumik inuussutissarsiornermi ingerlatanik suliaqarnissamut 


inerteqquteqarfigineqarsinnaanissaat periarfissinneqarpoq. Pisortat inatsimmi 


tunngaveqartumik inuussutissarsiornermik suliaqarnerannut 


inerteqquteqartoqarsinnaanngilaq. 


 


Aalajangersakkami Atuisartoqarnermut Unammilleqatigiinnermullu Aqutsisoqarfik niuerfinni 


unammilleqatigiinnermik sunniuteqarluarnerulersitsinissaanut periarfissinneqarpoq, aammalu 


inatsimmi § 12-imi unammilleqatigiinnermut equtitsisumik pisortat 


tapersiissuteqartarnerannut tunngasumi aalajangersakkanut tapertatut isigineqassalluni. § 13-


imi aalajangersagaq pisuni pisortani oqartussaasut namminneerlutik niuerfimmi 


unammilleqatigiiffiusumi imaluunniit unammilleqatigiiffiusinnaasumi inuussutissarsiornermi 


ingerlatamik suliaqarnermik akisussaatillugit atorneqarsinnaassaaq.  

§ 13-imi aalajangersagaq siunnersuummi § 12-imi unammilleqatigiinnermik equtitsisumik 


pisortat tapersiissuteqartarnissaannut inerteqquteqarnermit atitunerusumik 


oqaaseqatigiiliorneqarpoq. Taamaalilluni § 13 malillugu inerteqquteqartoqarsinnaavoq 


naliliisoqarsinnaalereersimappat, pisortat inuussutissarsiornermi ingerlataat 


sunniuteqarluartumik unammilleqatigiinnissamut tunngaviusunik equtitsisinnaasoq, 


imaluunniit sunniuteqarluartumik unammilleqatigiinnissamut tunngaviusunik 


akimmisaartitsisinnaasoq.  


Aalajangersakkami pisortaq oqartussaasutut suliaqarnerat maleruagassiivigineqanngilaq. 


”Inuussutissarsiornermik suliaqarnerup” qanoq isumaqarnera, siunnersuummi § 2-imut 


oqaaseqaatini erseqqinnerusumik nassuiarneqarpoq.     


 


Pisortat suliaqarnerannik nalilersuinermi, pisortat inuussutissarsiornermik suliaqarnerat 


niuerfimmi pineqartumi unammilleqatigiinnermik pilersitseqataanersoq isummernissaq 


ilaatinneqassaaq. Taamaalilluni aalajangersagaq pisortat inuussutissarsiornermik 


suliaqarnissaannut ataatsimut isigalugu inerteqquteqarnissamik kissaateqarnermik 


takutitsinerunngilaq, niuerfinnik peqarmat pisortat inuussutissarsiornermik 


ingerlataqarneranni unammilleqatigiinnermik pilersitsiviusinnaasunik.   


 


Aammattaaq aalajangersagaq kommunit inatsisit malillugit aalajangersagaasumik 


oqartussaasutut suliassaminnut ilaatillugu, imaluunniit inuussutissarsiornermik 


ingerlataqarnerup pisortat soqutigisaat aallaavigalugit ingerlanneqarnerani, 


inuussutissarsiornermik suliaqarnissamut periarfissaqarnerannut tunngatillugu 


killilersuissanngilaq. Taamaalilluni suliffeqarfinnit inatsisini aalajangersagaasumik 


oqartussaasutut suliaqarnertik naapertorlugu pisussaaffimmik ilaatut kommuninit 


ingerlanneqartunit sinnilimmik pisinnaasaqarsimasinnaanermik tunisisinnaanissaq imaluunniit 


saniatigut tunisassiorsinnaanissaq, kiisalu inuussutissarsiornermik suliaqavinnerit ingerlatani 


isumaginninnermi pissusissamisoortumik siunertaqartut suli ingerlanneqarsinnaassapput.  


 


Pisortat inuussutissarsiornermik ingerlataqarnerat isumaginninnermi 


pissusissamisoortuunersoq nassuiarnissaa, killiliisuussaaq, aammalu ingerlatanik 


inuiaqatigiinnut iluaqutaasussatut siunertaqartunik tamanik ilaatitsinnginnissamut 


periarfissatut isigineqassanani. Taamaalilluni pisortat inuussutissarsiornermik ingerlataannik 


§ 13-imi aalajangersakkamit ilaatitsinngissinnaanissamut, assersuutigalugu innutaasut 


peqqissuunissat, innersuussutigiinnarnissaa naammassanngilaq.  


 


Imm. 2-imut 


Aalajangersagaq siunnersuummi § 2, imm. 2-imi aalajangersakkamut assinguvoq, tassunga 


nassuiaatit innersuussutigineqarput. 

Imm. 3-imut 


Pisortat inuussutissarsiornermik suliaqarnerisa unammilleqatigiinnermut ajoqusiisinnaanera 


pissutigalugu, aammalu niuerfiit ingerlalluarnissaannik kiffaanngissuseqarfiunissaannillu 


mianerinninnissaq tunngavigalugu, unammilleqatigiinnermut ajoqusiisumik 


inuussutissarsiornermik suliaqarnissamut inerteqquteqarnerup ingerlaannaq 


atuutilersinnaanissaa pingaaruteqartoq naliliisoqarpoq.  


 


§ 14-imut 


 


Aalajangersakkami aalajangersarneqarpoq pisortani oqartussaasut kisimik siunnersuummi § 


2-imi nassuiarneqartutut inuussutissarsiornermi ingerlatanik suliaqarnissamut 


inerteqquteqarfigineqarsinnaassanngitsut, aamma suliffeqarfiit pisortani oqartussaasut 


aalajangiisumik sunniuteqarfigisagaat, niuerfimmi unammilleqatigiiffiusumi 


aningaasaqarnikkut ingerlatanik ingerlatsigunik inerteqquteqarnermik eqqorneqarsinnaapput. 


 


Aalajangiisumik sunniuteqarnermut isumaavoq, pisut pisortani oqartussaasut imaluunniit 


pisortani oqartussaasut arlallit peqatigiillutik, suliffeqarfiit iliuuseqarnerminni periaasiinik 


aqutsisinnaaffigisaat, assersuutigalugu siulersuisuni taasisinnaasuni 


amerlanerussuteqarnikkut. Aalajangiisumik sunniuteqarneq aamma inatsisissatut 


siunnersuummi §§ 15-imut aamma 16-imut oqaaseqaatini annertunerusumik 


itisiliiffigineqarpoq.  


 


§ 15-imut 


 


Aalajangersakkami suliffeqarfiit kattunnerannik nalunaarutiginnittussaatitaanermut 


tunngavissarititaasut amerlassusissaat aalajangersarneqarput taamaalillunilu 


Unammilleqatigiinnermut ataatsimiititaliamit akuersissuteqarfigineqartussanngortinneqarluni. 


Suliffeqarfiit kattunneranni pineqartumi suliffeqarfiit aalajangersimasumik 


aningaasaqarnikkut piginnaasaqartut akuutinneqassapput. 


Suliffeqarfiit kattunneranni suliffeqarfiit aalajangersimasumik aningaasaqarnikkut 


piginnaasaqartut akuutinneqarnissaat pillugu tunngavissarititaasoq, suliffeqarfiit peqataasut 


kaaviiaartitaannut amerlassusissatigut piumasaqaateqarnermut takutitsivoq.  


 


Tunngavissarititaasunik suliffeqarfiit peqataasut kaaviiaartitaannik aallaaveqartunik 


atuinermi, qaqugukkut suliffeqarfiit kattunnermik Atuisartoqarnermut 


Unammilleqatigiinnermullu Aqutsisoqarfimmut nalunaarutiginnittassanersut pisariitsumik 


erseqqissumillu killissaliisoqarpoq. Suliffeqarfiit aningaasaqarnikkut piginnaasaqarnerannik 


aalajangersaanermi, suliffeqarfiup nioqqutissanut kiffartuussissutinullu il.il. kaaviiaartitai 


ataatsimut katillugit tunngavigineqassapput, kaaviiaartitat taakkua niuerfinnit 

sorlerneersuunersut aammalu niuerfiit kattunnermit kalluarneqassanersut 


apeqqutaatinneqarani. 


 


Imm. 1-imut 


§ 15, imm. 1-imi suliffeqarfiit peqataasut kaaviiaartitaannut piumasaqaatit 


aalajangersarneqarput. Atuisartoqarnermut Unammilleqatigiinnermullu Aqutsisoqarfimmut 


nalunaarutiginninnissamut piumasaqaatit annertusiartortut marluupput. Siullermik 


suliffeqarfiit peqataasut Kalaallit Nunaanni ukiumut ataatsimut katillugit minnerpaamik 100 


mio. koruuninik kaaviiaartitaqassapput. Aammattaaq suliffeqarfiit peqataasut minnerpaamik 


marluk tamarmik immikkut Kalaallit Nunaanni ukiumut ataatsimut katillugit minnerpaamik 


50 mio. koruuninik kaaviiaartitaqassapput. Tunngavissarititaasut marluk taakkua suliffeqarfiit 


kattunnerisa Atuisartoqarnermut Unammilleqatigiinnermullu Aqutsisoqarfimmut 


nalunaarutigineqarnissaanut naammassineqarsimassapput.  


 


Kalaallit Nunaanni suliffeqarfiit kattunnerannik nakkutiginninnissamik siunnersuutaasumi 


killissaliussat nalingi, Kalaallit Nunaanni kattunnerit nalunaarutigineqartussaatitaanerannik 


atuuttumik allaffissornikkut aqutsinermit misilittakkat kiisalu nunani tamalaani suliffeqarfiit 


kattunnerannik nakkutiginninnermik misilittakkat, ilanngullugu pingaartumik Savalimmiuni, 


aallaavigalugit aalajangersarneqarput. Killissaliussat nalingi 100 aamma 50 mio. koruuniusut, 


peqatigisaanik suliffeqarfiit minnerusut aamma akunnattumik angissusillit kattunneranni 


kattunnermi pisariaqanngitsumik allaffissornikkut aningaasartuuteqartitsiviunngitsumik, 


suliffeqarfiit kattunnerisa unammilleqatigiinnermut sunniuteqartut suliarineqartarnissaat 


eqqarsaatigalugu oqimaaqatigiissaarineq aallaavigalugu aalajangersarneqarput. 


 


Suliffeqarfiit pingasut, ataatsimut katillugit Kalaallit Nunaanni ukiumut 105 mio. koruuninik 


kaaviiaartitaqartut, kisianni suliffeqarfiit marluk tamarmik immikkut Kalaallit Nunaanni 


ukiumut 50 mio. koruunit inorlugit kaaviiaartitaqartut kattunneqarnerat, tamatuma kingorna 


nalunaarutigineqartussaatitaassanngillat. 


 


§ 15, imm. 1-imi aalajangersakkamut siunertaavoq, suliffeqarfiit kattunneri pingaartumik 


annertuumik kaaviiaartitaqarnikkut Kalaallit Nunaanni niuerfimmi kalluaasussat 


killilersorneqarnissaat. Taamaalilluni aalajangersakkami siunertaavoq ilaatigut suliffeqarfiit 


peqataasut ataatsimut katillugu aningaasaqarnikkut piginnaasaqassusiisa uuttortartarnissaa, 


ilaatigullu suliffeqarfiit peqataasut Kalaallit Nunaanni ingerlataqarnerminni 


minnerpaaffissalinnik siunnerfeqartarnissaannut piumasaqaatinik aalajangersaanissaq. 


§ 15, imm. 1-imi aalajangersakkat malillugit kaaviiaartitanut piumasaqaatinik naliliinermi 


nioqqutissanit kiffartuussissutinillu ilanngaaseereernermi kaaviiaartitat 


isiginiarneqartussaapput. Nalinginnaasumik ingerlatsinermit kaaviiaartitat, naliusut 


annertunerussutaannit akitsuut aamma akileraarutit allat tunisinermut toqqaannartumik 

attuumassuteqartut ilanngaatigalugit, taamaattoqarsimappallu akiusunut akikillisaataasoq 


ilanngaatigalugu, ilanngaaseereernermi kaaviiaartitat naatsorsorneqassapput. Taamaattoq 


suliffissuup iluani tunisinermit kaaviiaartitat naatsorsuinermi ilanngunneqartussaassanngillat. 


 


Kalaallit Nunaanni kaaviiaartitanik naatsorsuinermi, sullitanut piffissami isumaqatigiissutip 


atsiorneqarnerani Kalaallit Nunaanni niuerfinniittunut nioqqutissanik kiffartuussissutinillu 


tunisinerit, kaaviiaartitanut ilaatinneqassapput. 


 


Suliassaqarfiit toqqaannartumik kattunnermit kalluarneqartut kisimik ilaatinneqaratik – 


kaaviiaartitat ingerlataqarfinnit tamaneersut naatsorsuinermi ilaatinneqassapput. Aammattaaq 


aallaaviatigut suliffissuarmi kaaviiaartitat tunngavigineqartussaapput. Suliffeqarfiit 


tiguneqartut ilai suliffissuarmi ilaasimappata, suliffissuup tamarmi kaaviiaartitai 


ilanngunneqartussaapput, tassa imaappoq suliffeqarfimmit pineqartumit kaaviiaartitat kiisalu 


ingerlatseqatigiiffimmit qullersaqarfiusumit, ingerlatseqatigiiffinnit 


immikkoortortaqarfiusunit aamma ingerlatseqatigiiffinnit suleqataasunit kaaviiaartitat. 


Suliffeqarfiit kattunneq sioqqullugu ukiumi naatsorsuusiorfiusumi kingullermi kaaviiaartitaat 


kaaviiaartitanik naatsorsuinermi aallaaviussapput. Suliffissuup kaaviiaartitai eqqortumik 


takusinnaajumallugit, taamaattoq pisinerit imaluunniit tunisinerit, kingullermik 


naatsorsuutinik saqqummiinerup kingorna pisimasut, malitsigisaannik kaaviiaartitanik 


iluarsiisoqartariaqartussaassaaq. § 15, imm. 4-imi takuneqarsinnaasutut Naalakkersuisut imm. 


1-imi kaaviiaartitanik naatsorsuisarneq pillugu maleruagassanik erseqqinnerusunik 


aalajangersaasussaapput. 


 


§ 15, imm. 1-imi, aammalu inatsisissatut siunnersuummi aalajangersakkani allani arlalinni 


oqariaaseq ”suliffeqarfiit peqataasut” atorneqarpoq. ”Suliffeqarfiit peqataasut” kattunnerup 


pineqartup qanoq issusia malillugu assigiinngitsumik aalajangersarneqartariaqarpoq. 


 


Suliffeqarfiit maannamut imminnut attuumassuteqarsimanngitsut suliffeqarfimmut nutaamut 


ataatsimut kattunneqarnerannut atatillugu, suliffeqarfiit peqataasut tassaassapput suliffeqarfiit 


ataatsimoortilerlugit kattunneqartut. Tamatuma kingunerisaanik suliffeqarfiit ataatsimut 


kattunneqartut Kalaallit Nunaanni ataatsimut katillugit suliffissuarmi kaaviiaartitaat, § 15, 


imm. 1-imi piumasaqaatit naammassineqarsimanersut nalilersuinermi 


tunngavigineqartussaapput. 


Nakkutiginninnermik pigisaqalernermi kisimiilluni nakkutiginninnermik pigisaqalerneq 


aammalu ataatsimoorluni nakkutiginninnermik pigisaqalerneq immikkoortinneqassapput. 


Kisimiilluni nakkutiginninnermik pigisaqalernermi suliffeqarfiit peqataasut suliffeqarfimmik 


tigusisuusarput aammalu tiguneqartuusarlutik. 

Suliffeqarfiup allap ilaanik kisimiilluni nakkutiginninnermik pigisaqalernermi, suliffeqarfiup 


tigusisup (suliffissuup) kaaviiaartitai kiisalu ilaanit tiguneqartumit kaaviiaartitat, 


naatsorsuinermi ilaatinneqartussaapput, takuuk § 15, imm. 2-imi aalajangersakkat. Tamannalu 


atuutissanngilaq inuit imaluunniit suliffeqarfiit taakkua akornanni immikkoortukkaartumik 


pigisaqalerneq pisimappat, takuuk § 15, imm. 3. 


Kisimiilluni nakkutiginninnermik pigisaqalerneq suliffissuarmi ingerlatseqatigiiffik 


immikkoortortaqarfiusoq aqqutigalugu pisimappat, ingerlatseqatigiiffik 


immikkoortortaqarfiusoq suliffeqarfittut peqataasutut isigineqassaaq, kisiannili taamaattoq 


suliffissuup tamarmi kaaviiaartitai naatsorsuinermi ilaatinneqassapput. 


 


Suliffeqarfimmik pilersinneqaqqammersumik ataatsimoorluni nakkutiginninnermik 


pigisaqalernermi, suliffeqarfiit peqataasut tamarmik immikkut suliffeqarfiusarput 


ataatsimoorussamik nakkutiginninnermik pigisaqalersut. Kisiannili suliffeqarfik 


pilersinneqaqqammersoq suliffeqarfittut peqataasutut isigineqanngilaq, tassami suliffeqarfik 


taanna suli kaaviiaartitaqalinnginnami. 


 


Suliffeqarfimmik pioreersumik ataatsimoorussamik nakkutiginninnermik pigisaqalernermi, 


suliffeqarfiit peqataasut tassaapput suliffeqarfiit ataatsimoorlutik nakkutiginninnermik 


pigisaqalersut, aammalu suliffeqarfik tiguneqartoq. Taamaattoq suliffeqarfik 


ingerlatseqatigiiffimmik pioreersumik kisimiilluni nakkutiginnippat, aammalu aktiaatillit 


ataaseq arlallilluunniit ingerlatseqatigiiffik qullersaqarfioqqaartoq peqataajunnaartinnagu 


ataatsimoorlutik nakkutiginninnermik pigisaqalerpata tamanna atuutissanngilaq. Taamatut 


pisoqartillugu suliffeqarfiit peqataasut tassaapput, suliffeqarfiit tamarmik immikkut 


ataatsimoorussamik nakkutiginnittuusut, ilanngullugit aktiaatilioqqaartut, kisiannili 


suliffeqarfik aningaasanik nuussinermi pineqartoq ilaassanani. 


 


Ataatsimoorussamik nakkutiginninnermit kisimiilluni nakkutiginninnermut ikaarsaarnermi, 


suliffeqarfiit peqataasut tassaapput aktiaatillit sinneruttut aammalu suliassamut 


suleqatigiinnissamut isumaqatigiissuteqarsimasut. Kisiannili aktiaatilik aktiaatiminik 


tunisisoq suliffeqarfittut peqataasutut isigineqassanngilaq. 


 


Allatigut suliffeqarfinni nakkutiginnittuusuni allannguuteqartoqarpat, aammalu aningaasanik 


nuussinerit taamaattut inatsisissatut siunnersuummi § 16 malillugu suliffeqarfiit kattunnerattut 


isigineqarsinnaappata, suliffeqarfiit peqataasut tassaassapput suliffeqarfiit pioreersut 


taamatullu nutaat, nakkutiginnittuusut kiisalu ingerlatseqatigiiffik siunnerfiusoq. 


 


Suliassanut suleqatigiilernissamik isumaqatigiissuteqarlutik suleqatigiilersut 


ingerlatseqatigiiffimmi allami nakkutiginninnermik tigusineranni, aammalu suliassanut 


suleqatigiilernissamik isumaqatigiissuteqarlutik suleqatigiilersut taakkua immikkoortutut 

ingerlasutut isigineqarlutik, takuuk inatsisissatut siunnersuummi § 16, imm. 2-imut 


nassuiaatit, taakkua – aammalu tassaanngitsoq ingerlatseqatigiiffiit qullersaqarfiusut – 


suliffeqarfittut peqataasutut isigineqartussaassapput, taamaattoq kaaviiaartitaat 


ingerlatseqatigiiffiup qullersaqarfiusup kaaviiaartitaanni ilaasimappata aatsaat. 


Kisiannili suliassanut isumaqatigiissuteqarlutik suleqatigiilersut pineqartut 


ingerlatseqatigiiffimmut imaqanngitsumut, ingerlatseqatigiiffiit qullersaqarfiusut sinnerlugit 


ingerlatitseqqittussaannartut atorneqartussamut, aallarniutissatut akiliutigineqarsimappata, 


maleruagassanik saneqqutsinissaq pinngitsoortinniarlugu suliffeqarfiit peqataasut tamarmik 


immikkut ingerlatseqatigiiffittut qullersaqarfiusutut kiisalu ingerlatseqatigiiffittut 


tiguneqassamaartutut isigineqarnissaat pisariaqartussaavoq. 


 


Immikkut pisoqassaaq suliffeqarfiit marluk kattussimappata imaluunniit suliassanut 


isumaqatigiissuteqarlutik peqatigiilersimappata, taassumalu kingorna kattunneq imaluunniit 


suliassanut isumaqatigiissuteqarlutik peqatigiilerneq atorunnaarsippassuk, kisianni pigisat 


nutaamik ataatsimoortillugit kattullugit. Tassani aningaasanik nuussinerit immikkoortut 


arlallit pineqarsimassapput. Kattunnermik atorunnaarsitsinermut immikkut tunngatillugu, 


suliffeqarfiit peqataasut illuatungaani kattunneri peqataaqqaartuussapput, aammalu aappatigut 


pigisanik taakkuninnga tamarmik immikkut pigisaqalissallutik. Suliassanut 


isumaqatigiissuteqarlutik peqatigiilernermik atorunnaarsitsinermi suliffeqarfiit peqataasut 


illuatungaani tassaassapput suliassanut isumaqatigiissuteqarlutik peqataaqqaartut, tamarmik 


immikkut suliffeqarfiussallutik pigisaqalersut, illuatungaanilu suliassanut 


isumaqatigiissuteqarlutik peqatigiilernermi piginneqataassutiminnik suleqataasooqqaartut 


tamarmik immikkut pigisaqalissallutik. 


 


Inuinnaat nakkutiginninnermik pigisaqalernerat suliffeqarfiit kattunnerannut oqariaatsimi 


pineqartunut ilaavoq, kisianni inuinnaat taakkua namminneerlutik aningaasaqarnikkut 


ingerlatanik suliaqarsimappata aatsaat, takuuk inatsisissatut siunnersuummi § 16, imm. 1, nr. 


2: ”inuk ataaseq imaluunniit inuit arlallit, minnerpaamik suliffeqarfimmik ataatsimik... 


nakkutigisaqareersut … tamakkiisumik imaluunniit ilaannik toqqaannartumik imaluunniit 


toqqaannanngitsumik nakkutiginnilerpata”. Pisumi tassani suliffeqarfiit peqataasut 


tassaassapput suliffeqarfiit aningaasanik nuussinermi aammalu pisisumut ataatsimut 


siunnerfiusoq. Suliffeqarfimmit imaluunniit suliffeqarfinnit kaaviiaartitat inuinnaap 


nakkutigisai, kaaviiaartitani taakkunani naatsorsuinermi ilaatinneqassapput. 


 


Suliffeqarfimmi nakkutiginninneq suliffeqarfiup nammineerluni aqutsisuinit tiguneqarpat 


(”management buy-out”), aamma inuinnaat nakkutiginninnermik pigisaqalernerat tassani 


pineqarsimassaaq. Suliffeqarfiup aqutsisuisa assigiimmik saqqumilaarsinnaaniarluni aammalu 


aalajangiinerit ingerlanerinik oqilisaaniarluni, soqutigisani suliffeqarfimmi 


ingerlatitsisuusussami katersorniarlugit toqqarpassuk, tamanna pisuni aalajangersimasuni 

suliffeqarfittut peqataasutut isigineqarsinnaavoq. Taamaattoqarpat suliassanut 


isumaqatigiissuteqarlutik peqatigiittut nakkutiginninnermik pigisaqalertarnerat pillugu 


maleruagassat nalinginnaasut atuutissapput, takuuk matuma siuliani nassuiaatit. 


Naalagaaffimmi suliffeqarfiup naalagaaffimmi suliffeqarfimmut allamut ataatsimuulerluni 


kattunneqarnerani imaluunniit nakkutiginninnermik tigusinerani aallaaviussaaq, 


namminersortut aamma pisortat suliassaqarfiisa akornanni assigiinngisitsisumik 


suliaqartoqaqqusaanngitsoq. Taamaalilluni matuma siuliani innersuussutigineqartut 


suliffeqarfinnut peqataasunut oqariaatsimik nalilersuinermut ilitsersuutitut atorneqassapput. 


 


Imm. 2-imut 


Aalajangersakkap atuunnerani suliffeqarfinnik ataatsimik arlalinnilluunniit tigusinermi § 15, 


imm. 1 malillugu kaaviiaartitanik naatsorsuinermi, tunisisumut tunngatillugu, taamaallaat 


kaaviiaartitani pigisanut tiguneqartunut tunngassuteqartut eqqarsaatigineqassapput, tassami 


kattunnermi niuertarfiit sinneruttut imaluunniit pigisat tunisisumiittut suli 


attuumassuteqanngitsut kalluarneqanngimmata. Suliffissuarmi ingerlatseqatigiiffimmik 


immikkoortortaqarfiusumik tigusinermi taamaalilluni ingerlatseqatigiiffiup 


immikkoortortaqarfiusup kaaviiaartitai kisimik imm. 1-imi killissaliussanik naatsorsuinermi 


eqqarsaatigineqarsinnaapput. 


 


Imm. 3-imut 


Aalajangersagaq malillugu pigisaqalernerit marluk amerlanerusulluunniit § 15, imm. 2-imi 


pineqartut, inuit imaluunniit suliffeqarfiit taakkua akornanni ukiut marluk iluanni pisut, 


kattunnertut ataasiinnartut, piffissami kingullermik aningaasanik nuussiffiusumi pisutut 


isigineqassapput. 


 


Aalajangersakkami nalunaarutiginninnissamut maleruagassanik saneqqutsiniarneq 


mattunneqassaaq. Suleqatigiit ataatsit akornanni ukiut marluk iluanni tulleriissaartumik 


pigisaqalernerit taamaalillutik nalunaarutiginnittussaatitaanermik kinguneqassapput. 


Nalunaarutiginnittussaatitaaneq tamatuma kingorna kingusinnerpaamik pigisaqalernerni ukiut 


marluk iluanni § 15, imm. 1-imi killissaliussat qaangerneqarpata atuutilissaaq. 


 


Aalajangersakkap malitsigisaanik ingerlatseqatigiiffik A ingerlatseqatigiiffik B-imit 


ingerlatseqatigiiffimmik immikkoortortaqarfiusumik pisippat, B-ip ataatsimut katillugu 


ingerlatsinerata 50 procentiatut annertussuseqartumik, aammalu ukioq ataaseq qaangiuttoq 


allamik ingerlatseqatigiiffimmik immikkoortortaqarfiusumik pisilluni (B-ip pigisaasa 50 


procentii kingulliit), aningaasanik nuussinerit taakkua marluk ataatsitut isigineqassapput. 


Ilimagineqarpat ingerlatseqatigiiffiit immikkoortortaqarfiusut tamarmik immikkut Kalaallit 


Nunaanni taamaallaat 18 mio. koruuninik kaaviiaartitaqartut, aningaasanik nuussineq siulleq 


piffissami taassuma pinerani nalunaarutigineqassanngilaq. Kisianni aningaasanik nuussinerup 

aappaa ukiut marluk iluanni pimmat, suliffeqarfiit peqataasut Kalaallit Nunaanni ukiumut 


ataatsimut katillugit minnerpaamik 100 mio. koruuninik kaaviiaartitaqarsimappata, 


aningaasanik nuussinerit marluusut kattunnertut ataatsitut, piffissami aningaasanik 


nuussinerup aappaata pinerani nalunaarutigineqassapput. 


 


Imm. 4-imut 


Aalajangersakkap atuunnerani Naalakkersuisut Unammilleqatigiinnermut ataatsimiititaliamit 


oqaaseqaateqaqqusereernermi kingorna, inatsisissatut siunnersuummi § 15, imm. 1 malillugu 


kaaviiaartitanik naatsorsuisarneq pillugu maleruagassanik erseqqinnerusunik 


aalajangersaanissamut piginnaatinneqarput. 


 


§ 16-imut 


 


Aalajangersakkami unammilleqatigiinnermut inatsimmi suliffeqarfiit kattunnerannut 


oqariaaseq nassuiarneqarpoq. Suliffeqarfiit kattunnerannik oqariaatsimi kattunnerit 


piviusumik pisut aammalu piviusumik pinngitsut, suliffeqarfinnik tigusinerit aammalu 


ataatsimoortilerlugit kattutsitsinerit kiisalu suliassanut isumaqatigiissuteqarluni 


peqatigiilernerit ilaatinneqarput, kingulliullugu taaneqartup ataavartumik tunngaveqartumik 


suliffeqarfiup immikkoortup atuuffii tamaasa isumagisarilersimappagit. 


 


Suliffeqarfiit kattunnerannik nakkutiginninnermi siunertarineqarpoq aningaasanik 


nuussinernik nakkutiginninnissaq aammalu inerteqquteqarnissaq, taamaaliornikkut Kalaallit 


Nunaanni unammilleqatigiinnerup ilusaani ataavartussamik allannguisoqassalluni. 


Suliffeqarfiit marluk amerlanerusulluunniit maannamut imminnut 


attuumassuteqarsimanngitsut immikkoortortatut namminersortutut atorunnaarpata, 


imaluunniit suliffeqarfiup  allap nakkutiginninneq ataavartumik tunngaveqartumik 


tiguneranut atatillugu kiffaanngissuseqarnertik annaappassuk, unammilleqatigiinnerup 


ilusaani ataavartumik allannguuteqartoqarsinnaavoq. 


Suliffissuup iluani kattunnerit aalajangersakkami ilaatinneqanngillat, pissutigalugu tassani 


suliffeqarfiit maannamut imminnut attuumassuteqanngitsut imaluunniit nakkutiginninnermik 


pigisaqalersut pineqanngimmat. Suliffissuup iluani kattunnerit taamaalilluni paasineqassapput 


tassaasut suliffeqarfiup inummit imaluunniit suliffeqarfimmit ataatsimit 


nakkutigineqartooreersup ataatsip arlallilluunniit kattunnerat imaluunniit ataatsimuulerlutik 


kattutsineqarnerat. Tassunga assersuutaasinnaavoq ingerlatseqatigiiffiup qullersaqarfiusup 


aamma immikkoortortaqarfiusup akornanni kattunneq. 


 


Imm. 1, nr. 1-imut 


Aalajangersagaq malillugu kattunnermik pisoqassaaq suliffeqarfiit maannamut imminnut 


attuumassuteqarsimanngitsut suliffeqarfimmut nutaamut ataatsimut 

ataatsimoortinneqalerpata, tassa imaappoq suliffeqarfiit kattunneqartut namminersorlutik 


inatsisitigut akisussaaffeqarunnaartut – taakkua taaneqartarput kattunnerit piviusumik pisut. 


Aalajangersakkami aamma kattunnerit piviusumik pinngitsutut taaneqartartut pineqartunut 


ilaapput, tassani suliffeqarfik aningaasaateqanngitsoq taassuma pigisaannik akiitsuinillu 


tamakkiisunngorlugit suliffeqarfimmut tigusisumut suli atuuttumut tunniunneqarluni 


atorunnaarsinneqartarluni. 


 


Kiisalu imm. 1, nr. 1 malillugu kattunneq pilersimasinnaavoq, inatsisini siunertarineqartutut 


kattunnermik pisoqanngitsoq, kisiannili suliffeqarfiit maannamut imminnut 


attuumassuteqarsimanngitsut ingerlataasa ataatsimoortilernerisa kingunerisaanik 


immikkoortumik aningaasaqarnikkut immikkoortortaasumik pilersoqarluni. Pingaartumik 


pisoqarsimasinnaavoq suliffeqarfiit marluk arlallilluunniit – tamarmik immikkut 


pisinnaatitaasutut pisussaatitaasutullu atuutiinnaraluarlutik – isumaqatigiissuteqarnermi 


ataatsimoorussamik aningaasaqarnikkut aqutsisunik pilersitsillutik. Tamanna suliffeqarfiit 


pineqartut ataatsimoorussami aningaasaqarnikkut immikkoortortami ataatsimoortillugit 


kattutsinneqarnerannik piviusumik malitseqarpat, kattunnermik pisoqarsimassaaq.  


 


Taamaaliornikkut suliffissuaq naligiimmik inissisimasumik taagorneqartoq pilersimassaaq. 


Ataatsimoorussamik aningaasaqarnikkut immikkoortortamik pilersoqarsimaneranik 


ilimagisaqarnermut tunngaviusoq tassaavoq, taanna ataatsimoortumik ataavartumik 


aqutsisoqartoq. Tunngavissat attuumassuteqartut allat isiginiarneqarsinnaasut tassaapput, 


sinneqartoorutinik aamma amigartoorutinik suliffissuarmi suliffeqarfiit assigiinngitsut 


akornanni akunnerminni nalimmassaasoqarnersoq aammalu avammut akiliisussatut 


ataatsimoortutut inissinnersut. Piviusumik ataatsimuulerneq taamaattoq suliffeqarfiit 


aningaasaqarnikkut immikkoortortami tassani ilaasut akornanni imminnut 


piginneqatigiilersimanermik uppernarseqqinneqarsinnaavoq. 


 


Maannamut suliffeqarfiit imminnut attuumassuteqarsimannginnersut aalajangiiniarnermi 


nakkutiginninnermut pissutsit pingaarutilimmik inissisimasinnaapput. Imm. 3-mut nassuiaatit 


innersuussutigineqarput. 


 


Imm. 1, nr. 2-imut 


Kattunnermut oqariaatsimi aamma ilaapput pisut inuit imaluunniit suliffeqarfiit ataatsip 


arlallilluunniit minnerpaamik suliffeqarfimmik ataatsimik nakkutiginnittooreersut, 


toqqaannartumik imaluunniit toqqaannanngitsumik suliffeqarfiit allat ataaseq arlallilluunniit 


tamakkerlugit ilaannaannilluunniit nakkutiginnilersut. 


 


Oqaatsimi ”inuk” tassunga atatillugu inuit ataasiakkaat aningaasaqarnikkut ingerlatanik 


suliaqaraangamik ilaassapput. 

Pisortani oqartussat oqaatsimi ”suliffeqarfik” ilaapput. 


 


Kattunnermik aatsaat pisoqartarpoq nakkutiginninnermi pissutsini ataavartussamik 


allannguuteqartoqarsimatillugu. Taamaattumik suliffissuup iluani aaqqissuusseqqinnermi 


kattunnermik pisoqartanngilaq, tamannalu assersuutigalugu pissaaq ingerlatseqatigiiffiit 


immikkoortortaqarfiusut marluk. Aamma kattunneq pisanngilaq suliffeqarfik assersuutigalugu 


suliffeqarfimmi allami taasisinnaatitaanerit 80 procentiinik pigisaqareersimappat tamatumalu 


kingorna taasisinnaatitaanerit sinneruttut 20 procentiinik pigisaqalerpat, tassami suliffeqarfik 


20 procentinik sinneruttunik pigisaqalernissaq sioqqullugu suliffeqarfimmi allami 


nakkutiginnittooreermat. 


 


Immikkut pisoqarsimassaaq suliffeqarfik tigusisoq aammalu tiguneqartoq pisortat 


suliffeqarfigippassuk, pisortani oqartussaasumik taassuminnga pigineqartoq. 


Taamaattoqarsimappat suliffiup iluani aaqqissuusseqqittoqarsimanersoq pillugu apeqqummut, 


suliffeqarfiit marluusut tamatuma siornatigut aningaasaqarnikkut immikkoortortami 


ilaareersimanersoq apeqqutaassaaq. Suliffeqarfiit siusinnerusukkut aningaasaqarnikkut 


immikkoortortani namminersorlutik aalajangiinissamut piginnaatitaasuni ilaasimappata, 


suliffeqarfiup iluani aaqqissuusseqqinnertut isigineqarani, aningaasanik nuussineq 


kattunnertut isigineqassaaq. Kisiannili suliffeqarfiit ingerlatseqatigiiffiup piginnittuusup 


ataatsip ataaniippata, namminersorluni aalajangiinissamut piginnaatitaaneq taamaattoq 


piusussaanngilaq. 


 


Nakkutiginninnermut oqariaatsimik erseqqinnerusumik killissalersuinissamut imm. 3-mut 


nassuiaatit innersuussutigineqarput. 


 


Imm. 2-imut 


§ 16, imm. 1, nr. 1-imi aamma 2-imi pisut taaneqartut saniatigut, aamma § 16, imm. 2 


naapertorlugu kattunnermik pisoqarsimassaaq, ataavartumik tunngaveqartumik 


inuussutissarsiornermi suliffeqarfiup namminersortup atuuffiinik tamaginnik isumaginnittoq, 


suliassanut isumaqatigiissuteqarluni peqatigiilerneq pilersinneqarsimappat. 


Suliassanut isumaqatigiissuteqarluni peqatigiilernerup kattunnermut oqariaatsimi pineqartunut 


ilaanissaanut tunngavissarititaasut pingasut naammassineqarsimassapput. 


Siullermik suliassanut isumaqatigiissuteqarluni peqatigiilerneq pineqartoq suliffeqarfinnit 


allanit marlunnit peqatigiillutik nakkutigineqassaaq, tassa imaappoq ataatsimoorullugu 


nakkutiginnissimassapput. Ataatsimoorullugu nakkutiginninnermut tassunga, suliassanut 


isumaqatigiissuteqarluni peqatigiinnermut pineqartumut aalajangiisuulluinnartumik 


sunniuteqarnissamik periarfissaqarnissaq pisariaqarpoq. Oqariaatsimik »ataatsimoorullugu 


nakkutiginninneq« paasinninnissamut tunngatillugu imm. 3-mut nassuiaatit 


innersuussutigineqarput. 

Aappaatut suliassanut isumaqatigiissuteqarluni peqatigiilernermi pineqartumi ”suliffeqarfiup 


namminersortup atuuffii tamaasa” isumagineqassapput. 


 


Tamatuma kingunerisaanik suliassanut isumaqatigiissuteqarlutik peqatigiittut pineqartut, 


atuuffiit suliffeqarfinnit allanit niuerfimmi tassani suliaqartartunit nalinginnaasumik 


isumagineqartartut isumagisaralugit, niuerfimmi pingaaruteqartuni tamaginni ingerlatsinissaa 


piumasaqaataavoq. Tamanna siunertaralugu suliassanut isumaqatigiissuteqarlutik peqatigiittut 


pineqartut ilaatigut aqutsisoqassapput suliffeqarfiup ulluinnarni ingerlataannik aallussisunik, 


ilaatigullu isumalluutinik naammattunik pissarsisinnaasimassallutik. Kingullermik 


taaneqartumi isumaavoq suliffeqarfiit pilersitsisuusut suliassanut isumaqatigiissuteqarlutik 


ataatsimuulersut pineqartut isumalluutinik pisariaqartunik atortulersussagaat, ilanngullugu 


suliassanut isumaqatigiissuteqarlutik peqatigiilersut pineqartut suliassaqarfimmi tassani 


suliassanut isumaqatigiissuteqarlutik peqatigiilersut isumaqatigiissutaanni allassimasumi, 


ataavartussamik tunngaveqartumik niuernikkut ingerlatanik suliaqarsinnaanissaat 


siunertaralugu, aningaasalersuinissamut aningaasassat, sulisut kiisalu pigisatigut atortussat 


atortussaanngitsullu. 


 


Suliassanut isumaqatigiissuteqarlutik peqatigiilersut suliffeqarfiit pilersitsisuusut atuuffiinik 


ataasiakkaanik tigusiinnarpata, nammineerlutik niuerfimmiissinnaanatik, namminersorlutik 


atuuttussaasimassanngillat. Tamanna ilaatigut pisimassaaq suliassanut 


isumaqatigiissuteqarlutik peqatigiilersut pineqartut taamaallaat ilisimatusarnermik 


inerisaanermillu imaluunniit taamaallaat tunisassiornermik suliaqartussaappata. Suliassanut 


isumaqatigiissuteqarluni peqatigiilerneq taamaattoq taamaallaat suliffeqarfinnut 


pilersitsisuusunut ikiortissatut atuuffimmik isumagisaqarpoq. Aamma taamatut 


pisoqarsimassaaq, suliassanut isumaqatigiissuteqarluni peqatigiilerneq pingaartumik 


taamaallaat suliffeqarfiit pilersitsisuusut tunisassiaannik siammarterinermik imaluunniit 


tuniniaanermik isumagisaqartussaasimappata, taamaalillutillu pingaartumik tuniniaasartutut 


atuuttussaallutik. Suliassanut isumaqatigiissuteqarlutik ataatsimuulersuut suliffeqarfiit 


pilersitsisuusut ataatsip arlallilluunniit siammarteriffigisartagaannik imaluunniit 


tuniniaavigisartagaannik atuippata, tamanna nalinginnaasumik isumaqartanngilaq 


namminersorlutik atuussinnaanngitsut, suliffeqarfiit pilersitsisuusut taamaallaat suliassanut 


isumaqatigiissuteqarluni ataatsimuulernermut pineqartumut taamaallaat sullissivittut atuuppat. 


Suliffeqarfiit pilersitsisuusut annertuumik kaaviiaartitsinermi inissisimaffinni siusinnerusuni 


imaluunniit kingusinnerusuni niuerfimmiippata, tunngavissaavoq suliassanut 


isumaqatigiissuteqarlutik ataatsimooqatigiittut pineqartut namminersortutut atuuffeqarnersut 


naliliinermi ilanngunneqartariaqarluni. 

Aallarnisarnermiiginnarpat suliassanut isumaqatigiissuteqarlutik ataatsimooqatigiittut 


pineqartut suliffeqarfinni pilersitsisuusuni tuniniaanissaq imaluunniit pisisarnissaq kisiat 


isumalluutigalugu, tamatuma nalinginnaasumik kingunerissanngilaa, namminersortutut 


immikkoortutut isigineqarsinnaanngitsut. Aallarnisaaneq taamaattoq suliassanut 


isumaqatigiissuteqarlutik ataatsimooqatigiittut pineqartut niuerfimmi aallartilluartinnissaannut 


pisariaqarsinnaavoq. Aallarnisarneq taanna Danmarkimi aamma Europami suleriaaseq, 


Unammilleqatigiinnermut ataatsimiititaliap nalilersuineranut ilitsersuissutaasussaasoq, 


malillugu nalinginnaasumik ukiunik pingasunik sivisunerusariaqanngilaq, pissutsit immikkut 


ittut niuerfimmi aalajangersimasumi atuuttut apeqqutaassallutik. 


 


Kisiannili isumaasimappat suliassanut isumaqatigiissuteqarlutik ataatsimooqatigiittut 


suliffeqarfinnut pilersitsisuusunut piffissami sivisunerusumi tuniniaasartussaasut, suliassanut 


isumaqatigiissuteqarluni ataatsimuulernermut suliffeqarfik – tuniniaaneq taanna 


apeqqutaatinnagu – niuerfimmi eqeersimaartumik inissisimasussatut 


aaqqissuussaasimanersoq aalajangiisuulluinnartumik apeqqutaassaaq. Tassunga atatillugu 


tunngavissaq pingaartueqartoq tassaavoq, suliassanut isumaqatigiissuteqarluni 


ataatsimuulernermut suliffeqarfiup ataatsimut katillugu tunisassiornerani qanoq annertugisoq 


suliffeqarfinnut pilersitsisuusunut tunineqartartussaanersoq. Tunngaviusoq alla tassaavoq 


suliffeqarfinnut pilersitsisuusunut tuniniaaneq taanna niuernermut atugassarititaasut 


nalinginnaasut tunngavigalugit imaluunniit taamaattoqarani ingerlanneqarnersoq. 


Suliffeqarfinnit pilersitsisuusunit suliassanut isumaqatigiissuteqarlutik ataatsimooqatigiinnut 


pineqartunut pilersuinernut tunngatillugu, pingaartumik suliassanut isumaqatigiissuteqarlutik 


ataatsimooqatigiittut pineqartut, namminneerlutik nioqqutissanik imaluunniit 


kiffartuussissutinik pineqartunik annertunerusumik naleqarnerulersitsinngippata, 


suliffeqarfittut nammineerlutik ingerlasutut oqaatigineqarsinnaanersut 


nalornissutigineqarsinnaavoq. Pisuni taamaattuni suliassanut isumaqatigiissuteqarlutik 


ataatsimooqatigiit pineqartut ataatsimoorussamik tuniniaasartutut isigineqaannarsinnaapput. 


 


Tamatuma paarlattuanik suliassanut isumaqatigiissuteqarlutik ataatsimooqatigiittut, 


niuerfimmi eqeersimaartumik suliaqartut aammalu atuuffinnik suliffeqarfiit niuerfimmi 


tassaniittut nalinginnaasumik isumagisagaannik isumagisaqarlutik, nalinginnaasumik 


suliffeqarfinnut pilersitsisuusunut tuniniaasarfiinnartut atuutissanngillat, kisiannili 


paarlattuanik suliassanut isumaqatigiissuteqarlutik ataatsimooqatigiittut namminersorlutik 


atuuttutut ingerlassallutik. Taamaattoqassappallu  suliassanut isumaqatigiissuteqarlutik 


ataatsimooqatigiittut pineqartut atortorissaarutinik pisariaqartunik peqarnissaat aammalu 


pilersuutiminnik annertuunik suliffeqarfinnit pilersitsisuniinnaanngitsoq, kisiannili aamma 


unammillertaasunit pissarsisinnaanissaat pisariaqarpoq. 


Tunngavissarititaasut pingajuanni suliassanut isumaqatigiissuteqarlutik 


ataatsimooqatigiinnerup kattunnertut taaneqarsinnaanissaanut naammassineqarsimasussaq 

tassaavoq, suliassanut isumaqatigiissuteqarluni ataatsimooqatigiinneq pineqartoq 


»ataavartussamik tunngaveqartumik« atuunnissaa siunertaralugu pilersinneqarsimanersoq. 


 


Nalinginnaasumik taamaassimassaaq suliffeqarfiit pilersitsisuusut suliassanut 


isumaqatigiissuteqarluni ataatsimooqatigiit pineqartut isumalluutinik pisariaqartunik 


atortulersorsimappagu, takuuk nassuiaatit matuma siulianiittut. 


Suliassanut isumaqatigiissuteqarluni ataatsimooqatigiinnik pilersitsinissamik 


isumaqatigiissummi amerlanertigut suliassanut isumaqatigiissuteqarluni ataatsimooqatigiinnut 


suliniutip assersuutigalugu iluatsinngitsoorsinnaanera imaluunniit suliffeqarfiit 


pilersitsisuusut akornanni isumaqatigiinngittoqalersinnaanera sillimaffigineqartarpoq. 


Aalajangersakkanik ilanngussisoqarsimasinnaavoq, suliassanut isumaqatigiissuteqarluni 


ataatsimooqatigiit pineqartut qanoq pisoqarpat atorunnaarsinneqassanersut imaluunniit 


qaqugu suliffeqarfiit pilersitsisuusut ataaseq arlallilluunniit tassannga tunuassanersut. 


 


Aalajangersakkat taamaattut isumaqanngillat suliassanut isumaqatigiissuteqarluni 


ataatsimooqatigiit ataavartumik tunngaveqartumik pilersinneqarsimasutut 


isigineqarsinnaanngitsut. Tamanna aamma atuuppoq isumaqatigiissummi suliassanut 


isumaqatigiissuteqarluni ataatsimooqatigiinnut ingerlatseqatigiiffik qanoq sivisutigisumik 


piussanersoq pillugu aalajangersakkanik erseqqinnersunik aalajangersaasoqarsimappat, 


taamaattoq piffissaq taanna naammattumik sivisussuseqarpat suliffeqarfiit pilersitsisuusut 


aaqqissuussaaneranni ataavartussamik allannguuteqartitsinermik kinguneqarluni, imaluunniit 


isumaqatigiissummi aalajangersarneqarpat suliassanut isumaqatigiissuteqarluni 


ataatsimooqatigiit pineqartut aamma piffissap taassuma naareernerata kingorna 


atuutiinnarsinnaasoq. 


 


Paarlattuanik suliassanut isumaqatigiissuteqarluni ataatsimooqatigiinneq ataavartussamik 


tunngaveqartumik pilersinneqarsimasutut isigineqarsinnaassanngilaq, taanna piffissamut 


sivikinnerusumik killilerneqartumut pilersinneqarsimappat. Taamaattoqarsimasinnaavoq 


suliassanut isumaqatigiissuteqarluni ataatsimooqatigiinneq suliassamik aalajangersimasumik 


piviusunngortitsinissamik siunertaqarsimappat, assersuutigalugu nukissiorfimmik sananermut, 


kisianni suliassanut isumaqatigiissuteqarluni ataatsimooqatigiit pineqartut nukissiorfik 


sananeqareerpat ingerlanneqarnerani peqataassanani. 


 


Oqaatigineqarsinnaavoq Europa-Kommissionip maleruagassat atuutsinneqalertussanut 


assingusut malillugit suliaqartuusup akuerisimammagu, suliassanut isumaqatigiissuteqarluni 


ataatsimooqatigiinnik pilersitsinermi, piffissami ukiuni 6 ½-ini atuuttussaasumi, suliassanut 


isumaqatigiissuteqarluni ataatsimooqatigiit ataavartussamik tunngaveqartut 


pilersinneqarsimasut pineqartut. Piffissaq naammattumik sivisussuseqartutut isigineqarpoq, 


suliffeqarfiit peqataasut aaqqissuussaaneranni ataavartussamik 

allannguuteqartoqarsimassalluni. Paarlattuanik Europa-Kommissioni isumaqarpoq, 


suliassanut isumaqatigiissuteqarluni ataatsimooqatigiinnik pilersitsineq, piffissami ukiunik 3-


inik sivisussusilimmi atorunnaarsinneqartussatut naatsorsuutigineqartoq, ataavartussamik 


tunngaveqartumik pilersinneqarsimanngitsoq. 


Suliassanut isumaqatigiissuteqarluni ataatsimooqatigiinnik namminersorlutik 


atuussinnaasunik pilersitsineq toqqaannartumik sunniuteqaruni, suliffeqarfiit imminnut 


attuumassuteqanngitsut unammilleqatigiinnermi pissusilersorneranni 


ataqatigiissitsisinnaavoq, takuuk inatsisissatut siunnersuummi § 19, imm. 3. 


 


Suliassanut isumaqatigiissuteqarluni ataatsimooqatigiinnik namminersorlutik atuuttuuppat, 


inatsisissatut siunnersuummi § 15, imm. 1-imi kaaviiaartitanut killissaliussanik 


naammassinnissimanngitsoq, aningaasanik nuussinermi kattunnermut tunngasortarpiaa, 


tassalu suliassanut isumaqatigiissuteqarluni ataatsimooqatigiinnik pilersitsinissarpiaq pillugu 


isumaqatigiissut, kattunnernik nakkutiginninnissaq pillugu maleruagassani pineqartunut 


ilaassanngilaq.  


Aningasanik nuussinerup ataqatigiissitsinertaa – tassalu suliffeqarfiit imminnut 


attuumassuteqanngitsut unammilleqatigiinnermi pissusilersornerannik ataqatigiissitsineq – 


suliassanut isumaqatigiissuteqarluni ataatsimooqatigiinnik namminersorlutik atuuttussanik 


pilersitsinissamut isumaqatigiissuteqarnermi malittaasoq, paarlattuanik inatsimmi § 6, 


isumaqatigiissutinut unammilleqatigiinnermik killiliisunut inerteqquteqartoq malillugu 


nalilerneqarsinnaavoq, taamatullu inerteqquteqarnermit taassuminnga ilaatinneqannginnissaq 


qinnutigineqarsinnaalluni, takuuk inatsimmi § 8, imm. 1. 


 


Suliassanut isumaqatigiissuteqarluni ataatsimooqatigiinnermik suliffeqarfiup namminersortup 


atuuffiinik tamaginnik ataavartussamik tunngaveqartumik isumaginnittussamik 


pisoqannginnerata kingunerisassaa tassaavoq, inatsisissatut siunnersuummi § 16, imm. 2 


malillugu kattunnermik pisoqanngitsoq. suliassanut isumaqatigiissuteqarluni 


ataatsimooqatigiinnik namminersortuunngitsumik atuuffeqartussamik suliffeqarfinnut 


pilersitsisuusunut ikiortissaannartut isigineqarsinnaasunik pilersitsinissamik 


isumaqatigiissuteqarneq, tamatumunnga taarsiullugu inatsimmi § 6, imm. 1 malillugu 


unammilleqatigiinnermik killiliisumik isumaqatigiissuteqarnissamut inerteqquteqarneq 


malillugu nalilerneqartussaassaaq.  


Unammilleqatigiinnermut ataatsimiititaliap inatsit atuuttoq malillugu suleriaasia tassunga 


atatillugu ingerlateqqinneqarpoq. Tamatuma kingunerisaanik inatsimmi § 10 naapertorlugu 


ataatsimooqatigiinnik ilaatitsinnginnissaq nalunaarutigineqartussaasimanngippat, suliassanut 


isumaqatigiissuteqarluni ataatsimooqatigiinnik pineqartunik pilersitsinissaq pillugu 


isumaqatigiissut inatsimmi § 6 malillugu, aamma § 8 malillugu nalilersorneqassaaq. 


Isumaqatigiissummi aalajangersakkanik akuutitsinissamik killilersuisunik 

ilaatitsisoqarsimanngippat, taakkua § 6 malillugu immikkut nalilersorneqassapput, § 8 


malillugu ilaatitsinnginnissaq periarfissaqartinneqarluni. 


 


Imm. 3-imut 


Aalajangersakkami tassani suliffeqarfimmi pigisanut ataatsimoortunut imaluunniit taakkua 


ilaannik piginnittussaanermik imaluunniit atuisinnaatitaanermik pigisaqalernikkut 


nakkutiginninnermik angusaqartoqarluni, imaluunniit pisinnaatitaaffiit suliffeqarfiup 


immikkoortuisa aqutsisuusut, taasisarnerit imaluunniit aalajangiinerit katitigaanerannut 


aalajangiisuusumik sunniuteqarnissamik qulakkeerisut pigineqalerlutik pisoqarneri 


siunnerfiupput. 


Nakkutiginninneq siullertut pingaarnertullu inatsisitigut tunngaveqartumik pisarpoq. 


Taamaattoqarsimassaaq suliffeqarfiup aningaasaatit ilaannik pigisaqalernermi suliffeqarfimmi 


allami taasisinnaatitaanerit amerlanerussuteqartut tigusimappagit. Taamaattoq 


ikinnerussuteqartumik aktiaatinik pigisaqalerneq aamma suliffeqarfimmi aalajangiisuusumik 


sunniuteqalernermik angusaqarsimanertut isumaqarsinnaavoq, assersuutigalugu 


ileqqoreqqusat malillugit aktiani A-ni taasinerit pingaaruteqarnerisa annertusinissaannik 


piumasaqaateqarpat imaluunniit periusissanut niuernermullu pingaaruteqartut aalajangiinerit 


pingaarutillit akuerineqarneranni amerlanerussuteqarnissaq piumasaqaatigineqarpat. 


Aammattaaq aktiaatillit ataatsimoorussamik taasisinnaatitaanissamik 


isumaqatigiissuteqarsimappata imaluunniit aqutsisooqatigiinni imaluunniit siulersuisui 


ilaasortat ataatsip arlallilluunniit toqqarneqarnissaannut pisinnaatitaaffimmik tunniussinissaq 


pillugu isumaqatigiissuteqarsimallutik, pissutsit taakkua nakkutiginninneq inatsisinik 


tunngaveqartumik pissarsiarineqarsimasoq oqartoqarsinnaaneranut tunngaviusinnaapput. 


 


Taamaattoq aamma § 16, imm. 3 malillugu nakkutiginninneq pissusiviusunik naliliineq 


malillugu piusimasinnaavoq, ilanngullugu pingaartumik aningaasaqarnikkut 


attuumassuteqarnerit. Piffissamut ungasissumut annertoorujussuarnik pilersuinissamik 


isumaqatigiissuteqarluni imaluunniit pilersuisunit imaluunniit sullitanit akiitsorluni 


aaqqissuusaanikkut attaveqarnernut ataqatigiissillugit, aningaasaqarnikkut 


pinngitsuuisinnaannginneq, taamaalilluni qaqutigoortumik pisaraluartoq, suliffeqarfimmik 


allamik nakkutiginninnermik pigisaqalertoqarsimasinnaavoq. 


Nakkutiginninnermik suliaqartoqavissasoq piumasaqaataanngilaq, tassa imaappoq 


suliffeqarfiup ingerlanneqarneranut aalajangiisuusumik sunniuteqarluni sulisoqarnersoq. 


Aalajangersagaq aamma atorneqassaaq, nakkutiginninnermik suliaqarnissamik 


periarfissaqartoqaannarsimappat. 


 


Aningaasaatit ilaannik nakkutiginnitsitsisumik piginnittuusoq piginnaatitaaffinnik 


atuinissamut piginnaatitaavissumit allaanerusimappat, nakkutiginninneq inummit imaluunnit 

suliffeqarfimmit aningaasanik nuussisuusimasumit aammalu suliffeqarfimmik tiguneqartumik 


nakkutiginnittumit pigineqalersimasutut isigineqassaaq. 


 


§ 16, imm. 1, nr. 2 malillugu nakkutiginninneq, inummit ataatsimit imaluunniit 


suliffeqarfimmit ataatsimit, tassa imaappoq kisimiilluni nakkutiginninneq, imaluunniit inunnit 


arlalinnit imaluunnit suliffeqarfinnit arlalinnit ataatsimoorullugu, tassa imaappoq 


ataatsimoorluni nakkutiginninneq, pisarsiarineqarsinnaavoq. 


Kisimiilluni nakkutiginninnermik pigisaqalerneq nalinginnaasumik aktiaatinik pisinikkut 


pilertarpoq, tassunga suliffeqarfimmi allami taasisinnaatitaanerit amerlanerussuteqartut 


atasarlutik. Suliffeqarfiup ingerlanneqarneranut aalajangiisuusumik sunniuteqarnissamut 


periarfissaqalersimanermik oqartoqarsinnaanersoq, taasisinnaatitaanernik pigisaqalerneq 


pingaaruteqarpoq. Taamaalilluni pingaaruteqanngilaq aningaasaatit 50 procentii aamma aktia 


ataaseq pigineqalersimanersut imaluunniit aningaasaatit 100 procentii pigineqalernersut. 


 


Suliffeqarfimmi ataatsimoorullugu nakkutiginninnermik pigisaqalerneq pisarpoq inuit 


imaluunniit suliffeqarfiit marluk arlallilluunniit suliffeqarfimmi aalajangiisuusumik 


sunniuteqarnissamut periarfissaqalersimappata. Tassunga atatillugu pingaaruteqartoq 


tassaavoq aktiaatillit marluk imaluunniit arlallit (ingerlatseqatigiiffik qullersaqarfiusoq) 


tamarmik immikkut periusissatigut aalajangiinissanut siunnersuutigineqartunut 


akuersinissamut akimmisitsisinnaanermut periarfissaqarnerat, tamatumalu paarlattuanik 


kingunerissavaa aktiaatillit (ingerlatseqatigiiffik qullersaqarfiusoq) suliffeqarfiup 


ataatsimoorullugu nakkutigineqartup niuernikkut periusissaa pillugu 


isumaqatigiinniartariaqalernerat. Tassunga atatillugu ataatsimoorullugu nakkutiginnittoqartoq 


oqartoqarsinnaaneranut aalajangiisuusinnaasut tassaapput, ilaatigut taasisinnaatitaanerit 


naligiimmik agguataarneqarsinnaanerat imaluunniit aalajangiinernik isumagisaqartussanik 


toqqaanissamut, akerliliissuteqarsinnaatitaanermik imaluunniit ataatsimoorluni 


taasisinnaatitaanernik atuinissamut pisinnaatitaaffeqarneq. 


 


Imm. 4-imut 


Pisut immikkuullarissut pingasuupput, tassani nakkutiginninnermik pigisaqalerneq inatsisip 


paasineqarnissaa malillugu kattunnertut isigineqarsinnaanngitsoq, aammalu taamaattumik § 


17, imm. 1 malillugu nalunaarutiginnittussaatitaanermit ilaatinneqanngitsut. 


§ 16, imm. 4, nr. 1 naapertorlugu siullermik pineqarput suliffeqarfiit nalinginnaasumik 


niuerfinni suliassaqarfiini aningaasanik nuussisarnermik aamma pappiaqqanik nalilinnik 


suliaqarnermut tassunga ilaatillugu taamaallat pisisarunik aammalu taakkuninnga 


pigisaqarallartuuinnarlutik, pappiaqqanik nalilinnik nammineq akilikkaminnik imaluunniit 


allat akiligaannik niuernermik ilaatitsisut. 

Ilaatitsinnginneq taamaallaat taarsigassarsiniartarfinnut, sillimmasiisarfinnut imaluunniit 


suliffeqarfinnut aningaasalersuisartunut allanut nalinginnaasumik suliaqarnernik taamaattunik 


suliaqartunut atuuppoq. 


Aammattaaq pappiaqqat nalillit tuniseqqinnissaq siunertaralugu pisiarineqarsimasussaapput; 


suliffeqarfik pisisoq suliffeqarfiup tiguneqartup unammilleqatigiinnermi pissusilersorneranik 


aalajangiinissaq siunertaralugu taasisinnaatitaanernik atuissanngilaq imaluunniit 


pisinnaatitaaffinnik taakkuninnga ataatsimoortumik imaluunniit ilaannaasumik 


suliffeqarfimmik, taassuma pigisaannik imaluunniit pappiaraataannik nalilinnik 


tunisinissamik piareersaanissaq siunertaralugu atuissalluni. 


 


Kiisalu suliffeqarfiup pisisup soqutigisani nakkutiginniffiusut kingusinnerpaamik pisinerup 


kingorna ukiup ataatsip qaangiunnerani tunissavai, tassa imaappoq ukiup ataatsip iluani 


suliffeqarfimmi aktiaatini ikilisissallugit taamaalilluni suliffeqarfimmik 


nakkutiginnikkunnaarnissamut annertussuseqalissallutik. 


 


Aappaattut nakkutiginninnermi pissutsini allannguuteqartoqanngilaq taamaalillunilu inuup 


akiliisinnaajunnaartarneq il.il. pillugit inatsit naapertorlugu suliffeqarfimmut 


nakkutiginninneq pissarsiarippagu aammalu taanna atorsinnaallugu, § 16, imm. 1-ip 


paasineqarnissaani kattuttoqarani. Oqaatsimi »inuk ataaseq…« pingaartumik 


akiliisinnaajunnaartup pigisaannik isumaginnittussaq pineqarpoq. 


 


Pingajuattut § 9, imm. 4, nr. 3 naapertorlugu kattuttoqanngilaq, ingerlatseqatigiiffik 


piginnittuusoq nakkutiginninnermik pigisaqalerpat, tunngaviussalluni ingerlatseqatigiiffik 


pineqartoq taamaallaat aningaasaliinerup nalingata tamakkiisup pigiinnarnissaa siunertaralugu 


taasisinnaatitaanerminik atuisoq aammalu allatut toqqaannartumik imaluunniit 


toqqaannanngitsumik suliffeqarfiup nakkutiginnittup unammilleqatigiinnermi niuernikkut 


pissusilersorneranik aalajangiinissaq siunertarineqanngitsoq.  


 


§ 16, imm. 4, nr. 1-3 malillugu ilaatitsinnginnermut atatillugu, annaassiniarneq kattunnertut 


isigineqarsinnaanersoq nalornissutigineqalersimasinnaavoq. 


 


Annaassiniarnermi akiitsut pioreersut ingerlatseqatigiiffimmut nutaamut nuunneqarajuttarput, 


taannalu aqqutigalugu aningaaserivinnut suliffissuaq suliffeqarfimmik pineqartumik 


ataatsimoorullugu nakkutiginninnermik angusaqarsinnaavoq.  


 


Annaassiniarnermi taamaattumi ataatsimoorussamik nakkutiginnittoqarneranut 


tunngavissarititaasut naammassineqarpata, nalinginnaasumik tamanna kattunnertut 


isigineqassaaq. Aningaaseriviit pingaarnertut siunertaat kingusinnerusukkut tunisinissaq 


siunertaralugu suliffeqarfimmi aningasaqarnikkut aaqqissuusseqqinnissamut 

tunngassuteqaraluartoq, 16, imm. 4, nr. 1-imi ilaatitsinnginneq annaassiniarnermut 


taamaattumut nalinginnaasumik atuutinngilaq. Aaqqissuusseqqinnermi nalinginnaasumik 


aningaaseriviit nakkutiginnittut suliffeqarfiup pineqartup niuernermut politikkianik 


aalajangersaasariaqartussaanerannut tamanna tunngassuteqarpoq. Tamatuma saniatigut 


nalinginnaasumik suliffeqarfiup taamaattut suliffeqarfimmut imminut akilersinnaasumut 


allanngortinneqarnissaa aammalu ukiup ataatsip iluani tuninissaa piviusorsiussanngilaq. 


Aammattaaq qanoq sivisutigisumik ingerlassanersoq nalorninartoqarnera 


annertoorujussuusussaavoq, piffissaliussap sivitsorneqarnissaata akuerineqarnissaa 


ajornakusoortussaalluni, takuuk § 16, imm. 5. 


 


Imm. 5-imut 


§ 16, imm. 4, nr. 1-imi ukiumik ataatsimik piffissaliineq, suliffeqarfiup pisisup 


uppernarsarsinnaappagu ukiup ataatsip iluani tunisinissaq naleqquttumik 


periarfissaqanngitsoq, Unammilleqatigiinnermut ataatsimiititaliaq sivitsuisinnaavoq. 


  


§ 17-imut 


 


Unammilleqatigiinnermut ataatsimiititaliap kattunnermik akuersinissamut 


inerteqquteqarnissamullu piginnaatitaaffiinik suliaqarnissamut Unammilleqatigiinnermut 


ataatsimiititaliap kattunneq il.il. pillugu paasitinneqarnissaa aalajangiisuulluinnarpoq. 


Tamanna tunngavigalugu kattunnerit il.il. Atuisartoqarnermut Unammilleqatigiinnermullu 


Aqutsisoqarfimmut, kattunnermik nalunaarutigineqartumik tamanut ammasumik 


saqqummiisinnaasumut, nalunaarutigineqartarnissaannik pisussaaffeqarneq 


atuutsinneqalerpoq. Aammattaaq Naalakkersuisut Unammilleqatigiinnermut 


ataatsimiititaliamit oqaaseqaateqaqqusereernermik kingorna kattunnerit 


nalunaarutigineqartarnerat pillugu maleruagassanik erseqqinnerusunik aalajangersaanissamut 


piginnaatinneqarput, ilanngullugit nalunaarutiginninnermi immikkut immersugassanik 


atuinissaq pillugu maleruagassat. 


 


Imm. 1-imut 


§ 17, imm. 1-imi aalajangersakkami kattunnerit kapitali 5-imi pineqartunut ilaasut 


nalunaarutigisarnissaannik pisussaaffeqarneq atuutsinneqalerpoq, takuuk § 15 aamma § 16, 


tassani kattunnermi suliffeqarfiit peqataasut kaaviiaartitaannut killissaliussat, aammalu 


kattunnermut oqariaaseq aalajangersarneqarlutik. 


 


Nalunaarutiginnittussaatitaaneq taamaalilluni atuuppoq kattunnernut piviusumik pisutut 


aammalu piviusumik pinngitsutut taaneqartartunut, suliffeqarfinnik tigusinernut aammalu 


ataatsimoortilerlugit kattutsitsinernut kiisalu suliassanut isumaqatigiissuteqarluni 

peqatigiilernernut immikkut namminersortunut, suliffeqarfiit peqataasut kaaviiaartitaanni § 


15, imm. 1-imi killissaliussatut allassimasut anguneqarsimasunut. 


 


Suliffeqarfiit imaluunniit inuit nakkutiginninnermik pigisaqalernerat § 16, imm. 4-imi 


taaneqartoq nalunaarutiginnittussaatitaanermi ilaatinneqanngilaq, inatsisip paasineqarnissaani 


kattunnermik pisoqanngimmat. § 16, imm. 4-imut nassuiaatit innersuussutigineqarput. 


 


Inatsisimmi inatsit malillugu kattunnernik nalunaarutiginninnissamut piffissaliussamik 


aalajangersaasoqanngilaq. Nalunaarutiginninnissamut piffissaliussaq nalunaarutitut 


iluseqartumi aalajangersarneqassaaq, takuuk § 17, imm. 3. Nunani taamaaqataanik 


nalunaarutiginneriaaseqartuni sapaatip akunneranik ataatsimik piffissaliisarneq atorneqarpoq, 


isumaqatigiissuteqarnermit, tigusinermut imaluunniit paarlaassinermut neqerooruteqarnerup 


tamanut ammasumik saqqummiunneqarneranit imaluunniit nakkutiginninnermik 


pigisaqalernermit naatsorsorneqartartoq. Pisuni taakkunani siusinnerpaaq 


nalunaarutiginninnissamut piffissaliussap naatsorsorneqarneranut aalajangiisuussaaq.  


 


Qaqugukkut isumaqatigiissuteqartoqarsimanersoq nassuiaanissamut tunngatillugu, 


nassuiaanerup taassuma qaqugukkut isumaqatigiissummik saneqqunneqarsinnaanngitsumik 


peqarnersoq pillugu Kalaallit Nunaanni inatsisini maleruagassat nalinginnaasut assigissavai. 


Tamatuma kingorna siunertaqarnermik nalunaaruteqarneq pituttuinngitsoq 


nalunaarutiginnittussaatitaanermik peqarneranut naammassaaq. Isumaqatigiissut suli 


pituttuinngitsoq Atuisartoqarnermut Unammilleqatigiinnermullu Aqutsisoqarfimmut 


nalunaarutigineqarpat, piffissaliussaq piffissamit isumaqatigiissutip 


saneqqunneqarsinnaajunnaarfianit naatsorsorneqassaaq. 


Aammattaaq tigusinermut imaluunniit paarlaassinermut neqerooruteqarnerup tamanut 


ammasumik saqqummiunneqarneranut ulloq piffissaliussamik naatsorsuinermi 


aalajangiisuulersinnaavoq. 


 


Kiisalu nakkutiginninnermik pigisaqalernermut ulloq piffissaliussap naatsorsorneqarneranut 


aalajangiisuulersinnaavoq. Nakkutiginninnermik pigisaqalernermi inatsisitigut taamatullu 


piviusuni nakkutiginninneq pineqartunut ilaapput, takuuk § 16, imm. 1, nr. 2-imut aamma § 


16, imm. 3-imut nassuiaatit. 


 


Kattunnerup il.il. nalunaarutigineqannginnera imaluunniit kingusinaartumik 


nalunaarutigineqarnera inatsisissatut siunnersuummi § 38, imm. 1, nr. 6 naapertorlugu 


akileeqqusissuteqarnikkut pineqaatissinermik malitseqarsinnaavoq, aammalu kattunneq § 23 


naapertorlugu atorunnaarsinneqassasoq piumasarineqarsinnaalluni. 


 


Imm. 2-imut 

Aalajangersakkami kattunneq nalunaarutigineqarsimasoq tamanut ammasumik 


saqqummiinissamut Atuisartoqarnermut Unammilleqatigiinnermullu Aqutsisoqarfik 


piginnaatinneqarpoq.  


 


Sunniuteqarluartumik sioqqutsisumik kattunnermik nakkutiginninnissaq anguniarlugu 


pisariaqarpoq Unammilleqatigiinnermut ataatsimiititaliamut sapinngisamik atituumik 


aalajangiinissamut tunngavissiinissaq pisariaqarpoq. Tassunga atatillugu Atuisartoqarnermut 


Unammilleqatigiinnermullu Aqutsisoqarfiup unammilleqatigiinnermi 


ajornartorsiutaasinnaasunik kattunnerup pilersissimasinnaasaannik ilisimasaqalernissaa 


annertuumik pingaaruteqarpoq. 


Kattunnermik nalunaarutiginnittoqarsimasoq Atuisartoqarnermut Unammilleqatigiinnermullu 


Aqutsisoqarfiup tamanut ammasumik saqqummiussinnginnerani, aqutsisoqarfiup 


misissoqqaassavaa kattunneq, kattunnermik nakkutiginninnermut unammilleqatigiinnermut 


inatsimmi maleruagassani pineqartunut ilaassanersoq, takuuk inatsisissatut siunnersuummi § 


15 aamma § 16. 


 


Tamanut ammasumik saqqummiinermi taamaallaat nalunaarutiginninnermit paasissutissat 


ataasiakkaat ilaatinneqassapput. Katunnermik nalunaarutiginnittoqarsimasoq tamanut 


ammasumik saqqummiinerup imarissavai suliffeqarfiit kattunnermi peqataasut kikkuunersut, 


kattunnerup suussusaa (suliffeqarfimmik tunniussineq, nakkutiginninnermik pigisaqalerneq, 


tigusinissamik neqeroorut tamanut ammasoq il.il.), kiisalu suliassaqarfiit aningaasaqarnikkut 


kalluarneqartussat pillugit paasissutissat. 


Tamanut ammasumik saqqummiineq Atuisartoqarnermut Unammilleqatigiinnermullu 


Aqutsisoqarfiup nittartagaatigut pisinnaavoq. 


Atuisartoqarnermut Unammilleqatigiinnermullu Aqutsisoqarfiup tamanut ammasumik 


saqqummiinerani soqutigisaqartut kattunnermut nalunaarutigineqartumut 


oqaaseqaateqarnissamut kaammattorneqassapput. Kaammattuineq taanna pingaartumik 


suliffeqarfinnut allanut saaffiginnittuussaaq, ilanngullugit sullitat, pilersuisut aamma 


unammillertaasut. Kisiannili aamma soqutigisaqaqatigiiffiit kattunnermut 


nalunaarutigineqartumut oqaaseqaatiminnik saqqummiisinnaassapput. Inatsisissatut 


siunnersuummi § 20-imi piffissaliussanik malinninnissaq eqqarsaatigalugu 


Atuisartoqarnermut Unammilleqatigiinnermullu Aqutsisoqarfik kattunnermik 


nalunaarutiginninnermut oqaaseqaatinik saqqummiussinissamut sivikitsumik 


piffissaliussamik aalajangersaasinnaavoq. Piffissaliussaq taanna Atuisartoqarnermut 


Unammilleqatigiinnermullu Aqutsisoqarfiup tamanut ammasumik saqqummiussinerani 


allassimassaaq. 


 


Imm. 3-imut 

Aalajangersakkap imaraa Naalakkersuisut Unammilleqatigiinnermut ataatsimiititaliamit 


oqaaseqaateqaqqusereernerup kingorna nalunaarutiginnittussaatitaanerup annertussusissaa 


pillugu maleruagassanik erseqqinnerusunik aalajangersaanissamut piginnaatitaaffeqartut, 


ilanngullugu kikkut nalunaarutiginnittussaatitaanersut pillugu maleruagassat. Aammattaaq 


Naalakkersuisut nalunaarutiginninnermi immikkut immersugassanik atuinissaq pillugu 


maleruagassanik erseqqinnerusunik aalajangersaanissamut piginnaatinneqarput. 


Maleruagassani erseqqinnerusumik aalajangersagaasuni taakkunani qulakkeerneqassaaq 


Unammilleqatigiinnermut ataatsimiititaliap kattunnermik nalunaarutigineqartumik 


suliarinninneranut atugassanik naammattumik tunngavissaqalernissaq. 


 


§ 18-imut 


 


Inatsisissatut siunnersuummi § 17, imm. 3 malillugu Naalakkersuisut suliffeqarfiit 


kattunnerinik Atuisartoqarnermut Unammilleqatigiinnermullu Aqutsisoqarfik 


nalunaarutiginnittarnermut maleruagassanik erseqqinnerusunik aalajangersaasinnaapput. 


Inatsisissatut siunnersuummi § 18-imi Naalakkersuisut nalunaarutiginninnernut 


assigiinngitsunut aalajangersarneqartussanut akiliummik aalajangersaanissamik 


periarfissinneqarput.  


 


Imm. 2-imut 


Imm. 2-imi siunnersuutigineqarpoq imm. 1 malillugu akiliutit Atuisartoqarnermut 


Unammilleqatigiinnermullu Aqutsisoqarfimmut akilerneqartassasut, aammalu akiliut 


kingusinnerpaamik suliffeqarfiit kattunnerannik aqutsisoqarfimmut nalunaarutiginninnermut 


peqatigitillugu akilerneqartassasoq.  


Akiliutit suliffeqarfinnit peqataasunit akilerneqassaaq, aammalu siunnersuutigineqarpoq, § 20, 


imm. 1-imi siunnersuutigineqartumi piffissamut killissaliussaq,  ulloq Atuisartoqarnermut 


Unammilleqatigiinnermullu Aqutsisoqarfiup nalunaarutiginninnerup tamakkiisup saniatigut 


aqutsisoqarfimmut akiliummik tamakkiisumik akiliinermut uppernarsaammik tigusiffia 


aallarnerfigalugu aallartittassasoq. 


 


Imm. 3-imut 


Imm. 3-imi  oqaaseqatigiinni siullerni siunnersuutigineqarpoq, nalunaarutiginninnermut 


akiliutip, takuuk imm. 1- 2, piumasaqaatigineqaraluartoq akilerneqannginnera, suliffeqarfiit 


kattunnerisa nalunaarutigineqartutut isigineqarsinnaannginneranik sunniuteqassasoq. 


Imaassimasinnaavoq akiliut akilerneqanngivissimasoq, imaluunniit akiliut annikinnerusumik 


aningaasartalerlugu akilerneqarsimasoq. Pisuni marlunni taakkunani piumasaqaatigineqarpoq 


Atuisartoqarnermut Unammilleqatigiinnermullu Aqutsisoqarfik ulluinnaat 5-it iluanni 


akiliinissaq pillugu piumasaqaateqarnermik saqqummiisimassasoq.  

§ 38, imm. 1, nr. 6 atuuttoq malillugu suliffeqarfiit kattunnerannik 


nalunaarutiginnittussaatitaasoq nalunaarutiginninngitsoq, nalunaarutiginninnginneq piaaraluni 


imaluunniit sakkortuumik mianersuaalliorluni pisimappat, akileeqqusissuteqarfigineqarluni 


pisussaaffilerneqarsinnaavoq. Aammattaaq siunnersuummi § 19, imm. 5, oqaaseqatigiit 


siulliit malillugit, suliffeqarfiit kattunnerat inatsimmi pineqartunut ilaasoq, 


nalunaarutigineqarsimanngippat piviusunngortinneqaqqusaanngitsoq. 


Taamaakkaluartoq suliffeqarfiit kattunnerat piviusunngortinneqarpat, siunnersuummi § 38, 


imm. 1, nr. 7 malillugu, unioqqutitsineq piaaraluni imaluunniit sakkortuumik 


mianersuaalliorluni pisimappat, akileeqqusissuteqartoqarsinnaassaaq. 


 


Imm. 4-imut 


Suliffeqarfiit kattunnerannik nalunaarutiginninnermik suliarinninnermut isumalluutissanik 


immikkoortitsisariaqarnissaq Atuisartoqarnermut Unammilleqatigiinnermullu 


Aqutsisoqarfiup naatsorsuutigimmagu, imm. 4-imi siunnersuutigineqarpoq, 


nalunaarutiginninneq tunuartinneqarpat, imm. 1 malillugu akiliut akilerneqartoq utertillugu 


akilerneqassanngitsoq. Taamaattoq pissutsit immikkut ittut akiliutip akilerneqareersup 


utertillugu akilerneqarnissaanik tunngavissaqartitsisinnaapput. 


 


Nr. 1-imi taamaalilluni siunnersuutigineqarpoq, aningaasanik nuussineq 


nalunaarutiginniffiusussaatitaanngitsoq paasinarsisimappat, akiliut akilerneqareersoq 


utertillugu akilerneqassasoq. Aalajangersakkap atorneqarnissaa eqqarsaataavoq, 


Atuisartoqarnermut Unammilleqatigiinnermullu Aqutsisoqarfiup nalunaarutiginninnermik 


aammalu akiliummik attuumassuteqartumik tigusaqareernerata kingorna paasinarsisimappat, 


aningaasanik nuussineq nalunaarutiginnittussaatitaanermi pineqartunut ilaanngitsoq.  


 


Tamatumunnga pissutaasimasinnaavoq suliffeqarfiit kattunnerat pineqanngitsoq, takuuk § 16, 


imaluunniit suliffeqarfiit kattunnerat pineqartoq, kisiannili § 15-imi kaaviiaartitanut 


killissaliussat naammassineqarsimanngitsut.  


Kisiannili pissutsit imaassimappata suliffeqarfiit kattunnerat nalunaarutigineqartoq 


inerteqqutigineqartoq, akiliut akilerneqareersoq utertillugu akilerneqassanngilaq. 


Taamatuttaaq atuuppoq, paasinarsippat suliffeqarfiit kattunnerat taamaallaat 


neriorsuuteqarnikkut akuerineqarsinnaasoq, takuuk siunnersuummi § 21, imm. 1.  


 


Nr. 2-imi siunnersuutigineqarpoq nalunaarutiginninneq suli tamakkiisunngorlugu 


tunniunneqarsimanngitsoq tunuartinneqarpat akiliut akilerneqareersoq utertillugu 


akilerneqartassasoq. 


 


Nr. 3-imi siunnersuutigineqarpoq akiliut akilerneqareersoq utertinneqartassasoq, 


nalunaarutiginninneq siunnersuummi § 19, imm. 1, imaluunniit imm. 7 malillugu 

aalajangiisoqarnissaa sioqqullugu tunuartinneqarpat, aammalu tunuartitsineq pisortani 


oqartussaasup allap suliffeqarfiit kattunnermut nalunaarutigineqartumut ilaasut 


ataatsimuulerlutik kattunnissaanut akuersissuteqarnissamut itigartitsisimaneranik 


pissuteqarsimappat.  


 


Pisortani oqartussaasumit allamit taamaattumik aalajangiisoqarsimappat, 


nalunaarutiginninnermi peqataasup imaluunniit peqataasut tamanna pillugu aalajangiinermut 


tassunga uppernarsaammik pisariaqartumik ilaqartillugu Atuisartoqarnermut 


Unammilleqatigiinnermullu Aqutsisoqarfimmut nalunaaruteqarnissamut pisussaaffeqarput. 


 


Suliffeqarfiit peqataasut kattunnissamut isumaqatigiissuteqarnissamut, oqartussaasut 


pissutsinut allanut kattunnermit allaanerusunut akuersissuteqarnissaat 


apeqqutaatissimappassuk, aalajangersagaq atorneqarsinnaassanngilaq.  


 


§ 19-imut 


 


§ 19-imi aalajangersakkami ilaatigut oqartussaasoq, suliffeqarfiit kattunnerat § 17, imm. 1 


naapertorlugu nalunaarutigineqartussaatitaasoq pillugu aalajangiisinnaatitaasoq, ilaatigut 


tunngavissarititaasut suliffeqarfiit kattunnerannik akuersissuteqarnermi imaluunniit 


inerteqquteqarnermi malinneqartussat aalajangersarneqarput.   


 


Imm. 1-imut  


Aalajangersakkami Unammilleqatigiinnermut Ataatsimiititaliaq suliffeqarfiit kattunnerinik § 


17, imm. 1 naapertorlugu nalunaarutigineqartussaatitaasunut akuersissuteqarnissamut 


aammalu inerteqquteqarnissamut piginnaatinneqarpoq.  


 


§ 19, imm. 1 malillugu Unammilleqatigiinnermut ataatsimiititaliaq suliani § 17, imm. 1-imi 


nalunaarutiginnittussaatitaanermi pineqartunut ilaasuni aalajangiisarnissamik 


pisussaatitaaffilerneqarput.   


 


Imm. 2-mut 


Siunnersuummi § 19, imm. 2 malillugu suliffeqarfiit kattunneri, pingaartumik 


pissaaneqarnerusumik inissisimalersitsinerup pilersinneqarneratigut, sunniuteqarluartumik 


unammilleqatigiinnermik akimmisaartitsinngitsut akuerineqassapput. 


Unammilleqatigiinnermut Ataatsimiititaliap suliffeqarfiit kattunnerannik 


akuersissuteqarnerminni peqatigisaanik unammilleqatigiinnermik killiliinerit toqqaannartumik 


kattunnerup piviusunngortinneqarneranut atasut aammalu pisariaqartut nalilersussavai – 


taaneqartartut malittaasumik killiliinerit. 

Suliffeqarfiit kattunnerannik akuersissuteqarneq taamaalilluni aamma malittaasumik 


killiliinernik taamaattunik ilaqartussaavoq.  


Malittaasunik killiliinerni taamaallaat killiliinerit suliffeqarfiit peqataasut ataatsimoorlutik 


akuerisaat, aammalu niuerfimmi namminneerlutik kiffaanngissuseqartumik 


iliuuseqarsinnaanerinik annikillisitsisut ilaasinnaapput. Allanut ajoqutaasumik killiliinerit 


tassani ilaanngillat.  


 


Tamatuma saniatigut piumasaqaataavoq suliffeqarfiit kattunnerannut pingaarnertut 


siunertaasumut naleqqiullugu killiliinerit pingaaruteqannginnerusutut inissisimassasut. 


Killiliinerit suliffeqarfiit kattunnerannut malittaasunut naleqqiullugu allaanerulluinnartutut 


iluseqartut, malittaasumik killiliinertut isigineqanngillat. Taakkua immikkoortillugit 


inatsimmi § 6 malillugu nalilersorneqassapput.  


 


Kiisalu piumasaqaataavoq killiliinerit suliffeqarfiit kattunnerannik piviusunngortitsinissamut 


pisariaqartuussasut. Tassaniippoq suliffeqarfiit kattunnerat killiliinerit taakkua ilaatinnagit 


piviusunngortinneqarsinnaanngitsoq imaluunniit atugassarititaasut 


annaasaqaataasinnaanerusut atuutsillugit, piffissap sivisunerujussuup ingerlanerani 


annertunerujussuarnik aningaasartuuteqarluni, imaluunniit iluanaarutaasumik inerneqartumik 


iluatsinnissaanut periarfissakinnerujussuutillugu, aatsaat piviusunngortinneqarsinnaasoq. 


Tamatuminnga nalilersuinermi annertoqqatigiimmik atugaqartitsinissamik tunngaviusoq 


isiginiarneqassaaq. Tamatuma malitsigisaanik killiliinerup sivisussusaa kiisalu tassani 


najoqqutassat nunamilu sumiiffinni atorneqarfissaa, suliffeqarfiit kattunnerisa 


piviusunngortinneqarnissaa eqqarsaatigalugu naleqquttumik pisariaqartumit 


annertunerussanngillat. Allanik periarfissaqarpat, taamaalilluni siunnerfiusoq 


siunertarineqartoq tassuunakkut anguneqarsinnaalluni, suliffeqarfiit aaqqiissutissaq 


kinaassusersiunngitsumik isigalugu annikinnerusumik unammilleqatigiinnermik 


killiliisussatut sunniuteqartussaq toqqassavaat. 


 


Unammilleqatigiinnermi immikkut piumasaqaatit, suliffissuartigut aamma niuernermik 


tunngaveqartumik piginnittussaatitaanerni pisinnaatitsissutit, ilisimasanut misilittakkanullu 


pisinnaatitsissutit kiisalu pilersuinissamut pisinissamullu isumaqatigiissutit amerlanertigut 


malittaasumik killiliisuusarput, suliffeqarfiit kattunnerannut atatillugu akuerineqartartut.  


 


Oqariaaseq pissaaneqarnerusumik inissisimaneq inatsimmi atuuttumi § 11, imm. 1-imut 


naapertuuttumik paasineqassaaq. Suliffeqarfik aningaasaqarnikkut nukittuumik inissippat, 


inissisimaneq taaneqartoq suliffeqarfiup unammillertaasunut, sullitanut naggataatigullu 


atuisartunut pisisartunullu naleqqiulluni arlaannaannulluunniit attuumassuteqanngitsumik 


pissusilersornissaanik periarfissiinera pissutaalluni, niuerfimmi pineqartumi 

sunniuteqarluartumik unammilleqatigiinnerup ingerlaannarnissaanut akornusiinissamut 


periarfissaqalerluni, pissaaneqarnerusumik inissisimaneq atuutilersimassaaq. 


 


Pissaaneqarnerusumik inissisimaneq atuunnersoq naliliinissamut niuerfiup 


attuumassuteqartup killissalernissaa aalajangiisuussaaq, ilanngullugu ataatsimoorluni 


pissaaneqarnerusumik inissisimaneq atuunnersoq. Niuerfik attuumassuteqartoq ilaatigut 


tassaavoq tunisassianut niuerfik ilaatigullu nunami sumiiffinni niuerfik. 


 


Tunisassianut niuerfik tunisassianut imaluunniit kiffartuussissutinut niuerfiuvoq, tunisassiat 


atorsinnaassusaat, akiat imaluunniit atorneqarfissaattut siunertaasoq pissutaallutik 


taarserneqarsinnaasutut atuisartunit pisisartunillu isigineqartoq. 


 


Nunami sumiiffinni niuerfik attuumassuteqartoq nassuiarneqarpoq tassaasoq sumiiffik 


suliffeqarfiit aalajangersimasut tunisassiaminnik kiffartuussissutiminnilluunniit 


tuniniaaffigisartagaat imaluunniit ujartuiffigisartagaat, aammalu naammattumik 


assigiiaartumik unammilleqatigiinnermi atugassaqartitsiviusoq, aammalu sumiiffinnit 


eqqaanniittunit unammilleqatigiinnermi atugassarititaasut tassani allaanerujussuummata 


immikkoortinneqarsinnaasoq. 


 


Niuerfiup attuumassuteqartup killissalersorneqarnera inatsisissatut siunnersuummi § 5-imut 


naapertuuttumik pissaaq. Killissalersuinerup isumaqatigiissutinik unammilleqatigiinnermik 


killilersuisunik, suliffeqarfiit pissaaneqarnerusumik inissisimanerannik aamma suliffeqarfiit 


kattunnerannik naliliinerit assigai. 


 


Inatsisissatut siunnersuummi § 19, imm. 2 malillugu misissorneqassaaq suliffeqarfiit 


kattunnerat sunniuteqarluartumik unammilleqatigiinnermut annertuumik 


akimmisaartitsilissanersoq. Tamatuminnga naliliinermi suliffeqarfiit kattunneranni 


unammilleqatigiinnerup sunnerneqarnissaa aalajangersimasumik nalilersorneqassaaq, 


ilanngullugu niuerfiit sorliit kalluarneqassanersut. 


 


Suliffeqarfiit kattunnerisa unammilleqatigiinnermut pitsaanngitsumik aamma pitsaasumik 


sunniutissaannik nalilersuinermut atugassatut unammilleqatigiinnermi misileraanermik 


taaneqartartoq suliarineqassaaq. Unammilleqatigiinnermi misileraanermi pissutsit arlallit 


aamma pissaaneqarnerunerup naliliiffigineqarneranut attuumassuteqartut ilaassapput. 


Unammilleqatigiinnermi misileraanerup suliarineqarnerani niuerfinni nassuiarneqartuni 


siunissami unammilleqatigiinnermi pisussat soqutiginaateqartuupput. 


 


Pisut makkua naliliinermi ilaatinneqarsinnaapput: suliffeqarfinnit Kalaallit Nunaanni 


avataaniluunniit inissisimasunit unammillerneqarneq imaluunniit unammillerneqarsinnaaneq, 

niuerfiit ilusaat, suliffeqarfiit peqataasut niuerfimmi inissisimanerat taakkualu 


aningaasaqarnikkut aningaasalersuisarnikkullu nukittussusaat, pisisartut pilersuisullu 


pilersuutit imaluunniit niuerfiit toqqagassatut periarfissaat, niuerfinniinnissamut inatsisitigut 


imaluunniit pissusiviusutigut akimmiffiusut, nioqqutissanut kiffartuussissutinullu 


kalluarneqartunut tunngatillugu neqeroorutaasut piumanninnerullu ineriartornera, 


akunnermiliullutik tuniniaasartuni atuisartut pisisartullu aammalu naggataatigut atuisartut 


pisisartullu soqutigisaat, kiisalu teknikkikkut imaluunniit aningaasaqarnikkut siuariartornerup 


ineriartornera, tamanna atuisartunut pisisartunullu iluaqutaasimassappat, aammalu 


unammilleqatigiinnermut akimmiffiunani. 


 


Suliffeqarfiit kattunnerisa sunniuteqarneranik nalilersuinermi tunngaviusoq pingaarneq 


tassaavoq, kattunnermi peqataasut niuerfimmi nukittussusaat, niuerfinni 


killissalersorneqartuni niuerfimmi peqataanerat tunngavigalugu naatsorsorneqartoq. 


 


Unammilleqatigiinnermi misileraanermik nalilersuinermi katersuuttut amerlanerulernerat 


aalajangiisuussanngilaq, kisiannili unammilleqatigiinnerup annikinnerulernerani 


unammilleqatigiinnerup pissusiviusuni sunnerneqarnera aalajangiisuussalluni. Niuerfimmi 


nukittussutsimik misissuineq qanorluunniit pisoqaraluarpat kisimiissinnaanngilaq. 


Unammillertaasut nukittussusaat niuerfimmiinnerallu ilanngullugu isiginiarneqartariaqarpoq, 


taamatullu pisisartut pilersuisullu isumaqatiginninniarnermi nukittussusaat 


pingaaruteqartumik inissisimasinnaalluni. Peqatigisaanik nunamit namminermit taamatullu 


nunanit allanit unammillerneqarsinnaaneq eqqarsaatigineqassaaq. Katersuunnernik 


nalilersuinermi niuerfimmiititaqarnerit assersuutigalugu 25 procentimut annikitsumik 


annertusinerat, sunniuteqarluartumik unammilleqatigiinnermik akornusersuisutut 


isigineqassanngilaq. Nunanit allanit maannamut suleriaatsip takutippaa 40 procenti inorlugu 


niuerfimmiititaqarnermi qaqutiguinnaq akuliuttoqartartoq, aammalu akuliunnerit arlallit 


qaffasinnerusumik niuerfimmiititaqarnermi pisartut. 


 


Kattunnermi peqataasut aammalu unammillertaasut niuerfimmiititaasa assigiinngissutaat 


annertusiartornerani, kattunnermi peqataasut niuerfimmi pissaaneqarnerusutut inissisimasutut 


isigineqarsinnaanerat ilimanaateqaleriartortussaavoq. Niuerfimmiititanik nalilersuinermi 


misissorneqassaaq, kiisalu niuerfimmiititat ukiuni kingulliunerusuni 


allanngujaatsuusimanersut, niuerfimmiititat siunissami attatiinnarneqarsinnaanersut. Tassunga 


atatillugu niuerfimmi ineriartorneq isiginiarneqassaaq, ilanngullugu niuerfik sukkasuumik 


teknologiikkut ineriartornermik sunnersimaneqarnersoq. 


 


Pisut ilaanni kattunneq ”failing company defence”-mut tunngaviusumik taaneqartartoq 


aallaavigalugu akuerineqarsinnaappat, niuerfimmi unammilleqatigiinnerup killilerneqarnera 


akuerineqartariaqartarpoq. Kisianni taamatut pisoqarnerani niuerfimmi 

unammilleqatigiinnerup killilerneqarnissaa piviusunngortussaanera pissutingerpiarlugu 


aatsaat kattunneq akuerineqartassaaq, aamma kattunneq pineqartoq 


piviusunngortinneqanngikkaluarpalluunniit. Europa-Kommissionimi suleriaaseq pissutaalluni, 


tunngaviusup atorneqarsinnaaneranut annertusiartortitsisumik piumasaqaataasut pingasut 


aalajangersarneqarsinnaapput. Tamatuma kingorna kattunneq unammilleqatigiinnerup 


annikillineranut pissutaasutut oqaatigineqarsinnaassanngilaq, aalajangerneqarsinnaappat, 1) 


suliffeqarfik tiguneqartoq suliffeqarfimmit allamit tiguneqanngikkuni, qanittumi 


pinngitsaaliissummik niuerfimmiigunnaartussaasoq, 2) suliffeqarfiup tiguneqartup 


niuerfimmiititai taanna niuerfimmiigunnaassappat suliffeqarfimmit tiguneqartumit 


pigineqalissasut, aamma 3) allatut tigusinermik unammilleqatigiinnermik annikillisitsinermik 


annikinnerusumik sunniuteqartussamik ilusiliinissaq periarfissaqanngitsoq. 


 


Imm. 3-imut 


Aalajangersakkami tunngavissarititaasut Unammilleqatigiinnermut Ataatsimiititaliap 


suliffeqarfimmik suleqatigiit akornanni aningaasaqarnikkut suleqatigiiffiusussamik 


namminersortumik ataavartussamik tunngaveqartumik namminersorluni 


inuussutissarsiornermi suliaqarnermi atuuffinnik tamaginnik isumaginnittussamik 


pilersitsineq akuerineqarsinnaanersoq nalilersuinermini tunngavigisassai 


aalajangersarneqarput, takuuk inatsisissasut siunnersuummi § 16, imm. 2. 


 


Taamatut pisoqarnerani Unammilleqatigiinnermut Ataatsimiititaliap nalilersuinera 


marloqiusaassaaq. Siullermik Unammilleqatigiinnermut Ataatsimiititaliap aningaasanik 


nuussinermi kattunnermut ilaasortai misissussavai, tassa imaappoq pingaartumik suliffeqarfiit 


marluk arlallilluunniit akornanni, unammilleqatigiinnermik sunniuteqarluartumik 


annertuumik akornusiisussamik, pissaaneqarnerusumik inissittoqarnersoq imaluunniit 


pissaaneqarnerusumik inissisimaneq nukittunerulersinneqarnersoq. 


 


Aappassaanik Unammilleqatigiinnermut Ataatsimiititaliap misissussavaa kattunnermi 


suliffeqarfiit arlaannaannulluunniit attuumassuteqanngitsumik unammilleqatigiinnermi 


pissusilersortarnerisa ataatsimoortinnissaat siunertaanersoq imaluunniit taamatut 


malitseqassanersoq. Misissuineq taanna unammilleqatigiinnermut inatsimmi § 6, 


unammilleqatigiinnermik annikillisitsisumik isumaqatigiissuteqarnissamik il.il. 


inerteqquteqarfiusoq aammalu § 8 unammilleqatigiinnermik annikillisitsisumik 


isumaqatigiissuteqarnernut ilaatitsiviunngitsoq malillugit pissaaq. 


 


Tassunga atatillugu Unammilleqatigiinnermut Ataatsimiititaliap pingaartumik suliffeqarfiit 


pilersitsisut niuerfimmiiginnarnissaat naliliiffigineqassaaq, takuuk § 19, imm. 4, nr. 1.  

Suliffeqarfiit pilersitsisut suliffeqarfimmut suleqatigiit akornanni aningaasaqarnikkut 


suleqatigiiffiusussamik namminersortumik ingerlasussamut pineqartumut ingerlatatik tamaasa 


nuussappasigit, suliffeqarfiit pilersitsisut taakkua unammilleqatigiinnermi 


pissusilersortarnermik ataatsimoortitsinissaat aarlerinaateqartussaanngilaq. Aamma taama 


pisoqassaaq suliffeqarfiup suleqatigiit akornanni aningaasaqarnikkut suleqatigiiffiusussamik 


namminersortumik pilersinneqartup pineqartup niuerfimmi suliaqarfigisassaani, suliffeqarfiit 


pilersitsisut ilaat ataaseq kisimi niuerfimmi tassani ingerlatsissappat. 


 


Imm. 4-imut 


Suliffeqarfiit pilersitsisut marluk arlallilluunniit nunami sumiiffimmi aammalu tunisassianut 


niuerfimmi ataatsimi suliffeqarfiup suleqatigiit akornanni aningaasaqarnikkut 


suleqatigiiffiusussamik namminersortumik pilersinneqartup pineqartup 


suliaqarfigisassaaniiginnassappata aammalu annertuumik taamaattoqarluni, suliffeqarfiit 


pilersitsisut unammilleqatigiinnermi pissusilersortarnerannik ataatsimoortitsinissaq 


ersarissumik aarlerinaateqartussaavoq 


 


Suliffeqarfiit pilersitsisut aammalu suliffeqarfik suleqatigiit akornanni aningaasaqarnikkut 


suleqatigiiffiusussamik namminersortumik pilersinneqartoq tunisassianut niuerfimmi 


ataatsimi tassaniippata, kisianni nunami sumiiffinni niuerfimmi ataatsimiinnatik, 


aallaaviatigut suliffeqarfiit pilersitsisut pissusilersornerannik ataatsimoortitsinissaq 


aarlerinaateqassanngilaq. Taamaattorli immikkut misissorneqassaaq, nunami sumiiffinni 


niuerfinni assigiinngitsuni taakkunani ammaasoqarnissaa periarfissaqarnersoq. 


Taamaattoqarsimappat suliffeqarfimmik suleqatigiit akornanni aningaasaqarnikkut 


suleqatigiiffiusussamik namminersortumik pilersitsineq taanna, suliffeqarfiit pilersitsisut 


niuerfimmik agguataarinissamut sakkussaasimasinnaavoq. 


 


Suliffeqarfiit pilersitsisut niuerfimmi ataatsimi suliaqarpata, niuerfillu taanna suliffeqarfiup 


suleqatigiit akornanni aningaasaqarnikkut suleqatigiiffiusussamik namminersortumik 


pilersinneqartup niuerfianut naleqqiullugu kaaviiaartitaqarfiup ilaani siusinnerusumi 


kingusinnerusumiluunniit inissisimappat, suliffeqarfiit pilersitsisut unammilleqatigiinnermi 


pissusilersornerannik ataatsimoortitsinissaq aarlerinaateqartussaavoq. 


 


”Niuerfik assingusoq” atorneqarnerani isumagineqarpoq tunisassianut niuerfik, suliffeqarfiup 


suleqatigiit akornanni aningaasaqarnikkut suleqatigiiffiusussamik namminersortumik 


pilersinneqartup pineqartup niuerfianit allaanerusoq, kisianni taamaakkaluartoq arlalinnik 


assigiissuteqarnera pissutigalugu tassunga qanittumik atassuteqartoq, soorlu teknologiikkut, 


sullitat, pilersuisut imaluunniit unammillertaasut assigiit. Suliffeqarfiit pilersitsisuusut 


niuerfimmi assingusumi taamaattumi suli ingerlataqarpata, suliffeqarfimmik suleqatigiit 

akornanni aningaasaqarnikkut suleqatigiiffiusussamik namminersortumik pilersitsineq 


suliffeqarfiit pilersitsisuusut pissusilersornerannik ataatsimoortitsilersinnaavoq. 


Unammilleqatigiinnermut Ataatsimiititaliap misissuinerata § 19, imm. 4, nr. 1 naapertorlugu 


suliffeqarfiit pilersitsisuusut unammilleqatigiinnermi pissusilersornerannik 


ataatsimoortitsilersinnaaneq aarlerinaateqartoq inernerippagu, aallaaviussaaq § 6, imm. 1 


malillugu suliffeqarfimmut suleqatigiit akornanni aningaasaqarnikkut suleqatigiiffiusussamik 


namminersortumik pilersinneqartumut pineqartumut atatillugu ataatsimoortitsinissamut 


tunngasortai inerteqqutaasut. 


 


Kisiannili § 8, imm. 1 malillugu unammilleqatigiinnermik killiliisumik 


isumaqatigiissuteqarnerit, § 8, imm. 1-imi piumasaqaatit naammassineqarsimappata, § 6, 


imm. 1-imi inerteqquteqarnermi ilaatinneqannginnissaat periarfissaqarpoq. Tassunga 


atatillugu Unammilleqatigiinnermut Ataatsimiititaliap, takuuk § 19, imm. 4, nr. 2, 


suliffeqarfiit peqataasut taakkua ataatsimoortitsinerminni nioqqutissanut aamma 


kiffartuussissutinut pineqartunut annertuumik unammilleqatigiinnermik akornusiinissamik 


periarfissaqarnerat immikkut eqqarsaatigissavaa. 


 


Imm. 5-imut 


Aalajangersagaq malillugu suliffeqarfiit peqataasut, Unammilleqatigiinnermut 


Ataatsimiititaliap taanna akuersissuteqarfigereersimanngippagu kattunnermik 


piviusunngortitsisinnaanngillat. Tassani ilaapput iliuuseqarnerit suulluunniit kattunnermik 


piviusunngortitsinissamik siunertaqartut imaluunniit taamatut malitseqartussat. Tamatuma 


kingorna siulersuisuni, pisinermi akiusup akilernerani assigisaanniluunniit 


allannguisoqarsinnaajunnaassaaq. Aalajangersakkami sioqqutsisumik suliffeqarfiit 


kattunnerannik sunniuteqarluartumik nakkutiginninnissaq qulakkeerneqassaaq. Taamaattumik 


suliffeqarfiit kattunnerat, kattunnerup akuersissuteqarfigineqarnissaa imaluunniit 


inerteqqutigineqarnissaa pillugu inaarutaasumik aalajangiisoqarnissaata tungaanut 


uninngatinneqassaaq. Suliffeqarfiit kattunnissaannut inerteqquteqarneq atorunnaassaaq 


Unammilleqatigiinnermut Ataatsimiititaliaq akuersissuteqarneq pillugu aalajangereerpat 


imaluunniit ataatsimiititaliap suliami aalajangiinissaanut piffissarititaasut § 20, imm. 1 aamma 


2 malillugit qaangiuppata, tamatumani Unammilleqatigiinnermut Ataatsimiititaliap § 20 imm. 


3 malillugu piffissarititaasut atorunnaarsissimanngippagit. 


 


Taamaattoq § 19, imm. 5, uniffiup aappaat malillugit pisortat tigusinissaannut imaluunniit 


taarsiinissaannut neqeroorummik § 17, imm. 1 malillugu Atuisartoqarnermut 


Unammilleqatigiinnermullu Aqutsisoqarfimmut nalunaarutigineqarsimasumik 


piviusunngortitsisoqarsinnaavoq. Tamanna piginnittuulernermut taamaallaat atuuppoq, 


kisiannili suliffeqarfiit kattunnerat piviusunngortinneqartussaanani, taamatullu 

piginnittuulersoq pigineqalersunut atasunik taasisinnaatitaanernik atuisussaanani. 


Ataatsimiititaliaq aalajangersakkamik saneqqutsinissamut immikkut akuersisinnaavoq. 


Unammilleqatigiinnermut Ataatsimiititaliaq aalajangeeqqaarsimanngippat suliffeqarfiit 


kattunnerannik piviusunngortitsinissamik inerteqquteqarnermik unioqqutitsineq inatsisissatut 


siunnersuummi § 38, imm. 1, nr. 7 naapertorlugu akileeqqusissuteqarnikkut 


pineqaatissiivigineqarsinnaavoq. 


 


Imm. 6-imut 


Aalajangersagaq malillugu Unammilleqatigiinnermut Ataatsimiititaliaq suliffeqarfiit 


kattunnerannik piviusunngortitsinissamut inerteqquteqarnermik saneqqutsinissamik immikkut 


akuersissuteqarsinnaavoq, takuuk § 19, imm. 5.  


 


Unammilleqatigiinnermut Ataatsimiititaliap akuersissuteqarnera tiguneqariinngippat 


suliffeqarfiit kattunnerannik piviusunngortitsinissamut immikkut akuersissuteqarnerni, 


suliffeqarfiit kattunnerisa unammilleqatigiinnermut sunniutissaannik ataatsimiititaliap 


nalilersuinera apeqqutaassaaq. Immikkut akuersissuteqarnissamik nalilersuinermi pisut 


attuumassuteqartut tamarmik ilaatinneqassapput, ilanngullugit ilaatigut suliffeqarfiit 


peqataasut allalluunniit ajoquserneqarsinnaanerisa suussusaa annertussusaalu, aammalu 


suliffeqarfiit kattunneranni unammilleqatigiinnermut aarlerinartorsiortitsineq pisussaq. 


 


Suliffeqarfiit kattunnerat niuerfimmi unammilleqatigiinnermut 


aarlerinartorsiortitsissanngitsoq naliliisoqarpat, ataatsimiititaliap kattunnerup 


piviusunngortinnissaanik qinnuiginninneq akuerisinnaassavaa. Taamaattoq 


saneqqutsinissamik immikkut akuersissuteqarnissamik kissaateqarneq tunngavilersugaassaaq, 


pissutigalugu suliat unammilleqatigiinnermut sunniuteqartussaanngitsut 


nalunaarutiginninnerup kingorna kingusinnerpaamik sapaatit akunnerisa sisamat 


qaangiunneranni akuersissuteqarfigineqarsinnaasussaammata, takuuk siunnersuummi § 20, 


imm. 1. 


Unammilleqatigiinnermut Ataatsimiititaliaq unammilleqatigiinnerup 


sunniuteqarluartuunissaata qulakkeerniarnissaa siunertaralugu § 19, imm. 6 malillugu 


immikkut akuersissuteqarnermut atugassarititaasussanik ilanngussisinnaavoq imaluunniit 


peqqusissuteqarsinnaalluni. 


 


Imm. 7-imut 


Pisariillisakkamik suliarinnittalernerup malitsigissavaa suliffeqarfiit kattunnerat pillugu 


paasissutissat tamanut saqqummiunneqartalernerat, taamaaliornikkut ilaatigut sullitat, 


unammillertit pilersuisullu kattunnissamik pilersaarutaasumi unammilleqatigiinnermut 


ajornartorsiutaasimasinnaasut Atuisartoqarnermut Unammilleqatigiinnermullu 


Aqutsisoqarfimmut eqqumaffigeqqunissaannut periarfissaqalissallutik. 

Tassani suleriaatsimi suliffeqarfiit kattunnissaannik akuersinissaq sioqqullugu niuerfimmi 


tusarnaarnissamik pisariaqartitsineq sillimaffigineqarpoq. Suliffeqarfiit kattunnerat 


ajornartorsiutitaqanngippat, suliffeqarfiit piffissap sivikitsup ingerlanerani kattunnermik 


akuersissuteqarfigineqarsinnaanissaq angusinnaassavaat. Tunngaviusut pigineqartut 


tunngavigalugit akuersissuteqarnissaq pillugu aalajangiisoqaraluartoq, tassani pisortat 


ingerlatsineranni inatsisit malillugit aalajangiisoqartussaavoq, taamaalillunilu allagaatinik 


takunnissinnaatitaaneq il.il. pillugit pisortat ingerlatsineranni inatsisini maleruagassat 


malinneqartussaallutik. 


 


§ 19, imm. 2 naapertorlugu suliffeqarfiit kattunnissaannik nalunaaruteqarnerup 


nalilersorneqarnerata malitsigisaanik, kattunneq sunniuteqarluartumik 


unammilleqatigiinnermik annertuumik akornusiissanersoq misissorneqartussaavoq. 


 


Suliffeqarfiit kattunneri arlallit sioqqutsisumik ajornartorsiutitaqanngitsutut 


oqaatigineqarsinnaassapput. Assersuutigalugu tassani pineqarsinnaapput suliffeqarfiit 


niuerfimmi ataatsimi suliaqartuunngitsut akornanni kattunneq imaluunniit suliffeqarfiit 


niuerfimmi ataatsimi suliaqartuusut akornanni kattunneq, kisianni suliffeqarfiit kattuttut 


ataatsimut katillugu annikitsuaraaqqamik niuerfimmiititaqalissallutik, taamaalilluni kattunneq 


unammilleqatigiinnermut ajornartorsiortitsilersinnaassanani.  


 


Suliffeqarfik suleqatigiit akornanni aningaasaqarnikkut suleqatigiiffiusussamik 


namminersortumik pilersinneqartoq pineqarsimappat, aamma aningaasanik nuussinerit arlallit 


amerlanertigut unammilleqatigiinnermut sunniisussat ingerlanneqartussaapput, kisianni 


taamaakkaluartoq nalunaarutiginnittussaatitaanermik kinguneqartussaq. Tamanna 


assersuutigalugu pisussanngorsinnaavoq suliffeqarfik suleqatigiit akornanni 


aningaasaqarnikkut suleqatigiiffiusussamik namminersortumik pilersinneqartoq 


ataatsimoorussamik nakkutigineqarnermit ataasiinnarmit nakkutigineqarnermut 


ikaarsaarsimappat.  


Taamaattumik pissutsinik immikkut ittunik pisoqarsimanngippat, kattunnerit taamaattut 


Unammilleqatigiinnermut Ataatsimiititaliap sioqqutsisumik annertunerusunik misissuinernik 


ingerlatsinertaqanngitsumik akuersissuteqarfigisinnaassavai. 


 


Suliffeqarfiit kattunnerat sioqqutsisumik ajornartorsiutitaqanngitsutut oqaatigineqarsinnaasoq 


pineqartillugu, nalinginnaasumik nalunaarutiginninnermituut annertutigisunik 


paasissutissanik nalunaarutiginnittup tunniussinissaa pisariaqartanngilaq. 


Nalunaarutiginnittussaatitaaneq pillugu maleruagassani erseqqinnerusuni § 17, imm. 3 


malillugu aalajangersarneqartussani, pisariinnerusumik nalunaarutiginnittarnermut 


tunngavissarititaasut allassimassapput.  

Suliffeqarfiit kattunnerat aallaaviatigut pisariinnerusumik nalunaarutiginnittarnermut 


tunngavissarititaasut malillugit pisussaanngikkaluartoq pisoqarsimasinnaavoq, suliffeqarfiit 


kattunnerat unammilleqatigiinnermik ajornartorsiortitsilernermik malitseqarsinnaasoq 


sioqqutsisumik mattunneqarsinnaanani, taamaattumillu suliffeqarfiit kattunnerannik 


nalilersuisinnaajumalluni paasissutissanik annertunerusunik pisariaqartitsisoqarsinnaavoq.  


 


Suliffeqarfiit kattunneranni pisariinnerusumik nalunaarutiginnittarnermut piumasaqaatit 


naammassineqarsimanersut naliliinermi taamaattumik pisuni ataasiakkaani 


naliliisoqartartussaassaaq, aammalu Atuisartoqarnermut Unammilleqatigiinnermullu 


Aqutsisoqarfik suliffeqarfiit kattunnerat unammilleqatigiinnermut ajornartorsiortitsilernermik 


malitseqassanersoq pillugu misissuisinnaajumalluni tamanna pisariaqarpat nalinginnaasumik 


nalunaarutiginninnissamik piumasaqarsinnaassaaq.  


 


Tamanna assersuutigalugu pisimasinnaavoq niuerfik killissalersoruminaatsuusimappat, 


aammalu niuerfiup killissalersornera suliffeqarfiit kattunnerannik naliliinissamut 


pingaaruteqarpat. Aamma tamanna pisinnaavoq pisariinnerusumik nalunaarutiginninnermik 


tamanut ammasumik saqqummiinermut atatillugu allanit oqaaseqaatinik kattunneq 


unammilleqatigiinnermik akornusiissanersoq nalornilersitsisunik tigusaqartoqarsimappat. 


 


Suliffeqarfiit kattunnerat pisariinnerusumik nalunaarutigineqarsinnaanersoq pillugu 


naliliinermut atatillugu nalornissutaalersimasinnaasut amerlanertigut suliffeqarfiit 


kattunnissaasa nalunaarutigineqarnissaa sioqqullugu Atuisartoqarnermut 


Unammilleqatigiinnermullu Aqutsisoqarfiup sioqqutsisumik oqaloqatigineqarneranut 


atatillugu paasinarsisinneqarsinnaassapput. Suliffeqarfiit sioqqutsisumik 


nalunaarutiginninnerup ingerlaneranili Atuisartoqarnermut Unammilleqatigiinnermullu 


Aqutsisoqarfimmut attaveqartarnissaasa pingaaruteqarnera isumaqarneralu pillugu 


ilitsersuinermi Atuisartoqarnermut Unammilleqatigiinnermullu Aqutsisoqarfik 


paasissutissiisassaaq. 


 


Suliassanik pisariillisakkamik suliarinninnerpiaq pisarpoq Atuisartoqarnermut 


Unammilleqatigiinnermullu Aqutsisoqarfiup pisariinnerusumik nalunaarutiginninnissamut 


piumasaqaatit naammassineqarsimanersut misissuinissaq siunertaralugu 


nalunaarutiginninnermik misissuinerani. Tassunga ilaatillugu Atuisartoqarnermut 


Unammilleqatigiinnermullu Aqutsisoqarfik niuerfimmik killissalersuinermik 


nalunaarutiginnittup suliarisimasaanik nalilersuisarpoq aammalu tamanna niuerfimmut 


pineqartumut aqutsisoqarfiup nammineq ilisimasaqarneranut sanilliunneqartarluni.  

Atuisartoqarnermut Unammilleqatigiinnermullu Aqutsisoqarfik aamma misissuisarpoq, 


suliassaq naammassineqannginnerani suliami pissutsit allat imaluunniit niuerfik pineqartoq 


kattunnerup erseqqinnerusumik nalilersorneqarnissaanut pissutaasinnaanersut. 


Tamatumunnga ingiaqatigitillugu Atuisartoqarnermut Unammilleqatigiinnermullu 


Aqutsisoqarfiup kattunneq pillugu nalunaarutiginninneq erseqqinnerusumik piffissaliilluni 


allanut, assersuutigalugu unammillertaasunut, sullitanut imaluunniit pilersuisunut, 


suliffeqarfiit kattunnerat pillugu oqaaseqaateqaqqusilluni tamanut saqqummiutissavaa.  


 


Tamanut saqqummiussinerup taassuma saniatigut Atuisartoqarnermut 


Unammilleqatigiinnermullu Aqutsisoqarfiup suliffeqarfiit kattunnerat nalunaarutigineqartoq 


pillugu paasissutissat unammillertaasunut, sullitanut pilersuisunullu pingaarnerpaanut 


nalunaarutiginnittup nammineq allassimasaannut imaluunniit aqutsisoqarfiup nammineerluni 


allatigut ilisimasaannut toqqaannartumik nassiutissavaa. Atuisartoqarnermut 


Unammilleqatigiinnermullu Aqutsisoqarfiup aallarniutaasumik misissuineri annertunerusunik 


misissuinernik suiaqarnissamik pissutissaqalersitsisimanngippata, aammalu allat suliffeqarfiit 


kattunnerannut tunngavilersugaasumik akerliliissuteqarsimanngippata, suliffeqarfiit 


kattunnerat Atuisartoqarnermut Unammilleqatigiinnermullu Aqutsisoqarfiup 


akerliliissuteqarnissamik pissutissaqalersitsisimanngimmat pisariillisakkamik suliassanik 


suliarinninneq tunngavigalugu nalunaarutiginnittumut nalunaaruteqarneratigut 


akuersissuteqarfigineqassaaq. Akuersissuteqarneq aamma Atuisartoqarnermut 


Unammilleqatigiinnermullu Aqutsisoqarfiup nittartagaatigut tamanut saqqummiunneqassaaq. 


 


Suliffeqarfiit kattunnerat pisariillisakkamik suliassanik suliarinninneq tunngavigalugu 


akuerineqarsimappat, aammalu pisariillisakkamik nalunaarutigineqarsimalluni 


Atuisartoqarnermut Unammilleqatigiinnermullu Aqutsisoqarfiup suliassanik suliarinninnerata 


malitsigisaanik aqutsisoqarfiup tusarniaanerup matuma siuliani nassuiarneqartup kiisalu 


nalunaarutiginninnerup misissorneqarnerata saniatigut paasissutissanik tiguneqartunik 


uppernarsaanissamik suliaqartoqanngimmat.  


 


Taamaalilluni akuersissuteqarneq paasissutissat Atuisartoqarnermut 


Unammilleqatigiinnermullu Aqutsisoqarfiup suliffeqarfinnit peqataasunit kiisalu 


allaninngaaneersinnaasunit tigusimasai tunngavigalugit tunniunneqassaaq.  


 


Matuma kinguliani allassimasutut, takuuk inatsisissatut siunnersuummi § 22, imm. 1, nr. 1, 


akuersissuteqarneq paasissutissanik eqqunngitsunik imaluunniit uukapaatitsisunik imaluunniit 


suliffeqarfinnit peqataasunit ataatsimit arlalinniilluunniit paasissutissanik uukapaatitsisunik 


aallaaveqarsimappat, Unammilleqatigiinnermut Ataatsimiititaliap suliffeqarfiit kattunnerannik 


akuersissuteqarneq utertissinnaassavaa. 

Suliffeqarfiit kattunneri pisariitsumik nalunaarutiginninnissamut tunngavissarititaasut 


malillugit pisut saniatigut, Atuisartoqarnermut Unammilleqatigiinnermullu Aqutsisoqarfiup 


niuerfinnik il.il. annertunerusumik misissuinertaqanngitsumik oqaatigisinnaappagu 


suliffeqarfiit kattunnerat unammilleqatigiinnermut ajornartorsiutitaqartussaanngitsoq, aamma 


kattunnerit allat pisariillisakkamik akuersissuteqarfigineqarsinnaassapput. 


Suliffeqarfiit kattunneri taamaattut, kattunnertut matuma siuliani taaneqartutut 


ajornartorsiutitaqanngitsutut sioqqutsisumik oqaatigineqarsinnaasanngimmata, suliffeqarfiit 


kattunneri taamaattut nalinginnaasumik nalunaarutigineqartussaassapput. 


 


§ 20-imut 


 


Suliffeqarfiit kattunnissaannik nalunaarutiginninnerit suliarineqarnissaannut piffissaliussanik 


atuutsitsisoqalissasoq § 20-mi siunnersuutigineqarpoq. Piffissaliussat atuutilerneranni 


Unammilleqatigiinnermut Ataatsimiititaliaq – pingaartumik immikkoortoq II-imi – 


suliffeqarfiit kattunnissaat nalunaarutigineqartoq siunissami unammilleqatigiinnermut 


sunniuteqassanersoq misissornissaanut piffissaqarnerulissaaq. 


Siunnersuutigineqarpoq suliffeqarfiit kattunnissaannik suliarinnittarneq immikkoortuni 


marlunni pisinnaassasoq. Piffissaliussat sapaatit akunnerinut aamma qaammatinut taarsiullugu 


ulluinnarni naatsorsorneqartassasut siunnersuutigineqarpoq. Oqaatsimi ”ulluinnaat” 


isumagineqarpoq ataasinngornermiit tallimanngornermut, nalliuttut, juulliaraq aamma 


ukiutoqaq ilaanatik.  


 


Immikkoortoq siulleq (matuma kinguliani immikkoortoq I) annerpaamik ulluinnanik 40-inik 


sivisussuseqarsinnaavoq, aammalu Atuisartoqarnermut Unammilleqatigiinnermullu 


Aqutsisoqarfiup nalunaarutiginninnermik tamakkiisumik tigusaqarneraniit 


naatsorsorneqassalluni. Immikkoortup aappaa (matuma kinguliani immikkoortoq II) 


Unammilleqatigiinnermut Ataatsimiititaliaq piffissamit suliffeqarfiit kattunnissaannut 


immikkut misissuinermik aallartitsinissaq aalajangiunneqarneranit, suli ulluinnarnik 90-inik 


suliap suliarinissaanut piffissaqartussanngorlugu, sivisussusilerneqassasoq 


siunnersuutigineqarpoq. 


 


Suliffeqarfiit kattunnerannut sulianik suliarinninnissamut piffissaliussat saniatigut aamma 


siunnersuutigineqarpoq, pisuni suliffeqarfiit suliap ingerlanerani kingusissumi neriorsuutinik 


nutaanik imaluunniit iluarsaatanik siunnersuuteqartillugit imaluunniit suliffeqarfiit peqataasut 


aamma Unammilleqatigiinnermut Ataatsimiititaliap akornanni tamanna pillugu 


isumaqatigiittoqartillugu, piffissaliussanik sivitsuinissamut periarfissanik marlunnik 


atuutsitsisoqalissasoq. Pisuni marlunni taakkunani piffissaliussaq ulluinnarnik 20-inik 


sivitsorneqarsinnaassaaq. 

Imm. 1-imut 


§ 20, imm. 1 siunnersuutigineqartoq malillugu, nalunaarutiginninnerup tamakkiisup 


tigoreernerata kingorna kingusinnerpaamik ulluinnaat 40-it qaangiunneranni 


aalajangiisoqassaaq, suliffeqarfiit kattunnerat pisariillisakkamik suliassanik suliarinninnikkut 


akuerineqarsinnaanersoq, imaluunniit suliffeqarfiit kattunnerat akuerineqarsinnaanersoq, 


ilanngullugu atugassarititaasut il.il. tunngavigalugit. Piffissaliussap taassuma iluani aamma 


suliffeqarfiit kattunnerat immikkut misissuiffigineqassanersoq aalajangiisoqarsinnaavoq. 


Piffissaliussat nalunaarutiginninnerup tamakkiisup tiguneraniit aallartissasut piumasaqaat 


suliffeqarfiit kattunnerannik nalinginnaasumik aamma pisariillisakkamik tunniussinermut 


atuuppoq. Piffissaliussaq ulloq Atuisartoqarnermut Unammilleqatigiinnermullu 


Aqutsisoqarfiup nalunaarutiginninnermik tamakkiisumik tigusaqarnera aallartiffigalugu 


atuutilissaaq aammalu taamaalilluni tamatuma kingorna ulluinnaat 40-it qaangiunneranni 


atorunnaassalluni.  


 


Nalunaarummi suliffeqarfiit kattunnerannik pisariillisakkamik nalunaarutiginninnissamik 


periarfissaq atuutsinneqalissappat, aammalu kattunneq pisariitsumik nalunaarutigineqarpat 


aamma Atuisartoqarnermut Unammilleqatigiinnermullu Aqutsisoqarfiup 


nalunaarutiginninnerup tamakkiisunngoreernerani suliffeqarfiit kattunnerannik 


nalinginnaasumik nalunaarutiginnittoqassasoq piumasarippagu, immikkoortoq I-imi 


”nutaami” nalinginnaasumik nalunaarutiginninnermik tamakkiisumik tunniussinissamut 


atatillugu piffissaliussat aallartippata,  ullut immikkoortoq I-imi ingerlareersut 


ilanngaatigineqassapput.  


Tamanna assersuutigalugu imaappoq Atuisartoqarnermut Unammilleqatigiinnermullu 


Aqutsisoqarfiup immikkoortoq I-imi suliffeqarfiit kattunnerannik pisariitsumik 


nalunaarutiginninnermik suliaqarnermini ulluinnaat 15-it ingerlareersut kattunneq 


nalinginnaasumik nalunaarutigineqassasoq piumasaqaatigippagu,  kattunnerup 


nalinginnaasumik nalunaarutigineqarnera tamakkiisoq  tiguneqareerpat, ulluinnaat 14-it 


taakkua ilanngaatigineqassapput. Tamatuma kingorna immikkoortoq I-imi ”nutaami” 


kattunnermik nalinginnaasumik nalunaarutiginninnermut suliarinninnissamut ulluinnaat 25-it 


sinnerutissapput. 


 


Suliassaq immikkoortoq I-imi naammassineqartoq akuersissuteqarnermik, ilanngullugu 


neriorsuutitalimmik, imaluunniit suliffeqarfiit kattunnerat immikkut misissuiffigineqarluni 


aallartinneqassasoq aalajangiinermik inerneqarsinnaavoq. Akuersissuteqarneq 


tassaasinnaavoq suleriaatsit nalinginnaasut malillugit akuersissuteqarneq, taamatullu 


pisariillisakkamik suliassanik suliarinnittarneq tunngavigalugu akuersissuteqarneq, takuuk 


inatsisissatut siunnersuummi § 19-imut nassuiaatit.  


Taamaalilluni suliffeqarfiit kattunnissaannik inerteqquneqarneq pillugu aalajangiineq 


taamaallaat suliffeqarfiit kattunnerannik immikkut misissuereernermi taamaallaat 

aalajangiunneqarsinnaavoq, takuuk § 20, imm. 2. Suliffeqarfiit kattunneranni 


unammilleqatigiinnermut sunniutaasussanik immikkoortoq I-imi piffissaliussat iluanni, 


tassalu ulluinnaat 40-it iluanni, misissuinerit suliarineqartut takutippassuk, suliffeqarfiit 


kattunnerat ingerlaannaq akuersissuteqarfigineqarsinnaanngitsoq, immikkoortoq II-imut 


ikaarsaarnissaq pillugu aalajangiisoqassaaq. Taamaaliornikkut qulakkeerneqassaaq 


suliffeqarfiit kattunnerat akuerineqarsinnaassanersoq pillugu Unammilleqatigiinnermut 


Ataatsimiititaliap aalajangiinissamut pisariaqartumik piffissaqassasoq, ilanngullugu 


atugassarititaasut il.il. tunngavigalugit, imaluunniit suliffeqarfiit kattunnissaat 


inerteqqutigineqassanersoq. 


 


Suliffeqarfiit eqqarsaatigalugit kattunnermut suliassaq tamatigut sapinngisamik 


sukkanerpaamik suliarineqartassaaq. Suliaq immikkoortoq II-imut ikaarsaaraluartoq tamanna 


isumaqanngilaq suliassamik suliarinninneq pisuni tamani ulluinnarnik 90-inik 


sivitsorneqartassoq. 


 


Imm. 2-imut 


§ 20, imm. 2 siunnersuutigineqartoq malillugu Unammilleqatigiinnermut Ataatsimiititaliaq 


suliani immikkoortoq II-imut ikaarsaartuni, suliffeqarfiit kattunnerat 


akuerineqarsinnaanersoq, ilanngullugu atugassarititaasut il.il. tunngavigalugit, takuuk § 21, 


imaluunniit inerteqquteqarfigineqassanersoq, aalajangiinissamut ulluinnarnik 90-inik 


piffissaqassaaq.  


 


Suliffeqarfiit kattunnissaannut misissuinerup takutippagu kattunnerup unammilleqatigiinneq 


annertuumik akornusissagaa, suliffeqarfiit peqataasut kattunnerup ajoqusiisumik 


sunniuteqarnissaannik atorunnaarsitsisussamik neriorsuuteqarsimanngippata, kattunnissaq 


inerteqquteqarfigineqassaaq, takuuk § 19, imm. 2, uniffiup aappaa.  


 


Pisuni suliffeqarfiit kattunnissaannut immikkut misissuinerup takutippagu, kattunnissaq 


sunniuteqarluartumik unammilleqatigiinnerup annertuumik akornuserneqarneranik 


malitseqassanngitsoq, kattunnissaq neriorsuutitaqanngitsumik akuerineqassaaq, takuuk § 19, 


imm. 2, uniffik siulleq. 


 


Danmarkimi inassutigineqarpoq suliffeqarfiit kattunnerannut nakkutiginninneq Kalaallit 


Nunaanni atuutsinneqalertussamut assiguppat, Unammilleqatigiinnermut Ataatsimiititaliaq 


kattunneq neriorsuutitaqanngitsumik akuerineqassappat immikkoortoq II-imi suliassani 


nalunaaruteqassasoq, kattunnerup ilaannik sunniuteqarluartumik unammilleqatigiinnerup 


annertuumik akornuserneqarneranik malitseqartussatut nalilerneqartunik uparuaasumik. 


Taamaattumik nalunaaruteqarneq immikkoortoq II-imut ikaarsaarnermut atatillugu 


suliffeqarfinnut peqataasunut nassiunneqassaaq aammalu isumanerluutaasut 

Atuisartoqarnermut Unammilleqatigiinnermullu Aqutsisoqarfiup piffissami tassani 


kattunnissamut tunngatillugu paasisimasai allassimassallutik. 


 


Atuisartoqarnermut Unammilleqatigiinnermullu Aqutsisoqarfiup ilitsersuusiami taamaattunik 


nalunaaruteqarnermik tunniussisarnermut suleriaaseq nassuiassavaa. Aallaaviussaaq 


nalunaarummi aqutsisoqarfiup niuerfimmut attuumassuteqartumut, suleqataasut niuerfimmi 


nukitussusaannut aammalu paasissutissat pigineqartut tunngavigalugit kattunnerup 


unammilleqatigiinnermut ajornartorsiutitarisinnaasaannut isiginninnerugallagaa 


allassimassasut. 


Siunertaavoq ilaatigut suliffeqarfiit ajornartorsiutaasunik Atuisartoqarnermut 


Unammilleqatigiinnermullu Aqutsisoqarfiup annertunerusunik misissuinerani 


ilaatinneqartussanik ilisimatinneqarnissaat, ilaatigullu suliffeqarfiit neriorsuuteqarnissaq 


pillugu isumaliutersuuteqarnissaannik tunngavissiinissaq.  


 


Nalunaaruteqarneq piffissami Atuisartoqarnermut Unammilleqatigiinnermullu 


Aqutsisoqarfiup suliffeqarfiit kattunnerisa unammilleqatigiinnermut sunniutissaannik 


misissuinerminik naammassinninnginnerani tunniunneqassaaq. Taamaattumik 


nalunaaruteqarneq suliami akuusunik ataatsimik arlalinnilluunniit killiffimmut tunngatillugu 


ataatsimeeqateqarnernik malitseqartinneqassaaq, taamatullu Atuisartoqarnermut 


Unammilleqatigiinnermullu Aqutsisoqarfiup nalunaarut attuumassuteqarnera pisariaqarneralu 


malillugit ilassutaasunik nalunaaruteqarnernik malitseqartissallugu. 


 


Imm. 3-imut 


§ 20, imm. 3 siunnersuutaasoq malillugu, immikkoortoq II-imi piffissaliussaq, takuuk § 20, 


imm. 2, suliffeqarfiit peqataasut ataatsip arlallilluunniit neriorsuummik nutaamik imaluunniit 


iluarsisamik siunnersuuteqarpata, ulluinnarnik 20-inik sivitsorneqarsinnaavoq. Piffissaliussaq 


aatsaat sivitsorneqassaaq, neriorsuummik tunniussinerup nalaani imm. 2 malillugu 


aalajangiisoqarnissaanut ulluinnaat 20-init ikinnerusut sinnerussimappata, taamaalillunilu 


neriorsuummut nutaamut imaluunniit iluarsaatamut tunngatillugu suliffeqarfiit kattunnerannik 


nalilersuinissaanut ataatsimut katillugit ulluinnaat 20-iussallutik. 


Neriorsuummik tunniussinermi sivitsuinissaq taamaallaat immikkoortoq II-imi suliassani 


atorneqarsinnaavoq. Taamaattumik suliassaq immikkoortoq I-imi neriorsuummik il.il. 


tunniussaqarnermi aalajangiiffigineqassappat, immikkoortoq I-imi ulluinnaat 40-it 


piffissarititaasup naannginnerani, takuuk § 20, imm. 1, Unammilleqatigiinnermut 


Ataatsimiititaliap neriorsuummik misissuinissaanut pisariaqartumik piffissaqartillugu, 


suliffeqarfiit peqataasut neriorsuummik suliap ingerlanerani siusinnerpaamik 


tunniussisimanissaat pisariaqarpoq. 

Aalajangersakkap ilanngunneqarnissaa siunnersuutigineqarpoq, pissutigalugu suliffeqarfiit 


kattunnerannik nakkutiginninnermut nunani allani misilittakkat takutimmassuk suliffeqarfiit 


peqataasut amerlanertigut kattunnermik suliassami ajornartorsiutitaqartumi suliarinninnermi 


kingusissukkut neriorsuummik nutaamik imaluunniit iluarsisamik siunnersuuteqartartut. 


Pisuni taamaattuni taamaattumik tulluassaaq, Unammilleqatigiinnermut Ataatsimiititaliaq 


kattunneq akuerineqassanersoq imaluunniit inerteqquteqarfigineqassanersoq qaqugukkut 


aalajangiissanersoq piffissaliinerit kinguartinneqarsinnaappata, taamaalilluni 


Unammilleqatigiinnermut Ataatsimiititaliaq neriorsuutit neqeroorutigineqartut sunniutaannik 


misissuinissamut pisariaqartumik piffissaqassalluni. 


 


Taamaattumik aalajangersakkami qulakkeerneqassaaq Unammilleqatigiinnermut 


Ataatsimiititaliaq tamatigut minnerpaamik ulluinnarni 20-ini paasissutissat 


tunngavilersuutaasullu ataatsimiititaliamut saqqummiunneqartut misissornissaannut 


nalilersornissaannullu piffissaqartassasoq.  


Aalajangersakkami piffissaliussap ulluinnaat 20-it tikillugit sivitsorneqarnissaa 


periarfissiissutigineqaraluartoq, sivitsuinissamik aalajangiinermi ataasiakkaatigut 


naliliisoqartassaaq, piffissaliussap kinguartinnissaanut qanoq sivisutigisoq 


pisariaqartinneqarnersoq. 


 


Imm. 4-imut 


§ 20, imm. 4-imi siunnersuutigineqartumi suliffeqarfiit nalunaarutiginnittut 


qinnuiginninneranni imaluunniit Unammilleqatigiinnermut Ataatsimiititaliap suliffeqarfiit 


nalunaarutiginnittut akuersitillugit aalajangiinerata kingorna piffissaliussap ulluinnaat 20-it 


tikillugit sivitsorneqarsinnaanera periarfissiissutigineqarpoq. Uniffiup aappaani 


aalajangersagaq sivitsuineq ulluinnarnit 20-init sivisunerusinnaanngitsoq, taamaalilluni 


sivitsuinermut suliffeqarfiit nalunaarutiginnittut qinnuiginninneranni pisumut, taamatullu 


Unammilleqatigiinnermut Ataatsimiititaliamit suliffeqarfiit nalunaarutiginnittut akuersitillugit 


aalajangiunneqartumut tunngasuuvoq. 


Aalajangersakkap atorneqarnissaanut tamanna pillugu Unammilleqatigiinnermut 


Ataatsimiititaliap aamma suliffeqarfiit nalunaarutiginnittut akornanni isumaqatigiinnissaq 


pisariaqarpoq, tassa imaappoq suliffeqarfiit taakkua Atuisartoqarnermut 


Unammilleqatigiinnermullu Aqutsisoqarfimmut kattunneq pillugu nalunaaruteqarnermik 


suliaqartut taamaalillunilu suliffeqarfiit taakkua suliap suliarineqarnerata nalaani 


ingerlaavartumik aqutsisoqarfimmut attaveqartartussat. Suliffeqarfiit nalunaarutiginnittut 


qinnuiginninneq taanna saqqummiuttussaavaat taamatullu taakkua Unammilleqatigiinnermut 


Ataatsimiititaliap aalajangiineranut akuersisussaallutik.  

Taamaalilluni piffissaliussap kinguartissinnaanissaanut suliffeqarfiit kattunneranni 


suliffeqarfiit peqataasut tamarmik tamatumunnga qinnuiginninnermik saqqummiussinissaat 


imaluunniit akuersinissaat pisariaqanngilaq. 


Soorlu imm. 3-imi sivitsuinissamik periarfissaqarnermi taamaattoq, imm. 4-imi 


sivitsuinissamik periarfissaq taamaallaat immikkoortoq II-imi suliassani atorneqarsinnaavoq. 


Imm. 3-ip suliffeqarfiit peqataasut suliap ingerlanerani kingusissumi neriorsuummik 


tunniussaqarpata taamaallaat atorneqarsinnaasup paarlattuanik, piffissaliussamik ulluinnaat 


20-it tikillugit sivitsuisinnaanermut ataatsimut isigalugu periarfissaq taanna, taamaattoq 


Unammilleqatigiinnermut Ataatsimiititaliap aalajangiinissamut pisariaqartitaanit 


sivisunerusussaanngilaq.  


 


Aalajangersakkamut siunertaavoq suliffeqarfiit kattunnerannik suliarinninnissamut 


eqaatsumik periarfissaqarnissamik atuutsitsilernissaq, taamaalilluni taamaaliornermi 


ulluinnaat 20-it angullugit aalajangiinissamut piffissap kinguartinneqarsinnaanissaa 


ajornarunnaarsinneqarluni. Imm. 3-imi sivitsuinissamut periarfissamik atuineq, imm. 4-imi 


sivitsuinissamik periarfissamik atuinnginnissamik mattussinngilaq paarlattuanillu. 


 


Imm. 5-imut 


§ 20, imm. 5 siunnersuutigineqartoq malillugu, imm. 1-4 malillugit piffissaliussat iluanni 


aalajangiisoqanngippat, suliffeqarfiit kattunnerat akuerineqarluni aalajangiisoqartutut tamanna 


isigineqassaaq. § 19, imm. 1 naapertorlugu Unammilleqatigiinnermut Ataatsimiititaliaq 


aalajangiissaaq suliffeqarfiit kattunnerat akuerineqarsinnaanersoq imaluunniit 


inerteqquteqarfigineqassanersoq, taamaattorli takuuk § 19, imm. 7, tassani 


Atuisartoqarnermut Unammilleqatigiinnermullu Aqutsisoqarfik pisariillisakkamik suliassanik 


suliarinninneq tunngavigalugu suliffeqarfiit kattunnerannik akuersissuteqarnissamut 


aalajangiisinnaatitaalluni. 


Aalajangersakkami piffissaliussatut siunnersuutigineqartut iluanni aalajangiisoqanngippat 


inatsisit sunniutissaat allanneqarpoq. 


 


§ 21-imut 


 


Aalajangersakkami siunnersuutigineqarpoq Unammilleqatigiinnermut Ataatsimiititaliap 


suliffeqarfiit kattunnerannik akuersissuteqarnerminut, takuuk § 19, imm. 2, neriorsuutit 


suliffeqarfiit Unammilleqatigiinnermut Ataatsimiititaliamut tunniussimasaasa 


naammassineqarnissaat qulakkeerniarlugu atugassarititaasussanik ilaqartitsisinnaasoq 


imaluunniit peqqusissuteqarsinnaalluni. Atugassarititaasunik imaluunniit 


peqqusissuteqarnermik atuineq suliffeqarfiit kattunneranni Unammilleqatigiinnermut 


Ataatsimiititaliap misissuinerani aalajangerneqartunik ajoqutaasunik sunniutaasussanik 


atuuttussaajunnaarsitsissaaq.  

Aalajangersagaq suliffeqarfiit kattunnerannik nakkutiginninnermut atatillugu 


pingaaruteqartorujussuuvoq. Suliffeqarfiit kattunnerannik nakkutiginninnermi siunnerfiusoq 


pingaarneq taamaalilluni tassaanngilaq kattunnernik inerteqquteqarnissaq, kisiannilu 


atugassarititaasut imaluunniit peqqusissuteqarnerit atorneranni, kattunnerup ajoqutaasumik 


sunniuteqarnissaasa peerneqarnissaat ajornarunnaassalluni – tassani piffissami 


immikkoortortat kattunneqartut suli niuerfimmi suliaqalinnginneranni. 


 


Imm. 1-imut 


Aalajangersakkami aalajangersarneqarpoq suliffeqarfiit tassaasut Unammilleqatigiinnermut 


Ataatsimiititaliamut neriorsuummik tunniussaqartussat. Tamatumunnga tunngavilersuutaavoq 


suliffeqarfiit tassaasut unammilleqatigiinnermi ajornartorsiutaasunik pakkersimaarinninnissaq 


siunertaralugu neriorsuutinik qanoq ittunik akuerinninnissamut piareersimanerlutik 


nalilersuinissamut qaninnerpaajusut, taamaalillunilu kattunnermik akuersissummik 


pissarsissallutik. Neriorsuutit Unammilleqatigiinnermut Ataatsimiititaliamut suliffeqarfiit 


kattunnerannik nalilersuinermut atatillugu neriorsuutinik nalilersuisussamut, ilanngullugu 


taanna akuerineqarsinnaanersoq, tunniunneqassapput.  


 


Taamaalilluni suliffeqarfiit kattunnissaannik inerteqquteqarneq aatsaat kattunnerup 


unammilleqatigiinnermut ajoqusiisumik sunniuteqarnissaa, akuersissummut 


atugassarititaasunik ilaqartitsinikkut imaluunniit peqqusissuteqarnikkut 


iluarsineqarsinnaanngippat pisinnaavoq. 


 


Suliffeqarfiit kattunnerat inatsisissatut siunnersuummi § 20, imm. 1 aamma 2 malillugit 


misissuinerup immikkoortuini marluusuni neriorsuutitaqartillugu 


akuersissuteqarfigineqarsinnaavoq. 


 


Imm. 2-imut 


Aalajangersakkami atugassarititaasunut imaluunniit peqqusissuteqarnermut 


Unammilleqatigiinnermut Ataatsimiititaliap suliffeqarfiit kattunnissaannik 


akuersissuteqarnermut ilaatissinnaasaannut assersuutit allanneqarput. Atugassarititaasussatut 


imaluunniit peqqusissutitut periarfissaasinnaasunik allattuineq tamakkiisuunngilaq. 


Atugassarititaasut imaluunniit peqqusissutit suliffeqarfiit kattunnerannut ataatsimut 


ataasiakkaatigut nalilersuineq aallaavigalugu aalajangersarneqassapput. 


Unammilleqatigiinnermut Ataatsimiititaliap suliffeqarfiit kattunnerisa 


unammilleqatigiinnermut ajoqutaasumik sunniuteqarnissaannik iluarsiiniarnermi 


nammakkiinnginnerusumik akuliunnissaq tamatigut toqqartassavaa. 

§ 21, imm. 2, nr. 1-imi aalajangersagaq malillugu suliffeqarfiit kattunneranni peqataasut 


suliffeqarfik, suliffeqarfiup ilaa, pigisat imaluunniit piginnittuunermi soqutigisat allat 


tunissagaat piumasaqaateqartoqarsinnaavoq. Suliffeqarfiup tamarmiusup ilaannik 


tunisinissamik piumasaqaateqarneq, suliffeqarfiup atorunnaartup taamatullu ingerlaannartup 


ilaannut pioreersunut sammitinneqarsinnaavoq. Suliffeqarfiit kattunneranni suliffeqarfik 


pilersinneqartoq taamaallaat niuerfinni ataasiakkaani kattunnermi pineqartunut ilaasuni 


pissaaneqarnerusumik inissisimanermik pilersitsippat imaluunniit nukittunerulersitsilluni, 


suliffeqarfiup ilaannut taakkununnga taamaallaat akuliunnissaq naammassinnaavoq. 


Piginnittut soqutigisaannik allanik oqarnermi ilatigut pineqarpoq, suliffeqarfiit akornanni 


aaqqissuussaanikkut attaveqarnerusinnaasut kipitinnissaannut suliffeqarfinni allani aktiaatinik 


tunisinissaq. Oqariaatimi aamma nioqqutissat allagartaat aamma 


kisermaassisussaatitaanermik akuersissutit il.il. tunineqarnissaat pineqartunut ilaasinnaavoq. 


 


§ 21, imm. 2, nr. 2-imi, allaniit periarfissaqartoqarnissaa nassuerutigineqarpat 


Unammilleqatigiinnermut Ataatsimiititaliap suliffeqarfiit kattunnerannik akuersinissamik 


periarfissaqarnissaanik ammaassinissaq siunnersuutigineqarpoq. Allaniit 


periarfissaqartoqarnissaani taamaattumi ilaasinnaapput immikkoortut kattuttut 


pilersueriaasiisa, tunisassiornermik ingerlatsiviisa imaluunniit siammarterinermut 


ingerlatsiviisa ilaannut annertunerusunut annikinnerusunulluunniit isersinnaanissaq. 


 


Kiisalu § 21, imm. 2, nr. 3-imi siunnersuutigineqarpoq, Unammilleqatigiinnermut 


Ataatsimiititaliaq suliffeqarfiit peqataasut allanik unammilleqatigiinnermik siuarsaasunik 


iliuuseqassasut atugassarititaasussanik imaluunniit peqqusissuteqarnissamik 


periarfissaqassasoq. Taakkua assersuutigalugu tassaasinnaapput suliffeqarfiup suliffeqarfinnik 


allanik aalajangersimasunik niuerfinni pineqartuni suleqateqarnerminnik kipititsissasut. 


Unammilleqatigiinnermut Ataatsimiititaliap § 21, imm. 1 malillugu atugassarititaasussaatitai 


imaluunniit peqqusissuteqarnera malinneqanngippata, pinngitsaaliissummik 


akileeqqusissuteqartoqarsinnaassaaq, takuuk inatsisissatut siunnersuummi § 37, taamatullu 


suliffeqarfiit kattunnerannik akuersissuteqarneq utertinneqarsinnaassaaq, takuuk inatsisissatut 


siunnersuummi § 22. 


 


Imm. 3-imut 


Siunnersuutigineqarpoq neriorsuutit tunniunneqartut eqqortumik piffissarlu eqqorlugu 


naammassineqarsinnaanissaat qulakkeerniarlugu suliffeqarfik piffissaliussap iluani 


aalajangersimasumik iliuuseqassasoq Unammilleqatigiinnermut Ataatsimiititaliaq 


aalajangiinissamut periarfissaqassasoq. Peqqusissuteqarneq taamaattoq aamma 


tunniunneqarsinnaassaaq suliffeqarfik neriorsuummik naammassinninnissamut 


piffissaliussiffigineqarsimagaluartoq, piffissaliussarlu taanna suli naanngikkaluartoq. 

Peqqusissuteqarneq aamma neriorsuut tunniunneqartoq pissusissamisoortumik imminnut 


ataqatigiissapput. Unammilleqatigiinnermut Ataatsimiititaliaq taamaalilluni suliffeqarfiup 


eqqortumik piffissarlu eqqorlugu neriorsuummik naammassinninniarluni, neriorsuummut 


tunniunneqartumut pissusissamisoortumik nangissutaanngitsumik iluseqartumik 


iliuuseqarnissaanik peqqusissuteqarsinnaassanngilaq. Suliffeqarfiup tunisassiornermut 


immikkoortortaa tunineqassasoq suliffeqarfik neriorsuuteqarsimappat, taannalu 


naammassineqarsinnaanngitsoq paasinarsippat, taamaalilluni Unammilleqatigiinnermut 


Ataatsimiititaliaq suliffeqarfiup assersuutigalugu tamatumunnga taarsiullugu aktiaatiminik 


tunisissasoq peqqusissutigisinnaanngilaa. Suliffeqarfik tunisassiornermut immikkoortortap 


pitsaasup atorsinnaalluartullu tuninissaanik neriorsuuteqarsimappat, aammalu suliffeqarfiup 


maskiinat pequtaalu il.il. piiarlugit aallartippagit Unammilleqatigiinnermut Ataatsimiititaliaq 


tamatumani tunisassiornermut immikkoortortap pitsaasup atorsinnaalluartullu tunineqarnissaa 


qulakkeerniarlugu suliffeqarfimmut peqqusissuteqarsinnaassaaq. 


 


§ 22-imut 


 


Aalajangersakkami Unammilleqatigiinnermut Ataatsimiititaliap suliffeqarfiit kattunnerannik 


piumasaqaatit nr. 1-imi aamma 2-imi allattorneqartut erseqqinnerusumik allassimasut 


tunngavigalugit utertitsisinnaaneranik periarfissamik ammaassisoqarpoq. 


Unammilleqatigiinnermut Ataatsimiititaliap akuersissuteqarnermik utertitsinissamut 


ilaannikkooriarluni pisariaqartitsisartussanngorlugu § 22-ip allaffissornikkut aqunneqarnissaa 


naatsorsuutigineqarpoq. 


 


Nr. 1-imut 


Aalajangersagaq malillugu Unammilleqatigiinnermut Ataatsimiititaliap suliffeqarfiit 


kattunnerannik akuersissuteqarneq utertissinnaavaa, ataatsimiititaliap aalajangiinera 


annertuumik paasissutissanik eqqunngitsunik imaluunniit uukapaatitsisunik suliffeqarfinnut 


ataatsimut arlalinnulluunniit tutsinneqarsinnaasunik tunngaveqarsimappat. 


 


Aallaaviatigut suliffeqarfiit kattunnermi peqataasut namminneerlutik paasissutissanik 


naammattunik Unammilleqatigiinnermut Ataatsimiititaliap kattunnissamut piumasaqaatit 


naammassineqarsimanersut aalajangiisinnaanissaanut pissarsititsinissaq akisussaaffigaat. 


Taamaattoq Unammilleqatigiinnermut Ataatsimiititaliaq nammineerluni paasissutissanik 


annertunerusunik suliaqarnerminut pisariaqartutut nalilerneqartunik imaluunniit pissutsit 


inatsimmi pineqartunut ilaanersut aalajangiinissamut pisariaqartunik pissarsiniarsinnaavoq, 


takuuk § 30. 


 


Unammilleqatigiinnermut Ataatsimiititaliap akuersissuteqarnermik utertitsinissaanut 


siullermik Unammilleqatigiinnermut Ataatsimiititaliap aalajangiinera paasissutissanik 

eqqunngitsunik imaluunniit uukapaatitsisunik annertuumik tunngaveqarsimanissaa 


pisariaqarpoq 


 


Oqaatsimi paasissutissat eqqunngitsut imaluunniit uukapaatitsisut, ilaapput paasissutissat 


amigaataasut, pissutsit sumiginnaasutut ittut, soorlu paasissutissat tunniunneqannginneranni 


suliffeqarfiit peqataasut naammattumik qulakkeersimanngikkaat taakkua eqqortuusut. 


Unammilleqatigiinnermut Ataatsimiititaliap aalajangiinera paasissutissanik eqqunngitsunik 


imaluunniit uukapaatitsisunik annertuumik tunngaveqarsimasoq pillugu piumasaqaatip 


malitsigisaanik, paasissutissat pineqartut Unammilleqatigiinnermut Ataatsimiititaliap 


suliffeqarfiit kattunnerannut akuersissuteqarnerani tunngavilersuutinut toqqaannartumik 


imaluunniit toqqaanngitsumik peqqutaaqataasimassapput imaluunniit 


ilaatinneqarsimassallutik. 


 


Aappaatut piumasaqaatigineqarpoq paasissutissat eqqunngitsut suliffeqarfinnut peqataasunut 


ataatsimut arlalinnulluunniit tutsinneqarsinnaassasut. Tamatuma malitsigisaanik 


Unammilleqatigiinnermut Ataatsimiititaliap suliffeqarfiit kattunnerannik akuersissuteqarnerup 


utertinnissaanut periarfissai killilerneqarput. Paasissutissat suliffeqarfinnut peqataasunut 


ataatsimut arlalinnulluunniit tutsinneqarsinnaanerannut pineqartunut ilaapput siullertut 


paasissutissat suliffeqarfinnit peqataasunit ataatsimit arlalinnilluunniit, taakkua aallartitaannit 


siunnersortaannillu tunniunneqartut, suliarineqartut imaluunniit akuerineqartut. Paasissutissat 


amigaataasut aamma pineqartunut ilaapput. Kiisalu paasissutissat § 30 naapertorlugu allanit 


pissarsiarineqartut, suliffeqarfiit kattunneranni suliffeqarfinnut peqataasunut taakkununnga 


nalinginnaasumik kattunnermut suleriaatsimut ilaatillugu saqqummiunneqarsimappata 


aammalu paasissutissat taakkua eqqortuunerat akerlilersimanngippassuk, pineqartunut 


ilaassapput. 


 


Nr. 2-imut 


Aalajangersagaq naapertorlugu Unammilleqatigiinnermut Ataatsimiititaliap aamma 


akuersissuteqarneq utertissinnaavaa, suliffeqarfiit peqataasut taakkua 


Unammilleqatigiinnermut Ataatsimiititaliap akuersissuteqarnermut atugassarititaasut 


imaluunniit peqqusissutit ilaatitaat malinngippasigit. Atugassarititaasut imaluunniit 


peqqusissutit taamaattut suliffeqarfiit kattunnerannik akuersissuteqarnermut 


aalajangiisuulluinnartumik piumasaqaataapput, taamaattumik naammassinninnginneq 


imaluunniit taakkuninnga malinninnginneq akuersissuteqarnerup utertinneqarnissaanik 


pisariaqartitsilersinnaapput. 


 


§ 22-mut aallarniutaasumik nassuiaatini allassimasutut, aalajangersakkap sukannersumik 


aqunneqarnissaa naatsorsuutigineqarpoq. Suliffeqarfiit peqataasut tamatuma kingorna 


uppernarsarsinnaappassuk atugassarititaasut imaluunniit peqqusissutit akuersissuteqarnermut 

ilaatinneqartut naammassineqarnissaat periarfissaajunnaartoq imaluunniit 


pisariaqarunnaartoq, Unammilleqatigiinnermut Ataatsimiititaliap akuersissuteqarnermik 


utertitsinnginneranik tamanna kinguneqarsinnaavoq. Tamanna pingaartumik pisinnaavoq 


niuerfimmi pissutsit, piffissami akuersissuteqarnermi niuerfimmi pissutsinut atuuttunut 


naleqqiullugu annertuumik allannguuteqarsimappata. 


 


§ 23-imut 


 


Aalajangersakkami Unammilleqatigiinnermut Ataatsimiititaliap suliffeqarfiit kattunnerannik 


piviusunngortinneqareersumik atorunnaarsitsinissamik piumasaqaateqarsinnaanera 


inatsisitigut tunngavissalerneqarpoq. Taamaattoq tassani taamaallaat pineqarput kattunnerit 


pineranni Kalaallit Nunaanni niuerfimmi imaluunniit taassuma ilaanni sunniuteqarluartumik 


unammilleqatigiinnerup annertuumik akornuserneqarnera, pingaartumik 


pissaaneqarnerusumik inissisimanermik pilersitsinikkut imaluunniit nukittunerulersitsinikkut. 


 


§ 23 malillugu Unammilleqatigiinnermut Ataatsimiititaliap aalajangiinera, suliffeqarfinnik 


tiguneqartunik imaluunniit kattunneqartunik imaluunniit pigisanik agguaanissamik 


imaluunniit ataatsimoorluni nakkutiginninnermik atorunnaarsitsinissamik imaluunniit allanik 


sunilluunniit sillimaniarluni iliuuseqarnermik sunniuteqarluartumik unammilleqatigiinnermik 


pilersitseqqissinnaasussamik peqqusissuteqarnermik imaqarsinnaavoq. 


 


Unammilleqatigiinnermut Ataatsimiititaliap peqqusissuteqarneranik ilusiliinermi kattunneq 


qanoq ittoq pineqarnersoq, takuuk inatsisissatut siunnersuummi § 16, kiisalu pisut 


aalajangersimasut apeqqutaassapput. Tassani assersuutigalugu ilaasinnaapput aktiaatinik 


pisortat tigusinissamik imaluunniit taarsiinissamik neqerooruteqarnerat aqqutigalugu 


pissarsiarineqarsimasut tunineqarneri. Suliffeqarfimmik suleqatigiit akornanni 


aningaasaqarnikkut suleqatigiiffiusussamik namminersortumik pilersitsinermi 


ataatsimiititaliap peqqusissuteqarnera tamatuminnga atorunnaarsitsinissamut 


tunngasuusinnaavoq. Pisuni taakkunani marlunni tamani peqqusissuteqarneq tamatuma 


naammassinissaanut piffissaliussamik imaqassaaq. 


 


Aalajangersakkami qaqutiguinnaq atorneqartussatut eqqarsaatigineqartumi, 


Unammilleqatigiinnermut Ataatsimiititaliaq sunniuteqarluartumik unammilleqatigiinnermik 


pilersitseqqinnissamut iliuusissanik aalajangiinissamut annertoorujussuarnik 


piginnaatitaaffilerneqarpoq. Taamaattoq ataatsimiititaliap annertoqqatigiimmik 


aalajangiiffiginnittarnissamut tunngaviusoq nalinginnaasoq malittussaavaa, taanna malillugu 


iliuusissaq annikinnerusoq toqqarneqartussaalluni. 

Aalajangersakkami suliffeqarfiit kattunnerannik sunniuteqarluartumik nakkutiginninnissaq 


qulakkeerneqassaaq. Suliffeqarfiit kattuttut Unammilleqatigiinnermut Ataatsimiititaliap 


peqqusissuteqarnera malinngippassuk, inatsimmi § 37 malillugu pinngitsaaliissummik 


akileeqqusissuteqarneq peqqusissutigineqarsinnaassaaq. Aammattaaq peqqusissuteqarnerup 


malinneqannginneranut akileeqqusissuteqarnermik pineqaatissiisoqarsinnaassaaq, takuuk 


inatsisissatut siunnersuummi § 38, imm. 1, nr. 5. 


 


§ 24-imut 


 


Aalajangersagaq Unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 15-imik ingerlatitseqqiineruvoq. 


 


Imm. 1-imut 


Imm. 1-imi siunnersuutigineqarpoq unammilleqatigiinnermut inatsit malillugu suliassat 


pisortat ingerlatsinerannik paasitinneqartussatitaanermi nalinginnaasumik 


ilaatinneqassanngitsut, takuuk pisortat ingerlatsinerat pillugu paasitinneqarsinnaatitaaneq 


pillugu Inatsisartut inatsisaat. Taamaattoq suliassat unammilleqatigiinnermut inatsit malillugu 


maleruagassanik aalajangersaanissamut tunngasut pillugit pisortat ingerlatsineranni 


paasitinneqarsinnaatitaaneq atuutissaaq, tassani Naalakkersuisut Unammilleqatigiinnermut 


Ataatsimiititaliap oqaaseqaateqarnissaanik piniarajuttarlutik, imaluunniit 


Unammilleqatigiinnermut Ataatsimiititaliaq nammineerluni ilitsersuutinik nassiussilluni. 


Aalajangersagaq taanna malillugu pisortat ingerlatsinerat pillugu 


paasitinneqarsinnaatitaanermut inatsit taamaallaat sulianut unammilleqatigiinnermut inatsit 


malillugu aalajangersakkanik aalajangersaanissamut tunngasunut atorneqassaaq. 


 


Pisortat ingerlatsinerannik paasitinneqasinnaatitaanermit nalinginnaasumik 


ilaatitsinnginnermut ilaatigut tunngavilersuutaavoq, suliffeqarfiup pineqartup annertuumik 


aningaasaqarnikkut ajoquserneqarsinnaanera, aammalu tamanut ammasumik saqqummiineq 


imaluunniit tunniussineq suliffeqarfinnit allanit pissusissamisuunngitsumik 


unammilleqatigiinnermi iluaqutiginiarneqarsinnaalissalluni. 


 


Siunnersuutigineqarpoq suliffeqarfiit suliami pineqartumi peqataanngikkaluarlutik, imminnut 


tunngasunik paasissutissanik pissarsisinnaassasut. Paasissutissanik pissarsisinnaanermut 


tunngaviusoq nammineq inuttut atukkanut tunngasuusoq (imminut paasisimanissaq), takuuk 


pisortat ingerlatsinerat pillugu paasitinneqarsinnaatitaaneq pillugu Inatsisartut inatsisaanni § 


4, imm. 2, suliassanut tamanut unammilleqatigiinneq pillugu Inatsisartut inatsisaat malillugu 


aalajangiiffigineqartussanut atuuppoq. 

Pisortat ingerlatsinerat pillugu paasitinneqarsinnaatitaaneq pillugu Inatsisartut inatsisaanni § 6 


aamma atuuttoq ilanngunneqarnerani erseqqissarneqarpoq, pisortani oqartussaasut suliassani 


unammilleqatigiinneq pillugu Inatsisartut inatsisaat malillugu aalajangiiffigineqartussani 


oqaasiinnartigut paasissutissanik allattuinissamik pisussaaffeqarnerat aamma atuuttoq. 


Aamma siunnersuutigineqarpoq paasissutissat Unammilleqatigiinnermut Ataatsimiititaliap 


unammilleqatigiinneq pillugu inatsit malillugu pissarsiarisai, aammalu ingerlatsivinni 


oqartussaasumut allamut ingerlateqqinneqartut, pisortat ingerlatsinerat pillugu 


paasitinneqarsinnaatitaaneq pillugu Inatsisartut inatsisaat malillugu allagaatinik 


takunnissinnaatitaanermut ilaatinneqassanngitsut. 


 


Imm. 2-imut 


Imm. 2-imi siunnersuutigineqarpoq oqartussaasut aalajangiineri oqaaseqaateqarnerilu tamanut 


ammasumik saqqummiunneqarnissaat pisussaaffiusoq. Aalajangiinerit oqaaseqaateqarnerillu 


taakkua inuiaqatigiinni oqallinnermut tunngavissiisinnaasut ilisimalernissaat suliffeqarfinnut 


tamanullu nalinginnaasumik inuiaqatigiinni soqutiginaateqartutut isigineqartariaqarpoq. 


Suliaqarnermi Unammilleqatigiinnermut Ataatsimiititaliap imm. 2 malillugu 


ataatsimoortumik tamanut ammasumik saqqummiineq isumagisinnaassavaa. 


 


Tamanut ammasumik saqqummersitsinermut tunngatillugu pingaarnertut maleruagassaq 


aamma § 37 naapertorlugu aalajangiinernut atuutissaaq, tassani  paasissutissanik 


piumasaqaateqarnermik malinninnginnermut imaluunniit atugassarititaasussanik imaluunniit 


peqqusissummik inatsit malillugu nalunaarutigineqartumik malinninnginnermut ullut tamaasa 


imaluunniit sapaatit akunnikkaartumik pinngitsaaliissummik akileeqqusissuteqartoqartarluni, 


pissutigalugu § 37 malillugu pinngitsaaliissummik akileeqqusissutit oqaatsimi  "inatsit 


naapertorlugu aalajangiinerit" pineqartunut ilaammata, takuuk § 24, imm. 2, uniffik siulleq. 


 


Suliffeqarfik inatsimmik unioqqutitsisimasutut akileeqqusissuteqarfigineqartoq suliffeqarfiit 


allat innuttaasullu amerlanertigut ilisimasanngimmassuk, pissutigalugu suliat taamaattut 


amerlanertigut suliffeqarfiit akileeqqusissummik akuersineratigut imaluunniit 


eqqartuussivinni akileeqqusissuteqarnermik pineqaatissinneqarneratigut 


naammassineqartarmata, taamaattumik siunnersuutigineqarpoq suliani 


unammilleqatigiinnermut inatsimmi § 38 innersuussutigalugu akileeqqusissuteqarnermik 


pineqaatissiiviusuni imaluunniit akileeqqusissuteqarnermik akuersiviusuni, eqqartuussineq, 


akileeqqusissuteqarnermik akuersineq imaluunniit taakkuninnga imaqarniliorneq tamanut 


saqqummiunneqartassasut. Suliani suliffeqarfiit akuusut aqqi ilaatigut tamanut ammasumik 


saqqummiussinermi ilaassapput. 


 


Eqqartuussinernut aamma akileeqqusissuteqarnermik akuersinernut suliffeqarfinnut inuttut 


ingerlanneqartunut tunngasunut tunngatillugu, aallaaviatigut ateq suliffeqarfiup tamanit 

ilisimaneqarnerani atorneqartoq tamanut ammasumik saqqummiunneqassaaq, aammalu 


piginnittup imaluunniit piginnittut pissusiviusuni tassaasut akileeqqusissuteqarnermi 


pineqaatissinneqartut atiisa ilanngunneqarnissaat pisariaqartariaqarnani. Taamaalilluni 


tamanut ammasumik saqqummiineq avatangiisunut isumalimmik saqqummertussanngorlugu 


pissaaq, aammalu tamanut ammasumik saqqummiineq aamma suliffeqarfimmut, 


immikkoortortamut assigisaanulluunniit inatsimmik unioqqutitsisimasup aammalu 


suliffissuarmi, kommunimi assigisaaniluunniit ilaasimasinnaasup akisussaasuussup aqqanut 


killilerneqarsinnaassalluni. Periaatsip taassuma atornerani suliffeqarfiit aamma atuisartut 


pisisartullu taarsiiffigineqarnissamik piumasaqaateqarnissamik kissaateqarnerlutik 


isummernissaat ajornarunnaassaaq. 


 


Atuisartoqarnermut Unammilleqatigiinnermullu Aqutsisoqarfiup tamanut ammasumik 


saqqummiineq isumagissavaa, aallaaviatigullu taanna Atuisartoqarnermut 


Unammilleqatigiinnermullu Aqutsisoqarfiup nittartagaatigut pissalluni, tassani § 24, imm. 2 


malillugu aalajangiinerit allat tamanut ammasumik saqqummersinneqartarmata. 


 


Imm. 3-imut 


Siunnersuummi § 24, imm. 3-ip atuutilernerani Unammilleqatigiinnermut Ataatsimiititaliap 


oqartussaasut allat assigalugit Unammilleqatigiinnermut Ataatsimiititaliap suut suliarinerai, 


imaluunniit nassuiaatit nalinginnaanerusumik paasissutissiisut tamanut ammasumik 


saqqummersittarsinnaavai. 


 


Imm. 3 malillugu paasissutissanik tamanut ammasumik saqqummersitsinermi imm. 4-imi 


aalajangersagaq taamaaqataanik atuutissaaq. Taamatuttaaq nipangiussisimasussaatitaaneq 


pillugu maleruagassaq aamma pisortat ingerlatsineranni suliassat suliarineqartarnerat pillugu 


Inatsisartut inatsisaanni paasissutissanik ingerlatitseqqittarneq atuutissapput. 


 


Imm. 4-imut 


Imm. 2-mi aamma 3-imi ilaatitsinnginnertut imm. 4-imi uniffimmi siullermi 


siunnersuutigineqarpoq  pissutsit teknikkimut aamma ingerlatsinermut niuernermilu 


isertuussassanut tunngasut pillugit paasissutissat, tamanna inummut imaluunniit 


suliffeqarfimmut paasissutissani pineqartunut annertuumik aningaasaqarnikkut 


pingaaruteqarsimappat, Unammilleqatigiinnermut Ataatsimiititaliap tamanut ammasumik 


saqqummiinissamut periarfissaqarnerani ilaatinneqassanngitsut. 


 


Imm. 4-imi uniffimmi siullermi pisortat ingerlatsinerat pillugu paasitinneqarsinnaatitaaneq 


pillugu Inatsisartut inatsisaanni § 12, imm. 1, nr. 2-imi ilaatitsinnginnermut 


naapertuuttunngorsaanissaq siunertaavoq, tassami taamaattoq "ingerlatsinermut niuernermilu 


isertuussassat" oqaaseqatigiiliorneqarpoq tassungaannaq tunnganerusumik. Tamatumunnga 

pissutaavoq, niuernermi pissutsit taamaaliinnarlugit tamanut paasititsinissamit 


ilaatinneqanngippata, tamatuma aalajangiinernik tamanut ammasumik saqqummiisarnermut 


siunertaasoq takorluugaannanngortissinnaavaa. Ingerlatsinermut niuernermullu pissutsinut 


tunngatillugu pissusiviusunut paasissutissat naammattumik oqaatigineqarsinnaanissaasa 


ajornannginnissaat, aalajangiinerup paasineqarnissaanut atorneqarnissaanullu annertuumik 


pingaaruteqarpoq. 


Peqatigisaanik ataatsimut isigalugu suliffeqarfinni Danmarkimi Aningaasaqarnermik 


nakkutilliisoqarfimmi nakkutilliivigineqartuni sullitanut ataasiakkaanut tunngasut pillugit 


paasissutissat, Unammilleqatigiinnermut Ataatsimiititaliap aalajangiinernik tamanut 


ammasumik saqqummiussisarnerani, takuuk imm. 4, uniffiup aappaa, ilaatinneqassanngitsut 


siunnersuutigineqarpoq. 


 


Imm. 5-imut 


Unammilleqatigiinneq pillugu Inatsisartut inatsisaannut atuuttumut naapertuuttumik imm. 5-


imi paasissutissat Unammilleqatigiinnermut Ataatsimiititaliami ilaasortanut 


tunniunneqartassanersut, taamaattoqassappallu qanoq iluseqartillugit tunniunneqassanersut, 


Unammilleqatigiinnermut Ataatsimiititaliap siulittaasua aalajangiisinnaatitaaffilerneqarpoq. 


Aalajangiisinnaatitaaneq taanna tamakkiisuuvoq inaarutaasuullunilu. 


 


§ 25-imut 


 


Aalajangersagaq Unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 16-imik ingerlatitseqqiineruvoq. 


 


Pisortat ingerlatsineranni suliassat suliarineqartarnerat pillugu Inatsisartut inatsisaat malillugu 


suliassami peqataasup tusarniaaffigineqartarnissaanut pisussaaffeqarneq aalajangersakkami 


annertusineqarpoq, pissutigalugu unammilleqatigiinneq pillugu inatsissatut siunnersuut 


malillugu suliassami peqataasumik tusarniaanermi Unammilleqatigiinnermut 


Ataatsimiititaliap aalajangiinissamut tunngavigisaannut missingiut ataatsimoortoq 


pineqartunut ilaasussaammat, aammalu sapaatit akunnerini 3-ini suliassami peqataasumik 


tusarniaanissamut minnerpaamik piffissaliisoqartarnissaa inatsisini aalajangersaganngorlugu 


atuutsinneqalissaaq. 


 


Siunnersuut malillugu tusarniaanermut tunngaviusuni, suliami aalajangersimasumi 


aalajangiinissamut missingiut tamakkerlugu ilaatinneqassaaq. Tamatuma malitsigisaanik 


suliassami peqataasup Atuisartoqarnermut Unammilleqatigiinnermullu Aqutsisoqarfiup 


suliami naliliineranut inassuteqaataanullu oqaaseqaateqarnissamut periarfissinneqassaaq. 


Taamaalilluni suliassami peqataasumik tusarniaanermi aamma suliassami inatsisinut 


tunngasut ilaatinneqartalissapput. Paasissutissat Unammilleqatigiinnermut Ataatsimiititaliap 

suliassamik suliarinninnerminut atatillugu tigusartagai amerlanertigut sakkortuumik 


isertuussaasarmata, naammagittaalliortup suliassami peqataasutut inissisimasutut 


akuerineqarnissaanut tunngatillugu, naammagittaalliortup suliap inerneqarnissaanut 


inatsisitigut soqutigisaqartuunissaanut piumasaqaatit sukannersuutinneqassapput. Suliassami 


peqataasutut inissisimaneq pillugu apeqqut tamatigut ataasiakkaatigut 


nalilersuiffigineqartassaaq, kisianni Kalaallit Nunaanni aamma Danmarkimi suleriaatsit 


malillugit suliassami peqataasutut inissisimaneq, unammilleqatigiinnermut inatsit malillugu 


annikillisitsisumik nassuiarneqartassalluni. 


 


Pisortat ingerlatsineranni suliassat suliarineqartarnerat pillugu Inatsisartut inatsisaanni § 19, 


imm. 1, uniffiup aappaa malillugu, suliap aalajangiiffigineqarnerani paasissutissat suliami 


peqataasumut pineqartumut iluaqutaasussaanngippata aatsaat suliassami peqataasumik 


tusarniaanissamik pisussaaffik atuutissaaq. Tunngaviusoq taanna siunnersuummi 


ingerlateqqinneqarpoq. Taamaalilluni taamaallaat pisuni pisortat ingerlatsineranni suliassat 


suliarineqartarnerat pillugu Inatsisartut inatsisaat malillugu suliassami peqataasumik 


tusarniaanissamik pisussaaffeqarfiusuni, suliassami peqataasumik tusarniaanermi ilaatigut 


aalajangiinissamut missingiut tamakkerlugu ilaatinneqartussaavoq, ilaatigullu piffissap 


sivisussusissaata sivikinnerpaaffissaa malinneqartussaalluni.  


 


Pisortat ingerlatsineranni suliassat suliarineqartarnerat pillugu Inatsisartut inatsisaat malillugu 


suliassami peqataasup oqaaseqaateqarnissaanut oqartussaasut piffissaliussamik 


aalajangersaasinnaapput. Piffissaliussaq taanna siunnersuut malillugu minnerpaamik sapaatit 


akunnerinik 3-inik sivisussuseqassaaq. Sapaatit akunnerini 3-ini piffissaliinermi 


amerlanertigut najoqqutassat annertoorujussuusarneri aammalu suliassat pisariusuusarneri 


eqqarsaatigineqartassaaq. Aammattaaq sapaatit akunnerini 3-ini piffissaliinermi suliassami 


peqataasoq suliassamik peqqissaartumik nalilersuinissaanut periarfissinneqassaaq. 


Tusarniaanermut atatillugu suliassami peqataasup piffissaliussap sivitsorneqarnissaa 


qinnutigippagu, Atuisartoqarnermut Unammilleqatigiinnermullu Aqutsisoqarfiup maannamut 


suleriaatsimut naapertuuttumik piffissaliussaq sivitsussavaa. 


 


Suliassami peqataasumik tusarniaaneq aallartinneqassaaq, suliassaq 


aalajangiiffigineqarnissamut piareerluni suliassaq naammattumik paasissutissartaqalerpat. 


Tusarniaaneq suliassami peqataasumit oqaaseqaateqarfigineqarnissaanut 


pissutissaqarsimappat, taakkua misissorneqassapput taamaattoqarsimappallu 


aalajangiinissamut missingiummut ilanngunneqassallutik, tamatumalu kingorna taanna 


Unammilleqatigiinnermut Ataatsimiititaliamut saqqummiunneqassaaq. 


Aallaaviatigut aalajangiinissamut missingiummut, suliassami peqataasut aalajangiinissamut 


missingiummut siullermut oqaaseqaatigisimasaasa pisariaqartilersimasaanik 


allannguuteqartumut, nutaamik suliassami peqataasumik tusarniaasoqartariaqassanngilaq. 

Aatsaat suliassami peqataasumut tusarniaaneq suliassami peqataasumut iluaqutaanngitsumik 


aalajangiinissamut missingiummi annertuunik allannguuteqartitsisimappat, aalajangiinissamut 


missingiut nutaamik suliassamut peqataasumut tusarniaassutigineqartussaassaaq. 


Aappassaannik suliassami peqataasumut tusarniaanermut atatillugu, suliassanik 


suliarinnittarnermut inatsimmi § 19, imm. 2-imi ilaatitsinnginnissaq atorneqarsimanngippat, 


suliassami peqataasoq aallaaviatigut oqaaseqaateqarnissamut sapaatit akunnerinik 3-inik 


piffissaliiffigineqassaaq. 


 


Suliassanik suliarinnittarnermut inatsimmi § 19, imm. 2 malillugu pisut ilaanni suliassami 


peqataasumik tusarniaanissaq pisussaaffigineqartanngilaq. Tamanna assersuutigalugu 


atuuppoq suliassami peqataasup suliassap aalajangiiffigineqarnissaata 


kinguartinneqarnissaanik soqutigisaqarnera, tamat imaluunniit inuinnaat soqutigisaannut 


kinguartitsinissamik taamaattumik akerliusumut annertuumik mianerinninnissamit 


pingaaruteqannginnerusutut isumaqarfigineqarpat, takuuk suliassanik suliarinnittarnermut 


inatsimmi § 19, imm. 2, nr. 3. Taamaattumik siunnersuutip atuunnerani, pisuni taakkunani 


suliassanik suliarinnittarnermut inatsimmi § 19, imm. 2-imi pineqartunut ilaasuni, suliassami 


peqataasumik tusarniaanissaq qaqutigoortumik pinngitsoorneqarsinnaassaaq, imaluunniit 


suliassami peqataasumik tusarniaanermut piffissaliuissaq sivikinnerusunngorlugu 


aalajangersarneqarsinnaalluni. 


 


§ 26-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 17-imik ingerlatitseqqiineruvoq. Oqartussaasup arlaannaannulluunniit 


attuumassuteqanngitsup Atuisartoqarnermut Unammilleqatigiinnermullu Aqutsisoqarfiup 


pilersinneqarnerata malitsigisaanik oqaasertaani pisariaqartunik allannguisoqarpoq. 


 


Imm. 1-imut 


§ 26, imm. 1 malillugu Unammilleqatigiinnermut Ataatsimiititaliap Inatsisartut inatsisaata 


aalajangersakkallu taanna malillugu aalajangersarneqartut malinneqarnerat 


nakkutigisussaavaa. 


 


§ 26, imm. 1, uniffiit pingajuanni oqaaseqatigiiliornermi "suliassami misissuinissamut 


imaluunniit aalajangiinissamut naammattumik pissutissaqarnersoq Unammilleqatigiinnermut 


Ataatsimiititaliap aalajangissavaa" erseqqissarneqarpoq naammagittaalliuutaasumik 


suliarinninnissamik piumasaqaatitaqanngitsumik pisussaaffeqartoqanngitsoq. 


Unammilleqatigiinnermut Ataatsimiititaliaq taamaalilluni Unammilleqatigiinnermut 


Ataatsimiititaliap suliaqarneranik pingaarnersiuineq eqqarsaatigalugu naammagittaalliutaasut 


pingaaruteqannginnerusut suliarinissaat itigartillugu aalajangiisinnaavoq. 

Unammilleqatigiinnermut Ataatsimiititaliaq taamaalilluni suliassamik suliarinninnissamut 


itigartitsinissamik piginnaatitaaffeqarpoq. Unammilleqatigiinnermut Ataatsimiititaliap 


taamaalilluni suliassap suliarineqarnerata ingerlanerani piffissami sukkulluunniit 


naammagittaalliuutaasumi immikkoortut naammagittaalliortup qaqissimasai tamaasa 


ilaaluunniit suliarinissai itigartissinnaavaa. Taamaalilluni suliassami naammagittaalliortup 


isiginninnera malillugu oqartussaasuni isumalluutit qanoq annertutigisut atorneqassanersut, 


aammalu inatsisip malinneqarnissaanik pisortat soqutigisaqarnerat aallaavigalugu siornatigut 


siunissamilu isumalluutinik atuineq qanoq ittoq naleqquttumik nammanneqarsinnaanersoq, 


assigiinngissuteqarsinnaammata  eqqumaffigissallugu pingaaruteqarpoq. 


 


Unammilleqatigiinnermut Ataatsimiititaliaq taamaalilluni aalajangiisinnaasassaaq suliassami 


aalajangiiniarani. Assersuutigalugu tamanna pisinnaavoq Unammilleqatigiinnermut 


Ataatsimiititaliamut suliassap saqqummiunneqarnerani aammalu paasinarsilluni 


Unammilleqatigiinnermut Ataatsimiititaliaq aatsaat isumalluutinik atuiffiorujussuartumik 


misissuinernik aallartitseqqaarluni aalajangiisinnaassasoq. Tamanna 


Unammilleqatigiinnermut Ataatsimiititaliap aamma Atuisartoqarnermut 


Unammilleqatigiinnermullu Aqutsisoqarfiup isumalluutissaasa sapinngisamik 


sunniuteqarluartumik atorneqarnissaat aammalu naleqquttumik pingaarnersiuinissaat 


eqqarsaatigalugu pingaaruteqarpoq. 


 


Aamma naleqqutissanngilaq Unammilleqatigiinnermut Ataatsimiititaliaq suliassamik 


Unammilleqatigiinnermut Ataatsimiititaliap akuerisimasaanik suliffeqarfiup 


neriorsuuteqarneratigut naammassineqareersimagaluartumik suliarinninnissamut 


isumalluutissanik atuissappat. Unammilleqatigiinnermut Ataatsimiititaliaq taamaattumik 


suliassamik suliffeqarfiit peqataasut § 29 malillugu neriorsuummik tunniussinerisigut 


naammassineqarsimasumik suliarinninngissinnaavoq. Suliffeqarfiup allap niuerfimmiittup 


aalajangiineq naammaginngikkuniuk, suliffeqarfik tamatumunnga taarsiullugu 


eqqartuussivinni nalinginnaasuni suliakkiissuteqartariaqassaaq. 


 


Taamaattoq § 8 malillugu ilaatitsinnginnissaq pillugu suliani kiisalu § 9 aamma § 11, imm. 4 


malillugit akuliutinnginnissaq pillugu nalunaaruteqarnerni Unammilleqatigiinnermut 


Ataatsimiititaliaq suliassamik suliarinninnissamik aammalu aalajangiinissamik 


pisussaaffeqassaaq. 


Unammilleqatigiinnermut Ataatsimiititaliap maannamut pisartutut suliassat 


inuussutissarsiornermik suliaqartut unammilleqatigiinnermik annikillisitsinerat 


toqqaannartumik imaluunniit pisariaqartumik pisortat maleruagassiinerisa malitsigisimappagu 


oqartussaasunut saaffiginnissuteqarnermut tunngassuteqartut suliarisassavai, takuuk 


inatsisissatut siunnersuummi § 2, imm. 2. 

Kiisalu allaffissornikkut peqqussutinik aalajangersaanissaq pillugu Naalakkersuisunut 


oqaaseqaateqarnissamut Unammilleqatigiinnermut Ataatsimiititaliaq 


piginnaatitaaffilerneqarpoq. 


 


Imm. 2-imut 


Imm. 2 malillugu Atuisartoqarnermut Unammilleqatigiinnermullu Aqutsisoqarfik 


Unammilleqatigiinnermut Ataatsimiititaliamut allattoqarfiussaaq aammalu inatsisip 


ulluinnarni allaffissornikkut aqunneqarneranik isumaginnittuussalluni. 


Unammilleqatigiinnermut Ataatsimiititaliaq aamma Atuisartoqarnermut 


Unammilleqatigiinnermullu Aqutsisoqarfik inatsisip allaffissornikkut aqunneqarnerani 


Naalakkersuisunut attuumassuteqanngitsumik inissisimapput. Tamatuma malitsigisaanik 


Naalakkersuisut suliassat suliarineqarnerannut tunngatillugu ilitsersuinissamut 


piginnaatitaaffeqanngillat, taamatullu Naalakkersuisut Unammilleqatigiinnermut 


Ataatsimiititalia imaluunniit Atuisartoqarnermut Unammilleqatigiinnermullu Aqutsisoqarfiup 


aalajangiinerinik allanngortitsisinnaanatik imaluunniit nutaamik aalajangiisinnaanatik. 


Aalajangiinerit aalajangersimasut taamaalilluni Naalakkersuisunut 


suliakkiissutigineqarsinnaanngillat, kisianni taamaallaat Kalaallit Nunaanni Eqqartuussivinnut 


suliakkiissutigineqarsinnaallutik. 


 


Unammilleqatigiinnermut Ataatsimiititaliap suliassat tunngaviusumik imaluunniit immikkut 


annertuumik pingaaruteqartut, kiisalu suliassat immikkut nalorninartoqartinneqartut 


suliarisassagai naatsorsuutigineqarpoq, ulluinnarnili inatsisip allaffissornikkut aqunneqarnera 


Atuisartoqarnermut Unammilleqatigiinnermullu Aqutsisoqarfimmi ataatsimiititaliaq 


sinnerlugu isumagineqassasoq naatsorsuutigineqarluni. 


 


Imm. 3-imut 


Imm. 3-imi Naalakkersuisut Unammilleqatigiinnermut Ataatsimiititaliap suleriaasissaanik 


aalajangersaanissamut, taamatullu Naalakkersuisut Unammilleqatigiinnermut 


Ataatsimiititaliap aamma Atuisartoqarnermut Unammilleqatigiinnermullu Aqutsisoqarfiup 


suliaqarnerannut maleruagassanik erseqqinnersunik aalajangersaanissamut 


piginnaatinneqarput. Ataatsimiititaliami ilaasortat Inatsisartuni aamma Naalakkersuisuni 


ilaasortanut aningaasarsiaqartitsineq il.il. pillugu inatsimmut naapertuuttumik 


aningaasarsiaqartinneqassapput.  


 


Aalajangersakkap siunnersuutigineqartup atuutilernerani Naalakkersuisut 


Unammilleqatigiinnermut Ataatsimiititaliami ilaasortassanik inassuteqarnissamut 


toqqaanissamullu maleruagassanik erseqqinnerusunik atuutsitsilernissaannut inatsisitigut 


tunngavissat atuutsinneqalerput. Siunnersuummi tunngaviuvoq nalunaarummi 


erseqqissarneqarsinnaassasoq, kattuffiit sorliit inassuteqaateqarsinnaatitaassanersut, aammalu 

Naalakkersuisut tamatuminnga pisariaqartitsisoqalerpat inassuteqaatini pissutsini 


allannguinissamut periarfissaqartinneqalerlutik.  


 


Taamaattoq Naalakkersuisut aalajangersakkami maleruagassat siunnersuutigineqartut 


tunngavigalugit Unammilleqatigiinnermut Ataatsimiititaliap ilusiliivigineqarneranik 


allannguuteqartitsisinnaassanngillat, tassa imaappoq ilaasortat sioqqutsisumik 


inuussutissarsiornermi atuisartullu kattuffiinit inassuteqaatitaqanngitsumik toqqarneqartut 


amerlassusaasa aammalu ilaasortat inuussutissarsiornermi atuisartullu kattuffiinit 


inassutigineqartut amerlassusaasa agguarneqarneranni, taamatullu ilaasortat 


inuussutissarsiornermi atuisartullu kattuffiinit inassutigineqartut aamma ilaasortat kattuffinnit 


allanit inassutigineqartut agguataarneqarnerat allanngortinneqarsinnaassanngilaq. 


 


§ 27-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 18-imik ingerlatitseqqiineruvoq. 


 


Unammilleqatigiinnermut Ataatsimiititaliami ilaasortat amerlassusaat 


unammilleqatigiinnermut inatsimmut atuuttumut naleqqiullugu allannguuteqassanngitsoq 


siunnersuutigineqarpoq. Unammilleqatigiinnermut Ataatsimiititaliami inuiaqatigiinni 


atitunerusumik suliassanik ilisimasaqartoqartariaqarpoq. siunnersuutigineqarpoq 


Unammilleqatigiinnermut Ataatsimiititaliami ilaasortat inuussutissarsiornermik suliaqarnerup, 


atuisartunut pisisartunullu tunngasut, aningaasaqarnikkut inatsisilerinikkullu tunngasut, 


kiisalu pisortat suliaqarnerisa iluanni inuttut suliatigullu piginnaasaqarnerannik 


tamakkiisumik nalilersuineq tunngavigalugu inassutigineqartassasut toqqarneqartassasullu, 


aammalu Unammilleqatigiinnermut Ataatsimiititaliami sulinerminni arlaannaannulluunniit 


attuumassuteqanngitsumik atuutissasut. 


 


Naalakkersuisunit erseqqinnerusumik aalajangersaaneq malillugu, suliaqarnermi 


inuussutissarsiornermi kattuffinnit, assersuutigalugu Kalaallit Nunaanni Sulisitsisut 


Peqatigiiffiat, ILIK aamma NUSUKA ataatsimoorlutik, inassuteqarneq malillugu ilaasortamik 


ataatsimik, atuisartut pisisartullu kattuffiinit ataatsimoorlutik inassuteqarneq malillugu 


ilaasortamik ataatsimik aammalu Naalakkersuisunit aamma KANUKOKA-mit 


ataatsimoorlutik inassuteqarneq malillugu ilaasortamik ataatsimik immikkut pisortat 


inuussutissarsiornermik suliaqarnerannik ilisimasaqartumik Naalakkersuisut toqqaassapput. 


Taamaalilluni siunnersuut malillugu Unammilleqatigiinnermut Ataatsimiititaliami ilaasortat 


pingasuussapput kiisalu siulittaasoqassalluni inuussutissarsiornermik atuisartoqarnermillu 


soqutigisaqarnermut attuumassuteqartussaanngitsumik. Inuussutissarsiornermut imaluunniit 


atuisartoqarnermut soqutigisanut attuumassuteqarnissamut pisariaqarpoq kattuffimmi taakkua 

soqutigisaannik immikkut isumaginninnissamik siunertaqartumi atorfeqarnissaq imaluunniit 


isumaginnittuunissaq. Taamaattumik ilaasortaq tamakkiisumik ilaannaasumilluunniit 


inuussutissarsiornermik suliaqarnikkut inuussutissarsiortuunera imaluunniit nioqqutissanik 


sullississutinillu atuisartuunera piinnarlugu mattunneqassanngilaq. Aammattaaq 


siunnersuutigineqarpoq siulittaasoq ilaasortallu piffissami ukiut 4-it tikillugit 


sivisussusilimmut toqqarneqartassasut. Kattuffiit Unammilleqatigiinnermut 


Ataatsimiititaliamut ilaasortassanik inassuteqarnerminni tunngavilersuisassapput sooq inuit 


pineqartut inassutigineqarnersut. 


 


§ 28-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 19-imik ingerlatitseqqiineruvoq. 


 


Imm. 1-imut 


§ 28-imi piginnaatitaaffiit ilaatigut § 6, imm. 4, aamma § 11, imm. 3 malillugit 


peqqusissuteqarnermut atatillugu atorneqarsinnaasut allassimapput.  § 28-imi 


peqqusissuteqartarnermut aalajangersakkat piginnaatitsissutaapput naligiittut, allatullu 


periarfissaasut, unammilleqatigiinnermik ajoqusiisumik suliaqarnernut assigiinngitsunik 


ilusilinnut atorneqarsinnaasut. Unammilleqatigiinnermut Ataatsimiititaliap 


peqqusissuteqarluni akuliunissamut periarfissaannut tunngatillugu allattukkat 


tamakkiisuunngillat. Unammilleqatigiinnermik annikillisitsinerup suussusaa aammalu 


sunniutai apeqqutaatillugit ataasiakkaatigut isummerfigineqartariaqarpoq, 


unammilleqatigiinnermik annikillisitsineq qanoq tulluarnerpaamik 


atorunnaarsinneqarsinnaanersoq. Taamaattorli § 28, imm. 1, nr. 1-5-imi 


peqqusissuteqartarnerit nalinginnaanerusumik pisartut allattorneqarput. 


Imm. 1, nr. 1-imi aalajangersagaq isumaqatigiissutinik, akuersinernik imaluunniit niuernermi 


piumasaqaatinik tamakkiisumik ilaannaasumilluunniit atorunnaarsitsinissaq pillugu 


peqqusissuteqarnissamut inatsisitigut tunngavissanik imaqarpoq. 


 


Akiusut imaluunniit iluanaarutissat allassimasut qaangerneqassanngitsut pillugu 


peqqusissuteqarnissamut tunngaviusoq imm. 1, nr. 2-imi allassimavoq. Akiusup imaluunniit 


iluanaarutissap erseqqinnerusumik aalajangersarneqarnera pissutsit niuerfimmi 


unammilleqatigiiffiusumi atuuttussat naliliiffigineqarnerisigut pissaaq. Taamaattumik akiusoq 


imaluunniit iluanaarutissaq qanoq issagaluarnersoq uppernarsaammik 


piumasaqartoqarsinnaassanngilaq, kisianni ilimanaateqalersitsinissaq 


piumasaqaatigineqassalluni. 

Peqqusissuteqarneq akiusunik imaluunniit iluanaarutissanik qaangeqqusaanngitsunik 


aalajangersaanertut iluseqartumik imaluunniit naatsorsuinermut maleruagassat 


aalajangersimasut akiusunik iluanaarutissanillu naatsorsuinermi atorneqartussanik 


aalajangersaanikkut pisinnaavoq. Taamaaliornikkut akiusunut iluanaarutinullu tunngatillugu 


peqqusissuteqarnermut atatillugu sapinngisamik annertunerpaamik eqaatsuutitsinissaq 


siunertarineqarpoq, tassani suli suliffeqarfik sunniuteqarluartumik ingerlanissaminik 


periarfissaqarluni kaammattorneqarlunilu akiusunik suli iluarseeqqissinnaalluni. 


 


Imm. 1, nr. 3 malillugu suliffeqarfimmut tunisinernut assingusunut suliffeqarfiup 


atugassarititai atuuttut nalinginnaasut tunngavigalugit pisisartunut erseqqinnerusumik 


taaneqartunut suliffeqarfik tunisisassasoq peqqusissuteqartoqarsinnaavoq. Taamaattoq 


suliffeqarfik tamatigut aningaasanik akiliisoqarnissaanik imaluunniit toqqissisimanartumik 


qularnaveeqquteqarnissamik piumasaqaateqarsinnaassaaq. 


 


Imm. 1, nr. 4 malillugu allat suliffeqarfiup attaveqarnermut atortuinut pioreersunut, 


nioqqutissanik imaluunniit kiffartuussissutinik neqerooruteqarsinnaanissamut pisariaqartunut 


atuinissamik periarfissaqartinneqarnissaannik peqqusissuteqarnissamut inatsisitigut 


tunngavissaliisoqarpoq. Tamanna assersuutigalugu tassaasinnaavoq innaallagissamik 


attaveqaatinut, umiarsualivimmik imaluunniit mittarfimmik atuisinnaanissaq. Allat 


suliffeqarfiup attaveqarnermut atortuinik atuinissamik periarfissiinissamik 


peqqusissuteqarnissamut inatsisitigut tunngavissami taamaallaat suliffeqarfiit 


unammillertaasimasinnaasut namminneerlutik atortunik pisariaqartunik sananissamut 


periarfissaqartinnagit pisoqarneranut atuutissaaq. 


 


Nalunaarasuartaateqarnermut suliassaqarfimmi attaveqarnermi atortunik atuisinnaanissamik 


apeqqut, nalunaarasuartaateqarneq aamma nalunaarasuartaateqarnermi kiffartuussissutit 


pillugit inatsit aqqutigalugu tamakkiisumik maleruagassiivigineqarpoq. Tassunga atatillugu 


innaallagiaqarneq, imeqarneq, kiassarneq, qatserisartoqarneq, umiarsualiviit, aqqusernit, 


nalunaarasuartaateqarneq il.il. pillugit inatsisit, nalunaarasuartaatitigut atassuteqarneq 


nalunaarasuartaatitigullu kiffartuussinerit pillugit Inatsisartut peqqussutaat, 


nalunaarasuartaateqarnermut suliassaqarfimmi pissutsit aalajangersimasut pillugit inatsit, 


kiisalu nalunaarasuartaatitigut atassuteqarneq pillugu inatsit innersuussutigineqarput. 


 


Umiarsualivinnut tamanit atorneqarsinnaasunut nalinginnaasumik tunngaviusoq, 


umiarsualivik inissaqartitsinerit ajornartinngippagu umiarsuarnik tikiffigineqarnissaq 


pisussaaffigineqartoq. Umiarsualivinnut tamanit atorneqarsinnaasunut tunngatillugu 


suliaqartuusunut nutaanut inissaqartitsinermi pissutsit atuisinnaatitsinngippata, allatut iliorluni 


suliaqartuusunut nutaanut ajornarunnaarsitsinissaq imaluunniit attaveqaatit allilerneqarnissaat, 

imaluunniit aamma suliaqartuusut pioreersut inissamik tunniussaqarnissaat, allat 


atuisinnaanissaannut peqqusissuteqarnerit imarissavaat. 


 


Imm. 1, nr. 5 malillugu immikkut niuernermi pissutsit atuutsillugit, aammalu taakkua pissutsit 


pissutaallutik Atuisartoqarnermut Unammilleqatigiinnermullu Aqutsisoqarfik qanoq 


suliffeqarfiup pissaaneqarnerusumik inissisimasup akigititani, akikillisaassutini ilaalu 


ilanngullugit aalajangersartarnerai annertunerusumik paasisaqarnissamik pisariaqartitsippat, 


Unammilleqatigiinnermut Ataatsimiititaliap assersuutigalugu suliffeqarfik 


pissaaneqarnerusumik inissisimasoq ataatsimoorluni niuernissamik piumasaqaatinik 


nalinginnaasunik Atuisartoqarnermut Unammilleqatigiinnermullu Aqutsisoqarfimmut 


nalunaarutiginninnissamik peqqusinnaavaa. "Ataatsimoortumik niuernermut piumasaqaatit" 


paasineqassaaq tassaasut sukkulluunniit tunngaviusut atuuttut, suliffeqarfiup akigititaminik, 


akikillisaassutiminik, tuniniaanissamik nittarsaassinermut tapiissutiminik aamma 


akeqanngitsumik sullissinerminut tunngavigisagai kiisalu suliffeqarfiup niuernermi 


suleqatigisartakkaminut aningaasaqarnikkut iluaqutissartaasuik taakkuninnga 


sullissisinnaanissaminut atugassarititai. 


 


Imm. 2-imut 


Imm. 2-imi aalajangersakkami allassimavoq, imm. 1, nr. 5 malillugu peqqusissuteqarneq 


piffissamit inaarutaasumik aalajangiinermit ukiuni marlunni atuutissasoq. 


 


§ 29-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 20-imik ingerlatitseqqiineruvoq. 


 


Siunnersuutip atuutilernerani Unammilleqatigiinnermut Ataatsimiititaliap suliassamik 


neriorsuutip suliffeqarfinnit tunniunneqartup allanngortinneqarsinnaajunnaarsinneratigut 


naammassinnittarnissaanut erseqqissumik inatsisitigut tunngavissaliisoqarpoq. Sulianik 


suleqataasunut isumaqatiginninniarnerit aqqutigalugit naammassinnissinnaanermi 


iluaqutissartaapput, tamatuma eqaatsumik, sukkasuumik aammalu isumalluutinik 


sipaagaqarnikkut pisarnera. Aammattaaq neriorsuutinik atuineq siunissamut tunngasuussaaq 


taamaalillunilu niuerfiup ingerlalluarnerulernissaanik qulakkeereqataassalluni. 


Assersuutigalugu maannamut pissusilersortarnerup naammagittaalliuutigineqarnerata 


siunissami pissusilersortarnerup allanngortinneqarnissaanik neriorsuuteqartoqarneratigut 


naammassineqarnera iluaqutaasinnaassaaq.  


 


Tamatuma saniatigut suliffeqarfiit ajornartorsiutinik isumaqatigiissusiamik imaluunniit 


pissusilersortarnermik pilersitaannik aaqqiissuteqarniarnermi suliniuteqarnerunikkut 

peqataatinneqartarnerat aamma iluaqutaassaaq. Tamatuma amerlanertigut 


aaqqiissutissarsisinnaanissaq ajornarunnaarsittarpaa, tulluarnerusumik 


unammilleqatigiinnermut oqartussaasut isumanerluuteqarsimasinnaaneri aalajangersimasut 


aaqqiivigineqartassallutik, pissutigalugu suliffeqarfiup niuerfimmi pissutsinut 


nammineerlutillu aningaasaqarnikkut inissisimanerminnik sukumiisumik ilisimasaqarnerat, 


unammilleqatigiinnermi ajornartorsiutaalersunik aaqqiissutissarsiniarnermi iluaqutaassammat. 


Suliamik neriorsuuteqartoqarneratigut naammassinninneq siunissamut tunngasumut 


aalajangiineruvoq, tamatumalu kingunerisaanik aalajangiinermi allanneqassaaq suliffeqarfik 


siunissami qanoq iliussanersoq imaluunniit qanoq iliussannginnersoq. 


 


Unammilleqatigiinnermut Ataatsimiititaliap neriorsuuteqarneq unammilleqatigiinnermi 


ajoqutaasumik suliaqarnernik unitsitsisussaq, aammalu sunniuteqarluartumik 


unammilleqatigiinnermik pilersitsisussaq imaluunniit pilersitseqqittussaq, imaluunniit allatut 


iliornikkut ingerlalluartumik unammilleqatigiinnikkut isumalluutinik inuiaqatigiinni 


sunniuteqarluartumik atuinissamik siuarsaanissaq pillugu inatsimmi siunertaasumik 


naammassinnittoq akuersaarsinnaassavaa. 


Suliamik neriorsuuteqarnermik allanngortinneqarsinnaajunnaarsitsinikkut 


naammassinnissinnaalersitsineq, sunniuteqarluartumik sukkasuumillu 


unammilleqatigiinnermi ajornartorsiutaasunik aaqqiissuteqarnissap qulakkeerneqarnissaanut 


naleqquttumik sakkussaavoq, taamaattumillu imm. 1-imi siunnersuutigineqarpoq 


Unammilleqatigiinnermut Ataatsimiititaliaq taamatut periarfissaqassasoq. Taamaaliornikkut 


suliffeqarfiup neriorsuutit Unammilleqatigiinnermut Ataatsimiititaliamut 


nalunaarutigisimasami pinngitsoortissinnaassanngikkaa qulakkeerneqassaaq. Neriorsuutit 


suliffeqarfiup nalunaarutigisimasai piffissamut killiligaasinnaapput. 


 


Suliffeqarfiup neriorsuutini allanngortinneqarsinnaajunnaarsinneqarsimasoq unioqqutippagu, 


suliffeqarfik § 38, imm. 1, nr. 9 naapertorlugu akileeqqusissuteqarfigineqarluni 


peqquneqarsinnaavoq. Suliffeqarfiup neriorsuut 


allanngortinneqarsinnaajunnaarsinneqarsimasoq malinngippagu, aamma § 37, nr. 3 


naapertorlugu ullut tamaasa imaluunniit sapaatit akunneri tamaasa pinngitsaaliissummik 


akileeqqusissuteqarnernik peqqusinissaq periarfissaassaaq. 


 


Suliffeqarfik neriorsuummik tunniussaqarsimappat aammalu Unammilleqatigiinnermut 


Ataatsimiititaliap suliaq neriorsuutit taakkua allanngortinneqarsinnaajunnaarsinnerisigut 


naammassisimappagu, suliffeqarfiup neriorsuutit 


allanngortinneqarsinnaajunnaarsinneqarnissaannik Unammilleqatigiinnermut 


Ataatsimiititaliap aalajangiinera Kalaallit Nunaanni Eqqartuussivinnut 


naammagittaalliutigisinnaanngilaa, takuuk § 35, imm. 2. Tamanna suliffeqarfiup 


nammineerluni aaqqiissutissatut isumaqatiginninniarnikkut angusarisimanerata 

kingunerissavaa. Taamaalilluni suliffeqarfik illuatungaatigut suliamik suliffeqarfiup 


neriorsuuteqarneratigut naammassinninnissamut periarfissaqassappat, aammalu suliffeqarfiup 


tamatuma peqatigisaanik aalajangiineq nammineerluni oqartussaasunut inissinnissaanut 


peqataaffigisimasani aammalu suliffeqarfimmit 


allanngortinneqarsinnaajunnaarsinneqarsimasoq naammagittaalliutigisinnaassappagu, 


tamanna oqartussaasunut isumalluutissanik sipaarnaranilu unammilleqatigiinnermut 


siuarsaasutut sunniuteqarsinnaassanngilaq.  


 


Neriorsuuteqarneq pillugu aalajangiinerup kisimi Kalaallit Nunaanni Eqqartuussivimmut 


naammagittaalliutigineqarnissaanut periarfissap killilerneqarnissaa taamaallaat 


siunnersuutigineqarpoq. Unammilleqatigiinnermut Ataatsimiititaliap aalajangiinerata 


inatsisinut naapertuuttuunera tamatigut eqqartuussivinni misilinneqarsinnaasussaavoq, takuuk 


nalinginnaasumik pisortat ingerlatsinerannut inatsisini maleruagassat nalinginnaasut. 


Taamaattumik imm. 2-imi siunnersuutigineqarpoq Unammilleqatigiinnermut 


Ataatsimiititaliaq neriorsuutip nassuiarneqarnissaa pillugu suliffeqarfimmut 


isumaqatigiinngittoqartillugu, suliffeqarfik neriorsuutip suliffeqarfiup siusinnerusukkut 


tunniussimasaata eqqortumik piffissarlu eqqorlugu naammassineqarnissaa qulakkeerniarlugu 


piffissap aalajangersimasup iluani aalajangersimasumik iliuuseqassasoq aalajangiinissamut 


periarfissaqassasoq. Peqqusissuteqarneq taamaattoq aamma tunniunneqarsinnaassaaq, 


neriorsuummik naammassinninnissamut piffissaliussaq suli naanngikkaluartoq. 


 


Unammilleqatigiinnermut Ataatsimiititaliap § 29, imm. 2 malillugu suliffeqarfiup neriorsuutip 


eqqortumik piffissarlu eqqorlugu naammassineqarnissaa qulakkeerniarlugu 


aalajangersimasumik iliuuseqarnissaa aammalu piffissap aalajangersimasup iluani tamatuma 


pinissaa pillugu peqqusissuteqarneq Kalaallit Nunaanni Eqqartuussivinnut 


suliakkiissutigineqarsinnaassaaq, takuuk § 35, imm. 2. Kalaallit Nunaanni Eqqartuussiviit 


neriorsuutip eqqortumik piffissarlu eqqorlugu naammassineqarnissaa pillugu 


peqqusissuteqarnerup eqqortuuneranik misiliinermini, neriorsuutit suliffeqarfiup 


tunniussimasaasa annertussusaat eqqarsaatigisinnaavaat taakkuninngalu nassuiaasinnaalluni. 


Kalaallit Nunaanni Eqqartuussiviit taamaalillutik peqqusissuteqarnermik misiliinerminut 


atatillugu suliffeqarfiup pineqartup aamma Unammilleqatigiinnermut Ataatsimiititaliap 


neriorsuutit taakkua peqqusissuteqarnermut pingaaruteqartut nassuiarneqarnerat pillugu 


isumaqatigiinngissutaasunut isummersinnaassaaq. 


§ 29, imm. 3, nr. 1-3 malillugu Unammilleqatigiinnermut Ataatsimiititaliap imm. 1 malillugu 


aalajangiineq utertissinnaavaaa. Unammilleqatigiinnermut Ataatsimiititaliaq neriorsuutit 


suliffeqarfinnit tunniunneqartut pillugit siusinnerusukkut aalajangiinerminut pituttorsimanani, 


unammilleqatigiinnermi pisut allannguuteqarsimappata isumaqatigiissutip inatsisinut 


naapertuunneranik nalilersuisinnaassaaq. 

Utertitsineq isumaqarpoq Unammilleqatigiinnermut Ataatsimiititaliap suliassaq nutaamik 


suliarisariaqaraa aammalu pisariaqarpat peqqusissuteqarnissaq pillugu aalajangiilluni. 


Aalajangiineq taamaattoq nutaajussaaq aammalu immikkoorluni aalajangiinerussalluni, 


immikkoortumik tunngaveqarluni aalajangiiffigineqassalluni. Unammilleqatigiinnermut 


Ataatsimiititaliaq § 29, imm. 3 malillugu aalajangiinermik utertitsereernermi kingorna 


isumaqatigiissummik inerteqquteqarnialissaguni, Unammilleqatigiinnermut Ataatsimiititaliap 


uppernarsarsinnaassavaa isumaqatigiissut imaluunniit pissusilersorneq § 6-imut imaluunniit § 


11-imut akerliusoq. Tamanna pillugu aalajangiineq Kalaallit Nunaanni Eqqartuussivinnut 


suliakkiissutigineqarsinnaassaaq. 


 


§ 30-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 21-imik ingerlatitseqqiineruvoq. 


 


§ 30 naapertorlugu Unammilleqatigiinnermut Ataatsimiititaliaq  suliffeqarfinnit aamma 


suliffeqarfiit kattuffiinit suliassat Unammilleqatigiinnermut Ataatsimiititaliap inatsit manna 


malillugu akisussaaffigisaasa, takuuk § 26, suliarinissaat siunertaralugu paasissutissanik 


piniarsinnaavoq. Unammilleqatigiinnermut Ataatsimiititaliaq nammineerluni naliliissaaq 


paasissutissat suut suliaqarnerminut pisariaqarnersut. Taamaattoq iliuuseqarnerit inatsisinik 


unioqqutitsisut pinerluttulerinermut inatsit malillugu pineqaatissiinermik malitseqarsinnaasut 


pineqarpata, Unammilleqatigiinnermut Ataatsimiititaliap tamanna politiinut 


nalunaarutigissavaa, taakkua eqqartuussisaaseq pillugu inatsimmi maleruagassat malillugit 


misissuinissaq isumagissallugu. Tamatumunnga tunngavilersuutaavoq imminut 


pinerluuteqartutut saqqummiunnissamut inerteqquteqarneq, kialuunniit paasissutissanik 


pinerluttulerinermut inatsit malillugu, aammalu Europami Inuit pisinnaatitaaffiinut nunani 


tamalaani isumaqatigiissut pillugu inatsit malillugu pineqaatissinneqarnermik 


malitseqarsinnaasumik paasissutissanik tunniussinissamut pisussaaffeqannginneranik 


illersuutaasoq. Unammilleqatigiinnermut Ataatsimiititaliap paasissutissanik 


piumasaqaateqarnerata pissutissaqarnera pillugu apeqqut, siunnersuummi § 35 malillugu 


Kalaallit Nunaanni Eqqartuussivinnut suliakkiissutigineqarsinnaanngilaq, kisianni 


taamaattoqassappat Kalaallit Nunaanni eqqartuussisaaseq pillugu inatsimmi 


suliakkiissuteqartarneq pillugu maleruagassat nalinginnaasut malillugit inuinnaat akornanni 


suliakkiissuteqarnertut eqqartuussivinnut suliakkiissutigineqartariaqassalluni. 


Unammilleqatigiinnermut Ataatsimiititaliaq pissutsinik inatsimmi aalajangersakkani 


pineqartunut ilaasunik pisoqarnersoq nalilersuinissaq siunertaralugu, aalajangersagaq 


malillugu paasissutissanik pisortat namminersortullu suliffeqarfiutaannit, kattuffinnit aamma 


pisortani oqartussaasunit pissarsiniarsinnaavoq. Tamatuminnga nalilersuinissamut 

Unammilleqatigiinnermut Ataatsimiititaliaq aamma niuerfimmi unammilleqatigiinnermut 


pissutsinik atitunerusumik misissuinermik aallartitsisinnaavoq. 


 


§ 31-imut 


 


Imm. 1-imut 


Siunnersuummi § 31-ip unammilleqatigiinneq pillugu Inatsisartut inatsisaanni atuuttumi § 22-


imi oqaasertaliussat assigilluinnangajappai, nakkutiginnilluni misissuinermik 


suliaqarnissamut piginnaatitaaffik Atuisartoqarnermut Unammilleqatigiinnermullu 


Aqutsisoqarfimmut tunniunneqassasoq siunnersuutigineqarpoq. Taamaattoq imm. 3 


nutaajuvoq. Atuisartoqarnermut Unammilleqatigiinnermullu Aqutsisoqarfik naliliisimappat 


suliap immikkuullarissutaani paasissutissat pisariaqartut taamatut pissarsiarinissai 


pisariaqartitsiviusoq, nakkutilliisut eqqartuussivimmi aalajangiinermik pissarsiniareernermi 


sioqqutsisumik kalerriinertaqanngitsumik nakkutiginnilluni misissuisinnaapput. 


Atuisartoqarnermut Unammilleqatigiinnermullu Aqutsisoqarfiup oqaasiinnartigut 


nassuiaasoqarnissaani piumasaqarnissaanut kiisalu inuit nakkutiginnilluni misissuinermi 


pineqartunut ilaasut kaasarfimmiuminnik, taskimik imaluunniit assingusumik ilitsiviusartut 


imaannik takutitsinissaannik piumasaqartarnissaanut erseqqissumik inatsisitigut tunngavissaq 


siunnersuutip imaraa.  


 


Atuisartoqarnermut Unammilleqatigiinnermullu Aqutsisoqarfik aamma qarasaasiami 


paasissutissanik suliaqartartut inaataannut avataaniittunut isersinnaalersinnaavoq. Tamatuma 


saniatigut Atuisartoqarnermut Unammilleqatigiinnermullu Aqutsisoqarfiup 


uppernarsaatissanut najoqqutassat iginneqarsinnaannginnissaat qulakkeerniarlugu 


suliffeqarfimmi init ataaseq arlallilluunniit, qarasaasiat ilaalu ilanngullugit ammarnaveerlugit 


matusinnaavai. Siunnersuutip atuutilernerani aamma  Atuisartoqarnermut 


Unammilleqatigiinnermullu Aqutsisoqarfiup nakkutiginnilluni misissuinermini, toqqorsiviit 


elektroniskiusut, soorlu assersuutigalugu qarasaasiap qarasartaani, imarisaasa paasissutissat 


nalunaarsukkanik tarrarsuinermik, asserluinnaanik elektroniskimik assiliinermik,  


suliaqarsinnaalernera atuutsinneqalissaaq. 


 


Pisariaqavinngitsumik suliffeqarfiup ingerlatsineranik akornusersuinissaq 


pinngitsoorniarlugu, Atuisartoqarnermut Unammilleqatigiinnermullu Aqutsisoqarfiup 


sulisuisa suliaqartikkiartorneqartut suliffeqarfimmi najoqqutassanik ujarleriartornerisigut 


assiliinerisigullu nakkutiginnilluni misissuineq pisassaaq. Tamatuma kingorna najoqqutassat 


Atuisartoqarnermut Unammilleqatigiinnermullu Aqutsisoqarfimmi erseqqinnerusumik 


misissorneqassapput. Misissuinermi paasinarsippat najoqqutassat misissuinermut 


attuumassuteqanngitsut, najoqqutassat suliffeqarfimmut utertinneqassapput imaluunniit 


suliffeqarfiup isumaqatigiissuteqarfigineratigut aserorterneqassallutik. 

Nalinginnaasumik nakkutiginnilluni misissuinerup nalaani oqaasiinnartigut nassuiaatit 


allattorneqarlutik suliarineqassapput, takuuk pisortat ingerlatsinerat pillugu 


paasitinneqarsinnaatitaaneq pillugu inatsimmi § 6, imm. 1. Allattukkat taakkua tamanut 


ammasumik pissarsiarineqarsinnaassanngillat, takuuk siunnersuummi § 24, imm. 1. 


 


§ 31, imm. 1 malillugu Atuisartoqarnermut Unammilleqatigiinnermullu Aqutsisoqarfik 


nakkutiginnilluni misissuinermik suliaqarnissaq siunertaralugu suliffeqarfiup imaluunniit 


kattuffiup iniitaannut aamma assartuussissutaannut isersinnaavoq. Nakkutiginnilluni 


misissuineq ingerlanneqassaaq suliffeqarfiup inatsit unioqqutinneraa imaluunniit suliffeqarfiit 


allat inatsimmik unioqqutitsinerinik peqataanersoq Atuisartoqarnermut 


Unammilleqatigiinnermullu Aqutsisoqarfiup misissorniarpagu. 


 


Nakkutiginnilluni misissuinermut atatillugu Atuisartoqarnermut Unammilleqatigiinnermullu 


Aqutsisoqarfiup najoqqutassat suliffeqarfimmiittut misissorsinnaavai assilisinnaallugillu. 


Tassani pineqartunut ilaapput assersuutigalugu isumaqatigiissutit, naatsorsuutinut 


najoqqutassat, niuertarfimmi atuakkat allattuiffiit allallu niuertarfimmi pappiaqqat, 


paasissutissatut qanoq iluseqarnerat apeqqutaanani. Paasissutissatut ilusaannik oqarnermi 


ilaatigut taakkua tassaasinnaapput diskettit, cd-rom-it, kortit eqqaamasinnaasut, qarasaasiat, 


USB-it, qarasaasiap qarasartai avataaniittut allallu paasissutissanik nalunaarsukkanik 


toqqorsiviit. Aalajangersagaq aamma isumannaallisaalluni assilisanik (back-up), 


suliffeqarfiup suliarisimasaannik pissarsisinnaatitsivoq. Paasissutissat suliffeqarfiup IT-mut 


periaasianiissimappata, assersuutigalugu qarasaasiami imaluunniit server-imi, suliffeqarfiup 


sulisuisa paasissutissat Atuisartoqarnermut Unammilleqatigiinnermullu Aqutsisoqarfimmit 


pissarsiarineqarsinnaalersissavaat. Tamanna aamma atuutissaaq IT-mut periaaseq imaluunniit 


paasissutissanut nalunaarsukkanut toqqorsiviit, server-it ilaalu ilanngullugit suliffeqarfiup 


avataaniitinneqarsimappata, assersuutigalugu edb-mik ingerlatsinerup allanut 


suliakkiissutigineqarsimanera pissutigalugu, imaluunniit paasissutissanut nalunaarsukkanut 


toqqorsiviit suliffeqarfimmi allami suliffissuup iluani inissisimanerat pissutigalugu. Taamatut 


pisoqarnerani edb-mut atortut suliffeqarfimmi Atuisartoqarnermut 


Unammilleqatigiinnermullu Aqutsisoqarfiup nakkutiginnilluni misissuiffiginiagaani 


pigineqartut atorlugit IT-mut periaatsimut avataani inissisimasumut attaviliisoqassaaq. 


 


Atuisartoqarnermut Unammilleqatigiinnermullu Aqutsisoqarfik atuakkat allattuiffiit, 


niuertarfimmi pappiaqqat aamma paasissutissanut toqqorsiviit imarisaannut taakkua 


misissorneqarnissaat sioqqullugu, misissorneqarnerisa nalaani tamatumalu kingorna 


apeqquteqarsinnaavoq, aammalu atuakkanut allattuiffinnut, niuertarfimmi pappiaqqanut 


aamma paasissutissanut toqqorsivinnut tunngatillugu pissusiviusunik 


apeqquteqartoqarsinnaassaaq. Kisiannili inatsimmi aalajangersakkanik inerteqquteqarfiusunik 

unioqqutitsinermik naatsorsuutiginnilluni apeqquteqartoqaqqusaanngilaq. Aammattaaq 


nakkutiginnilluni misissuinerup nalaani pissutsit pillagaassutigineqarsinnaasut pillugit 


nassuiaaqqusisoqarsinnaaneranut inatsisitigut tunngavissamik aalajangersagaq imaqanngilaq. 


Pissutsinik taamaattunik paasiniaaneq politiinut suliaritinneqassaaq. 


Nakkutiginnilluni misissuinerup nalaani Atuisartoqarnermut Unammilleqatigiinnermullu 


Aqutsisoqarfik sumiiffimmi misissuiffiusumi oqaasiinnartigut nassuiaaqqusisinnaasoq 


inatsisitigut erseqqissumik tunngavissamik aalajangersagaq imaqarpoq. Inuit 


nakkutiginnilluni misissuinerup nalaani oqaasiinnartigut nassuiaaqquneqarsinnaasut 


tassaapput suliffeqarfimmit nakkutiginnilluni misissuiffigineqartumit aallartitat. 


Suliffeqarfimmit aallartitanik oqarneq atituumik nassuiarneqassaaq. Tamanna malillugu 


piginnittoq, piginneqataasoq imaluunniit sulisoq kinaluunniit suliffeqarfimmit 


aallartitaasinnaasoq, oqaasiinnartigut nassuiaaqquneqarsinnaavoq. 


 


Apeqqutit Atuisartoqarnermut Unammilleqatigiinnermullu Aqutsisoqarfiup oqaasiinnartigut 


nassuiaanermut atatillugu apeqqutigissallugit pissutissaqarfigisai ersarissuussapput aammalu 


nakkutiginnilluni misissuiffigineqartunut tunngasuussallutik. Pingaartumik tassaassapput 


apeqqutit atuakkat allattuiffiit aamma niuertarfimmi pappiaqqat allat sumi inissisimanersut, 


taakkua qanoq tulleriissaarlugit aaqqissuussaanersut imaluunniit sooq allakkiat ilai 


amigaataanersut paasiniarnerannut iluaqutaasussat. 


 


Siunnersuutip atuutilernerani Atuisartoqarnermut Unammilleqatigiinnermullu 


Aqutsisoqarfiup nakkutiginnilluni misissuinermut atatillugu suliffeqarfiup siulersuisunut 


ilaasortai, qullersaqarfiani sulisut allallu sulisuusut kaasarfimmiuminnik, taskimik allallu 


assingusumik ilitsiviusut imaluunniit ilitsiveqarfiit imarisaannik takutitsinissaasa 


piumasarinissaanut periarfissaqarnera atuutsinneqalerpoq. Inuk piumanngippat 


Atuisartoqarnermut Unammilleqatigiinnermullu Aqutsisoqarfiup nammineerluni pineqartup 


kaasarfii, taskii assigisaalluunniit imaarniassanngilai, kisianni Atuisartoqarnermut 


Unammilleqatigiinnermullu Aqutsisoqarfiup tamatumunnga politiit ikiuunnissaannik 


qinnuigissavai. 


 


Atuisartoqarnermut Unammilleqatigiinnermullu Aqutsisoqarfiup piumasaqarsinnaanera 


taamaallaat nammineq pigisanut tunngalluni killeqarpoq, ilanngullugu atisat, kaasarfiit, taskit 


assigisaannilluunniit ilitsiviusartut imarisaasa takutinneqarnissai. Pigisat suut 


misissuiffigineqarsinnaanersut tamakkiisumik taaguinissaq naleqqutinngilaq. Taamaattoq 


erseqqissarneqassaaq Atuisartoqarnermut Unammilleqatigiinnermullu Aqutsisoqarfik inuup 


timaani, ilanngullugu taassuma iluani, erseqqinnerusumik misissuinissamut 


piginnaatitaassanngimmat. Atuisartoqarnermut Unammilleqatigiinnermullu Aqutsisoqarfik 


inuup timimini eqqarsartaatsiminilu akuunera eqqarsaatigalugu nakkutiginnilluni 


misissuinermik suliaqassaaq. 

Ullumikkut teknologiikkut ineriartorneq ilutigalugu paasissutissat elektroniskimik 


uninngasuutiginissaannut periarfissarpassuupput. Paasissutissat assersuutigalugu usb-mi, 


oqarasuaatini angallattakkani aammalu ullorsiutinik elektroniskiusuni toqqorneqarsinnaapput. 


Toqqorsiviit paasissutissanik toqqorsiviusinnaasut tamatuma saniatigut inikinnerullutik 


mikinerusussaapput. Nakkutiginnilluni misissuinissaq sioqqullugu taassumalu pinerata 


nalaani, inuup assersuutigalugu usb assigisaaluunniit kaasarfimminut imaluunniit taskiminut 


toqqorlugu paaralugu oqartussaasunut uppernarsaatissanik 


tunniussinnginniarsarisinnaaneranik pisoqarsinnaavoq. Taamaattumik 


siunnersuutigineqareerpoq Atuisartoqarnermut Unammilleqatigiinnermullu Aqutsisoqarfik 


piumasaqarsinnaassasoq suliffeqarfiup sulisuisa kaasarfimmiutik, taskimik assigisaasalu 


imarisaat takutissagaat. Atuisartoqarnermut Unammilleqatigiinnermullu Aqutsisoqarfiup 


taakkua imarisarisimasinnaasai assilinissai siunertaralugu misissorsinnaavai, ilanngullugu 


asserpiaanik elektroniskimik assiliilluni, kiisalu najoqqutassat nakkutiginnilluni misissuinermi 


misissuiffigineqartussanut ilaasut tigusinnaallugit. 


 


Aalajangersakkap atorneqarnissaa sulisut paasissutissanik tigusisimasut aammalu 


kaasarfimminut taskiminulluunniit ilisisimasut aalajangersimasumik paasisaqarnermik 


pisoqarsimaneranut killeqartinneqanngilaq. 


Aalajangersagaq aamma nakkutiginnilluni misissuinerup siunertaata angunissaanut 


pisariaqartutut naliliisoqartillugu pisuni allani atorneqarsinnaassaaq. Atuisartoqarnermut 


Unammilleqatigiinnermullu Aqutsisoqarfiup suliffeqarfiup sulisuisa kaasarfimmiuminnik, 


taskimik imaannik takutitsinissaannik piumasaqarsinnaanera, annertoqqatigiimmik 


iliuuseqarfiginninnissamut tunngaviusoq nalinginnaasoq isiginiarlugu pissaaq. Suliaqarnermi 


aatsaat suiffeqarfimmi najuunnermi paasineqarsinnaassaaq, suliffeqarfimmi sulisut sorliit 


misissuinermi misissuiffigineqartussanut taamaattunut attuumassuteqarnersut, taamaattumik 


tassani peqataatinneqartariaqarlutik. Taamaattoq amerlanertigut sulisut qitiusumik 


inissisimasut ikittuinnaat nakkutiginnilluni misissuinermi misissuiffigineqartartussaassapput, 


taamaalillutillu kaasarfimmiuminnik, taskimik assigisaasalu imaannik takutitsinissaannik 


piumaffigineqarsinnaassallutik. 


 


Nakkutiginnilluni misissuinermut suleriaasissatut siunertarineqarpoq Atuisartoqarnermut 


Unammilleqatigiinnermullu Aqutsisoqarfimmit aallartitat, politiinit allartitaasimasinnaasut, 


sulisup kaasarfimminnik, taskimik assigisaasalu imaannik takutitsinissaa piumasarissagaat. 


Tamanna sapinngisamik suliffeqarfiup sulisuinit allanit immikkoortillugu ingerlanneqassaaq. 


 


Politiit nakkutiginnilluni misissuinerup ilaatut kaasarfimmiut, taskit assigisaasalu 


imaarnissaannut Atuisartoqarnermut Unammilleqatigiinnermullu Aqutsisoqarfimmut 


ikiuunnerat, Atuisartoqarnermut Unammilleqatigiinnermullu Aqutsisoqarfiup 


unammilleqatigiinnermut inatsimmi piginnaatitaanera malillugu pissaaq. Tunngaviusoq 

eqqartuussissuserisup arlaannaannulluunniit attuumassuteqanngitsup taassumalu sullitaasa 


(legal professional privilege) akornanni oqaloqatigiinnernik pisunik illersuisoq, taamaalilluni 


aamma allakkianut ilaalu ilanngullugu sulisup kaasarfiini, taskiini assigisaannilu 


nassaarineqartunut atuutissaaq, soorlu Atuisartoqarnermut Unammilleqatigiinnermullu 


Aqutsisoqarfiup nakkutiginnilluni misissuinerata nalaani allakkianik allanik nassaarnermut 


taamatut tamanna aamma atuuttoq. 


 


Nakkutiginnilluni misissuinerup ilaa pingaaruteqartoq tassaavoq paasissutissanik 


suliffeqarfiup IT-mi periaasiani aamma paasissutissanut toqqorsiviini, assersuutigalugu 


qarasaasiami imaluunniit server-imi, uninngatinneqartunik pissarsisinnaanissaq. Imm. 1-imi 


siunnersuutigineqartumi takuneqarsinnaasutut Atuisartoqarnermut 


Unammilleqatigiinnermullu Aqutsisoqarfik paasissutissanik taamaattumik pissarsisinnaavoq. 


Suliaqarnermi Atuisartoqarnermut Unammilleqatigiinnermullu Aqutsisoqarfiup 


paasissutissanik suliffeqarfiup paasissutissanut toqqorsiviinit, assersuutigalugu server-ianit, 


assilillugit tigusinissaq toqqartassavaa. 


 


Imm. 2-imut 


Ilaannikkut suliffeqarfiit paasissutissanik qarasaasiamiittunik suliaqartartunik 


avataaneersunik, suliffeqarfiup paasissutissaataanik elektroniskiusunik suliarinninnermik 


toqqorsimatitsinermillu tamanik isumaginnittunik atuisarput. Suliffeqarfiup 


Atuisartoqarnermut Unammilleqatigiinnermullu Aqutsisoqarfiup sulisui paasissutissanik 


taakkuninnga, paasissutissanik qarasaasiamiittunik suliaqartartunut avataaneersunut 


taakkununnga attaviliinikkut pissarsisinnaatissinnaavai. Taamaattoq suliaqarnermi 


teknikkimik imaluunniit allanik pissuteqartumik edb-mi paasissutissanik 


inissisimatinneqartunut avataaniittunut taamatut attaviliinissaq ajornarsinnaasarpoq. 


 


Taamaattumik imm. 2-imi siunnersuut Atuisartoqarnermut Unammilleqatigiinnermullu 


Aqutsisoqarfiup suliffeqarfimmi nakkutiginnilluni misissuinerata Atuisartoqarnermut 


Unammilleqatigiinnermullu Aqutsisoqarfiup eqqartuussivimmi aalajangiisoqarneratigut 


aammalu peqqissaartumik kinaassutsimik uppernarsaatitalimmik, takuuk imm. 4, 


suliffeqarfiup paasissutissanik qarasaasiamiittunik suliarinnittartuata avataaneersup 


iniutaannut, tassani suliffeqarfimmut tunngasunik paasissutissanik, ilanngullugit 


isumannaallisaalluni assilisat, paasisaqarniarluni assiliiniarlunilu isersinnaanissamik 


ilaqartinneqarnissaanik inatsisitigut tunngavissamik siunnersuut imaqarpoq. 


Isersinnaanissamut tassunga piumasaqaataavoq Atuisartoqarnermut 


Unammilleqatigiinnermullu Aqutsisoqarfiup suliffeqarfimmi namminermi paasissutissanik 


pissarsisinnaanissaa ajornarsimassasoq. 

Paasissutissanik qarasaasiamiittunik suliaqartartumut avataaneersumut takusaanissaq aatsaat 


pissaaq Atuisartoqarnermut Unammilleqatigiinnermullu Aqutsisoqarfiup suliffeqarfimmi 


imaluunniit kattuffimmi nakkutiginnilluni misissuinerup nalaani paasippagu, paasissutissanik 


avataani inissisimasunik suliffeqarfimmit imaluunniit kattuffimmit toqqaannartumik 


pissarsinissaq ajornartoq. Taamaattumik suliassap pissusissamisoornerani suliffeqarfik 


imaluunniit kattuffik pisuni taakkunani paasissutissanik qarasaasiamiittunik 


suliarinnittartumut avataaneersumut takusaannginnermi, tamatigut akuutinneqassaaq 


ilimasaarneqarsimassallunilu. 


Atuisartoqarnermut Unammilleqatigiinnermullu Aqutsisoqarfik suliffeqarfiup edb-mi 


paasissutissaataannut avataani inissisimasunut isersinnaalerpat, suliffeqarfik najuunnissamik 


neqeroorfigineqassaaq. Aammattaaq paasissutissanik qarasaasiamiittunik suliarinnittartumut 


avataaneersumut isersinnaanissaq siunnersuutigineqartoq, paasissutissanik 


qarasaasiamiittunik suliarinnittartup avataaneersup ulluinnarni ingerlatsineranut 


sapinngisamik annikinnerpaamik sunniuteqartillugu ingerlanneqassaaq, taamatullu 


najoqqutassanik assiliineq imaluunniit tigusineq, takuuk imm. 2, suliffeqarfinnut allanut 


nakkutiginnilluni misissuinermi misissuiffigineqartussaanngitsunut, kisiannili 


assersuutigalugu najoqqutassanik toqqorsivimmi nassarneqartumi najoqqutassanik 


toqqorsisimasunut malitseqartinneqassanngilaq. 


 


Imm. 3-imut 


Teknologiikkut ineriartornerup ullumikkut suliffeqarfiit sulisuisa paasissutissanut 


najoqqutassanik annertoorujussuarnik toqqorsivinni mikisuaraaqqani nassarsinnaanissaat 


ajornanngitsuararsuanngortippaa. Taamaattumik suliffeqarfiit najoqqutassanik inatsisinik 


unioqqutitsisumik nammineq angerlarsimaffinni toqqorsinissaat, taamaalillunilu 


Atuisartoqarnermut Unammilleqatigiinnermullu Aqutsisoqarfimmit 


nassaarineqarsinnaannginnissaat pinngitsoortinniarlugu imm. 3-imik atuutsitsilernissaq 


siunnersuutigineqarpoq.  


Suliaqarnermi nammineq angerlarsimaffimmi misissuineq taamaalilluni sulisup misissuinermi 


misissuiffigineqartussap suliffiani attaveqarfigineratigut aammalu Atuisartoqarnermut 


Unammilleqatigiinnermullu Aqutsisoqarfimmut misissuineq tamaat malinnaatillugu 


ingerlanneqassaaq.  


Aammattaaq imm. 1-imut aamma imm. 2-mut Atuisartoqarnermut 


Unammilleqatigiinnermullu Aqutsisoqarfiup nakkutiginnilluni misissuinermi 


piginnaatitaaffiinut nassuiaatit innersuussutigineqarput.   


 


Imm. 4-imut 


Aalajangersakkami imm. 4-imi aalajangersarneqarpoq nakkutiginnilluni misissuineq 


eqqartuussivimmi aalajangiineq tunngavigalugu pissasoq. Tamanna atuutissaaq 


nakkutiginnilluni misissuinermi suliffeqarfik pineqarnersoq imaluunniit suliffeqarfiup 

paasissutissaataannut paasissutissanik qarasaasiamiittunik suliarinnittartumi avataaniittumi 


inissisimasunik, imaluunniit sulisup nammineq angerlarsimaffianiittunik pissarsinissamik 


kissaateqarneq pineqarnersoq apeqqutaatinnagu. Eqqartuussivimmi aalajangiinissamik 


piumasaqarneq Kalaallit Nunaanni Eqqartuussivinnut suliakkiissutigineqassaaq. 


 


§ 32-imut 


 


Imm. 1-imut 


§ 32, imm. 1-imi siunnersuummi Atuisartoqarnermut Unammilleqatigiinnermullu 


Aqutsisoqarfiup nakkutiginnilluni misissuereernermi imarisaannik misissuinissaa 


siunertaralugu paasissutissanik nalunaarsukkanik qarasaasiani assigisaanniluunniit 


attuumassuteqartuni inissisimasunik tamaginnik tarrarsuinissaa ajornarunnaarsinneqarpoq, 


tassani ilaallutik aamma qarasaasiamiittut piiarneqarsimasut, najoqqutassat 


ersigunnaarsinneqarsimasut. Taamaaliornikkut qulakkeerneqassaaq Atuisartoqarnermut 


Unammilleqatigiinnermullu Aqutsisoqarfiup tamanna suliffeqarfimmut akornutaasumik 


suliffeqarfiup inaataanni ingerlanneqartariaqarani, paasissutissanik nalunaarsukkanik 


nassarneqartunik naqqa tikillugu misissuinissamut piffissaqartinneqarnissaa. Suliaqarnermi 


qarasaasianut assigisaannullu toqqartukkanut nakkutiginnilluni misissuinermut 


soqutiginaateqartunut tarrarsuinermik atuineq killeqartinneqassaaq. Oqaatigineqassaaq 


Europami unammilleqatigiinnermut oqartussaasut allat, taakkua nakkutiginnilluni 


misissuinermik suliaqarneranni tarrarsuinermik atuisinnaammata. 


 


Atuisartoqarnermut Unammilleqatigiinnermullu Aqutsisoqarfik ullumikkut suliffeqarfiup 


inaataanni assilisat imaannik misissuinissaq siunertaralugu qarasaasiani assigisaannilu 


elektroniskimik assiliisinnaareerput. Taamaattumik Atuisartoqarnermut 


Unammilleqatigiinnermullu Aqutsisoqarfik siunnersuutip atuutilernerani najoqqutassanik 


assilineqartunik misissuinermini, ullumikkut suliffeqarfinni periarfissaareersut saniatigut, 


allanik suliaqarnissamut periarfissinneqanngilaq.  


 


Inatsisissatut siunnersuummi najoqqutassat misissornissaannut ulluinnaat 25-it 


piffissaliussatut atuuttoq, ulluinnarnut 40-inut sivitsorneqarpoq. Tamatumunnga pissutaavoq 


suliaqarnermi najoqqutassat annertoorujussuit piniarneqartut, ulluinnaat 25-it atorlugit 


Atuisartoqarnermut Unammilleqatigiinnermullu Aqutsisoqarfimmi isumalluutit pigineqartut 


atorlugit suliarinerisa ingerlanneqarnerat ajornakusoortorujussuusartoq paasinarsisimammat.    


 


Najoqqutassat tarrarsorneqartut Atuisartoqarnermut Unammilleqatigiinnermullu 


Aqutsisoqarfiup suliffeqarfiup inaatai qimappagit ammarnaveerlugit matuneqassapput. 


Ammarnaveerlugit matusimanerat aatsaat peerneqassaaq najoqqutassat nakkutiginnilluni 


misissuinermut nangissutigalugu misissorneqartussanngorpata. 

Nakkutiginnilluni misissuinermi misissuiffigineqartoq nammineq imaluunniit aallartitaq 


taassuma toqqagaa najuussinnaanissamut aammalu najoqqutassat tarrarsorneqartut 


misissorneqarneranni malinnaanissamut pisinnaatitaavoq. Tassa imaappoq nakkutiginnilluni 


misissuinermi misissuiffigineqartoq, nakkutiginnilluni misissuinerpiap nalaani qarasaasiap 


misissorneqarnerani pisutut inissisimassaaq. 


Atuisartoqarnermut Unammilleqatigiinnermullu Aqutsisoqarfik naliliippat najoqqutassat 


unammilleqatigiinnermut maleruagassanik unioqqutitsinermik uppernarsaatissanik 


imaqanngitsut, siunnersuut malillugu najoqqutassat tarrarsorneqartut nakkutiginnilluni 


misissuinerup kingorna ullut 40-it qaangiunneranni nunguterneqarnissaat nakkutiginnilluni 


misissuinermi misissuiffigineqartup pisinnaatitaaffigaa. Suliassap ingerlateqqinneqarnissaa 


tunngavissaqarpat, ilanngullugu Immikkut Aningaasaqarnikkut Pinerluttuliornermut 


Naalagaaffimmi eqqartuussissuserisumut suliamik nassiussinissaq, najoqqutassat 


tarrarsorneqartut suliap inaarutaasumik naammassineqarnissaata tungaanut ammarnaveerlugit 


matusimatillugit uninngatinneqassapput. Tamanna suliami uppernarsaatissat 


qulakkeerneqarnissaat eqqarsaatigalugu pissaaq. Assersuutigalugu 


eqqarsaatigineqarsinnaavoq paasissutissaq aalajangersimasoq najoqqutassanit 


tarrarsorneqartuneersuunersoq suliami akuusoq upperineqanngitsoq pisoqarsinnaasoq. Pisuni 


taamaattuni ammarnaveerlugu matusimatitsineq peerneqarsinnaassaaq, aammalu 


akerliliissuteqarnerup misilinneqarnissaa periarfissaassalluni. Najoqqutassat tarrarsorneqartut 


oqartussaasumit suliassamik suliarinnittumit uninngatinneqassapput, aammalu aatsaat 


suliassaq inaarutaasumik naammassippat najoqqutassat tarrarsorneqartut ammarnaveerlugit 


matusimatinneqartut nunguterneqassallutik. 


 


Atuisartoqarnermut Unammilleqatigiinnermullu Aqutsisoqarfik nakkutiginnilluni 


misissuinerup kingorna kingusinnerpaamik ullut 40-it qaangiunneranni najoqqutassat 


assilineri Atuisartoqarnermut Unammilleqatigiinnermullu Aqutsisoqarfiup tamatuma 


kingorna suliassamut atugassatut tarrarsuinermit assilisimasai, nakkutiginnilluni 


misissuinermi misissuiffigineqartumut tunniutissallugit pisussaaffeqarpoq. Pineqartup 


assilisat pappialanngorlugit imaluunniit elektroniskinngorlugit piumasinnaavai. 


Imm. 1-imi piffissaliussat pisuni immikkut ittuni sivitsorneqarsinnaapput, takuuk imm. 4-imut 


matuma kinguliani nassuiaatit. 


Paasissutissanik taakkunani pineqartunut ilaasuni najoqqutassanik misissuinerup nalaani 


saqqummertoqassagaluarpat, najoqqutarisanik illersuineq aamma 


uppernarsaasuunnginnissamik akuerineqarneq pillugit aalajangersakkat, takuuk Kalaallit 


Nunaanni eqqartuussisaaseq pillugu inatsit, suli atuutissasut siunnersuutip allanngortinngilaa. 


 


Ilitsersuummik Atuisartoqarnermut Unammilleqatigiinnermullu Aqutsisoqarfiup 


tarrarsuinermik suliaqarnissamik periarfissaannik erseqqinnerusumik nassuiaasumik, 

aammalu suliffeqarfiit tamatumunnga atatillugu pisinnaatitaaffiisa pisussaaffiisalu 


annertussusaannik allaffiusussamik suliaqartoqassaaq. 


 


Imm. 2-imut 


Suliffeqarfiit eqqarsaatigalugit nakkutiginnilluni misissuineq nalinginnaasumik ulloq 


aallartinneqarfiani naammassineqassaaq. Imm. 2-imi siunnersuutip atuutilernerani 


Atuisartoqarnermut Unammilleqatigiinnermullu Aqutsisoqarfik niuertarfimmi inini 


paasissutissanillu attuumassuteqartunik ammarnaveerlugit matusinissamut 


periarfissinneqarpoq. Ammarnaveerlugu matusinermik atuineq pingaartumik 


nakkutiginnilluni misissuinermik suliaqarnermut atatillugu pissaaq, tassani 


Atuisartoqarnermut Unammilleqatigiinnermullu Aqutsisoqarfimmut ulloq taanna 


nakkutiginnilluni misissuinerup aallartinneqarnerani paasissutissanik pissarsinissaq 


imaluunniit assiliinissaq ajornassanani, takuuk § 31, imm. 1 aamma imm. 2, aamma § 32, 


imm. 1.  


Assersuutigalugu Atuisartoqarnermut Unammilleqatigiinnermullu Aqutsisoqarfik 


nakkutiginnilluni misissuinerup nalaani kingusissorujussuarmi najoqqutassanik 


Atuisartoqarnermut Unammilleqatigiinnermullu Aqutsisoqarfiup erseqqinnerusumik 


paasisaqarfiginissaannik kissaatigisaannik nassaartoq pisoqarsinnaavoq. Imaluunniit 


suliffeqarfiup assiliinermut maskiinaa ulloq taanna aaqqinneqarsinnaanngitsumik 


ajornartorsiorfiulersinnaavoq. Aamma imaassinnaavoq Atuisartoqarnermut 


Unammilleqatigiinnermullu Aqutsisoqarfik imaaliallaannaq qarasaasiamut suliffeqarfiup 


sulisuinit atorneqartumut isersinnaanngitsoq, pissutigalugu inuk pineqartoq najuutinngimmat. 


Pisuni taamaattuni inip ataatsip arlallilluunniit, qarasaasiap assigisaasaluunniit 


suliffeqarfimmiittut ammarnaveerlugit matuneqarnissaat tulluarsinnaavoq, taamaaliornikkut 


uppernarsaatitut najoqqutassaasinnaasut peerneqannginnissaat qulakkeerneqassammat. 


 


Ammarnaveerlugit matusisinnaaneq najoqqutassanik Atuisartoqarnermut 


Unammilleqatigiinnermullu Aqutsisoqarfimmi misissugassanik nassarsinnaanermut 


tunngatillugu maleruagassanut atuuttunut tapertaasinnaassaaq. Taamaaliornikkut 


Atuisartoqarnermut Unammilleqatigiinnermullu Aqutsisoqarfik suliffeqarfik kalluarneqartoq 


isumasioqatigalugu sakkussanik Atuisartoqarnermut Unammilleqatigiinnermullu 


Aqutsisoqarfiup naliliinera malillugu tulluarnerpaanik toqqaanissamut periarfissaqassaaq. 


 


Imm. 3-imut 


Nalinginnaasumik Atuisartoqarnermut Unammilleqatigiinnermullu Aqutsisoqarfiup 


paasissutissat suliffeqarfimmi nakkutiginninnermi misissuinerup nalaani kissaatigineqartut 


assilisarpai. Nakkutiginnilluni misissuineq suliffeqarfik eqqarsaatigalugu ulloq taanna 


allartinneqarfia naammassineqartarmat, piffissaliussap taassuma iluani paasissutissat 


kissaatigineqartut assilinissaasa naammassineqarnissaa ajornarluni pisoqarsinnaasarpoq. 

Assersuutigalugu imaassimasinnaavoq Atuisartoqarnermut Unammilleqatigiinnermullu 


Aqutsisoqarfik qarasaasiamut angallattakkamut suliffeqarfiup sulisuinit atorneqartartumut 


nakkutiginnilluni misissuinermut tunngatillugu pingaaruteqartumut isersinnaanngitsoq, 


pissutigalugu inuk pineqartoq angalalluni peqanngimmat, aammalu suliffeqarfimmi allat 


qarasaasiamut isertaammik tunniussisinnaanngimmata imaluunniit tunniusserusunngimmata. 


Aamma pisoqarsinnaavoq sulisup qarasaasiaminiittut tamaasa Atuisartoqarnermut 


Unammilleqatigiinnermullu Aqutsisoqarfiup taassuminnga misissuinissaa sioqqullugu 


nungutersimagai. Taamatut pisoqartillugu Atuisartoqarnermut Unammilleqatigiinnermullu 


Aqutsisoqarfiup qarasaasiamut isersinnaanissamut atortunik immikkuullarissunik atuinissaq 


imaluunniit paasissutissat nunguterneqarsimasut pilerseqqinneqarnissaat siunertaralugu, 


qarasaasiap pineqartup nassarnissaa pisariaqartissinnaavaa. Taamatuttaaq suliffeqarfiup 


assiliinermut maskiinaa ajornartorsiutitaqalersinnaavoq, pisuni immikkuullarissuni 


najoqqutassat ilaasa Atuisartoqarnermut Unammilleqatigiinnermullu Aqutsisoqarfimmi 


assilineqarnissaat siunertaralugu nassarneqarnissaannik pisariaqartitsilersumik. 


 


Tamanna tunngavigalugu imm. 3-imi siunnersuutigineqarpoq Atuisartoqarnermut 


Unammilleqatigiinnermullu Aqutsisoqarfik najoqqutassanik nassarsinnaassasoq, ilanngullugu 


paasissutissanut toqqorsiviusumik. Taamaaliornissamut periarfissaq pisunut immikkut ittunut 


suliffeqarfimmi pissutsit sumiiffimmi najoqqutassanik pissarsinissaq imaluunniit assiliinissaq 


imaluunniit paasissutissanik toqqorsiviusumik pissarsinissaq ajornartitsinerannut killeqarpoq. 


Pisuni taakkunani najoqqutassanik nassarnissamut inatsisitigut tunngaviusoq, takuuk § 31, 


imm. 2-mi aamma imm. 3-imi aalajangersakkat, aamma qarasaasiami paasissutissanik 


suliarinnittartunit avataaneersuusinnaasunit, aamma nammineq angerlarsimaffinnit 


paasissutissanut aammalu paasissutissanik toqqorsiviusunut aamma atuuppoq.  


 


Taamaattoq piumasaqaataavoq paasissutissat suliffeqarfimmut nakkutiginnilluni 


misissuinermi misissuiffigineqartumut tunngasuussasut. 


 


Suliffeqarfik imaluunniit kattuffik, nakkutiginnilluni misissuinermi misissuiffigineqartoq, 


tamatullu qarasaasiami paasissutissanik suliarinnittartoq avataaneersoq, najoqqutassat suut 


Atuisartoqarnermut Unammilleqatigiinnermullu Aqutsisoqarfiup nassarsimanerai aammalu 


suliffeqarfimmi suminngaaneersuunersut uppernarsaataasumik allagartamik pissarsissapput. 


Najoqqutassat nakkutiginnilluni misissuinerup ingerlanneqareernerata kingorna 


kingusinnerpaamik ulluinnaat pingasut qaangiunneranni utertinneqassapput. 


 


Aalajangersakkap allaffissornikkut aqunneqarnerani naatsorsuutigineqarpoq 


Atuisartoqarnermut Unammilleqatigiinnermullu Aqutsisoqarfiup suliffeqarfik 


nakkutiginnilluni misissuinermi misissuiffigineqartoq, taamatullu qarasaasiami 


paasissutissanik suliarinnittartoq avataaneersoq imaluunniit sulisoq angerlarsimaffiani 

misissuinermi misissuiffigineqarsimasoq, takuuk § 31, imm. 2 aamma imm. 3, 


Atuisartoqarnermut Unammilleqatigiinnermullu Aqutsisoqarfiup najoqqutassanik 


misissuinerani aammalu assiliinerani najuunnissaannik neqeroorfigissagai. Najoqqutassat 


utertinneqarneranni Atuisartoqarnermut Unammilleqatigiinnermullu Aqutsisoqarfiup 


aammattaaq suliffeqarfimmut nakkutiginnilluni misissuinermi misissuiffigineqartumut 


assilisarineqartut allattorsimaffiat kiisalu assilisat ataatsimoortut tunniutissavai. 


 


Najoqqutassat imaluunniit toqqorsiviusut nassarneqarsimasut Atuisartoqarnermut 


Unammilleqatigiinnermullu Aqutsisoqarfimmit paarineqarneranni ajoqusiisoqarsimappat, 


ilanngullugu paasissutissat annaaneqarnerat, Atuisartoqarnermut Unammilleqatigiinnermullu 


Aqutsisoqarfik Kalaallit Nunaanni inatsisini taarsiinissamut maleruagassat nalinginnaasut 


malillugit taarsiissuteqarnissamut akisussaasuussaaq. 


 


Imm. 4-imut 


Imm. 1-3-imi piffissaliussanik sivitsuinissaq, takuuk imm. 4, assersuutigalugu teknikkikkut 


pissutsit ulluinnarni 40-ini piffissaliussap iluani najoqqutassat tarrarsorneqartut 


misissorneqarnissaat ajornakusoortippassuk imaluunniit paasissutissat nalunaarsukkat 


nakkutiginnilluni misissuinermi katersorneqartut annertussusaat annertoorujussuullutik, 


naleqqutilersinnaasoq eqqarsaatigineqarsinnaavoq. 


 


§ 33-imut 


 


Politiit § 31, imm. 1-3, aamma § 32, imm. 1-3 malillugit Atuisartoqarnermut 


Unammilleqatigiinnermullu Aqutsisoqarfiup piginnaatitaaffimminik atuinerani ikiuutissapput. 


 


§ 34-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 25-imik ingerlatitseqqiineruvoq. 


 


Siunnersuummi § 34-ip atuutilernerani Atuisartoqarnermut Unammilleqatigiinnermullu 


Aqutsisoqarfiup paasissutissanik Atuisartoqarnermut Unammilleqatigiinnermullu 


Aqutsisoqarfiup nipangiussisimasussaatitaanerani pineqartunut ilaasunik, tatigeqatigiinnissaq 


piumasaqaataalluni nunani allani unammilleqatigiinnermut oqartussaasunut 


ingerlatitseqqittarnissaanut inatsisitigut tunngavissamik atuutsitsisoqalerpoq. 


Aalajangersagaq nunani tamalaani unammilleqatigiinnermik killiliisussanik 


isumaqatigiissuteqarnissamik aammalu pissaaneqarnerusumik inissisimanermik 


atornerluinissamik sunniuteqarluartumik akiuiniarnissamut pisariaqarsinnaavoq. Suliffeqarfiit 


suli annertusiartortumik nunami namminermi killeqarfiit akimorlugit suliaqartarput, 







 


144 
 


tamatumalu unammilleqatigiinnermik killiliisumik isumaqatigiissuteqarnernik, suliffeqarfiit 


kattuttut iluanni akuersinernik aammalu ataqatigiissitsilluni suleriaaseqarnernut 


sunniuteqarluartumik nakkutiginninnissaq pisariaqalersippaa. Nakkutiginninneq taamaattoq 


unammilleqatigiinnermut oqartussaasut akornanni suleqatigiinnerup aammalu 


paasissutissanik paarlaasseqatigiittarnerup annertusineqarneratigut aatsaat pisinnaavoq. 


Kalaallit Nunaat maanakkuugallartoq nammineerluni imaluunniit Naalagaaffeqatigiinnerup 


iluani, unammilleqatigiinnermut suliassaqarfimmi paasissutissanik ingerlatitseqqittarnissaq 


pillugu suleqatigiit marluk imaluunniit suleqatigiit arlallit akornanni 


isumaqatigiissuteqarsimanngilaq. Danmarki, Norge, Island aamma Sverige ilaatigut 


niuernikkut unammilleqatigiinnermik annikillisitsisumik isumaqatigiissuteqarnernik 


akiuiniarnissaq pillugu suleqatigiissinnaanissaq siunertaralugu nunani avannarlerni 


suleqatigiinnissamut isumaqatigiissuteqarsimapput. Suleqatigiinnissamut 


isumaqatigiissummut tassunga ilaalersinnaanissamut Kalaallit Nunaat periarfissaqarpoq. 


 


Imm. 1-imut 


Imm. 1-imi aalajangersakkat malillugit Atuisartoqarnermut Unammilleqatigiinnermullu 


Aqutsisoqarfik paasissutissanik Atuisartoqarnermut Unammilleqatigiinnermullu 


Aqutsisoqarfiup nipangiussisimasussaatitaaneranut pineqartunut ilaasunik taamaallaat 


ingerlatitseqqissinnaassaaq, taakkua nunat paasissutissanik ingerlatitseqqiffiusut 


unammilleqatigiinnermut inatsisaannik atuutsitsinissamik siuarsaanissaq eqqarsaatigalugu 


pisariaqarpata, tassani ilaalluni suleqatigiit marluk imaluunniit suleqatigiit arlallit akornanni 


isumaqatigiissutit malillugit pisussaaffiup naammassineqarnissaanut. Taamatuttaaq 


Atuisartoqarnermut Unammilleqatigiinnermullu Aqutsisoqarfik paasissutissanik Kalaallit 


Nunaanni unammilleqatigiinneq pillugu inatsisip atuutsinneqarnissaanut atorneqartussanik 


pissarsiniarnissamik piginnaatinneqarpoq, tassani tunniussisarnermi tatigeqatigiinneq 


tunngaviusussaammat. Nunat allat unammilleqatigiinnermut oqartussaasuinut paasissutissanik 


taamaattumik ingerlatitseqqinneq taamaalilluni aatsaat pisinnaavoq Atuisartoqarnermut 


Unammilleqatigiinnermullu Aqutsisoqarfik aammattaaq taamaaqataanik nunani allani 


unammilleqatigiinnermut oqartussaasunit paasissutissanik tigusinissamut periarfissaqarpat. 


 


Atuisartoqarnermut Unammilleqatigiinnermullu Aqutsisoqarfiup 


nipangiussisimasussaatitaanera paasissutissanut pisortat ingerlatsineranni suliassat 


suliarineqartarnerat pillugu Inatsisartut inatsisaanni § 27-imi pineqartunut ilaasunut 


tunngassuteqarpoq. 


 


Imm. 2-imut 


Imm. 2-imi aalajangersakkami tunngavissarititaasut Atuisartoqarnermut 


Unammilleqatigiinnermullu Aqutsisoqarfiup nunani allani unammilleqatigiinnermut 


oqartussaasunut paasissutissanik ingerlatitseqqissinnaaneranut naammassineqarsimasussat 

aalajangersarneqarput. Taanna malillugu piumasaqaataavoq paasissutissanik 


ingerlateqqinneqartunik tigusisoq aamma nipangiussisimatitaanermik malinnissasoq, 


paasissutissat siunertamut suleqatigiit marluk imaluunniit suleqatigiit arlallit 


isumaqatigiissutaanni, isumaqatigiissut taamaattoq paasissutissanik tunniussinissamik 


piumasaqarnermut tunngaviusimappat, allassimasumut atorneqarsinnaasut, aammalu tigusisup 


ingerlatitseqqinnera taamaallaat Atuisartoqarnermut Unammilleqatigiinnermullu 


Aqutsisoqarfiup erseqqilluinnartumik akuersineratigut pisinnaasoq aammalu taamaallaat 


siunertamut akuersinermi pineqartunut ilaasumut atorneqarsinnaasoq. 


 


Paasissutissat ingerlateqqinneqartussatut pisariaqartitsiviusutut ilimanaateqartut tassaapput 


niuernermut pissutsit pillugit paasissutissat, taassuma tamanut isertuunneqarnissaa 


unammilleqatigiinnikkut pingaaruteqarluni, kiisalu unammilleqatigiinnermut inatsimmik 


unioqqutitsisoqarnerata pasitsaanneqarsimaneranut imaluunniit 


naammagittaalliuutigineqarneranut paasissutissat. 


 


Nunami allami unammilleqatigiinnermut oqartussaasup paasissutissat oqartussaasumut 


allamut ingerlateqqinnissaat kissaatigippagu, tamanna aatsaat pisinnaavoq tamatumunnga 


Atuisartoqarnermut Unammilleqatigiinnermullu Aqutsisoqarfik nutaamik akuersinissaanik 


piniarfigineqareersimappat aammalu taamaallaat siunertamut akuersineri pineqartunut 


ilaasumut atorneqarsinnaallutik. Tamanna malillugu ilaannikkuinnaq paasissutissat allanut 


nunami allami unammilleqatigiinnermut oqartussaasumit allaanerusunut 


ingerlateqqinneqarnissaannut akuersisoqartassaaq. Taamaattoqarsimappat tamatumunnga 


piumasaqaataassaaq nunami allami unammilleqatigiinnermut oqartussaasup paasissutissanik 


ingerlatitseqqinnera unammilleqatigiinnermut inatsisini siunertaasunut iluaqutaassasoq, 


aammalu paasissutissat ingerlateqqinneqartut isertuunneqarnissaat suli atuutissasoq. 


 


Imm. 3-imut 


Imm. 3-imi aalajangersagaq malillugu Naalakkersuisut Atuisartoqarnermut 


Unammilleqatigiinnermullu Aqutsisoqarfiup paasissutissanik Atuisartoqarnermut 


Unammilleqatigiinnermullu Aqutsisoqarfiup nipangiussisimasussaatitaanerani pineqartunut 


ilaasunik nunani allani oqartussaasunut ingerlatitseqqittarneq pillugu maleruagassanik 


erseqqinnerusunik aalajangersaasinnaapput. Maleruagassani taakkunani pingaartumik § 34, 


imm. 2-imi aalajangersakkat atorneqarnissaat pineqartunut ilaasussaassaaq. 


 


§ 35-imut 


 


Siunnersuummi § 35-imi unammilleqatigiinnermut inatsimmut atuuttumut naleqqiullugu 


allannguisoqarnissaa siunertarineqanngilaq. Maannakkut pisartutut aallaaviussaaq 

Unammilleqatigiinnermut Ataatsimiititaliap aalajangiineri tamarluinnangajammik Kalaallit 


Nunaanni Eqqartuussivinnut suliakkiissutigineqarsinnaassasut. 


 


Imm. 2-imut 


Imm. 2 malillugu aalajangiinermi aalajangiiffigineqartup Unammilleqatigiinnermut 


Ataatsimiititaliap aalajangiinera Kalaallit Nunaanni Eqqartuussivinnut aggeqqusissummik 


tunniussaqarnermigut naammagittaalliutigisinnaavaa. Tamanna aamma allanut 


namminerminnut annertuumillu suliami soqutiginaateqartunut atuuppoq. Taamaattoq 


aalajangersakkap siunnersuutigineqartup atuutilernerani neriorsuutip suliffeqarfiup 


Unammilleqatigiinnermut Ataatsimiititaliamut tunniussimasaata 


allanngortinneqarsinnaajunnaarsinneqarnera pillugu, takuuk § 29, imm. 2 aamma 3, 


aalajangiineq, aalajangiinermi aalajangiiffigineqartumit aammalu allanit 


naammagittaalliutigineqarsinnaanngilaq. 


 


Suliffeqarfiup neriorsuummut aalajangiinermi aalajangiiffigineqartup aalajangiinerup 


naammagittaalliutigisinnaannginnera, suliffeqarfiup nammineerluni aaqqiissutissamut 


anguneqartumut isumaqatiginninniarsimanerata kinguneraa. Taamaalilluni suliffeqarfik 


illuatungaatigut suliffeqarfik neriorsuuteqarneratigut suliamik naammassinninnissamut 


periarfissaqartinneqassappat, peqatigisaanillu suliffeqarfiup aalajangiineq nammineerluni 


oqartussaasut peqatigalugit inissinnissaanut peqataaffigisimasani aammalu suliffeqarfimmut 


allanngortinneqarsinnaajunnaarsinneqarsimasoq naammagittaalliutigisinnaassappagu, 


tamanna oqartussaasunut isumalluutissanik sipaarnassanngilaq imaluunniit 


unammilleqatigiinnermut siuarsaasutut sunniuteqassanani. Taamaallaat neriorsuutit pillugit 


aalajangiinerpiamik Kalaallit Nunaanni Eqqartuussivinnut 


naammagittaalliuuteqarsinnaanissamut periarfissaqarnissamik killiliinissaq 


siunnersuutigineqarpoq. Unammilleqatigiinnermut Ataatsimiititaliap aalajangiinerata 


inatsisinut naapertuunnera tamatigut eqqartuussivinni nalinginnaasumik 


suliakkiissutigineqarsinnaassaaq, takuuk pisortat ingerlatsinerannut inatsisini maleruagassat 


nalinginnaasut. 


 


Allat aamma suliffeqarfiit neriorsuutaasa suliffeqarfimmut 


allanngortinneqarsinnaajunnaarsinneqarnera pillugu  aalajangiineq 


naammagittaalliuutigisinnaanngilaat, takuuk § 29-imut nassuiaatit. Aalajangiineq siunissamut 


tunngasuuvoq aammalu suliffeqarfiup siunissami qanoq iliornissaanut tunngasuulluni. 


Kisianni allat eqqartuussivinni nalinginnaasuni suliakkiissuteqarsinnaassapput. 


Assersuutigalugu allat suliffeqarfimmut neriorsuuteqartumut, Unammilleqatigiinnermut 


Ataatsimiititaliap neriorsuutip allanngortinneqarsinnaajunnaarsinneqarnera pillugu 


aalajangiinissaa sioqqullugu unammilleqatigiinnermut inatsimmi inerteqquteqarnermik 

unioqqutitsinerup malitsigisaanik annaasaqarsimasinnaasut taarseeqqusillutik 


suliakkiissuteqarsinnaapput. 


 


Imm. 3-imut 


§ 24, imm. 4 naapertorlugu tamanut ammasumik saqqummiussinermi ilaatitsinnginnissaq 


pillugu aalajangiinerit naammagittaalliuutigineqarnerat, ingerlaannaq kinguartitsinermik 


sunniuteqassaaq, takuuk imm. 3. Aalajangiinerit allat naammagittaalliuutigineqarnerat 


Unammilleqatigiinnermut Ataatsimiititaliamit taamatullu Kalaallit Nunaanni 


Eqqartuussivinnit kinguartitsinermik sunniuteqartinneqarsinnaapput. Kinguartitsinermik 


sunniuteqartitsinissaq pillugu piumasaqarneq Kalaallit Nunaanni Eqqartuussivinnut 


tunniunneqarpat, Unammilleqatigiinnermut Ataatsimiititaliap piumasaqarneq pillugu 


eqqartuussiviup aalajangiinissaa utaqqissavaa. 


 


§ 36-imut 


 


Unammilleqatigiinnermut inatsit atuuttoq malillugu pisartutut, Kalaallit Nunaanni 


Eqqartuussivinnut suliakkiissuteqarneq kingusinnerpaamik aalajangiinerup pineqartumut 


nalunaarutigineqarnerata kingorna sapaatit akunneri 4-it qaangiunneranni tunniunneqassaaq. 


Unammilleqatigiinnermut Ataatsimiititaliap inatsimmik unioqqutitsinermut uparuaanera 


aalajangiinerunngilaq taamaattumillu Kalaallit Nunaanni Eqqartuussivinnut 


suliakkiissutigineqarsinnaanani. 


 


§ 37-imut 


 


Unammilleqatigiinnermut inatsimmi atuuttumi § 28, taanna malillugu 


Unammilleqatigiinnermut Ataatsimiititaliamut paasissutissanik tunniussinngitsoortoq 


pinngitsaaliissummik akileeqquneqarluni pisussaaffilerneqarsinnaalluni, 


ingerlateqqinneqarpoq. Siunnersuutip atuutilernerani atugassarititaasumik imaluunniit 


peqqusissutaasumik malinninngitsoq pinngitsaaliissummik akileeqqusissuteqarnikkut 


pineqaatissinneqarsinnaavoq. Suliffeqarfiit peqqusissuteqarnermik malinninnissamik 


piumassuseqarnissaannut § 38 malillugu iliuuseqarnissamik peqqusissuteqarnissaq 


siunertaralugu eqqartuussivimmi pinerluuteqarsimanermut suliakkiissuteqarnissamik 


sioorasaarinermit annertunerusumik pineqaatissiisarnermik atuutsitsilernissaq siunertaavoq. 


Tamatuma saniatigut siunnersuut malillugu suliffeqarfiup neriorsuut § 29 naapertorlugu 


allanngortinneqarsinnaajunnaarsinneqarsimasoq malinngippagu, ullut tamaasa imaluunniit 


sapaatit akunneri tamaasa pinngitsaaliissummik akileeqqusissuteqarnissaq periarfissaassaaq. 


 


Unammilleqatigiinnermut Ataatsimiititaliaq aalajangersakkat atuuttut malillugit suliffeqarfik 


pinngitsaaliissummik akileeqquneqassanersoq aalajangiinissamut piginnaatitaavoq. 

Siunnersuut malillugu ullut tamaasa imaluunniit sapaatit akunneri tamaasa 


pinngitsaaliissummik akileeqqusissuteqarfigineqassanersoq aalajangiinissamut 


Naalakkersuisut assersuutigalugu Atuisartoqarnermut Unammilleqatigiinnermullu 


Aqutsisoqarfik piginnaatissinnaavaat. 


 


§ 38-imut 


 


Imm. 1-imut 


Imm. 1 malillugu piaaraluni imaluunniit mianersuaalliorujussuarluni pissutsinik nr. 1-12-imi 


allattorsimasunik unioqqutitsisoq akileeqquneqarluni pineqaatissinneqarsinnaavoq. 


Suliffeqarfiit § 9 imaluunniit § 11, imm. 4 malillugu Unammilleqatigiinnermut 


Ataatsimiititaliamit akuliuffigineqannginnissamik nalunaarfigineqarsimasut, 


akileqqusissuteqarfigineqarsinnaassanngillat. Akuliutinnginnissamik nalunaaruteqarnerup 


kingunerisaanik piaaraluni imaluunniit mianersuaalliorujussuarluni unioqqutitsineq pillugu 


piumasaqaat naammassineqarsimanngitsutut isigineqassaaq. 


Inatsimmi § 6, imm. 1-imi unammilleqatigiinnermik annikillisitsisumik 


isumaqatigiissuteqarnissamik, suliffeqarfiit kattuffiata iluani akuersinissanut imaluunniit 


ataqatigiissitamik suleriaaseqarnissamut inerteqquteqarnerup sunniuteqarluarnissaata 


qulakkeerneqarnissaanut, imm. 1, nr. 1 malillugu inatsimmi § 6, imm. 1-imik piaaraluni 


imaluunniit mianersuaalliorujussuarluni unioqqutitsinermut 


akileeqqusissuteqartoqarsinnaavoq, takuuk § 6, imm. 3. 


Pinngitsaaliissummik akileeqqusissuteqartarneq pillugu siunnersuummi § 37 tassaassaaq, 


ilaatitsinnginnissamik sivitsuinermut atatillugu atugassarititaasunik inatsimmi § 8, imm. 3, 


uniffiit pingajuat imaluunniit imm. 4, uniffiit aappaat malillugu nalunaarutigineqarsimasunik 


naammassinninnissamik qulakkeerinissamut pingaarnertut sakkussaassaaq. Taamaalilluni 


atugassarititaasup malinneqalernissaata tungaanut pinngitsaaliissummik 


akileeqqusissuteqartoqarsinnaassaaq. Pinngitsaaliissummik akileeqqusissuteqarnerit taakkua 


aamma qularnaveeqqusiissuteqarluni akileeqqusissuteqarsinnaatitaanermik ilaqarput. 


Taamaattoq immikkut pisoqarsinnaavoq inatsimmi § 8, imm. 5 malillugu 


ilaatitsinnginnissamik aalajangiinermik atorunnaarsitsineq, peqqusissuteqarnermik piaaraluni 


imaluunniit mianersuaalliorujussuarluni unioqqutitsinermut akileeqqusissuteqarnermik 


ataqatigiissillugu, niuerfimmi unammilleqatigiinnermut pitsaanerpaamik sakkussaassalluni. 


Tamanna tunngavigalugu imm. 1, nr. 2-imi § 8 malillugu ilaatitsinnginnissamut atatillugu 


atugassarititaasumik naammassinninnginnermut akileeqqusissummik pineqaatissiinissamut 


inatsisitigut tunngavissamik atuutsitsisoqalerpoq. 


 


Siunnersuummi § 11, imm. 1-imi inerteqquteqarnerup sunniuteqarluarnissaata 


qulakkeerneqarnissaanut, imm. 1, nr. 3 malillugu pissaaneqarnerusumik inissisimanermik 

atornerluinissamik inerteqquteqarnermik piaaraluni imaluunniit mianersuaalliorujussuarluni 


unioqqutitsinermut akileeqqusissuteqartoqarsinnaavoq. 


 


Taamaalilluni piumasaqaataassaaq uppernarsarneqarsinnaassasoq suliffeqarfik ataaseq 


arlallilluunniit pissaaneqarnerusumik inissisimasut, aammalu taanna atornerlunneqartoq. 


Unammilleqatigiinnermut Ataatsimiititaliaq tamanna pillugu aalajangeereersimappat, 


eqqartuussiviit aalajangiineq taanna tunngavigissagaat annertuumik ilimanaateqarpoq. 


Pillarneqarsinnaanermut apeqqummut tunngatillugu tamatumunnga tunngaviussaaq, 


piaarinermut imaluunniit mianersuaalliorujussuarnermut tunngatillugu silaqassutsikkut 


iliuuseqarnermik sianiginnissinnaanissamut piumasaqaat iliuuseqarnerup sunartaanut tamanut 


naammassineqarsimassasoq. Taamaalilluni uppernarsaatissaqassaaq suliffeqarfiup 


pissaaneqarnerusumik inissisimanini ilisimaarisimagaa, aammalu ilisimasani atorlugit 


piaaralunilu taanna atornerlussimagaa, suliffeqarfiup pissusilersornermini inissisimanerminik 


atornerluinera ilimanaateqarnerpaajusoq naatsorsuutigineqartoq, imaluunniit suliffeqarfik 


mianersuaalliorujussuarluni iliuuseqartoq. 


 


Imm. 1, nr. 4-imi aalajangersakkap atuutilernerani, peqqusissuteqarnermik unioqqutitsinermi 


imaluunniit § 12, imm. 1 naapertorlugu peqqusissuteqarnermik malinninnginnermi 


akileeqqusissuteqartoqarsinnaassaaq. Unioqqutitsinerup aamma malinninnginnerup 


malitsigisaanik unammilleqatigiinnermut equtitsisumik atorunnaarsimanngitsumik 


imaluunniit utertillugu akilerneqarsimanngitsumik tapersersuisoqartarpoq. 


Imm. 1 nr. 5 malillugu pisortani oqartussaasoq inerteqquteqarnermik § 13, imm. 1 malillugu 


nalunaarutigineqartumik malinninngitsoq akileeqqusissuteqarnikkut 


pineqaatissinneqarsinnaavoq.  


Imm. 1, nr. 6-imi siunnersuutigineqarpoq suliffeqarfiit kattunnerannik 


nalunaarutiginnittussaatitaanermik inatsimmi § 16-imi nassuiarneqartumik takuuk § 17, imm. 


1, piaaraluni imaluunniit mianersuaalliorujussuarluni naammassinninngitsoortoq, 


akileeqqusissuteqarfigineqarsinnaassasoq.  


 


Suliffeqarfiit inatsimmi § 19, imm. 5, uniffik siulleq naapertorlugu 


inerteqquteqartoqaraluartoq kattunnermik piviusunngortitsippata imaluunniit § 19, imm. 6 


imaluunniit 21, imm. 1 imaluunniit 3, imaluunniit § 23 malillugu atugassarititaasumik 


imaluunniit peqqusissuteqarnermik malinninngippata, taamatuttaaq § 38, imm. 1, nr. 7 


malillugu akileeqqusissuteqarnikkut pineqaatissiisoqarsinnaavoq. 


 


Peqqusissuteqarnerit Unammilleqatigiinnermut Ataatsimiititaliap inatsit malillugu 


nalunaarutigisinnaasaasa naammassineqarnissaasa qulakkeerneqarnissaa siunertaralugu, imm. 


1, nr. 8 malillugu peqqusissuteqarnermik naammassinninnginnermut 


akileeqqusissuteqartoqarsinnaavoq. Tassani pineqarput unammilleqatigiinnermik 

annikillisitsisumik isumaqatigiissuteqarnissamik inerteqquteqarnermik unioqqutitsinerit 


unitsinnissaannik peqqusissuteqarneq kiisalu pissaaneqarnerusumik inissisimanermik 


atornerluinerup unitsinneqarnissaanik peqqusissuteqarneq, takuuk inatsimmi § 28, imm. 1. 


 


Imm. 1, nr. 9-imi aalajangersakkap atuutilernerani neriorsuummik § 29, imm. 1 malillugu 


allanngortinneqarsinnaajunnaarsinneqarsimasumik piaaraluni imaluunniit 


mianersuaalliorujussuarluni unioqqutitsinermi imaluunniit naammassinninnginnermi 


akileeqqusissuteqartoqarsinnaavoq. 


 


Suliffeqarfiit peqqusissummik suliffeqarfiup piffissaq eqqorlugu eqqortumillu neriorsuummik 


§ 29, imm. 2 malillugu allanngortinneqarsinnaajunnaarsinneqarsimasumik 


naammassinninnissaata qulakkeerneqarnissaanut pingaaruteqartumik unioqqutitsisut 


imaluunniit naammassinninngitsut, unioqqutitsineq piaaraluni imaluunniit 


mianersuaalliorujussuarluni pisimappat, imm. 1, nr. 10-imi aalajangersakkat malillugit 


akileeqqusissuteqarfigineqarsinnaapput. 


 


Imm. 1, nr. 11-imi aalajangersagaq siunnersuutigineqartoq Unammilleqatigiinnermut 


Ataatsimiititaliap § 30 malillugu paasissutissanik piumasaqaateqarnera malinneqanngippat 


akileeqqusissuteqartoqarsinnaavoq. 


 


Unammilleqatigiinnermut inatsit atuuttoq malillugu pisartutuulli imm. 1, nr. 12 malillugu 


Unammilleqatigiinnermut Ataatsimiititaliamut imaluunniit Atuisartoqarnermut 


Unammilleqatigiinnermullu Aqutsisoqarfimmut paasissutissanik eqqunngitsunik imaluunniit 


uukapaatitsisunik tunniussinermut imaluunniit suliamut pineqartumut pingaaruteqartunik 


pissutsinik nipangiussinermut akileeqqusissuteqarluni pineqaatissiisoqarsinnaavoq. 


 


Akileeqqusissutit annertussusilerneqarneranni aningasaqarnikkut iluanaarutaasimasut 


imaluunniit iluanaarutaasussatut naatsorsuutigineqartut, taakkua 


naatsorsorneqarsinnaasimappata, kiisalu unioqqutitsinerup annertussusaa sivisussusaalu, 


nalinginnaasumik aallaavigineqassapput. Kisianni unioqqutitsinermi iluanaarutaasup 


naatsorsorniarnissaanut, annertuunik uppernarsaatissarsiniartarneq nalinginnaasumik 


ajornakusoortorujussuusarpoq. Taamaattumik unammilleqatigiinnermut inatsimmik 


unioqqutitsinermut akileeqqusissutip naatsorsorneqarnissaanut arsaarinninnissaq 


periarfissaasimanngippat aamma pisuunnguallaataasoq paasiniarneqartariaqarpoq, 


taamaalilluni immikkut pisuni aatsaat suliani siunnersuummi aalajangersakkanik 


unioqqutitsinermut tunngasuni arsaarinninnissaq piumasarineqarsinnaasassalluni. 


Iluanaarutaasut annertussusaat aalajangerneqarsinnaanngippat, akileeqqusissummik 


naatsorsuinermi taamaallaat unioqqutitsinerup annertussusaa sivisussusaalu 


aallaavigineqassapput. Unioqqutitsinerup annertussusaa sivisussusaalu tunngavigalugit 

akileeqqusissummik naatsorsuineq, akileeqqusissuteqarluni pineqaatissiinerup 


sunniuteqarluartutut oqaatigineqarsinnaanissaanut, unioqqutitsinermut naleqqiullugu 


naapertuuttumik aammalu anusinngornermik sunniuteqartussanngorlugu, akileeqqusissutip 


annertussuseqartinneqarneranik inerneqassaaq. 


 


Siunnersuutip atuuffissaanni ilaannikkuinnaq iluanaarutaasup naatsorsorneqarnissaa 


ajornartussaanngilaq, pissutigalugu iluanaarutaasumik pissarsiarineqarsimasumik 


naatsorsuinermi niuerfimmi unammileqatigiinnermilu pissutsit, unammilleqatigiinnermut 


maleruagassanik unioqqutitsineq pisimanngikkaluarpat, niuerfimmi attuumassuteqartumi 


atuuttussaagaluartut eqqoriarneqartussaassammata. Eqqoriaaneq taamaattoq 


ajornakusoortuinnarmik pisinnaavoq amerlanertigullu nalorninartortaqartussaalluni 


akileeqqusissummik naatsorsuinermi atorneqarsinnaassanani. 


 


Tamanna tunngavigalugu naatsorsuutigineqartariaqarpoq suliani ataasiakkaani 


akileeqqusissummik naatsorsuineq, pingaartumik § 38, nr. 1-3-imik aamma nr. 6-12-imik 


unioqqutitsinermut tunngatillugu, unioqqutitsinerup annertussusaanik sivisussusaanillu kiisalu 


pisunik sukannernerulersitsisunik aammalu qasunganerulersitsisunik aallaaveqartumik 


tunngaviusumik aningaasartalerneqarnissaa aallaaviussasoq. 


 


Suliani § 38, imm. 1 nr. 1-imi pineqartunut ilaasuni akileeqqusissutip annertussusaanik 


naatsorsuinermi, unioqqutitsinerup suussusaa eqqarsaatigineqassaaq. 6, imm. 1-imi 


niuernikkut unammilleqatigiinnermik annikillisitsisumik isumaqatigiissuteqarnernik 


pilersitsinikkut unioqqutitsisoqarsimappat, unammilleqatigiinnermik annikillisitsisumik 


isumaqatigiissuteqarnernit allanit sakkortunerusumik unioqqutitsisoqarsimasussaavoq. § 38, 


imm. 7-imut aamma imm. 8-imut oqaaseqaatit innersuussutigineqarput.  


Unioqqutitsinerup sakkortussusaanik naliliinermi pissusissamisuussaaq nioqqutissat 


imaluunniit kiffartuussissutit unioqqutitsinermi pineqartut amerlassusaannik nalinginillu 


kiisalu suliffeqarfiit akuusut amerlassusaannik annertussusaannillu aammalu tamatuma 


malitsigisaanik aningaasaqarnikkut sunniutaasunik, unammilleqatigiinnermik 


annikillisitsisumik isumaqatigiissutip, akuersinerup imaluunniit ataqatigiissitamik 


suleriaaseqarnerup imaluunniit pissaaneqarnerusumik inissisimanermik atornerluinerup 


sunniutigisimasaannik naliliinissaq. Unioqqutitsinerup sakkortussusaanik naliliinermi 


pissusissamisuussaaq aalajangissallugu, unioqqutitsisoq annikitsuunersoq, unioqqutitsineq 


ilungersunartuunersoq imaluunniit unioqqutitsineq ilungersunartorujussuunersoq. 


Unioqqutitsinerup sivisussusaa pineqartillugu, unioqqutitsinerit ukioq ataaseq inorlugu 


sivisussuseqarsimasut, ukiut 1-5-it akornanni sivisussuseqarsimasut imaluunniit ukiut 5-it 


sinnerlugit sivisussuseqarsimasut immikkoortinneqarpata pissusissamisuussaaq. 

Pisunut sukannernerulersitsiviusussanut assersuutaapput, suliffeqarfiup ataatsip arlallilluunniit 


unioqqutitsineri assigiit uteqattaarneqartut, misissuinissamik akornusersuiniarsarineq aamma 


Unammilleqatigiinnermut Ataatsimiititaliamik aamma Atuisartoqarnermut 


Unammilleqatigiinnermullu Aqutsisoqarfimmik suleqateqarumannginneq, unioqqutitsinermut 


aqutsisutut inissisimaneq imaluunniit aallarniisutut inissisimaneq, suliffeqarfinnut allanut 


kimigiiserfiginninneq imaluunniit inatsisinik unioqqutitsilluni iluanaaruteqarneruneq. 


Pisut qasunganerusulersitsiviusussat ilai assersuutigalugu tassaapput unioqqutitsinermi 


ilatsiinnarluni peqataaneq, unioqqutitsilluni unammilleqatigiinnermik annikillisitsisumik 


isumaqatigiissummik, akuersinermik imaluunniit ataqatigiissitsilluni suleriaaseqarnissamik 


naammassinninnginneq, unioqqutitsineq unitsinneqarsimasoq, unioqqutitsisoqarsimanersoq 


suliffeqarfimmi tunngavissaqartumik nalornissuteqarneq, mianersuaalliorneq imaluunniit 


suliffeqarfiup unammilleqatigiinnermut oqartussaasut suleqatigisimappagit, takuuk 


siunnersuummi § 39 aamma § 40. 


Anguniarneqartariaqarpoq akileeqqusissutip ilusiliineq matuma siuliani taaneqartoq malillugu 


naatsorsorneqarnerani naggataatigut inernerata suliffeqarfiup nunarsuarmi kaaviiaartitaasa 10 


procentianit annertunerussanngitsoq, taamaattoq aamma takukkit imm. 7-imut aamma imm. 


8-imut nassuiaatit. 


 


Pinerluttulerinermut inatsimmi § 127, imm. 3-imi pisuussuteqartup 


akiliisinnaassuseqarneranut tunngatillugu tunngaviusumik aningaasartaqartitsinissamut 


tunngaviusup atorneqarnissaanut ataqatigiissitsinissaq siunertaralugu 


anguniarneqartariaqarpoq, akileeqqusissutaasup inaarutaasup annertussusissaanik naliliinermi 


aamma suliffeqarfiup pineqartup taassuminnga akiliinissamut periarfissaqarnerata 


nalilersorneqarnissaa ilaatinneqassasoq. Tassunga atatillugu naatsorsuutigineqartariaqarpoq 


suliffeqarfiup atuutiinnarnissaa navianartorsiortinneqarnersoq aalajangerniarlugu, 


suliffeqarfiup akiliisinnaassuseqarnera nalilersorneqassasoq. Malugineqarsinnaasumik 


akileeqqusissuteqarnermi iliuuseqartoqartoq aallaavigineqassaaq. 


 


Imm. 2-imut 


Siunnersuummi imm. 2-ip atuutilernerani, Unammilleqatigiinnermut Ataatsimiititaliamut 


nalunaarutiginninnerup pereernerani aammalu Unammilleqatigiinnermut Ataatsimiititaliap § 


8, imm. 1 malillugu aalajangiinissaa sioqqullugu, iliuuseqarnerit nalunaaruteqarnermi 


nassuiarneqartut iluaniippata, iliuuseqarnernut akileeqqusissuteqartoqarsinnaanngilaq. 


Aalajangersakkami siunertaavoq suliffeqarfiup isumaqatigiissummik 


nalunaarutiginninnissamut aammalu inerteqquteqarnermut aalajangersakkani 


ilaatinneqannginnissamik qinnuteqarnissamut qunulersinneqannginnissaa.  


 


Aalajangersakkami aamma suliffeqarfiup inatsisini pisinnaatitaaffii qulakkeerneqarput, 


tassami unammilleqatigiinnermik annikillisitsinermut suliffeqarfiup maleruagassat malillugit 

ilaatinneqannginnissamik qinnuteqarfigisimasaannut, aammalu Unammilleqatigiinnermut 


Ataatsimiititaliap suli itigartitsilluni nalunaaruteqarfigisimanngisaannut 


akileeqqusisoqarsinnaassanngimmat. Kisianni Unammilleqatigiinnermut Ataatsimiititaliaq 


ilaatinneqannginnissamik itigartitsilluni aalajangiippat, suliffeqarfiit unammilleqatigiinnermik 


annikillisitsinermik unitsitsinissaannut ersarissumik pissutissaqalissaaq. 


 


Imm. 3-imut 


Aalajangersakkami peqqussutini siunnersuut malillugu aalajangersarneqartuni iliuuseqarnerit 


akileeqqusinertut iluseqartut pillugit aalajangersakkanik aalajangersaasoqarsinnaasoq 


inatsisitigut tunngavissalerneqarpoq. 


 


Imm. 4-imut 


Aalajangersakkami pisinnaatitaasut pisussaatitaasullu akileeqqusissuteqarnikkut 


pineqaatissinneqarsinnaasut inatsisitigut tunngavissaliisoqarpoq. 


 


Imm. 5-imut 


Aalajangersakkami qulakkeerneqarpoq akileeqqusissutit pineqaatissiissutaasut Nunap 


karsianut tutsinneqassasut. 


 


Imm. 6-imut 


Aalajangersakkami pisuni immikkut ittuni paarnaarussivimmut inissinneqarnissamik 


pineqaatissiisoqarsinnaassasoq inatsisitigut tunngavissalerneqarpoq.  


Paarnaarussivimmi inissinneqarnissaq aatsaat unioqqutitsineq piaaraluni sakkortuumillu 


pisimappat oqaluuserineqarsinnaavoq, tamatumunngalu pingaartumik unioqqutitsinerup 


annertussusaa imaluunniit ajoqusiisumik sunniutaasut unioqqutitsinerup malitsigisinnaasai 


pissutaasinnaapput. 


 


Aalajangersakkami siunnersuutigineqartumi pinerlunnerup imarisaa piviusunngortinniarlugu 


niuernikkut unammilleqatigiinnermik annikillisitsisumik isumaqatigiissuteqarnernik 


pisoqarsimassaaq. Isumaqatigiissuteqarnermik oqarneq atituumik nassuiarneqassaaq. 


 


Unammilleqatigiinnermut inatsisini isumaqatigiissummik oqarnermi pineqarput 


oqaluinnarluni aamma allaganngorlugu isumaqatigiissuteqarnerit, erseqqissumik aamma 


nipangiussiinnarluni isumaqatigiissuteqarnerit. Isumaqatigiissummi unammilleqatigiinnermik 


annikillisitsinermut atuutsitsinermut erseqqissunik pineqaatissiinissamik 


periarfissiisoqassasoq imaluunniit iliuuseqartoqassasoq piumasaqaateqartoqanngilaq. 


Aalajangiisuussaaq minnerpaamik suleqatigiit marluk aalajangersimasumik niuerfimmi 


pissusilersornissamut ataatsimoorlutik imaluunniit isumaqatigiillutik piumassuseqarlutik 


paasititsisimassasut. 

Unammilleqatigiinnermut inatsisini isumaqatigiissummik oqarnermi aamma ataqatigiittumik 


suleriaaseqarnerit akuersinerillu pineqartunut ilaapput, takuuk aalajangersakkami 


siunnersuutigineqartumi uniffiup aappaa. Nunani tamalaani suleriaatsini ataqatigiittumik 


suleriaaseqarneq nassuiarneqarpoq tassaasoq ”suliffeqarfiit akornanni ataqatigiissaarinertut 


isikkoqartoq, tassani taakkua isumaqatigiissuteqavinnermik inerneqartumik 


isumaqatigiissuteqartaratik, kisiannili taamaattoq piaaralutik aarlerinartorsiorneq 


nalinginnaasumik unammilleqatigiinnermut atasoq, iluminni suliaqarnikkut 


suleqatigiinnermik taarsertarlugu”  takuuk EF-mi Eqqartuussiviup suliaq C-8/08-imi, 


TMobile Netherlands, eqqartuussinerata inernerani tunngaviusoq 26).  


 


Qaqugukkut isumaqatigiissuteqartoqarnersoq, ataqatigiissitamik suleriaaseqartoqarnersoq 


killissai suliaqarnermi ersinngillat aammalu pingaartumik tunngaviunerulluni 


isumaqatigiissuteqartoqavissimanersoq uppernarsarneqarsinnaanersoq, imaluunniit 


uppernarsaataasut piumassuseqarluni naleqqussarnerup tungaanut, ilaatigut ataqatigiissitamik 


suleriaaseqarnermut ilisarnaataasumut  tikkuussinerunersut. 


 


Oqaatimi ”akuersineq” isumagineqarpoq suliffeqarfiit kattuffiata iluani akuersineq, takuuk § 


6, imm. 3. Oqaatsimi ilaasinnaapput ileqqoreqqusat, aalajangiinerit aamma peqqusinerit. 


Niuernikkut unammilleqatigiinnermik annikillisitsisumik isumaqatigiissuteqarnerni qitiusoq 


siullermik tassaavoq taassuma suliffeqarfiit kaaviiaartitsiffimmi naligiimmik inissisimasut, 


tassalu unammilleqatigiittut, akornanni isumaqatigiissutaanera il.il. Suliffeqarfiit 


kaaviiaartitsiffimmi naligiinngitsumik inissisimasut akornanni isumaqatigiissutit 


unammilleqatigiinnermut killiliisut, aalajangersakkami pineqartunut ilaanngillat. 


Assersuutigalugu tassaasinnaavoq akiusut tuniniaasup nioqqutissanik imaluunniit 


kiffartuussissutinik tuniniaaqqinnissamut atugassai pillugit pilersuisuusup tuniniaasussallu 


akornanni isumaqatigiissut. 


Aappaattut isumaqatigiissut il.il. atituumik isigalugu akiusunut, tunisassiornermik imaluunniit 


tuniniaanermik killiliinernut, niuerfinnik imaluunniit sullitanik avitseqatigiinnissamut 


imaluunniit neqeroorutinik ataqatigiissaarinermut tunngassuteqassaaq.  


 


Unioqqutitsinerit uniffiup aappaani, nr. 1-4-imi taaneqartut § 7, imm. 2-imut 


siunnersuutigineqartumut, isumaqatigiissutit il.il. unammilleqatigiinnermik annikillisitsisut § 


7, imm. 1-imi annikinnerpaaffiliussatut maleruagassami pineqartunut ilaannginnersut 


aalajangersaaviusumut, imarisamigut naapertuuppoq. Isumaqatigiissutit 


unammilleqatigiinnermik annikillisitsisut il.il. taakkua annikinnerpaaffiliussatut 


maleruagassami pineqartunut ilaatinneqannginnerannut pissutaavoq, 


unammilleqatigiinnermik annikillisitsineq ima ilungersunartigimmat, inerteqquteqarneq (§ 6, 

imm. 1-imi) atuuttussaalluni – tassani peqataasut kaaviiaartitaat imaluunniit niuerfimmiititaat 


apeqqutaanatik. 


 


Unammilleqatigiinnermik annikillisitsisut allassimasut tamarmik niuernermi aalajangiinernut 


pingaaruteqartunut, suliffeqarfiit ataasiakkaat arlaannaannulluunniit 


attuumassuteqanngitsumik aalajangiiffigisariaqaraluagaannut takussutissaapput, tassa 


imaappoq tassani unammillertitik akuutinnagit. Taamaaliunngikkuni suliffeqarfiup § 6, imm. 


1-imi inerteqquteqarneq unioqqutissimassavaa, takuuk § 38, imm. 1. Inatsit atuuttoq malillugu 


unioqqutitsinerup taamaattup suliffeqarfiup akileeqqusissuteqarfigineqarnera 


malitsigisinnaavaa. Aalajangersakkami siunnersuutigineqartumi pinerluttuliornerup imarisaa 


taamaalilluni nutaajunngilaq; nutaartaavoq unioqqutitsineq piaaraluni pisimappat, aammalu 


unioqqutitsineq annertuumik iluseqarpat paarnaarussivimmi inissinneqarnermik 


pineqaatissiisoqarsinnaasoq. 


 


Pingaartumik niuernikkut unammilleqatigiinnermik annikillisitsisumik 


isumaqatigiissuteqarnerit taakkua, Europa-Kommissionip piffissap ingerlanerani 


akuliuffigisarsimasai, tunngavigalugit oqaatigineqarsinnaavoq, niuernikkut 


unammilleqatigiinnermik annikillisitsisumik isumaqatigiissuteqarnermi 


unammilleqatigiinnermik annikillisitsinerit uniffiup aappaani allassimasut arlaqarajuttartut, 


aammalu tamatuma saniatigut peqataasut amerlanertigut assersuutigalugu tunisassiarineqartut 


tunineqartullu annertussusaat akiusunik sullitanillu allattuinernik ilaqartut pillugit 


paasissutissanik kiisalu siunissami tunisassiornermut, akiusunut tuniniaanermullu 


tunngatillugu iliuusissat pillugit paasissutissanik paarlaasseqatigiittartut. 


 


Nr. 1-imut 


Aalajangersakkami pineqarput isumaqatigiissutit suliffeqarfiit kaaviiaartitsiffimmi 


naligiimmik inissisimaffianni toqqaannartumik imaluunniit toqqaannanngitsumik 


nioqqutissamut imaluunniit kiffartuussissummut unammilleqatigiiffiusussaagaluartumut 


akiusumut inaarutaasumut aalajangersaanissamik iliuuseqarnissanut sunulluunniit 


tunngassuteqartut. Taakkua assersuutigalugu tassaasinnaapput pisinermut imaluunniit 


tunisinermut akiusut assigiinnissaat pillugu isumaqatigiissutit, akit minnerpaaffeqartinnissaat 


pillugu isumaqatigiissutit imaluunniit ataatsimoorluni akinik qaffaanissaq pillugu 


isumaqatigiissutit. Aamma tassaasinnaapput suliffeqarfiit kaaviiaartitsiffimmi naligiimmik 


inissisimaffeqartut akornanni assersuutigalugu tuniniaasartumik pineqartut nioqqutissanik 


imaluunniit kiffartuussissutinik tuniniaaqqinnerminni akiusut suut atussaneraat imaluunniit 


atortariaqaraluarneraat  ”tuniniaaqqinnermi akigititassanut ilitsersuinerit”  pillugu 


isumaqatigiissutit. 

Assigiimmik iluanaaruteqarnissaq pillugu suliffeqarfiit kaaviiaartitsiffimmi naligiimmik 


inissisimaffeqartut akornanni isumaqatigiissutit, ilanngullugit tuniniaasartumik pineqartut 


iluanaarutissaat, aamma aalajangersakkami siunnersuutigineqartumi pineqartunut ilaapput. 


Peqataasut iluanaarutissaannik aalajangersaanissaq pillugu isumaqatigiissutip 


allanngorartinneqarneri tassaapput isumaqatigiissutit peqataasut akikillisaasiinissaannik 


inerteqquteqarfiusut, assigiissaartumik, ilanngullugu annerpaamik, akikillisaasiisarnissamik 


isumaqatigiissutit imaluunniit isumaqatigiissutit akikillisaassutinik tamanut 


saqqummiunneqarsimasunik saneqqutsinissamik inerteqquteqarfiusut. 


 


Nr. 2-imut 


Aalajangersakkami iliuuseqarnerit suulluunniit suliffeqarfiit kaaviiaartitsiffimmi naligiimmik 


inissisimaffeqartut tunisassiornerup imaluunniit tuniniaanerup 


unammilleqatigiiffigisassaraluamik killilersimaarnissaa siunertaralugu 


isumaqatigiissuteqarfigisaat pineqartunut ilaapput. 


 


Nr.3-imut 


Aalajangersakkami iliuuseqarnerit suulluunniit, suliffeqarfiit kaaviiaartitsiffimmi naligiimmik 


inissisimaffeqartut niuerfinni imaluunniit sullitani unammilleqatigiissutigisassaraluaminni 


killilersuinissaq pillugu isumaqatigiissuteqarfigisaat pineqartunut ilaapput.  


 


Nr. 4-imut 


Aalajangersakkami iliuuseqarnerit suulluunniit, suliffeqarfiit kaaviiaartitsiffimmi naligiimmik 


inissisimaffeqartut unammilleqatigiinnerup neqeroortitsinermut imaluunniit 


suliariumannittussarsiuussinermut atatillugu neqerooruteqarnermi 


unammilleqatigiinnissaraluamik killilersimaarnissaa pillugu isumaqatigiissuteqarfigisaat 


pineqartunut ilaapput. 


 


Aamma siunnersuummi § 7, imm. 2-imut nassuiaatit innersuussutigineqarput. 


Paragraffi siunnersuutigineqartoq taanna malillugu pineqartut suliffeqarfinnut 


kaaviiaartitsiffimmi naligiimmik inissisimaffeqartunut, tassalu unammillertaasunut, 


niuernikkut unammilleqatigiinnermik annikillisitsisumik isumaqatigiissuteqarnerni ilaapput. 


Kisiannili pineqartoq aamma tassaasinnaassaaq suliffeqarfiit kaaviiaartitsiffimmi naligiimmik 


inissisimaffeqartut niuernikkut unammilleqatigiinnermik annikillisitsisumik 


isumaqatigiissuteqarneranni isumaqatigiissuteqarnissamut kaammattuisoq imaluunniit allatut 


iliorluni peqataasoq, assersuutigalugu suliffeqarfiit kattuffianni siulittaasoq imaluunniit 


pisortaq, tassani ilaalluni suliassaqarfimmi peqatigiiffik. 


 


Aalajangersakkamik siunnersuutigineqartumik unioqqutitsinerup piaaraluni pisimanissaata 


saniatigut piumasaqaataavoq, unioqqutitsineq sakkortuumik qanoq issuseqassasoq. 

Pingaartumik unioqqutitsinerup annertussusaa imaluunniit ajoqusiisumik sunniisussat 


malitsigisinnaasai, unioqqutitsinerup sakkortuumik qanoq issuseqartutut 


isigineqartariaqarneranik malitseqarsinnaavoq. Unioqqutitsinerup ”annertussusaa” 


unioqqutitsinerup niuerfimmi atugaaneranut taamatullu unioqqutitsinerup sivisussusaanut  


tunngatinneqarpoq. 


 


Aalajangersakkap oqaasertaa malillugu piumasaqaataanngilaq ajoqusiisumik sunniuteqarneq 


pisimavissorsimassasoq; unioqqutitsinerup ajoqusiisumik sunniuteqarluni 


malitseqarsinnaalluni qanoq issuseqarnera naammappoq, takuuk ”malitseqarsinnaasoq”. 


 


Eqqartuussiviit isumaqarunik unioqqutitsineq annikinnerusoq, assersuutigalugu pissutigalugu 


niuernikkut unammilleqatigiinnermik annikillisitsisumik isumaqatigiissuteqarneq 


annikitsuinnarmik pingaaruteqartoq imaluunniit ajoqusiisumik sunniuteqarsinnaanera 


annikitsuinnaasoq, tamanna ataasiakkaatigut naliliinikkut eqqartuussiviit unioqqutitsinermut 


akileeqqusissuteqarnermik pineqaatissiinerannik malitseqarsinnaavoq. 


Niuernikkut unammilleqatigiinnermik annikillisitsisumik isumaqatigiissuteqarneq imaluunniit 


tassunga tunngatillugu pisut imaassimappata oqartussaasut isumaqarlutik 


pineqaatissiinissamik suliamut atatillugu paarnaarussivimmut inissiinissamik 


piumasaqarnissaq naammattumik tunngavissaqartoq, tamatumunnga piumasaqaataavoq 


Unammilleqatigiinnermut Ataatsimiititaliami sioqqutsisumik suliarineqanngikkaluarluni 


suliassaq eqqartuussiveqarfinni suliarineqassasoq. 


 


Imm. 7-imut 


Aalajangersakkami § 6, imm. 1-imi inerteqquteqarnermik unioqqutitsinerup, pisuni immikkut 


sakkortuumik pisoqarfiusuni paarnaarussivimmut inissiinermik malitseqarsinnaaneranik 


periarfissiisoqarpoq. Unioqqutitsinerit piffissami minnerpaamik ukiuni 3-ini 


ingerlasimassasut aammalu assersuutigalugu aningaasaqarnikkut annaasaqarnikkut, 


suliffissanik annaasaqarnikkut il.il., inuiaqatigiinni kalaallini annertoorujussuarmik 


kinguneqarsimassasut, siunnersuutigineqarpoq. 


 


Aalajangersagaq imm. 6-imut tapertaasussatut isigineqassaaq, taanna malillugu aamma 


niuernikkut unammilleqatigiinnermik annikillisitsisumik isumaqatigiissuteqarnernut 


paarnaarussivimmi inissiinermik pineqaatissiisoqarsinnaalluni, aammalu suliani 


unioqqutitsineq piffissami sivisunerusumi paarnaarussivimmut inissinneqarnermik 


malitseqarsinnaasussatut annertussuseqartoq naliliisoqartillugu atorneqartussatut 


eqqarsaatigineqarluni.  


 


Aalajangersagaq oqaatsit atorneqarneranni imm. 6-imi aalajangersakkamit sakkortuneruvoq, 


taamaalilluni imm. 7 malillugu unioqqutitsinerit ”Immikkut ilungersunassuseqartut” 

pineqassallutik. Assigiinngissuteqalaarnera taanna Kalaallit Nunaanni pinerluttulerinermut 


inatsimmi pineqaatissiinermut killissaliussanik atuisoqannginnerata kinguneraa.  


Taamaalilluni Kalaallit Nunaanni Eqqartuussiveqarneq pillugu ataatsimiititaliarsuup 


isumaliutissiissutaa nr. 1442/2004 malillugu Kalaallit Nunaanni inatsisini aalajangersakkat 


ilusilersorneqartussaapput, danskit inatsisaanni ukioq ataaseq aamma qaammatit 6-it tikillugu 


pineqaatissiinermut killiliisoqarsimatillugu, § 38, imm. 6-imi pisutut ”ilungersunartumik 


inatsisinik unioqqutitsisoqarsimassasoq”.    


 


Aammattaaq danskit pineqaatissiinermut killissaliussaat ukiut 6-it tikillugit sivisussuseqartoq 


inatsisinut unioqqutitsinermi atorneqassappat, ”taamaattumik immikkut 


ilungersunassuseqartumik” imaluunniit ”immikkut annertuumik” inatsimmik 


unioqqutitsisoqartoq oqaasertaliunneqarluni atorneqartussaavoq, soorlu § 38, imm. 7 


malillugu taamatut pisoqartussaasoq. 


 


Peqatigisaanik § 6, imm. 1-imi inerteqquteqarnermik immikkut ilungersunassusilimmik 


unioqqutitsinermut sivisunerusumik paarnaarussivimmut inissiisarnissamik 


ajornarunnaarsitsinerup saniatigut, politiit misissuisartuisa immikkut ilungersunassusilimmik 


unioqqutitsinermi pinngitsaaliilluni akuliunnermut tapertatut atugassaqarnissaannik 


periarfissinneqarnissaat aalajangersakkami siunertaavoq. Assersuutigalugu tassaasinnaapput 


oqarasuaatit tusarnaarneqarneri aamma init tusarnaarneqarneri, aammalu taamaallaat suliani 


immikkut ilungersunassusilimmik unioqqutitsisoqartillugu atorneqarsinnaalluni. 


 


§ 39-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 30-imik ingerlatitseqqiineruvoq. 


 


Siunnersuummi § 39-43-imi siunnersuutigineqarpoq pineqaatissiinerit 


qasukkartinneqarnissaannut pisussanut pilersaarummik atuutsitsisoqalissasoq, tassani 


pineqarluni niuernikkut unammilleqatigiinnermik annikillisitsisumik 


isumaqatigiissuteqarnerni peqataasut, piumasaqaatit arlaqartut naammassisimagunikku 


unnerluutigineqarnerminnik taamaatitsinissaq imaluunniit akileeqqusissummik 


annikillisitsinissaq angusinnaallugu. Pineqaatissiinermik qasukkartitsinissamut 


najoqqutassatigut maleruagassat § 39-imi, § 40-imi, aamma § 43-imi takuneqarsinnaapput, 


sulianillu ingerlatsisarnermut maleruagassat § 41-imi aamma § 42-imi takuneqarsinnaallutik. 


 


Niuernikkut unammilleqatigiinnermik annikillisitsisumik isumaqatigiissuteqarnerit 


paasineqassaaq taassaasoq suliffeqarfiit marluk arlaqartulluunniit akornanni isumaqatigiissutit 


imaluunniit ataqatigiissitamik suleriaatsit, niuerfimmi unammilleqatigiinnikkut 

pissusilersornerminnik ataqatigiissaarinissamik imaluunniit niuerfimmi 


unammilleqatigiinnermut tunngaviusunik sunniinissamik siunertaqarfiusut, assersuutigalugu 


pisinermi tunisinermilu akiusunik imaluunniit allanik niuernermi tunngavissarititaasunik 


aalajangersaanermikkut, tunisassiarisassat imaluunniit tunisassat amerlassusissalernerisigut, 


nioqqutissanik eqqussuinermi avammulluunniit annissuinermi killilersuinermikkut aammalu 


niuerfinnik agguataarinermikkut, ilanngullugu neqerooruteqarnerminnik ataqatigiissitsinerat. 


 


Niuernikkut unammilleqatigiinnermik annikillisitsisumik isumaqatigiissuteqarnernut suliassat 


oqartussaasunut paasiniarneri ajornakusoortorujussuusarput, pissutigalugu taakkua 


toqqortornikkut pigajuttarmata taamaattumillu suliffeqarfinnut avataaniittunut aammalu 


oqartussaasunut isertigaasarlutik. Suliffeqarfiit inatsisinik unioqqutitsisumik niuernikkut 


unammilleqatigiinnermik annikillisitsisumik isumaqatigiissuteqarnerni peqataasut 


annertoorujussuarmik akileeqqusissuteqarfigineqarnissaq aarlerinartorsiorfigisarpaat, 


kisiannili namminneerlutik niuernikkut unammilleqatigiinnermik annikillisitsisumik 


isumaqatigiissuteqarlutik saqqummerunik imaluunniit oqartussaasunut paasiniaalluni 


suliaqarneranni suleqataagunik, siunnersuut malillugu unnerluutigineqarnermik 


unitsinneqarnissaa imaluunniit akileeqqusissutaasup annikillisinneqarnissaa 


angusaqarfigisinnaallugu. Niuernikkut unammilleqatigiinnermik annikillisitsisumik 


isumaqatigiissuteqarnerit inatsisinik unioqqutitsinerupput aammalu inatsimmi 


nalinginnaasumik unammilleqatigiinnermik annikillisitsisumik isumaqatigiissuteqarnissamik, 


akuersinissamik aammalu ataqatigiissitamik suleriaaseqarnissamik siunnersuummi § 6, imm. 


1-imi inerteqquteqarnermik unioqqutitsinerulluni ilungersunartorujussuaq. 


 


Pineqaatissiinernut qasukkartitsinissamut pisussanut pilersaarummut siunertaavoq, siullermik 


inatsisinik unioqqutitsilluni niuernikkut unammilleqatigiinnermik annikillisitsisumik 


isumaqatigiissuteqarluni suliaqarnerup inuiaqatigiinnut tamaginnut ajoqusiisumik 


sunniuteqartup paasiniarnissaa, aammalu aappaattut tamatuma kingorna pineqaatissiinissamut 


suliamut uppernarsaatissanut najoqqutassanik pisariaqartunik pissarsiniarnerup 


ajornannginnerulersinnissaa. Kiisalu aalajangersagaq pitsaaliuinissamik siunertaqarpoq, 


pissutigalugu niuernikkut unammilleqatigiinnermik annikillisitsisumik 


isumaqatigiissuteqarnerni peqataasut niuernikkut unammilleqatigiinnermik annikillisitsisumik 


isumaqatigiissuteqarnermik paasititsisinnaanerisa aarlerinaateqarnera, suliffeqarfinnut 


niuernikkut unammilleqatigiinnermik annikillisitsisumik isumaqatigiissuteqarnissamik 


annertunerusumik qunulersitsisinnaammat, peqatigisaanillu suliffeqarfiit niuernikkut 


unammilleqatigiinnermik annikillisitsisumik isumaqatigiissuteqarnermi peqataasimasut 


oqartussaasunut eqeersimaartumik suleqataanissaq toqqarunikku tamakkiisumik 


ilaannaasumilluunniit pineqaatissinneqarnissamit aniguisinnaallutik. Nunanit allanit arlalinnit 


misilittakkat takutippaat qasukkartitsinissamut pisussanut pilersaarutit niuernikkut 

unammilleqatigiinnermik annikillisitsisumik isumaqatigiissuteqarnissanik akiuiniarnermut 


sunniuteqarluartumik sakkussaasut. 


 


Inatsimmi qasukkartitsinissamut pisussanut pilersaarummik atuutsitsilernissamut ilusiliami 


siunnersuutigineqartumi, oqartussaasut unammilleqatigiinnermut suliassaqarfimmi 


aaqqissuussaanerat aammalu pinerluttulerinermut inatsimmi aammalu suliassanik 


suliarinnittarnermut inatsisini periaatsit atuuttut sillimaffigineqarput. 


 


Kalaallit Nunaanni inatsisini Kalaallit Nunaanni pinerluttulerinermut inatsit malillugu 


pineqaatissiinermik qasukkartitsineq ilisimaneqarpoq, taanna malillugu pisut ilaanni 


pinerluttuliortoq assersuutigalugu tamakkiisumik nassueruteqarsimappat annikinnerusumik 


pineqaatissiisoqarnissaa imaluunniit pineqaatissiisoqannginnissaa periarfissaasarluni. Kisianni 


Kalaallit Nunaanni pinerluttulerinermut inatsimmi periarfissaq atuuttoq, siunnersuummituulli 


ersaritsigisumik piumasaqaatinik aalajangersaaviunngilaq. Aamma pinerluttulerinermut inatsit 


malillugu qasukkartitsinerit qanoq annertutigisumik pisinnaanersut suliffeqarfinnut 


ersarinngilaq. Kisiannili siunnersuutip atuutilernerani suliffeqarfiit suliassami 


aalajangersimasumi ullumikkut pisartut akerlianik qasukkaavigineqarnissamut 


periarfissaqarneranik sukkasuumik paasisaqarsinnaassapput, ullumikkut pineqaatissiinissamut 


suliap naammassineqarneranut atatillugu aatsaat tamanna aalajangerneqartarluni. 


 


Siunnersuutigineqarpoq pisussanut pilersaarut atorneqassasoq siunissami niuernikkut 


unammilleqatigiinnermik annikillisitsisumik isumaqatigiissuteqarnernut, niuernikkut 


unammilleqatigiinnermik annikillisitsisumik isumaqatigiissuteqarnernut pisussanut 


pilersaarutip atuutilernerani pioreersunut, kiisalu niuernikkut unammilleqatigiinnermik 


annikillisitsisumik isumaqatigiissuteqarnernut pisussanut pilersaarutip atuutilernissaa 


sioqqullugu pioreersunut, kisiannili atuutilerfiata nalaani atorunnaarsimasunut aammalu 


niuernikkut unammilleqatigiinnermik annikillisitsisumik isumaqatigiissuteqarnerni 


suliaqarnerit suli pisoqalisoorsimanngippata, takuuk § 38, imm. 8. Tunngaviusoq tassaavoq 


taamaaliornikkut oqartussaasunut saaffiginninnissamut sapinngisamik annertunerpaamik 


kajumissuseqartitsisoqalernissaa. 


 


§ 39, imm. 1 malillugu inuit imaluunniit pisussaatitaallutillu pisinnaatitaasut, niuernikkut 


unammilleqatigiinnermik annikillisitsisumik isumaqatigiissuteqarnermi peqataasimasut, 


tunngavissarititaasut arlallit naammassineqarsimappata unnerluutigineqarnerminnik 


atorunnaarsitsisoqarnera angusinnaagaat. 


Imm. 1-imi imm. 2-imilu tunngavissarititaasut unnerluutigineqarnermik 


atorunnaarsitsiffigineqarnissamut naammassineqarsimasussat allassimapput. Siullertut 


qinnuteqartoq pissutsit pineqartut pillugit oqartussaasunut suussusaanik paasissutissiilluni 


siulliulluni saqqummiussaqassasoq nalinginnaasumik piumasaqaatigineqarpoq. Paasissutissat 

qinnuteqarnerup nalaani oqartussaasunit pigineqariinngitsut pineqarsimassapput. 


Paasissutissanik oqartussaasunut tunniussinermi piffissaq, qinnuteqartup siulliulluni 


saqqummiussaqarneratut isigineqassanersoq aalajangiisuussaaq. Qinnuteqaat oqartussaasunit 


attuumassuteqartunit tiguneqarsimappat tunniunneqarsimasutut isigineqassaaq. Piffissaq 


taanna oqartussaasut qinnuteqaammik tigusinerannut uppernarsaatasumi allassimassaaq, 


takuuk siunnersuummi § 43, imm. 2-imut nassuiaatit. 


 


Tamatuma saniatigut paasissutissat pitsaassusaannut piumasaqaateqartoqarpoq, qinnuteqaat 


oqartussaasut nakkutiginnilluni misissuinermik suliaqarnissaaq imaluunniit pissutsinut 


qinnuteqaammut tunngassuteqartunut tunngatillugu ujaasiffigineqareerneq sioqqullugu 


imaluunniit tamatuma kingorna tunniunneqarsimanersoq apeqqutaalluni. 


 


Nakkutiginnilluni misissuineq siunnersuummi paasineqassaaq tassaasoq Atuisartoqarnermut 


Unammilleqatigiinnermullu Aqutsisoqarfiup siunnersuummi § 31-33 naapertorlugit 


unammilleqatigiinneq pillugu inatsit malillugu nakkutiginnilluni misissuinera. 


Qinnuteqartoq oqartussaasut nakkutiginnillutik misissuinermik imaluunniit ujaasilluni 


misissuinermik aallartitsinissaat sioqqullugu unnerluutigineqarnermik taamaatitsinissaq 


pillugu qinnuteqaruni, qinnuteqartoq pissutsinut pineqartunut paasissutissanut tunngasunut 


oqartussaasunut nakkutiginnilluni misissuinissamik, ujaasiffiginninnissamik imaluunniit 


politiinut nalunaarutiginninnissamik aalajangersimasumik pissutissaqalersitsisunik, 


paasissutissanik saqqummiussissaaq. 


 


Oqartussaasut paasissutissat saqqummiunneqartut nakkutiginnilluni misissuinermik, 


ujaasiffiginninnermik imaluunniit politiinut nalunaarutiginninnermik aallartitsinissamik 


naleqquttuusorinninnissaannut naammannersut missiliuillutik naliliinissamut 


piginnaatitaaffeqarput.  


 


Uniffimmi siullermi pisumi pineqarput pisut Atuisartoqarnermut Unammilleqatigiinnermullu 


nakkutilliisoqarfiup qasukkartitsinissamik piumasaqaammik tigusaqarnera, tassani 


qinnuteqaat misissuinermik suliaqarnissamik pissutissaqalersitsilluni. 


 


Imm. 1, nr. 1-imi tunngavissarititaasup naammassineqarnissaanut qinnuteqartup atia 


najugaalu, niuernikkut unammilleqatigiinnermik annikillisitsisumik 


isumaqatigiissuteqarnermi peqataasut allat kinaassusaat, niuernikkut unammilleqatigiinnermik 


annikillisitsisumik isumaqatigiissuteqarnerup sukumiisumik nassuiarneqarnera, soorlu 


tunisassiat kalluarneqartut, niuerfiit kalluarneqartut, sivisussusaa aammalu niuernikkut 


unammilleqatigiinnermik annikillisitsisumik isumaqatigiissuteqarnerup pissusissamisoornera 


pillugit paasissutissanik qinnuteqartoq saqqummiusisussaagajussaaq. 

Uniffiup aappaani pisumi periarfissatut ilusiliamut atuuppoq, oqartussaasut pissutsinut 


pineqartunut tunngatillugu nakkutiginnilluni misissuinermik, ujaasiffiginninnermik 


imaluunniit politiinut nalunaarutiginninnermik suliaqareersimassasut. Tassani § 40, imm. 1, 


nr. 1 malillugu unnerluutigineqarnerup atorunnaarsinneqarnissaa 


anguneqarsinnaajunnaarsimassaaq. Kisiannili taamatut pisoqarnerani pineqartoq 


paasissutissanik oqartussaasut niuernikkut unammilleqatigiinnermik annikillisitsisumik 


isumaqatigiissuteqarnikkut unammilleqatigiinnermut inatsimmik unioqqutitsinermik 


pisoqartoq aalajangersinnaalersitsisunik saqqummiussippat, takuuk § 40, imm. 1, nr. 2-imi 


aalajangersakkamut siunnersuutigineqartoq, qinnuteqartoq unnerluutigineqarnerup 


atorunnaarsinneqarnissaanik angusaqarsinnaavoq.  


 


Paasissutissat pitsaassusissaannut sukannersumik piumasaqaataasunut taakkununnga 


pissutaavoq, oqartussaasut pisuni taamaattuni niuernikkut unammilleqatigiinnermik 


annikillisitsisumik isumaqatigiissuteqarneq pineqartoq eqqumaffigilereersimasarmassuk. 


Taamaattumik suliffeqarfiit paasissutissanik tunniussinerannut niuernikkut 


unammilleqatigiinnermik annikillisitsisumik isumaqatigiissuteqarnermik oqartussaasut 


ilisimasaqanngippata pisartutut, akilerneqartartussanngorlugit inatsisip aaqqissuunneqarnissaa 


pisariaqartinneqanngilaq. Taamaattoqassappat suliffeqarfiit nalinginnaasumik aatsaat 


oqartussaasut nakkutiginnilluni misissuereernerisa imaluunniit ujaasiffiginnereernerisa 


kingorna saaffiginnittarnissaat aarlerinaateqarsinnaavoq. 


 


Pissutsinut pineqartunut tunngatillugu oqartussaasut nakkutiginnilluni misissuereernerisa 


imaluunniit ujaasiffiginnereernerisa kingorna unnerluutigineqarnerup 


atorunnaarsinneqarneranik angusaqarnissap mattunneqavissunnginneranut tunngaviusoq, 


suliffeqarfiup niuernikkut unammilleqatigiinnermik annikillisitsisumik 


isumaqatigiissuteqarneq pillugu paasissutissanik pingaaruteqartunik ilisimasaqartup 


oqartussaasunut saaffiginninnissaanut kajumissuseqalersitsinissaq. 


 


Suliffeqarfiup paasissutissaataasa suussusai imaassimanngippata imm. 1, nr. 2-imi 


tunngavissarititaasut oqartussaasut niuernikkut unammilleqatigiinnermik annikillisitsisumik 


isumaqatigiissuteqarnertut iluseqartumik unioqqutitsinermik paasisaqarsinnaanerannut 


tunngatillugu naammassineqarsimallutik, suliffeqarfiup qinnuteqaataa § 40, imm. 1 malillugu 


pineqaatissiissummik annikillisitsinissamik qinnuteqaatitut suliarineqassaaq. 


 


Nakkutiginnilluni misissuinerup imaluunniit ujaasiffiginninnerup ingerlanerani  


pineqaatissiinermik qasukkartitsinissamik qinnuteqartoqarpat, paasissutissat qinnuteqartup 


saqqummiussai, paasissutissanut oqartussaasut nakkutiginnilluni misissuinerup imaluunniit 


ujaasiffiginninnerup naammassinerani pigineqartunut sanilliullugit nalilersorneqassapput. 


Tamatumunnga tunngaviuvoq suliffeqarfiit oqartussaasut nakkutiginnilluni misissuinermik 

imaluunniit ujaasiffiginninnermik aallartitsinissaasa tungaanut qinnuteqaammik 


tunniussinissamik utaqqinissamik pissutissaqartinneqannginnissaat 


 


Imm. 2-imut 


Imm. 2-imi aalajangersakkami tunngavissarititaasut suli allat pingasut allassimapput, 


qinnuteqartup unnerluutigineqarnerup atorunnaarsinneqarneranik angusaqarnissaanut 


naammassineqarsimasussat. Unnerluutigineqarnermik atorunnaarsitsinermut tunngatillugu 


tunngavissarititaasut katersugaapput aammalu imm. 1-imi tunngavissarititaasunut 


tapertaallutik. Tunngavissarititaasut aamma § 40, imm. 1 malillugu 


akileeqqusissuteqarnermik annikillisitsinissamik qinnuteqartunut atuupput. § 43, imm. 1-imut 


tunngatillugu nassuiaatit matuma kingulianiittut innersuussutigineqarput. 


 


Nr. 1-imut 


Tunngavissarititaasoq siulleq tassaavoq, qinnuteqartoq suliap suliarineqarnera tamaat 


oqartussaasunut suleqataassasoq. Suleqataaneq paasineqassaaq tassaasoq, pineqartoq 


unneqqarilluni, tamakkiisumik sunniuteqarluartumillu suliap suliarineqarnera tamaat 


oqartussaasunut suleqataassasoq. Tamatuma ilaatigut kingunerissavaa qinnuteqartoq 


niuernikkut unammilleqatigiinnermik annikillisitsisumik isumaqatigiissuteqarnermut 


tunngatillugu paasissutissanik tamanik aamma uppernarsaatinut najoqqutassanik tamaginnik 


pineqartup pissarsiarisinnaasaannik, pissarsiarisaannik aammalu sakkussat naleqquttut 


atorlugit pissarsiarisinnaasaannik saqqummiussissasoq. Qinnuteqartoq aamma sukkulluunniit 


paasissutissanik eqqunngitsunik imaluunniit uukapaatitsisunik tunniussissanngilaq, 


pissusiviusunik nipangiussissanani imaluunniit paasissutissat saqqummiunneqartut killormut 


saatissanagit imaluunniit allanngorsassanagit. Qinnuteqartoq aamma assersuutigalugu 


saaffiginninnermigut imaluunniit tusagassiuutitigut tamanut ammasumik 


nalunaaruteqarnermigut niuernikkut unammilleqatigiinnermik annikillisitsisumik 


isumaqatigiissuteqarnermi peqataasut allat, pineqartoq pineqaatissiissummik 


qasukkartitsisoqarnissaa pillugu qinnuteqarsimasoq paasinnissinnaalersissanngilai. Tamanna 


aamma paasissutissanut misissuinermut ingerlanneqartumut niuernikkut 


unammilleqatigiinnermik annikillisitsisumik isumaqatigiissuteqarnerup allatigut atuunneranut 


tunngasunut atuuppoq. Tamanna suleqatigiinnermi pisussaaffimmik unioqqutitsinertut 


isigineqassaaq, kisiannili taamaattoq taamaallaat niuernikkut unammilleqatigiinnermik 


annikillisitsisumik isumaqatigiissuteqarnermi peqataasut allat oqartussaasunit oqartussaasut 


misissuinerat pillugu paasitinneqarnissaasa tungaanut, assersuutigalugu nakkutiginnilluni 


misissuinermi. Oqartussanut allanut pineqaatissiinerit qasukkartinneqarnissaanik 


qinnuteqaammik tunniussineq, suleqatigiinnermi pisussaaffinnik unioqqutitsinertut 


isigineqanngilaq. Unneqqarissumik suleqatigiinnermi pisussaaffeqarnerup aamma 


kingunerisaanik qinnuteqartoq piffissami sukkulluunniit oqartussaasut apeqqutaannik 


sukkasuumik akissuteqarnissamut piareersimassaaq. Taamaattorli siusinnerusukkut 







 


164 
 


sulisuusimasut suleqatigiinnermi pisussaaffinnik naammassinninnginnerat, suliffeqarfiup 


pineqaatissiinermik qasukkaavigineqarnissamut periarfissaqarneranut pingaaruteqanngilaq, 


pissutigalugu taakkua suliffeqarfiup naalakkiinissamut piginnaatitaaffeqarnerata 


ataaniigunnaarsimasarmata. 


 


Nr. 2-imut 


Tunngavissarititaasup aappaa tassaavoq, qinnuteqartoq kingusinnerpaamik qinnuteqaatip 


tunniunneqarnerani niuernikkut unammilleqatigiinnermik annikillisitsisumik 


isumaqatigiissuteqarnermi peqataanerminik unitsitsissasoq. 


 


Pineqaatissiinermik qasukkartitsinissaq pillugu suliamut atatillugu piffissami 


aalajangersimasumi, oqartussaasut suliffeqarfinnut niuernikkut unammilleqatigiinnermik 


annikillisitsisumik isumaqatigiissuteqarnermi peqataasorineqartunut suliniuteqarnissamik 


piareersarneranni, oqartussaasut suliaqarfigisassaminnik piviusunngortitsinissaasa tungaanut 


qinnuteqartup niuernikkut unammilleqatigiinnermik annikillisitsisumik 


isumaqatigiissuteqartut ataatsimiinneranni ilaalu ilanngullugu peqataaginnartarnissaa pillugu 


apeqqut pilersinnaavoq. Niuernikkut unammilleqatigiinnermik annikillisitsisumik 


isumaqatigiissuteqarnermi peqataaginnarnissamik akuersinermi iluaqutissartaasoq taassaavoq, 


niuernikkut unammilleqatigiinnermik annikillisitsisumik isumaqatigiissuteqarnermi 


peqataasut allat taamaalillutik qinnuteqartoq assersuutigalugu niuernikkut 


unammilleqatigiinnermik annikillisitsisumik isumaqatigiissuteqartut ataatsimiinnerini 


tassanngaannaq peqataasarunnaarpat pasitsalissanngimmata. 


 


Siunnersuut malillugu qinnuteqartup niuernikkut unammilleqatigiinnermik annikillisitsisumik 


isumaqatigiissuteqarnermi peqataanerminik unitsitsinissaa pissaaq kingusinnerpaamik 


pineqaatissiissummik qasukkartitsinissamik qinnuteqaatip tunniunneqarnerani. Taamaattoq 


qinnuteqartoq niuernikkut unammilleqatigiinnermik annikillisitsisumik 


isumaqatigiissuteqarnermi piffissami sivikinnerusumi, oqartussaasut niuernikkut 


unammilleqatigiinnermik annikillisitsisumik isumaqatigiissuteqarnermi peqataasorineqartunut 


taakkununnga suliniuteqarnissaminnik ataqatigiissaarineranni, aammalu niuernikkut 


unammilleqatigiinnermik annikillisitsisumik isumaqatigiissuteqarnermi peqataasut allat 


oqartussaasunit oqartussaasut misissuinerat pillugu paasitinneqarnissaasa tungaanut, 


iliuuseqarani peqataaginnarsinnaavoq. Taamaattoqarpat qinnuteqartup niuernikkut 


unammilleqatigiinnermik annikillisitsisumik isumaqatigiissuteqarnermi iliuuseqarani 


peqataaginnarnera, qinnuteqartup pineqaatissiissummik qasukkartitsinissamik 


angusaqarnissaanut akornutaassanngilaq. Taamaattorli oqartussaasup pisussaaffeqartoq 


pisinnaatitaasorlu imaluunniit inuk suliaminik ingerlatitsiinnaqqullugu 


pisussaaffilersinnaassanngilaa. 

Tamatumunnga suliaqarnermi tunngaviussaaq oqartussaasut tungaaniit niuernikkut 


unammilleqatigiinnermik annikillisitsisumik isumaqatigiissuteqarnermi peqataasumit 


pineqaatissinneqarnerup qasukkartinneqarnissaa pillugu qinnuteqaammik tigusaqarunik, 


sukkasuumik qisuariartoqassasoq. 


 


Nr. 3-imut 


Tunngavissarititaasut pingajuat tassaavoq qinnuteqartup sutigulluunniit inuit imaluunniit 


pisussaaffeqartut pisinnaatitaasullu allat niuernikkut unammilleqatigiinnermik 


annikillisitsisumik isumaqatigiissuteqarnermi peqataanissamut pinngitsaalisimassanngikkai, 


takuuk imm. 2, nr. 3 siunnersuutigineqartoq. Inuk imaluunniit pisussaaffeqartoq 


piginnaatitaasorlu inatsisinik unioqqutitsisumik niuernikkut unammilleqatigiinnermik 


annikillisitsisumik isumaqatigiissuteqarnermi peqataanissamut allanik pinngitsaaliisimasoq, 


pineqaatissiinermik qasukkartitsinissamik angusaqarsinnaanngilaq. Pinngitsaaliineq Kalaallit 


Nunaanni pinerluttulerinermut inatsimmi § 91-imi oqaaserineqarnera killissalersorneqarpoq. 


 


Imm. 3-imut 


Qinnuteqartup unnerluutigineqarnerup atorunnaarsinneqarnissaanut tunngavissarititaasut 


naammassisimanngippagit, taassuma qinnuteqaataa § 40, imm. 1 malillugu 


akileeqqusissummik appartitsinissamik qinnuteqaatitit isigineqassaaq, takuuk § 39, imm. 3. 


Qinnuteqarnermut piffissaaqqaartoq atuutiinnassaaq, qinnuteqartup unnerluutigineqarnerup 


atorunnaarsinnissaanut tunngavissarititaasut naammassisimanngikkai qanga 


paasineqarsimanersoq apeqqutaatinnagu. 


 


§ 40-imut 


 


Inuk imaluunniit pisussaatitaasoq pisinnaatitaasorlu niuernikkut unammilleqatigiinnermik 


annikillisitsisumik isumaqatigiissuteqarnermi peqataasimasoq, imm. 1 naapertorlugu 


akileeqqusissummik annikillisitsinissamik angusaqassaaq, pineqartoq niuernikkut 


unammilleqatigiinnermik annikillisitsisumik isumaqatigiissuteqarnermut pineqartumut 


tunngasunik paasissutissanik, uppernarsaatissanut najoqqutassanut oqartussaasut 


qinnuteqarnerup nalaani pigeriigaannut naleqqiullugu annertuumik naleqarnerulersitsisunik 


saqqummiussaqaruni. Tamatuma saniatigut qinnuteqartup § 39, imm. 2-imi 


tunngavissarititaasut pingasut siunnersuutigineqartut naammassisimassavai. 


Aalajangersakkamut tassunga nassuiaatit innersuussutigineqarput. 


Oqaatsimi "naleqarnerulersitsisut" oqaatigineqarpoq uppernarsaatinut najoqqutassat 


saqqummiunneqartut imminerminni imaluunniit sukumiissuseqarluarnertik pissutigalugu 


oqartussaasut niuernikkut unammilleqatigiinnermik annikillisitsisumik 


isumaqatigiissuteqarnerup oqaatigineqartup piuneranik uppernarsisitsinissamut 


periarfissaqarnerat pitsaanerulersimanersoq. Taamaattumik paasissutissat oqartussaasut 

niuernikkut unammilleqatigiinnermik annikillisitsisumik isumaqatigiissuteqarnerup 


pineqartup piuneranik uppernarsisitsinissamut periarfissaqarnerannik 


pitsaanerulersitsisimassapput. Paasissutissani annertuumik naleqarnerulersitsinissaq pillugu 


tunngavissarititaasut naammassineqarsimanersut suliani ataasiakkaani tamaginni 


aalajangersimasumik nalilersuineq apeqqutaassaaq. Oqaasertaani "annertuumik" 


naleqarnerulersitsinermiippoq, najoqqutassat saqqummiunneqartut uppernarsaatinut 


najoqqutassanut pigineqareersunut sanilliullugit naleqarnerulersitsinersut naliliinermi killissat 


qaffasissut atorneqassapput. 


 


Imm. 2-imut 


Imm. 2-imi aalajangersakkami allassimavoq, qinnuteqartup § 40, imm. 1-imi 


tunngavissarititaasut naammassisimappagit, qinnuteqartoq procentinngorlugu 


akileeqqusissummik qanoq annertutigisumik annikillisitsivigineqassanersoq. 


Annikillisitsinerup annertussusaanut suliani ataasiakkaani tamaginni qinnuteqaat 


aalajangersimasoq qaqugukkut oqartussaasunit tiguneqarsimanersoq apeqqutaasaaq. 


Qinnuteqartoq siulleq imm. 1-imi tunngavissarititaasunik naammassinnittoq, 


akileeqqusissummik, pineqartup niuernikkut unammilleqatigiinnermik annikillisitsisumik  


isumaqatigiissuteqarnermi peqataanerminut pineqaatissiissutaasussaagaluartumik 50 


procentimik appaaffigineqarsinnaatitaavoq. Qinnuteqartup tullia imm. 1-imi 


tunngavissarititaasunik naammassinnittoq 30 procentimik annikillisitsivigineqassaaq. 


Procentimut annertussusiliussat aalajangersimasut 50 procenti aamma 30 procenti, 


isumannaallisaaneq eqqarsaatigalugu aammalu qasunganerulersitseriaaseq sapinngisamik 


paasiuminartinniarlugu eqqoriaruminartinniarlugulu toqqarneqarput. 


 


Tamatuma kingorna qinnuteqartut  imm. 1-imi tunngavissarititaasunik naammassinnittut 20 


procentimik annikillisitsivigineqarnissaq angusinnaavaat. Procentimut annertussusiliussamut 


eqqoqqissaartumut, qinnuteqartoq misissuinermut tunngatillugu qanoq annertutigisumik 


ikiuussimanersoq oqartussaasut missiliuinerat apeqqutaassaaq. 


Qinnuteqartut ataasiakkaat paasissutissanik annertuumik naleqarnerulersitsisunik 


saqqummiisarpata, qinnuteqartut qanoq amerlatigisut akileeqqusissummik 


annikilliliivigineqarnissamik angusaqarsinnaanersut killilerneqanngilaq. 


Qinnuteqartoq pisuussuteqarnerminik nassuerutiginniinnartoq, qasunganerulersitsisarnermut 


maleruagassani siunnersuutigineqartuni pineqartunut ilaanngilaq, kisianni eqqartuussiviup 


naliliinera malillugu pineqaatissinneqarnerminik pinerluttulerinermut inatsimmi 


aalajangersakkat malillugit appartitsisinnaassalluni. 


 


§ 41-imut 

Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 32-imik ingerlatitseqqiineruvoq. 


 


Imm. 1-imut 


Aalajangersagaq suleriaatsinut maleruagassaavoq, tassani pineqaatissiissutaasup 


qasukkartinneqarnissaanik qinnuteqaatit sumut tunniunneqassanersut allassimalluni. 


Pingaarnertut maleruagassatut qinnuteqaatit Atuisartoqarnermut Unammilleqatigiinnermullu 


Aqutsisoqarfimmut tunniunneqassapput. Suliani inuit imaluunniit suliffeqarfik 


unnerluutigineqartuuppata imaluunniit Immikkut aningaasaqarnikkut pinerluttuliornermut 


Naalagaaffimmi eqqartuussissuserisoq niuernikkut unammilleqatigiinnermik 


annikillisitsisumik isumaqatigiissuteqarneq pineqartoq pillugu pineqaatissiisarnermut inatsisit 


malillugit misissuinermik aallartitsereersimalluni, pineqaatissiissutip qasukkartinneqarnissaa 


pillugu qinneqataat aamma Immikkut aningaasaqarnikkut pinerluttuliornermut 


Naalagaaffimmi eqqartuussissuserisumut tunniunneqarsinnaavoq. 


 


Imm. 2-imut 


Aalajangersakkami pineqaatissiissutip qasukkartinneqarnissaa pillugu qinnuteqaatip 


oqartussaasunit suliarineqartarneranut suleriaasissaq aalajangersarneqarpoq. 


 


Siunnersuut suleriaasissamik pingasoqiusaasumik imaqarpoq. Suleriaatsimi alloriarneq siulleq 


tassaavoq qinnuteqarnermut immikkoortorpiaa, tassani oqartussaasup pineqaatissiissutip 


qasukkarneqarnissaanik qinnuteqaammik tigusaqartup tamanna uppernarsarlugu atsiussalluni. 


Uppernarsaatitut atsiorneqartoq qinnuteqartup kinaaneranik, najoqqutassat tunniunneqartut 


suunerinik, paasissutissat tunniunneqartut allat suunerinik aammalu tunniussinerup ulluanik 


nalunaaquttallu qassinngorneranik imaqassaaq. Tassani allassimasut qinnuteqartup 


tulleriiaartuni sumut inissinneqarnissaanut aalajangiisuussapput. Taamaattoq uppernarsaatitut 


atsiorneqartoq qinnuteqartup tulleriiaartuni sumut inissinneqarnera pillugu paasissutissanik 


imaqassanngilaq. Tamanna § 39, imm. 1-imi aamma 2-imi aamma§ 40, imm. 1-imi 


tunngavissarititaasut naammassiniarlugit najoqqutassat suut naammassanersut 


isumaliutersuuteqartitsilersinnaavoq. Ajornerpaamik pisoqarpat tamanna paasissutissanik 


tunniunneqartunik ataqatigiissaarinermik malitseqarsinnaavoq. 


 


Suleriaatsimi alloriarnerup tullia tassaavoq qinnuteqartup neriorsuutaagallartumik 


tigusaqarnissaa. Neriorsuutaagallartoq pisussaaffiliivoq, kisianni oqartussaasut tungaanniit 


qinnuteqartup pineqartup suliap naammassineqarnerani pineqaatissiissutaasumik 


qasukkartitsivigineqarnissaa pillugu piumasaqaatitaqartumik neriorsuutaalluni, tassani 


piumasaqaataalluni qinnuteqartup tunngavissarititaasut § 39, imm. 2-imi taaneqartut 


naammassisimassagai. 

Aatsaat suliassamik suliarinninneq naammassippat, § 39, imm. 2-imi pineqaatissiissummik 


qasukkartitsinissamut tunngavissarititaasut naammassineqarsimanersut oqartussaasut 


naliliisinnaalissapput. Taamaattumik neriorsuutaagallartumut siunertaavoq suliap 


ingerlanerani siusissukkut qinnuteqartumut paasinarsisinneqassasoq, inatsimmi piumasaqaatit 


allat naammassineqarsimappata pineqaatissiissut qanoq annertutigisumik 


qasukkartinneqassanersoq naatsorsuutigisinnaaneraat. 


 


§ 42-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 33-imik ingerlatitseqqiineruvoq 


 


Imm. 1-imut 


Neriorsuutaagallartoq oqartussaasup aalajangiisinnaatitaasup, takuuk imm. 1, qinnuteqartup § 


39, imm. 1, nr. 1-imi imaluunniit 2-imi unnerluutigineqarnerup taamaatinneqarnissaanut 


tunngavissarititaasut imaluunniit § 40, imm. 1, nr. 1-imi akileeqqusissummik 


annikillisitsinissamut tunngavissarititaasut naammassisimagai nalileereernerata kingorna 


sapinngisamik sukkanerpaamik tunniunneqassaaq. Tamatuma saniatigut oqartussaasoq 


aalajangiisinnaatitaasoq nalunaaruteqassaaq, suleriaatsimi taamaalinerani qinnuteqaatip 


itigartinneqarnissaanut tunngavissaqareernersoq, pissutigalugu § 39, imm. 2-imi 


tunngavissarititaasut naammassineqarsimanngimmata. Neriorsuutaagallartumi aamma 


allassimassaaq qinnuteqartoq tulleriiaartuni sumi inissisimanersoq, aammalu paasissutissat 


saqqummiunneqartut pineqaatissiissutip qasukkartinneqarnissaata attuumassuteqartup 


angunissaanut naammassimanersut. 


 


Oqartussaasoq aalajangiisinnaatitaasoq akileeqqusissutip annikillisinneqarnerata 


annertussusaanik naliliisinnaasimappat, takuuk § 40, imm. 2, naliliineq taanna suliaq 


naammassineqarsinnaalerpat aatsaat pisinnaassaaq. Aatsaat tassani qinnuteqartup suliap 


paasineqarsinnaaneranut ikiuunnera nalilersorneqarsinnaalissaaq. Taamaattumik suliani 


taakkunani neriorsuutaagallartumi akileeqqusissutip annikillisinneqarsimasinnaanerata 


annertussusaa pillugu allassimasoqassanngilaq. 


 


Suleriaatsimi alloriarnerit pingajuanni oqartussaasup suliassaq naammassippagu, 


qinnuteqartoq unnerluutigineqarnerup taamaatinneqarneranik imaluunniit akileeqqusissutip 


appartinneqarneranik nalunaarfigineqassaaq, akileeqqusissut saqqummiunneqarluni, 


eqqartuussivinnut saqqummiussinikkut imaluunniit unnerluutiginninnerup taamaatinneqarnera 


pillugu nalunaaruteqartoqarneratigut. Tamatumunnga tunngaviussaaq qinnuteqartup suliap 


suliarineqarnerata ingerlanera tamaat § 39, imm. 2-imi tunngavissarititaasut 


naammassisimassagai. 

Unnerluussinermik taamaatitsineq imaluunniit akileeqqusissutip appartinneqarnera pillugu 


nalunaaruteqarneq Immikkut aningaasaqarnikkut pinerluttuliornermut Naalagaaffimmi 


eqqartuussissuserisup, tamatuma pinnginnerani Atuisartoqarnermut 


Unammilleqatigiinnermullu Aqutsisoqarfimmut tusarniaaqqaartussap, takuuk imm. 2, 


isumagissavaa. Suliaqarnermi akileeqqusissutip appartinneqarnera unnerluussinermut 


allakkiap imaluunniit akileeqqusissummut akuersissummut missingiutip, Immikkut 


aningaasaqarnikkut pinerluttuliornermut Naalagaaffimmi eqqartuussissuserisup suliarisaata 


ilaatut allassimassaaq. Tassani takuneqarsinnaassaaq akileeqqusissut annikillineqarani qanoq 


annertutigisimassagaluarnersoq, qinnuteqartumut akileeqqusissutip annikillissutaa qanoq 


annertutiginersoq, taamaalillunilu inaarutaasumik akileeqqusissuteqarneq qanoq 


annertutigilernersoq. Taamaalilluni akileeqqusissutaasoq neriorsuutaagallartumut 


naapertuuttumik annikillisinneqassaaq. 


 


§ 39, imm. 2 malillugu qinnuteqartup pisussaaffimmik sumiginnaasimanerata malitsigisaanik 


unnerluutigineqarnerup taamaatinneqarnissaanut imaluunniit akileeqqusissutip 


appartinneqarnissaanut itigartitsineq taamatuttaaq suliap naammassineqarnerani 


nalunaarutigineqassaaq. Itigartitsinerup taamaattup malitsigisaanik unnerluutiginninneq 


pisussaammat, eqqartuussiviit itigartitsineq tunngavissaqarnersoq misissorsinnaassavaat. 


 


§ 42, imm. 1 aamma imm. 2 aalajangiisinnaatitaanermut maleruagassaapput. Imm. 1-imi 


aalajangersakkami allassimavoq oqartussaasoq sorleq unnerluutiginninnerup 


taamaatinneqarnissaa imaluunniit akileeqqusissutip appartinneqarnissaa pillugu 


neriorsuutaagallartumik tunniussissanersoq. Immikkut aningaasaqarnikkut 


pinerluttuliornermut Naalagaaffimmi eqqartuussissuserisumut qinnuteqaat 


tunniunneqarsimanngippat, Atuisartoqarnermut Unammilleqatigiinnermullu Aqutsisoqarfik 


neriorsuutaagallartumik tunniussisuussaaq. 


 


Aalajangersagaq malillugu Atuisartoqarnermut Unammilleqatigiinnermullu Aqutsisoqarfik 


taamatullu Immikkut aningaasaqarnikkut pinerluttuliornermut Naalagaaffimmi 


eqqartuussissuserisoq neriorsuutaagallartumik tunniussinermut tunngatillugu aalajangiinermi 


peqataatinneqassapput. Oqartussaasup suliami aalajangersimasumi neriorsuutaagallartumik 


tunniussisuusup, neriorsuutaagallartumik tunniussinnginnermini oqartussaasup aappaa 


tusarniaavigissavaa. Oqartussaasoq tusarniarneqartoq sapinngisamik sukkanerpaamik 


tusarniaanermut akissuteqassaaq. Tamanna nalinginnaasumik ulluinnaat 10-it iluanni 


pisinnaassaaq. Unnerluutiginninnerup atorunnaarsinneqarnera pillugu neriorsuutaagallartoq, 


oqartussaasut marluk taakkua tamanna pillugu isumaqatigiippata 


nalunaarutigineqarsinnaassaaq. 

Imm. 2-imut 


Imm. 2 siunnersuutigineqartoq naapertorlugu Immikkut aningaasaqarnikkut 


pinerluttuliornermut Naalagaaffimmi eqqartuussissuserisoq, Atuisartoqarnermut 


Unammilleqatigiinnermullu Aqutsisoqarfimmut, sukkanerpaamik tusarniaanermut 


akissuteqaateqartussamut tusarniaareernerup kingorna, unnerluutiginninnerup 


taamaatinneqarnera pillugu nalunaaruteqartuussaaq. Tamanna nalinginnaasumik ulluinnaat 


10-it iluanni pisinnaassaaq. 


 


Unnerluutigineqarnerup taamaatinneqarnerata kingunerisaanik qinnuteqartoq nassuernerminut 


naapertuuttumik inatsimmik unioqqutitsinermut pisuussuteqartutut isigineqassaaq, kisianni 


unioqqutitsinermut pineqaatissinneqarluni pisussaaffilerneqassanani. Aalajangiineq 


Atuisartoqarnermut Unammilleqatigiinnermullu Aqutsisoqarfiup akuliutsinneqareernerani 


pissaaq. Unnerluutiginninnerup taamaatinneqartarneranut suliassanik ingerlatsisarnermut 


maleruagassanut nalinginnaasunut naapertuuttumik, Naalagaaffimmi eqqartuussissuserisumut 


naammagittaalliuutaasimasinnaasoq taamaallaat qinnuteqartumit namminermit 


taassumaluunniit aallartitaanit tunniunneqarsinnaavoq. 


 


Pineqaatissiissutip annikillisinneqarnera pillugu nalunaaruteqarneq taamatuttaaq Immikkut 


aningaasaqarnikkut pinerluttuliornermut Naalagaaffimmi eqqartuussissuserisumit 


tunniunneqassaaq, taannalu akileeqqusissuteqarnerup appartinneqannginnerani 


Atuisartoqarnermut Unammilleqatigiinnermullu Aqutsisoqarfimmut tusarniaassaaq. 


Atuisartoqarnermut Unammilleqatigiinnermullu Aqutsisoqarfik sapinngisamik 


sukkanerpaamik tusarniaanermut akissuteqassaaq. Tamanna nalinginnaasumik ulluinnaat 10-


it iluanni pisinnaassaaq. 


 


§ 43-imut 


 


Aalajangersagaq unammilleqatigiinneq pillugu Inatsisartut inatsisaat nr. 16, 19. november 


2007-imeersumi § 34-imik ingerlatitseqqiineruvoq.   


 


Qinnuteqaat qaqugukkut qinnuteqartunik arlalinnik ilaqarsinnaanersoq § 43-imi 


aalajangersakkami erseqqissarneqarpoq. Suliffeqarfiit arlallit, qinnuteqartut suliffissuarmi 


ataqatigiittuusimanngippata, iliuusissanik ataatsimoortumik qasukkartitsinissaq pillugu 


qinnuteqarsinnaanngillat. 


 


Aalajangersakkami siunertarineqarpoq niuernikkut unammilleqatigiinnermik 


annikillisitsisumik isumaqatigiissuteqarnermi peqataasut ataatsimoorlutik qinnuteqaammik 


tunniussinerisigut taamaalillutillu ilaasortat tamarmik unnerluutigineqarnerisa 

taamaatinneqarnissaat anguneqarluni maleruagassanik avaqqutaarisoqarnissaata 


pinngitsoortinnissaa. 


Unammilleqatigiinnermut inatsit malillugu suliffissuarmik oqartarneq pillugu siunnersuummi 


§ 4-imut nassuiaatit innersuussutigineqarput. 


Qinnuteqaammi qinnuteqartumit ataatsimit amerlanerusut ilaatillugit, qinnuteqaammi 


immikkut allassimassaaq kikkut pineqartunut ilaanersut. Suliffeqarfik sinnerlugu qinnuteqaat 


taamaallaat atsiorsinnaatitaanermut piginnaatinneqarnermullu maleruagassanut 


naapertuuttumik tamanna pisinnaavoq. 


 


Suliffissuarmi ingerlatseqatigiiffiit pineqaatissiinermik qasukkartitsinissaq pillugu 


ataatsimoortumik qinnuteqaateqartut, unnerluutigineqarnerup taamaatinneqarnissaanut 


akileeqqusissutillu appartinneqarnissaanut tunngavissarititaasut tamaasa 


naammassisimanissaannut ataatsimoorlutik pisussaaffeqarput. Suliffissuarmi 


ingerlatseqatigiiffiit qinnuteqaammi pineqartumi tunngavissarititaasut tamaasa 


naammassisimanngippasigit, tamanna ingerlatseqatigiiffinnut qinnuteqaammi pineqartunut 


ilaasunut tamanut sunniuteqassaaq, pineqaatissiinermik qasukkartitsinissamik itigartitsineq 


ingerlatseqatigiiffinnut taakkununnga tamaginnut atuuttussaammat. 


Suliffeqarfimmi sulisut imaluunniit siusinnerusukkut sulisuusimasut unnerluutiginninnermik 


taamaatitsivigineqarnissamut imaluunniit inuttut akileeqqusissutaasup 


pisussaaffiliunneqarsimasinnaasup appartinneqarnissaanut periarfissaqanngippata, 


pineqaatissiissutaasup qasukkartinneqarnissaa pillugu maleruagassat sunniuteqarluartumik 


sunniunnissaat tamatuma akornusersinnaassavaa. 


 


Taamaattumik imm. 2-imi aalajangersakkap atuunnerani suliffeqarfimmi maannakkut 


sulisuusut siusinnerusukkullu sulisuusimasut niuernikkut unammilleqatigiinnermik 


annikillisitsisumik isumaqatigiissuteqarnermi peqataasimasut, pineqaatissiissummik 


qasukkartitsivigineqarnissaq eqqarsaatigalugu suliffeqarfittuulli inatsisitigut 


pisinnaatitaaffeqassapput. Tamanna inunnut pineqartunut eqqartuussivimmi ataasiakkaanut 


malersuinissamik aallartitsisoqassappat, inuit pineqaatissiissummik 


qasukkartitsivigineqarnissamik suliffeqarfittuulli annertutigisumik angusaqarnerisigut 


pissaaq. Assersuutigalugu suliffeqarfimmut akileeqqusissummik 50 procentimik 


appartitsineq, inuup pineqartup taamatuttaaq 50 procentimik akileeqqusissutip 


appartitsivigineqarnermik angusaqarneranik kinguneqassaaq. Maannakkut sulisuusunit 


nalinginnaasumik suliffeqarfik sinnerlugu atsiorsinnaatitaanngitsunit imaluunniit 


siusinnerusukkut sulisuusimasunit pineqaatissiissutip qasukkartinneqarnissaanut 


qinnuteqaammi immikkoortumi, pisinnaatitaasoq pisussaatitaasorlu pineqartunut 


ilaassanngilaq. 


 


§ 44-mut 

Siunnersuutigineqarpoq Inatsisartut inatsisaat 1. juuli 2014 atuutilissasoq. 





